
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᓯᕗᓪᓕᖅᐹᖓᑦ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 9 
 

ᕿᑎᖅᑰ, ᒫᑦᓯ 15, 2018 
 

 

ᖁᑉᐱᕐᓂᓖᑦ 494ᒥᒃ 556ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 
ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᖦᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ  
 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ   

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 
 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 
ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 
 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 
ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ  
 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᐃᓄᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 
ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ 
 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 15, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᓯᕗᓕᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᖓᔪᖅᑳᖅ 

ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᒥᑭᓐᖑᐊᖅ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᒥᑭᓐᖑᐊᖅ. ᓯᕗᓕᖅᑎ, 

ᒪᓕᒐᓕᐅᖅᑏᑦ ᐅᓐᓄᓴᒃᑯᑦ. ᓄᓇᕗᒻᒥᐅᑦ 

ᑕᓚᕖᓴᒃᑯᑦ ᑕᐅᑐᒃᑐᑦ, ᓈᓚᐅᑎᒃᑯᑦ ᑐᓵᔪᑦ 

ᐅᓐᓄᓴᒃᑯᑦ. ᑲᑎᒪᕕᖁᑎᔅᓯᓐᓄᓪᓗ ᑐᓐᖓᓱᒋᑦᑎ.  

 

ᑲᑎᒪᔾᔪᑎᒃᓴᓂ ᑲᔪᓯᓗᑕ. 2. ᒥᓂᔅᑕᐃᑦ ᐅᓂᒃᑳᖏᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑐᖑᔪᖅ, 

ᒥᓂᔅᑕ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 034 - 5(1): ᑭᕙᓪᓕᕐᒥ 

ᑐᔪᕐᒥᕕᒃᓴᒥᒃ ᑐᓴᖅᑎᑦᑎᓂᖅ (ᐊᕐᓇᒃᑲᖅ) 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᑎᑦᑎᔩ. ᐅᓐᓄᓴᒃᑯ.  

 

(ᑐᓵᔨᑎᒍᑦ) ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ 

ᐊᐱᖅᓱᓐᓇᐅᑎᓪᓗᒍ ᐱᒡᒐᓇᖅᑐᖅᓯᐅᕈᓘᔭᖅᐸᒻᒪᑕ 

ᐋᓐᓂᐊᕕᓕᐊᖅᑐᐃᑦ, ᖃᖓᑕᓲᒃᑯᑦ ᑭᕙᓪᓕᒻᒥ. 

ᐋᓐᓂᐊᕕᓕᐊᖅᑐᐃᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑎᖏᑦ. ᑕᐃᒪ ᐅᒃᑑᑎᒋᓚᐅᖅᑕᕋ 

ᑐᔪᒻᒥᕕᑦᑕᖃᓐᖏᓐᓂᕋᖅᑐᒍ ᑕᐃᑲᓂ ᑖᓐᓇᓗ 

ᒐᕙᒪᑐᖃᒃᑯᑦ ᒥᓂᔅᑕᖓᓄᑦ ᓄᓇᖃᖅᑳᖅᑐᒥᓃᑦ 

ᐅᖃᐅᓯᕆᓚᐅᖅᑕᕋ ᑕᖅᑭᕆᓚᐅᖅᑕᑎᓐᓂ. 

 

ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᓪᓗᑕ 

ᓈᓚᒐᓱᔅᓯᒪᔪᒍᑦ ᐃᑉᐸᔅᓴᖅ 

ᑲᑎᒪᑐᐃᓐᓇᓐᓂᖃᖅᑎᓪᓗᒋᑦ ᐅᖃᕆᐊᖃᓐᖏᑕᕐᓂᒃ 

ᐅᖃᑦᑕᐅᑎᒋᓚᐅᕋᒪ, ᑭᓯᐊᓂ ᖁᕕᐊᓱᑦᑐᖓ 

ᐅᖃᐅᔾᔭᐅᓯᒪᓕᕋᒪ ᑖᒃᑯᐊ ᑲᓇᑕᒥ 

ᓄᓇᖃᖅᑳᖅᑐᒥᓂᓕᕆᔨᒃᑯᑦ ᐃᑲᔪᖅᓰᕐᖓᑕ 

ᑐᔪᒻᒥᕕᖃᕆᐊᖃᕐᓂᖓᓂᒃ ᐋᓐᓂᐊᕕᓕᐊᖅᑐᐃᑦ 

ᑲᖏᖅᖠᓂᕐᒥ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᓇᓗᓇᓐᖏᓪᓚᕆᑦᑐᖅ ᐱᔭᔅᓴᓕᕕᔾᔪᐊᕌᓘᓐᖑᓱᒃᑲᑦᑕ 

ᐊᕐᕌᒍᑦ ᑎᓴᒪᑦ ᐊᒡᒋᑎᓪᓗᒋᓐ, 

ᒪᓕᒐᓕᐅᖅᑎᐅᖃᑎᒃᑲ ᖃᓱᔫᒥᓕᕆᔅᓯ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᐅᔪᒃᑯᑦ 

ᐋᖅᑮᕙᓪᓕᐊᒐᓱᓕᕐᖓᑕ ᐃᓄᖁᑎᑦᑎᓄᑦ 

ᐋᓐᓂᐊᕕᓕᐊᕆᐊᖃᖅᐸᑦᑐᓄᑦ. 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖃᐅᔨᒋᐊᖃᑦᑕᓛᖅᑐᐃᑦ ᑕᖅᑲᒃᑯᓂᖓ ᑳᓐᑐᕌᒃᑦ-

ᓱᐊᒐᔅᓴᖅ ᓴᖅᑭᖅᑕᐅᓚᐅᖏᓐᓂᖓᓂ.  

 

ᐃᖅᑲᓇᐃᔭᖅᑎᒃᑲ ᒪᓕᒐᓕᐅᖅᑎᐅᖃᑎᒃᑲᓗ 

ᖁᔭᓕᕙᒃᑲ ᐊᖏᖅᓯᒪᓂᖃᐃᓐᓇᑦᑎᐊᕐᖓᑕ 

ᓯᕗᓪᓕᐅᑎᑕᐅᖏᓐᓇᖅᑐᓂ ᑖᓐᓇ 

ᒐᕙᒪᑐᖃᒃᑯᓐᓄᓐ. 

ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ ᖁᔭᓕᔭᒃᑲ 

ᐃᓕᑕᖅᓯᒻᒪᑕ ᑕᐃᒪᐃᑦᑐᑕᖃᕆᐊᖃᕐᖓᑦ. 

ᓂᕆᐅᑦᑎᐊᓐᖑᓱᓕᖅᑯᒍᓪᓕ ᑲᖏᖅᖠᓂᒻᒥ 

ᑐᔪᕐᒥᕕᒃᑖᓚᕆᐊᖏᑕ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒥ ᓯᕗᓕᖅᑏ, ᓯᕗᓕᖅᑎ ᖁᐊᓴ. 
 

ᐊᖓᔪᖅᑳᑉ ᐅᖃᐅᓯᖓ 035 - 5(1): 

ᓄᓇᕗᒻᒥᐅᑦ ᑲᓇᑕᐅᑉ ᐃᓕᑕᕆᔭᐅᔾᔪᑖᓂᒃ 

ᐃᓕᓴᕆᔭᐅᓯᒪᓕᖅᑐᑦ (ᖁᐊᓴ) 
 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᐅᓪᓗᒃᑰᖅᐸᒃᑲ ᓄᓇᖅᑲᑎᒃᑲ ᐃᒡᓗᓕᖕᒥᐅᑦ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᑦᒥᐅᑕᓪᓗ 

ᑕᒪᕐᒥᒃ ᑕᐅᑐᒃᑐᑦ. 
 

ᐅᖃᖅᑎᑦᑎᔩ, ᐅᓪᓗᒦᓛᒃ ᓇᖏᖅᓯᕗᖓ 

ᐱᒃᑯᒍᓱᖃᑎᖃᕈᒪᓪᓗᖓ ᐅᑯᓂᖓ ᓗᐃ ᖃᒧᒃᑳᖅ, 

ᐅᖅᓱᖅᑑᕐᒥᐅᑕᖅ, ᔭᐃᒥᓯ ᐃᑦᑐᓗᒃ, 

ᑕᓗᔾᔪᐊᕐᒥᐅᑕᖅ, ᐋᓐᑐᕈ ᖄᐱᒃ, ᐸᖕᓂᖅᑑᕐᒥᐅᑕᖅ, 

ᐊᒻᒪᓗ ᑕᒡᓚᔅ ᔅᑕᓐᑕᓐ, ᑖᓐᓇ ᓯᑕᓐᑕᓐ, 

ᐋᓐᑎᐅᕆᐅᒥᐅᑕᖅ, ᑖᒃᑯᓄᖓ 

ᐃᓚᒋᔭᐅᓂᐊᓕᖅᑎᓪᓗᒋᑦ Order of Canada-

ᓂᕋᖅᑕᐅᔪᒥᑦ. 

 

ᑖᓐᓇ ᑲᓇᑕᒥ ᐃᓕᓴᕆᔭᐅᓂᖅ 

ᐃᓕᑕᕆᔭᐅᔾᔪᑎᓪᓚᕆᒃ ᑲᓇᑕᒥ 1967-ᒥ 

ᓴᖅᑭᑕᐅᓚᐅᖅᓯᒪᖕᒪᑦ ᑯᐃᓐ ᐃᓕᓴᐱᐅᑉ ᑐᒡᓕᖅ, 

ᐊᒻᒪᓗ ᐃᓕᑕᖅᓯᔾᔪᑕᐅᖃᑦᑕᕐᒪᑕ 

ᐱᕙᓪᓕᐊᔾᔪᑕᐅᖃᑦᑕᓪᓚᕆᒃᑐᓂᒃ ᑖᒃᑯᓇᓐᖓᑦ 

ᐃᑲᔪᓪᓚᕆᖃᑦᑕᖅᑐᓂᒃ ᓄᓇᓕᖁᑎᒥᓂᒡᓗ ᐊᒻᒪᓗ 

ᑲᓇᑕᓕᒫᒧᑦ. ᑕᐃᒪ ᑖᒃᑯᐊ ᐃᓕᑕᕆᔭᐅᔾᔪᑏᓛᒃ 

ᑭᒃᑯᑐᐃᓐᓇᑦᑎᐊᓪᓚᕆᖕᓄᑦ 

ᐃᓕᑕᕆᔭᐅᔾᔪᑕᐅᔪᓐᓇᕐᒪᑕ ᑲᓇᑕᒥᐅᑕᐅᑐᐅᕈᓂ. 

ᐊᒻᒪᓗ ᑖᒃᑯᐊ ᐃᓕᑕᕆᔭᐅᕙᒃᑐᐃᑦ 

ᐱᕚᓪᓕᕈᑎᓪᓚᕆᐅᖃᑦᑕᖅᑐᐃᑦ ᑲᓇᑕᓕᒫᒧᑦ ᐊᒻᒪᓗ 

ᑖᒃᑯᐊ ᐃᑲᔪᖃᑦᑕᕐᓂᖏᓐᓄᑦ ᓄᓇᓕᖏᓐᓄᑦ 

ᐊᕕᒃᑐᖅᓯᒪᓂᖏᓐᓄᓪᓗ ᓄᓇᓖᑦ ᐊᒻᒪᓗ 

ᓱᓇᑐᐃᓐᓇᕐᒥᒃ ᐊᔾᔨᒌᖏᑦᑐᓂᒃ 

ᐃᓕᑕᕆᔭᐅᔾᔪᑎᖃᖃᑦᑕᖅᑐᑦ.  

 

ᐊᑐᓂ ᑖᒃᑯᐊ ᓄᓇᕗᑦᒥᐅᑕᐃᑦ ᐊᔾᔨᒌᖏᑦᑐᓂᒃ 

ᐱᕚᓪᓕᖅᑎᑦᑎᓯᒪᖕᒪᑕ 

ᓴᓐᖏᓕᖅᑎᑦᑎᕚᓪᓕᖅᖢᑎᒡᓗ ᐊᒻᒪᓗ ᓄᓇᕗᑦ 

ᐃᓕᖅᑯᓯᑐᖃᖓᓐᓂᒃ 

ᑕᑯᒃᓴᐅᑎᑦᑎᑦᑎᐊᖃᑦᑕᖅᓯᒪᔪᐃᑦ ᑖᒃᑯᐊ. 

ᐅᖃᖅᑎᑦᑎᔩ, ᓗᐃ ᖃᒧᒃᑳᖅ ᐊᑯᓂᒻᒪᕆᒃ ᑖᓐᓇ 

ᑕᖃᓚᐅᖅᓯᒪᖏᖦᖢᓂ ᐱᓕᕆᖃᑦᑕᖅᓯᒪᖕᒪᑦ 

ᐃᓄᐃᑦ ᐃᓕᖅᑯᓯᐊᓂᒃ, ᐱᑐᖃᕕᓂᖏᓐᓂᒡᓗ 

ᐊᒻᒪᓗ ᓄᓇᕗᑦ ᐃᓄᐃᑦ ᐃᓕᖅᑯᓯᖏᓐᓂᒃ 

ᑕᑯᒃᓴᐅᑎᑦᑎᑦᑎᐊᖅᖢᓂ ᐃᑲᔪᖃᑦᑕᖅᖢᓂᓗ. 

ᐊᒻᒪᓗ ᑕᕝᕗᖓ ᐃᓕᑕᕆᔭᐅᖕᒪᑕ Officer-

ᖑᖅᖢᓂ ᑖᒃᑯᓄᖓ Order of Canada. 

ᑕᒪᓐᓇᐃᓛᒃ ᐱᕚᓪᓕᖕᓂᖓ 

ᐃᓕᑕᕆᔭᐅᓯᒪᓪᓚᕆᖕᒪ. 

 

ᐊᒻᒪ ᑖᓐᓇ ᔭᐃᒥᓯ ᐃᑦᑐᓗᒃ, ᐃᓕᑕᕆᔭᐅᓯᒪᖕᒥᔪᖅ  

ᐃᓚᒋᔭᐅᑎᑕᐅᒋᓪᓗᓂ ᑖᒃᑯᓄᖓ. ᑖᓐᓇᓕ ᐃᓄᐃᑦ 

ᐱᔪᓐᓇᐅᑎᖏᓐᓂᒃ ᑕᐃᒪᓐᖓᓕᒫᖅ 

ᐊᒃᓱᕈᖃᑦᑕᖅᓯᒪᖕᒪᑦ. ᑕᒪᒃᑯᐊᓗ ᐃᓄᐃᑦ 

ᐃᓕᖅᑯᓯᐊᓂᒡᓗ ᑕᐃᒪᓐᖓᑦ 

ᑕᑯᒃᓴᐅᑎᑦᑎᓐᓇᓱᐊᖏᓐᓇᖃᑦᑕᕐᒪᑦ.  

 

ᑖᓐᓇ ᐋᓐᑐᕉ ᖄᐱᒃ, ᖃᐅᔨᒪᔭᐅᑦᑎᐊᖅᑐᖅ 

ᓴᓇᓐᖑᐊᖅᑎᓪᓚᕆᒃ ᒪᑯᓄᖓ ᐃᓄᐃᑦ 

ᐃᓕᖅᑯᓯᐊᓂᒃ ᒪᓕᒃᖢᓂ ᐃᓕᑕᕆᔭᐅᓯᒪᓕᕐᒥᖕᒪᑦ 

ᐃᓚᒋᔭᐅᓪᓗᓂ ᑕᒪᓐᓇ ᓴᓇᓐᖑᐊᕐᓂᖅ 

ᑎᑎᕋᐅᔭᕐᓂᖅ ᑕᒫᓂ ᓄᓇᕗᑦᒥ ᐊᔪᓐᖏᓐᓂᖓᓂᒃ 

ᖃᐅᔨᒪᔭᐅᑦᑎᐊᕐᒪᑦ. 

 

ᐊᒻᒪᓗ ᑖᓐᓇ ᑕᒡᓚᔅ ᓯᑕᓐᑕᓐ, ᑕᐃᒪᓐᖓᓕᒫᖅᑕᐅᖅ 

ᒪᑯᓂᖓ ᐱᑐᖃᕕᓂᕐᓂᒃ ᕿᓂᖅᑎᐅᖃᑦᑕᕐᓂᕐᒧᑦ. 

ᑖᓐᓇ ᐃᑲᔪᕐᔪᐊᖅᓯᒪᖕᒥᖕᒪᑦ ᓄᓇᕗᑦᒥᐅᑕᓄᑦ. ᐊᒻᒪ 

ᐃᑲᔪᖅᓯᒪᖕᒥᔪᕐᖏᓛᒃ ᑲᓇᑕᒥᐅᑕᓄᑦ 

ᑕᑯᒃᓴᐅᑎᑦᑎᓂᖅᓴᐅᖃᑦᑕᖅᓯᒪᓂᖓᓂᒃ ᐃᓄᐃᑦ 

ᖃᖓ ᐃᒻᒪᕐᓂᓴᕐᓂᒃ ᐱᑐᖃᕕᓂᖏᓐᓂᒃ 

ᑕᑯᒃᓴᐅᑎᑦᑎᑦᑎᐊᖃᑦᑕᕐᒪᑦ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲᐃᓛᒃ 

ᖁᕕᐊᓱᖃᑎᒋᔪᒪᓪᓚᕆᒃᐸᔅᓯ ᐱᒃᑯᓕᖃᑎᒋᓗᓯᓗ 

ᑖᒃᑯᐊ Order of Canada-ᒧᑦ ᑐᓂᔭᐅᓵᖅᑐᑦ 

ᓄᓇᕗᒻᒥᐅᑕᐅᓪᓗᓂ ᑖᒃᑯᐊ ᑐᓴᖅᖢᒋᑦ ᐱᒃᑯᓇᕐᒪᑦ 

ᖁᕕᐊᓇᖅᖢᓂᓗ ᐊᒻᒪᓗ ᓇᓗᓇᓐᖏᑦᑐᖅ 

ᐃᓕᑕᕆᔭᐅᒋᐊᖃᓐᓂᕐᒥᓂᒃ ᑕᒡᕘᓇ 

ᑕᑯᒃᓴᐅᑦᑎᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

 
 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᑦᑎᕆᔨᐅᓂᕐᒥᒃ ᐱᓕᒻᒪᖅᓴᐃᓂᖅ ᓄᓇᕗᒻᒥ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑉᓗᒃᑯᑦ ᓄᓇᕗᒻᒥᐅᑕᐅᖃᑎᒃᑲ.  

 

ᐅᖃᖅᑎᑦᑎᔩ, ᑕᐃᒃᑯᐊ ᖃᑉᑎᕆᔩᑦ ᓄᓇᕗᑦ 

ᐃᓗᐊᓂ ᐅᐱᓐᓇᖅᑐᒻᒪᕆᐊᓘᖕᒪᑕ ᖃᐅᔨᒪᒐᑦᑕ 

ᐃᖕᒥᓂᒃ ᑐᓂᕐᕈᑎᒋᓲᖑᖕᒪᑕ ᐅᓗᕆᐊᓇᖅᑐᒧᑦ 

ᐊᒡᔭᖅᖢᑎᒃ ᓄᓇᖅᑲᑎᖏᑦ 

ᐅᓗᕆᐊᓇᖅᑐᒦᖁᓐᖏᒧᑦ.  

 

ᑎᑎᕋᕐᕕᖓᓪᓗ ᖃᑉᑎᕆᔨᒃᑯᑦ ᐃᓕᓐᓂᐊᕐᓂᕐᒥᑦ 

ᑐᓂᓯᓲᖑᖕᒪᑦ, ᐃᓕᓐᓂᐊᖅᑎᑦᑎᓲᖑᖕᒪᑕᐃᓛᒃ 

ᑕᒪᒃᑯᓂᖓ ᖃᑉᑎᕆᓂᑦ ᓄᓇᕗᑦ ᐃᓗᐊᓃᑦᑐᓂᑦ.  

 

ᖁᕕᐊᓱᑉᐳᓗᖓ ᐅᑉᓗᒥ ᐅᖃᕆᐊᔅᓴᖅ ᑖᒃᑯᐊ 

ᖃᑉᑎᕆᔩᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᓄᓇᕗᑦᒥ 

ᒥᒃᓵᓄᑦ. ᐊᖏᖃᑎᒌᒍᑎᑖᓚᐅᕋᑦᑕ ᓴᔅᑳᑦᓯᐅᐊᓐᑯᓪᓗ 

ᒐᕙᒪᖓᑦ ᑖᑉᑯᐊ ᐃᓕᓐᓂᐊᖅᑎᑕᐅᔪᓐᓇᖅᓯᑎᓪᓗᒋᑦ 

ᓄᓇᕗᑦᒥ ᖃᑉᑎᕆᔩᑦ, ᖃᑉᑎᕆᔨᓪᓚᑦᑖᑦ ᒥᒃᓵᓄᑦ 

ᐃᓕᓐᓂᐊᕐᓂᕐᒧᑦ ᑕᕝᕙᓂ ᓄᓇᕗᑦᒥ ᐃᓗᐊᓂ.  

 

(ᑐᓵᔨᑎᒍᑦ) ᑲᑐᔾᔨᖃᑎᖃᖅᑐᑕ ᓴᔅᑳᑦᓯᐅᐊᓐᒥᑦ 

ᒫᓐᓇ ᐸᐃᑉᐹᖅᑖᖅᑎᑦᑎᔪᓐᓇᓕᖅᑐᒍᑦ 

ᖃᐅᔨᓴᓚᐅᖅᖢᑕ ᖃᑦᑎᕆᔨᓂᒃ, ᓯᕗᓪᓕᖅᐹᖓᓂ, 

ᐊᐃᑉᐹᓂᒡᓗ ᖃᑦᑎᕆᔨᐅᓂᕐᒧᑦ 

ᐃᓕᓴᑎᑕᐅᓯᒪᓂᖏᓐᓂᒃ. ᑖᒃᑯᐊ ᑲᔪᓯᑦᑎᐊᕋᐃᒻᒪᑕ 

ᖃᐅᔨᓴᖅᑕᐅᓂᖏᓐᓂᑦ ᓄᓇᕗᑦᒥ ᖃᑦᑎᕆᔩᑦ 

ᐸᐃᑉᐹᖅᑖᖃᑦᑕᕐᓂᐊᓕᖅᑐᑦ ᐃᓕᓴᕆᔭᐅᔾᔪᑎᒥᓂᒃ 

ᓯᓚᕐᔪᐊᓕᒫᒥ ᐃᓕᓴᖅᓯᔨᐅᔪᓄᑦ.  

 

ᑖᒃᑯᐊ ᐃᓕᓐᓂᐊᖅᑐᑦ ᐱᔭᕇᕋᑖᑦᑎᐊᓚᐅᕐᖓᑕ 

ᐆᑦᑐᕋᖅᑎᑕᐅᓪᓗᑎᓪᓗ ᓄᑖᒥᒃ 

ᐃᓕᓐᓂᐊᕈᑎᖏᓐᓂᒃ.  

ᖁᕕᐊᓱᓪᓚᕆᑦᑐᖓ ᑖᒃᑯᐊ ᐊᑕᖏᑦᑎᐊᖅᑐᑎᑦ 

ᑕᓪᓕᒪᑦ ᐃᓕᓐᓂᐊᖃᑕᐅᓚᐅᖅᑐᑦ 

ᐃᓕᓴᕆᔭᐅᔾᔪᑎᒥᓂᒃ ᓯᓚᕐᔪᐊᓕᒫᒥ 

ᐸᐃᑉᐹᖅᑖᓚᐅᖅᑯᑦ.  

 

>>ᐸᑦᑕᑐᖅᑐᑦ 

 

ᑲᔪᖏᑦᑎᐊᖅᑐᒍᑦ 

ᒐᕙᒪᖓᓂᑦ ᓴᔅᑳᑦᓯᐅᐊᓐ 

ᐱᓕᕆᖃᑎᖃᐃᓐᓇᓂᐊᕐᓗᑕ 

ᐃᓕᓐᓂᐊᖅᑎᑕᐅᑎᓪᓗᒋᑦ ᖃᑦᑎᕆᔩᑦ ᓄᓇᕗᑦᒥ.  

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᐅᖃᑎᒃᑲ 

ᐊᖏᖃᑎᒋᔪᒪᕙᑉᓯ ᑖᒃᑯᐊ ᓴᕆᒪᕆᓗᑎᒍᑦ, 

ᖄᖐᓵᖅᑐᑦ ᑖᑉᓱᒥᖓ ᐃᓕᓐᓂᐊᕐᓂᕐᒥᒃ ᐊᒻᒪ 

ᖁᔭᓕᖃᑎᒋᔪᒪᕙᑉᓯ ᑕᒪᐃᓐᓄᑦ ᓄᓇᕗᑦᒥ 

ᖃᑦᑎᕆᔨᓄᑦ ᓄᓇᑉᑎᓐᓃᑦᑐᓂᒃ ᐃᖕᒥᓐᓂᒃ 

ᑐᓂᕐᕈᑎᒋᓯᒪᓲᖑᖕᒪᑕ 

ᐅᓗᕆᐊᓇᖅᑐᒦᖁᔨᓐᖏᖦᖢᑎᒃ 

ᓄᓇᕗᑦᒥᐅᑕᐅᖃᑎᒥᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 037 - 5(1): ᐃᒡᓗᓂᑦ 

ᓇᓪᓕᑭᑕᖅᑐᑎᑦ ᐊᖏᕐᕋᖃᓐᖏᓐᓂᕐᒥᒃ 

ᓈᓴᐅᔪᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᑐᖓ ᐅᖃᕆᐊᔅᓴᖅ 

ᐃᓄᓕᕆᔨᒃᑯᑦ ᖃᐅᔨᓴᕐᖓᑕ ᑕᖅᑲᒃᑯᓂᖓ 

ᑕᑯᔅᓴᐅᓐᖏᑦᑐᓂᒃ ᐊᖏᕐᕋᖃᓐᖏᑦᑐᓂᒃ, 

ᑲᑐᔾᔨᖃᑎᖃᖅᑐᑎᒃ ᐃᓪᓗᓕᕆᔨᕐᔪᐊᒃᑯᓐᓂ. 

ᐃᓪᓗᓂᒃ ᐳᓚᕋᓛᖅᑐᐃᑦ ᐊᐱᖅᓱᖃᑦᑕᕐᓗᑎᒃ 

ᓄᓇᓕᖕᓂ ᑎᓴᒪᓂ. ᑖᓐᓇ ᖃᐅᔨᓴᕐᓂᖅ 

ᐱᒋᐊᓚᐅᖅᑐᖅ ᒥᑦᑎᒪᑕᓕᖕᒥ ᕖᕝᕗᐊᕆ 27-ᒥ, 

ᑖᒃᑯᐊᓗ ᐃᖅᑲᓇᐃᔭᖅᑏᑦ ᐊᐅᓪᓚᖃᑦᑕᓂᐊᖅᑐᑦ 

ᑲᖏᖅᑐᒑᐱᒻᒧᑦ, ᐊᕐᕕᐊᕐᒧᑦ, ᐅᖅᓱᖅᑑᕐᒧᓪᓗ ᒫᓐᓇ 

ᐱᒋᐊᕐᓗᑎᒃ ᒪᐃ 2018-ᖑᕋᓱᐊᕐᓂᖓᓂ. 

 

ᑖᒃᑯᐊ ᐊᐱᖅᓱᖃᑦᑕᕐᓃᑦ ᓇᓗᓇᐃᖅᓯᒍᑕᐅᓛᖅᑐᑦ 

ᖃᓄᖅ ᐃᓪᓗᓕᕆᓂᕐᒧᑦ ᐋᖅᑭᒍᑎᔅᓴᕐᓂᑦ 

ᐃᑲᔫᑎᓂᓪᓗ ᐱᑕᖃᕆᐊᖃᕐᒪᖔᖅ 

ᐊᖏᕐᕋᖃᓐᖏᑦᑐᖃᖁᓇᒍ, ᐊᒻᒪᓗ ᓄᓇᕗᒻᒥᐅᑦ 

ᐃᑲᔪᖅᑕᐅᒐᓱᓪᓗᑎᒃ ᐊᑦᑕᓇᓐᖏᓂᖅᓴᒧᑦ, 

ᐊᓯᔾᔨᑕᓐᖏᓂᖅᓴᒧᑦ ᐃᓅᓯᕐᒧᑦ.  

ᐅᖃᖅᑏ, ᑲᑉᐱᐊᓇᓐᖏᑦᑐᒥᑦ ᐅᐸᒐᒃᓴᖃᕋᓂ 

ᓄᓇᕗᑦᒥᐅᑦ ᒫᓐᓇ 

ᐊᖏᕐᕋᖃᓐᖏᑦᑐᒨᕈᓐᓇᐃᓐᓇᖃᑦᑕᕐᖓᑕ, 

ᐊᖏᕐᕋᖃᓐᖏᓕᖁᓇᒋᑦ ᑐᑭᓯᑦᑎᐊᕆᐊᖃᖅᑐᒍᑦ 

ᖃᓄᐃᑦᑐᒥ ᒫᓐᓇ ᐃᓪᓗᓂ ᐃᑲᔫᓯᒍᑎᓂᓪᓗ 

ᐱᒋᐊᖃᕐᒪᖔᑕ ᐊᖏᕐᕋᖃᓐᖏᑦᑐᐃᑦ.  

 

ᐅᖃᖅᑏ, ᑖᓐᓇ ᐃᓚᐃᓐᑯᓗᒋᒻᒪᒍ 

ᐱᒋᐊᖅᑎᑕᐅᓯᒪᔪᑦ ᐊᖏᕐᕋᖃᓐᖏᑦᑐᓕᕆᓂᖅ 

ᐱᓪᓗᒍ. ᐅᕙᒍᖃᓐᖏᑦᑐᓂᑦ ᐸᕐᓇᐅᑎᖃᖅᑐᒍᑦ 

ᓄᓇᕗᑦᒥ ᑕᐃᒃᑯᓄᖓ 

ᐊᖏᕐᕋᖃᓐᖏᑎᐊᒻᒪᕆᓪᓚᕆᑦᑐᓄᑦ, 

ᐃᑲᔪᖅᓯᖅᑕᐅᑲᓐᓂᕈᓐᓇᓂᐊᕐᖓᑕ, ᐊᒻᒪᓗᑦᑕᐅᖅ 

ᐃᑲᔫᑎᕗᑦ ᐊᒥᓱᕈᕆᐊᒃᑲᓂᕐᓗᒋᑦ ᓈᒻᒪᒃᑐᒃᑯᑦ 

ᐊᖏᕐᕋᖃᖅᑎᑕᐅᖁᓪᓗᒋᑦ ᑕᐅᕗᖓᓕᒫᖅ.  

ᖁᕕᐊᓱᓪᓚᕆᑦᑐᒍ ᑮᓇᐅᔭᖅᑎᒍᑦ 

ᐃᑲᔪᖅᑕᐅᓯᒪᒐᑦᑕ ᒐᕙᒪᑐᖃᒃᑯᓐᓂ 

ᐊᖏᕐᕋᖃᓐᖏᑦᑐᓂᑦ ᓱᒋᐊᖅᑎᒋᔭᖏᓐᓂ, 

ᑮᓇᐅᔭᖃᖅᑎᑦᑎᒍᓐᓇᕐᖓᑕ ᐊᖏᕐᕋᖃᓐᖏᓐᓂᖅ 

ᐱᔾᔪᑎᒋᓪᓗᒍ.  

 

ᐊᖏᕐᕋᖃᑦᑎᐊᖏᓐᓂᖅ ᑎᒥᒥᒃ ᐊᑦᑐᐃᓲᖑᒻᒪᑦ, 

ᓂᕿᖃᑦᑎᐊᖏᓐᓂᖅᑕᐅᖅ ᐊᑦᑐᐃᓲᖑᒻᒥᔪᖅ 

ᐃᓕᓐᓂᐊᕈᓐᓇᕋᓗᐊᖅᑎᓪᓗᑕ, 

ᐃᖅᑲᓇᐃᔭᕈᓐᓇᕋᓗᐊᖅᑎᓪᓗᑕᓗ. ᐃᓄᓕᕆᔨᒃᑯᑦ 

ᐊᖏᖅᓯᒪᓂᖃᑦᑎᐊᖅᑐᑦ 

ᑲᑐᔾᔨᖃᑎᖃᕐᓂᐊᕐᓂᕋᖅᑐᑎᒃ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓂ, ᐊᓯᖏᓐᓂᓪᓗ ᑎᒥᐅᔪᓂᒃ 

ᓇᓂᓯᒐᓱᓪᓗᑎᒃ ᓄᓇᓕᓐᓂ ᑐᓐᖓᕕᖃᖅᑐᓂᑦ 

ᐋᖅᑭᒍᑕᐅᓂᐊᖅᑐᓂᒃ ᐊᖏᕐᕋᖃᓐᖏᑦᑐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᑉ ᐅᖃᐅᓯᖓ 038 - 5(1): ᓄᓇᕐᔪᐊᑉ 

ᐃᑲᕐᕋᖓ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓐᓄᓴᒃᑯᑦ, ᓄᓇᕗᒻᒥᐅᑦ, 

ᐃᓕᑦᓯᓗ ᑕᕝᕙᓃᑦᑐᐊᐲᑦ.  

 

ᖁᕕᐊᑉᐳᖓ ᑕᕝᕙᓃ ᐅᖃᕈᓐᓇᕋᒪ ᐊᓪᓚᕝᕕᕗᑦ 

ᒫᓂ ᐃᓄᑐᖃᒃᑯᕕᒻᒥ, ᖃᕐᒪᕆᓂᕋᓲᕗᑦ ᐃᖃᓗᓐᓂ 

ᒫᔅᓯ 24 ᐊᑐᓛᓕᕐᒥᒻᒪᑕ ᓯᓚᕐᔪᐊᑉ 

ᐃᑲᕐᕋᖓᓂᐅᓂᕋᖅᑕᐅᕙᑦᑐᖅ.  

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᓯᓚᕐᔪᐊᑉ ᐃᑲᕐᕋᖓ 

ᐊᕐᕌᒍᑕᒫᑦ ᐃᓕᓴᖅᓯᓂᐅᖃᑦᑕᖅᑐᖅ 

ᐃᓄᑐᐃᓐᓇᕐᓂᑦ, ᓄᓇᓕᓐᓂᓪᓗ, 

ᓇᒻᒥᓂᖃᐅᑎᓂᓪᓗ 

ᖃᒥᓐᖓᑎᑦᑎᑲᐃᓐᓇᕆᐊᖃᖅᑐᑎᒃ ᐃᑭᓲᓂᒃ. 

ᐊᕙᑎᓕᕆᓂᕐᒧᑦ, ᓯᓚᐅᓪᓗ ᐊᓯᔾᔨᖅᐸᓪᓕᐊᓂᕐᒧᑦ, 

ᐊᑐᓗᐊᖅᑕᐃᓕᒪᓂᕐᒥᓪᓗ ᐃᖅᑲᐅᒪᔭᖃᕐᓂᐊᕋᒥᒃ.  

 

ᐅᖃᖅᑏ, ᐱᓕᕆᕕᒃᑲ ᐃᓕᓐᓂᐊᖅᑎᓂᒃ ᐃᓄᒃᓱᒃ  

ᐃᓕᓴᕕᒻᒥᑦ ᐱᓕᕆᖃᑎᖃᖅᓯᒪᔪᑦ ᐸᕐᓇᑦᑐᑕ 

ᓯᓚᕐᔪᐊᑉ ᐃᑲᕐᕋᖓᓂᑦ ᑕᒪᐅᓇ ᐱᓕᕆᓂᒃᑯᑦ. 

ᐃᓕᓐᓂᐊᖅᑎᓂᑦ ᓯᕗᓂᑦᑎᓐᓄᑦ 

ᓱᒋᐊᕐᓂᖃᑦᑎᐊᕈᒪᖃᑦᑕᓛᕐᖓᑕᐃᓛᒃ 

ᑕᐃᒪᐃᓕᐅᖅᑎᑉᐸᕗᑦ.  

 

ᐃᖃᓗᒻᒥᐅᓂᑦ ᖃᐃᖅᑯᔨᕗᒍᑦ ᑖᓐᓇ ᓯᓚᕐᔪᐊᑉ 

ᐃᑲᕐᕋᖓ ᖁᕕᐊᓲᑎᒋᓛᕋᑦᑎᒍ ᐃᓐᓇᐃᑦ ᖃᕐᒪᖓᓂ 

ᒫᔅᓯ 24, 8:30-ᒥᑦ 9:30-ᒧᑦ ᐅᓐᓄᒃᑯᑦ 

ᐅᓂᒃᑳᖅᑐᖃᖃᑦᑕᕐᓗᓂ, ᑏᑕᖃᕐᓗᓂ, 

ᑕᒧᐊᔅᓴᖃᖅᑕᖃᕐᓗᓂ, ᐃᓄᔅᓯᐅᑎᓂᓪᓗ 

ᓂᕿᑕᖃᕐᓗᓂ, ᖁᓪᓕᖃᕐᓗᑎᒃ ᐊᒻᒪᓗ 

ᐸᑎᐅᔭᖃᕐᓗᑎᓪᓗ.  

 

ᐅᖃᖅᑏ, ᐊᕙᑎᓕᕆᔨᒃᑯᑦ ᑲᔪᖏᖅᓴᐃᕗᑦ 

ᓄᓇᕗᒻᒥᐅᓂᒃ ᐱᖃᑕᐅᖁᔨᓪᓗᑎᒃ ᓯᓚᕐᔪᐊᑉ 

ᐃᑲᕐᕋᖓᓂᒃ ᐃᑲᔪᖅᓰᓂᐊᕋᑦᑕᐃᓛᒃ ᑲᑐᔾᔨᓗᑕ 

ᐊᓯᔾᔩᒍᓐᓇᕋᑦᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ. 

ᐊᖓᔪᖅᑳᑉ ᐅᖃᐅᓯᖓ 039 - 5(1): ᐊᐅᔭᒃᑯᑦ 

ᐃᓕᓐᓂᐊᖅᑎᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐃᑲᔫᑎᒃ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑉᐳᖓ ᐅᓪᓗᒥ ᓇᖏᖅᓯᒐᒪ 

ᑐᓴᖅᑎᑦᑎᔪᒪᓪᓗᖓ ᓄᓇᕗᑦ ᒐᕙᒪᒃᑯᖏᑦ ᑕᒫᓂ 

ᐊᐃᐳᕈ 6-ᒥᑦ ᐱᒋᐊᕐᓗᑎᒃ ᐱᔪᒪᖃᑦᑕᕐᓂᐊᓕᕐᒥᒻᒪᑕ 

ᓄᓇᕗᑦ ᐃᓕᓐᓂᐊᖅᑎᖁᑎᖏᓐᓂᑦ ᑕᒫᓂ 

ᐊᐅᔭᐅᓂᐊᖅᑐᖅ ᐃᖅᑲᓇᐃᔭᖅᓯᓐᓈᕐᓗᑎᒃ 

ᐃᓕᑉᐸᓪᓕᐊᔾᔪᑎᓄᑦ, ᑖᒃᑯᐊ ᓄᓇᕗᑦ ᒐᕙᒪᒃᑯᑦ, 

ᐱᓕᕆᕝᕕᖏᓪᓗ ᐊᒻᒪᓗ ᑎᒥᖁᑎᖏᑦ ᐃᓚᐅᓗᑎᒃ.  

 

(ᑐᓵᔨᑎᒍᑦ) ᑕᒪᐅᓇ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᑦᑎᓂᒃᑯᑦ ᐃᓕᓐᓂᐊᖅᑏᑦ 

ᐃᓕᓴᕕᓐᓂ, ᓯᓚᑦᑐᓴᕐᕕᒻᒥᓗ 

ᐃᖅᑲᓇᐃᔭᕆᐅᖅᓴᖃᑦᑕᕈᓐᓇᕐᓂᐊᕐᖓᑕ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑎᑕᐅᓗᑎᒃ 

ᒐᕙᒪᒃᑯᑦ ᐱᓕᕆᕕᖏᓐᓂᑦ. ᐅᖃᖅᑏ, ᑖᓐᓇ 

ᐃᓅᓱᐃᑦᑐᐃᑦ ᐱᕙᓪᓕᐊᑎᑕᐅᓂᖏᓐᓂᑦ 

ᐃᑲᔪᖅᓱᐃᑦᑎᐊᖅᑐᖅ, ᐃᓕᓐᓂᐊᖏᓐᓇᕐᓂᒥᓪᓗ 

ᑲᔪᖏᖅᓴᐃᔾᔪᑎᐅᓪᓗᓂ, ᐃᖅᑲᓇᐃᔭᖅᑎᔅᓴᓂᓪᓗ 

ᓴᖅᑮᔾᔪᑕᐅᖃᑦᑕᖅᑐᖅ ᒐᕙᒪᑦᑎᓐᓂ. 

 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᑦ ᒐᕙᒪᒃᑯᖏᑦ 

ᖁᕝᕙᓯᓐᓂᖅᐹᖑᓯᒪᓪᓗᑎᒃ ᑖᒃᑯᐊ ᐃᓕᓐᓂᐊᖅᑏᑦ 

278-ᖑᓪᓗᑎᒃ ᑖᒃᑯᐊ ᐃᓘᓐᓇᖓᓃᑦᑐᑦ 225, 

ᓄᓇᕗᑦ ᐃᓄᖁᑎᖏᑦ ᐃᓕᓐᓂᐊᖅᑎᒋᔭᐅᓚᐅᖅᑐᑦ. 

ᑕᕝᕙᓂ 21 ᓄᓇᓕᓐᓂᑦ ᐱᖃᑕᐅᓪᓗᑎᒃ 

ᓄᓇᕗᓕᒫᕐᒥᑦ. ᓄᓇᕗᑦ ᐃᓄᐃᑦ ᐃᓕᓐᓂᐊᖅᑎᖏᑦ 

ᑭᒡᒐᖅᑐᐃᓚᐅᖅᐳᑦ 81 ᐳᓴᒥᑦ ᑕᒫᓂ 

ᐊᐅᔭᐅᑎᓪᓗᒍ ᐃᖅᑲᓇᐃᔭᖅᑎᓄᑦ.  

 

ᐅᖃᖅᑎᑦᓯᔩ, ᑲᑎᒪᔨᐅᖃᑎᒃᑲᓗ ᐃᓕᑦᓯᓐᓄᑦ ᑖᓐᓇ 

ᑐᓂᕙᒃᑲ ᐅᓂᒃᑳᕆᑦᑎᐊᖅᑕᕐᓂᐊᖅᐸᓯᐅᒃ 

ᐃᓕᓐᓂᐊᖅᑎᖁᑎᑦᑎᓐᓄᑦ ᑕᕝᕗᖓ 2018-ᒧᑦ 

ᑖᓐᓇ ᐱᒋᐊᕐᓂᐊᓕᕐᒥᒻᒪᑦ ᑕᕝᕙᓂᓗ ᐊᕐᕌᒎᔪᒥᑦ 

ᐊᒥᓲᒃᑲᓐᓂᖁᔪᒥᓇᑦᑎᐊᖅᐳᑦ.  

 

ᐅᖃᖅᑎᑦᓯᔩ, ᑖᓐᓇ ᐊᑐᐃᓐᓇᐅᓂᐊᖅᑐᖅ ᖃᓄᖅ 

ᐃᓕᓐᓂᐊᖅᑏᑦ ᐱᔪᓐᓇᕐᓂᐊᕐᒪᑕᑭᐊᖅ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑕ 

ᖃᕋᓴᐅᔭᖃᕐᕕᐊᓂᑦ ᐊᑐᐃᓐᓇᐅᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 075 - 5(1): 

ᑕᕝᕙᐅᕗᑏᖅᑕᐅᓂᖓ ᓖᑎᐊ ᓇᐅᓪᓚᖅ 

(ᕋᒻᐴᑦ)  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ, ᓴᓂᑭᓗᐊᕐᒥᐅᑕᐃᑦ, ᓄᓇᕗᒻᒥᐅᑕᐃᓪᓗ. 

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᐱᒍᓱᒃᖢᖓ 

ᓴᓂᑭᓗᐊᕐᒥᐅᓂᒃ ᐱᓐᖑᐊᖅᑎᓂᒃ, ᑖᒃᑯᐊ 

ᐅᑭᐅᖅᑕᖅᑐᒥ ᐱᓐᖑᐊᕕᒡᔪᐊᖅᑐᓄᑦ 

ᐅᐸᒍᑎᓂᐊᖅᑐᑦ ᓄᓇᑦᓯᐊᕐᒥᑦ. 

 

ᐅᖃᖅᑏ, ᐅᑯᐊᖑᔪᑦ ᔮᓇᓯ ᐃᖃᓗᒃ, ᒪᐃᒃ ᖃᕕᒃ, 

ᑕᐃᕕᑎ ᖁᓪᓗᐊᕈᖅ, ᐊᒻᒪᓗ ᓯᑏᕙᓐ ᑰᐊᓐ, ᑖᓐᓇ  

ᐃᑲᔪᖅᑎᖓ ᐊᓇᐅᓕᒑᕐᓂᐊᕐᖓᑕ ᕙᑦᓯ ᐊᐅᓪᓚ, 

ᓵᒥ ᐊᑐᕐᓗᑎᒃ ᐊᓇᐅᓕᒑᖅᑐᑦ.  

 

ᐅᖃᖅᑏ, ᓴᓂᑭᓗᐊᕐᒥᐅᑦ ᑖᒃᑯᐊ 

ᐃᑲᔪᖅᑐᑦᑎᐊᕐᓂᐊᖅᑕᒃᑲ ᐱᓐᖑᐊᖅᑐᑯᓘᑎᓪᓗᒋᑦ.  

 

ᓄᓇᕗᑦᒥᐅᑕᐃᑦ ᐃᓘᓐᓇᖏᑦ 

ᐱᓐᖑᐊᕕᒡᔪᐊᕆᐊᖅᑐᖅᑐᑦ ᐅᑭᐅᒃᑯᑦ 

ᓯᕗᒧᐊᑦᑎᐊᖁᕙᒃᑲ, ᓵᓚᒃᓴᕐᓗᑎᒡᓗ 

ᖁᕕᐊᓱᑦᑎᐊᕐᓗᑎᒡᓗ, ᐊᓕᐊᓇᐃᒍᓱᖕᓂᐊᖅᐳᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧ, ᒥᔅ ᖃᒥᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 076 - 5(1): 

ᖁᕐᓗᖅᑑᒥ ᐃᓄᑐᖃᐃᑦ ᑲᑎᒪᔨᕋᓛᖏᑦ 

(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲᓗ, 

ᖁᕐᓗᖅᑑᒥᐅᓪᓗ, ᓄᓇᕗᑦᒥᐅᓪᓗ.  

 

ᖁᔭᓐᓇᒦᒃ, ᐅᖃᖅᑏ, ᐅᓪᓗᒥ ᓂᑯᕕᒃᑐᖓ 

ᐅᐱᒍᓱᒍᒪᓪᓗᖓ ᖁᕐᓗᖅᑑᒥ ᐃᓐᓇᐃᑦ 

ᑲᑎᒪᔨᕋᓛᖏᓐᓂ ᐊᐅᓚᒃᑲᓐᓂᓕᕐᒪᑕ ᓄᓇᓕᓐᓂ. 

ᑖᒃᑯᐊ ᕿᑲᑲᐃᓐᓇᓚᐅᕐᒪᑕ ᑲᑎᒪᓐᖏᔅᓲᔭᖅᖢᑎᒃ. 

ᖁᕕᐊᓱᑦᑎᐊᖅᑐᖓ 2018-ᖑᑎᓪᓗᒍ 

ᑲᑎᒪᒃᑲᓐᓂᖃᑦᑕᕐᓂᐊᓕᐊᕐᒪᑕ.  

 

ᐅᖃᖅᑏ, ᐃᓐᓇᑐᖃᖅᐳᑦ ᐊᒃᓱᐊᓗᒃ 

ᐱᒻᒪᕆᐊᓘᖕᒪᑕ ᑐᓐᖓᕕᓕᐅᕐᒪᑕ ᓄᓇᕗᑦᒥ, 

ᐱᐅᔪᐊᓗᖕᒥᒃ ᐊᒻᒪ ᐅᖃᐅᔾᔨᒋᐊᖃᑦᑕᖅᖢᑎᒃ 

ᓯᕗᒧᐊᒃᐸᓪᓕᐊᑎᓪᓗᑕ ᐃᓅᓯᑦᑎᓐᓂᒃ.  

 

ᐅᑯᓂᖓ ᐃᓕᓴᖅᓯᔪᒪᔪᖓ ᖁᕐᓗᖅᑑᖅ ᐃᓐᓇᐃᑦ 

ᑲᑎᔨᕋᓛᖏᓐᓂ. ᐅᑯᐊᖑᔪᑦ:  

 

 ᐃᒃᓯᕙᐅᑕᖅ ᓖᓇ ᐲᑕᓴᓐ, ᖃᐅᔨᒪᑦᑎᐊᖅᑕᕗᑦ 

ᓄᓇᕗᑦᒥ ᐊᒻᒪ ᓯᓚᑖᓂ;  

 ᐃᒃᓯᕙᐅᑕᐅᖃᑕᐅᔪᖅ ᔮᒃ ᐊᔭᓕᒐᖅ  

 

ᑲᑎᒪᔩᑦ ᐅᑯᐊ:  

 

 ᒨᓇ ᑎᒃᑕᓕᒃ;  

 ᒫᑕ ᐊᔭᓕᒐᖅ;  

 ᔮᒃ ᐅᕕᓗᖅ;  

 ᑳᓚᓐ ᕼᕕᐅᔭᖅ; ᐊᒻᒪᓗ  

 ᔮᓐ ᐃᕚᕐᓗᒃ.  

 

ᐅᖃᖅᑏ, ᑖᒃᑯᐊ ᖃᐅᔨᒪᓪᓗᒋᑦ ᑖᒃᑯᐊ 

ᐃᓐᓇᑐᖃᐃᑦ ᑲᑎᒪᖃᑦᑕᕐᓂᐊᓕᕐᒥᖕᒪᑕ ᑲᑎᒻᒪᑕ. 

ᑖᒃᑯᐊ ᖃᐅᔨᒪᔨᑕᕆᔭᐅᓂᐊᖅᑐᑦ, 

ᓈᓚᒃᑕᐅᖃᑦᑕᕐᓗᑎᒡᓗ ᐅᖃᓪᓚᒃᑎᓪᓗᒋᑦ ᓯᓚᑐᔪᒥᒃ 

ᐊᒻᒪ ᐊᑐᖅᓯᒪᔭᖏᓐᓂᒃ.  

 

ᐃᓐᓇᑐᖃᐃᑦ, ᐅᖃᖅᑏᖅ, ᐊᒃᓱᕈᖅᖢᑎᒃ ᑖᒃᑯᐊ 

ᓵᓐᖓᒃᓯᖕᒥᖕᒪᑕ ᐃᑲᔪᖅᑐᖅᑕᐅᒃᑲᓐᓂᕆᐊᓖᑦ 

ᐊᑭᓕᖅᓱᖅᑕᐅᖃᑦᑕᖅᑎᓪᓗᒋᑦ ᐊᖏᕐᕋᖏᑦ 

ᐃᑲᔪᖅᑕᐅᔭᕆᐊᖃᕐᒪᑕ 

ᐊᖏᕐᕋᖅᓯᒪᔭᕆᐊᖃᖅᖢᑎᒃ ᓄᓇᓕᖕᓂ 

ᐃᓐᓇᕈᖅᐸᓪᓕᐊᓕᖅᑎᓪᓗᒋᑦ ᓇᖕᒥᓂᖅ 

ᐊᖏᕐᕋᖃᕈᓐᓇᐃᓪᓕᑎᓪᓗᒋᑦ. ᐅᖃᖅᑏ, 

ᐃᓐᓇᑐᖃᖅᐳᑦ ᐅᕙᑦᑎᓐᓂ ᐃᑲᔪᖅᑐᐃᖃᑦᑕᕐᒪᑕ 

ᐃᑲᔪᖅᑐᖃᑦᑕᕆᐊᖃᖅᑕᕗᑦ.  

 

ᓈᒻᒪᒃᓯᑉᐸᑦ ᐊᐱᖅᓱᕐᓇᕐ, ᒥᓂᔅᑕ ᐃᓐᓇᕐᓄᑦ 

ᑲᒪᔪᓄᑦ ᐊᐱᖅᓱᕐᓂᐊᖅᑕᕋ ᑖᒃᑯᐊ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 077 - 5(1): 

ᑲᔾᔮᓇᕐᓂᖓ ᖃᒪᓂᑦᑐᐊᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑉᓯᔩ. 

ᐅᖃᓗᒋᐊᓚᐅᖄᖅᑎᑉᓇᖓ ᓇᓪᓕᐅᓂᖅᕼᐅᖅᐸᕋ 

ᐸᓂᖕᒪ ᐃᓚᖓ, ᐅᓪᓗᒥ ᐃᓅᓕᕐᕕᑦᓯᐅᕐᒪᑦ ᑏᓇ 

ᒥᑭᓐᖑᐊᖅ ᓇᓪᓕᐅᓐᓂᖅᓯᐅᑦᑎᐊᖅᑐᐊᕐᓂᐊᖅᐳᑎᑦ.  

 

ᐊᒻᒪᓗ ᐊᖓᔪᓐᖑᕋ ᕌᕗᑦ ᓯᑦᑏᓐ’ᓈᖅ, 

ᖃᒪᓂᑦᑐᐊᕐᒥᐅᑕᐃᓪᓗ ᓄᓇᕗᑦᒥᐅᑕᐃᓪᓗ 

ᐅᑉᓗᖃᑦᑎᐊᖅᑐᐊᕐᓂᐊᖅᐳᕼᐃ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᑐᓴᖅᑎᑦᑎᔪᒪᓪᓗᖓ ᑕᐃᒃᑯᐊ ᑎᑎᕋᖅᓯᒪᔪᑦ  

ᐅᓂᒃᑳᑦ ᓴᖅᑭᑕᐅᓚᕐᒪᑕ ᐅᐊᓂᐸᒡᒥ 

ᐱᕙᓪᓕᐊᔪᑎᒍᑦ ᑕᐃᔭᐅᓪᓗᓂ Barren beauty, 

ᓇᐹᖅᑐᖃᓐᖏᑦᑐᒥᑦ ᑲᔾᔮᕐᓇᖅᑐᖅ.  

 

ᐅᖃᖅᑏ, ᑖᒃᑯᐊ ᓴᖅᑭᑕᐅᓚᐅᖅᑐᑦ ᖃᒪᓂᑦᑐᐊᕐᒧᑦ 

ᑲᔾᔮᕐᓇᖅᑐᐊᓗᖕᒧᑦ ᓂᐅᕐᕈᑕᐅᓚᐅᖅᑎᓪᓗᒍ... 

 

>>ᐃᓪᓚᖅᑐᑦ 

 

... ᑖᓐᓇ ᓄᓇᕕᒃ-ᒦᑦᑐᖅ 

ᕿᑎᑦᓯᐊᖓᓃᑦᑐᖅ ᑲᓇᑕᐅᑉ, ᓄᓇᑦᑎᐊᕚᓗᑦᑕ 

ᐊᒻᒪ ᐊᔾᔨᓐᖑᐊᖅᑕᐅᑦᑕᖅᑐᓂ, ᓄᓇᖃᖅᑐᓂᒃ 

ᓇᓗᓇᐃᖅᓯᓯᒪᓪᓗᑎᒃ ᖃᓄᐃᓕᖃᑦᑕᕐᒪᖔᑕ 

ᑕᑯᒃᓴᐅᑎᑦᑎᓪᓗᑎᒃ ᐃᓅᓯᑦᑕ ᐃᓚᖏᓐᓂᒃ ᐊᒻᒪ 

ᐊᔾᔨᓕᐅᖅᑕᐅᓯᒪᓪᓗᑎᒃ.  

 

ᐅᖃᖅᑏ, ᐃᓘᓐᓇᖏᑦ ᓄᓇᕗᑦᒥᐅᑦ ᓄᓇᓕᖁᑎᖏᑦ 

ᐊᔾᔨᒌᓐᖏᒻᒪᑕ ᑲᔾᔮᕐᓇᖅᑐᐊᓘᓪᓗᑎᒃ ᐊᒻᒪ 

ᐊᔾᔨᐅᓐᖏᑦᑑᖦᖢᑎᒃ ᐊᑐᓂ ᓄᓇᓖᑦ ᓄᓇᕗᒥᑦ 

ᑖᒃᑯᐊ ᑎᑎᕋᖅᑕᐅᓗᑎᒡᓗ 

ᐊᔾᔨᓕᐅᖅᑕᐅᑦᑎᐊᑲᑕᒍᓐᓇᖅᑐᑦ ᐅᓂᒃᑳᕐᕕᐅᓪᓗᑎᒃ 

ᐊᒻᒪ ᐃᓱᒪᒋᔭᖏᓐᓂᒃ ᐃᓅᓯᕐᒧᑦ ᐊᒻᒪᓗ 

ᕼᐋᒻᒪᓚᖏᑕ ᒥᒃᓵᓄᑦ ᓄᓇᓕᖏᑕ ᐃᓗᐊᓂ.  

 

ᐅᖃᖅᑏ, ᓴᓐᖏᔪᒃᑯᑦ ᑎᓕᐅᕆᕗᖓ ᒐᕙᒪᑦᑎᓐᓂ 

ᐊᒻᒪᓗ ᐱᓗᐊᖅᑐᒥ ᐱᓕᕆᕕᖓᓐᓂ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓯᕆᔨᒃᑯᑦ 

ᐃᖅᑲᓇᐃᔭᖃᑎᖃᖁᓪᓗᒋᑦ ᑲᔪᖏᖅᓴᐃᓂᐊᕐᒪᑕ 

ᓄᓇᕗᑦᒧ ᐊᐅᓪᓗᔨᓂᖅᓴᐅᓗᑎᒡᓗ ᑐᓴᖅᑎᑦᑎᓗᑎᒃ 

ᑕᖅᑲᒃᑯᓂᖓ ᓄᓇᓖᑦ ᐊᔾᔨᐅᓐᖏᑦᑑᓂᖏᓐᓂᒃ, 

ᐃᓅᓯᖅᐳᓪᓗ ᐊᔾᔨᐅᓐᖏᑦᑑᓪᓗᓂ ᐊᒻᒪᓗ 

ᑲᔾᔮᕐᓇᖅᑐᐊᓘᓂᖓᓂᒃ ᓄᓇᕗᑦ.  

 

ᐅᖃᖅᑏ, ᖁᔭᓕᔪᒪᔪᖓ ᑎᑎᕋᓚᐅᖅᑐᒧᑦ ᑕᐃᓐᓇ 

ᓇᐹᖅᑐᖃᖏᑦᑐᒥ ᑲᔾᔮᓐᓇᖅᑐᖅ ᖃᒪᓂᑦᑐᐊᖅ 

ᑲᔾᔮᓐᓇᖅᑐᐊᓗᖕᒨᐊᓚᐅᕐᒪᑦ ᑕᐃᒪᓐᓇᓗ ᐊᒃᓱᐊᓗᒃ 

ᑎᑎᕋᑦᑎᐊᓚᐅᕐᒪᑦ ᐅᖃᐅᓯᖃᑦᑎᐊᖅᖢᓂ ᓄᓇᑦᑕ 

ᒥᒃᓵᓄᑦ.  

 

ᑕᑯᔪᒪᒃᑲᓐᓂᖅ ᑕᐃᒪᓐᓇ ᑎᑎᕋᖅᓯᒪᔪᓂᒃ ᐊᑐᓂ 

ᓄᓇᓕᐅᔪᓂᒃ ᑲᔾᔮᕐᓇᖅᑐᐊᓘᖕᒪᑕ 

ᐅᓂᒃᑳᕆᔭᐅᓗᑎᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 078 - 5(1): 

ᑲᓇᑕ 150-ᓂᑦ ᐊᕐᕌᒍᖃᓕᕐᓂᖓᓄᑦ 

ᐃᓕᓴᕆᔭᖅ ᐅᕉᔅᒥᐅᕆ ᓵᓐᑎ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐅᑉᓗᒃᑯᓪᓗ 

ᑲᖏᖅᖠᓂᒻᒥᐅᑕᐅᖃᑎᒃᑲ.  

 

ᓂᑯᕕᑦᑐᖓ ᐅᑉᓗᒥ ᐅᖃᖅᑎᑦᑎᔩ, ᓴᕆᒪᓱᒧᑦ 

ᑖᒃᑯᐊ ᑲᓇᑕᒥ 150-ᓂᒃ ᐅᑭᐅᖅᑖᖅᑎᓪᓗᒍ, 

ᐃᑦᑐᖏᑦ ᑲᓇᑕᐅᑉ ᑐᓂᐅᖅᑲᐃᔪᒪᓚᐅᕐᒪᑕ 

ᐃᓕᑕᕆᔭᐅᔾᔪᑎᓂᒃ ᓄᓇᖅᑲᑎᖏᓐᓄᑦ. ᑖᒻᓇᑦᑕᐅᖅ 

ᐃᑦᑐᖅᐳᑦ ᑲᓇᑕᒥ ᒐᕙᒪᖏᑕ ᐱᖁᔭᕐᓂᒃ ᕿᒥᕐᕈᔨ 

ᑎᐊᓇᔅ ᐹᑐᓴᓐ ᖁᓕᓪᓗ ᒪᕐᕉᖕᓂᒃ ᐊᒥᓲᑎᒋᔪᓂᒃ 

ᑐᓂᔭᒃᓴᓂᒃ ᑐᓂᔭᐅᓚᐅᖅᓯᒪᖕᒪᑦ.  

 

ᓴᕆᒪᓱᑦᑎᐊᖅᐳᖓ ᑖᓐᓇ ᑐᓂᔭᐅᖃᓯᐅᑎᓚᐅᕐᒪᑦ 

ᑲᖏᖅᖠᓂᕐᒥᐅᑕᖅ ᐊᖑᒐᓴᒃ ᕉᔅᒥᐊᕆ ᓵᓐᑎ. 

ᑲᑎᒪᔨᐅᖃᑎᒪ ᐊᖓᔪᐊ. ᑖᒻᓇ ᐊᖑᒐᓴᒃ 

ᐊᑯᓂᒻᒪᕆᐊᓗᒃ ᐱᓕᕆᓯᒪᓕᖅᑐᖅ ᑭᕙᓪᓕᕐᒥ 

ᐊᒻᒪᓗ ᑭᕙᓪᓕᐅᑉ ᓯᓚᑖᓂ ᓇᓂᓗᒃᑖᑦᓯᐊᕐᖏᓛᒃ. 

ᒥᖅᓱᕆᐅᖅᓴᕐᓂᕐᒥᒃ, ᕿᓯᓕᕆᓂᕐᒥᒃ, ᐊᒥᓕᕆᓂᕐᒥᒃ 

ᐃᓕᓐᓂᐊᖅᑎᑉᑎᑉᓗᓂ ᐃᓄᖕᓄᑦ ᒪᒃᑯᒃᑐᓄᑦ ᐊᒻᒪ 

ᒪᒃᑯᓗᐊᓐᖏᓕᖅᑑᒐᓗᐊᓄᑦ ᑕᒪᑐᒥᖓ 

ᐃᓕᑦᓯᓯᒪᓐᖏᑦᑐᓄᑦ ᐅᕝᕙᓘᓐᓃᑦ 

ᐃᓕᑦᓯᒃᑲᓐᓂᕈᒪᓯᒪᔪᓄᑦ.  

 

ᑕᖅᑭᓂᒃ ᐊᒥᓱᓂᒃ ᐊᐅᓪᓚᖅᓯᒪᕙᒃᑐᖅ ᓄᓇᓕᖕᓄᑦ 

ᐃᓅᖃᑎᒥᓂᒃ ᐃᓕᓐᓂᐊᖅᑎᑉᑎᑉᓗᓂ ᖃᓄᖅ 

ᒥᖅᓱᕆᐅᖅᓴᓂᕐᒥᒃ. ᑕᐃᑲᓐᖓᑦ ᐱᒋᐊᕐᓂᖓᓂᒃ 

ᐊᒥᓕᕆᓂᕐᒥᒃ ᕿᓯᓕᕆᓂᕐᒥᒃ ᕿᑐᓕᓴᐃᓂᕐᒧᑦ ᐊᒻᒪ 

ᐊᑐᐃᓐᓇᕈᖅᑎᑉᑎᓂᕐᒧᑦ ᑕᒪᒃᑯᓂᖓ ᐊᒥᕐᓂᒡᓗ 

ᕿᓯᖕᓂᓪᓗ ᑕᐃᑯᖓ 

ᒥᖅᓱᖅᑕᐅᕙᓪᓕᐊᓂᓗᒃᑖᖏᓐᓄᑦ ᐅᒃᑑᓯᐅᕐᓂᕐᒧᑦ 

ᐊᒡᓛᑦ ᐃᓕᓐᓂᐊᖅᑎᑦᓯᓯᒪᔪᖅ ᑲᒻᒥᓂᕐᒥᒃ, 

ᓇᓴᓕᐅᕐᓂᕐᒥᒃ, ᐳᐊᓗᓕᐅᕐᓂᕐᒥᒃ, ᓯᓚᐹᓕᐅᕐᓂᕐᒥᒃ, 

ᐊᑎᒋᓕᐅᕐᓂᕐᒥᒃ, ᖁᓕᑦᑕᓕᐅᕐᓂᕐᒥᒃ, ᑕᐃᒪᓐᓂᒡᓗ 

ᑕᒪᑐᒥᖓ ᐱᓕᕆᐊᖃᖅᓯᒪᖕᒪᑦ. 

 

ᐊᒥᓱᓂᒃ ᐊᕐᓇᓂᒃ ᓄᓇᕗᒻᒥᐅᓂᒃ 

ᐃᓕᓐᓂᐊᖅᑎᑦᓯᓯᒪᔪᖅ. ᐅᐱᓐᓇᖅᐳᖅ ᐊᒻᒪ 

ᖁᔭᒋᓯᒪᕙᕗᑦ ᐃᑲᕐᕋᓂᒃ ᐅᑉᓗᓂᒃ ᑕᖅᑭᓂᒃ 

ᐅᑭᐅᓂᒃ ᐊᒥᓱᓂᒃ ᐃᒻᒥᓂᒃ ᑐᓂᕐᕈᑎᒋᓯᒪᖕᒪᑦ 

ᐃᓅᖃᑎᖏᑦ ᐊᕐᓇᐃᓪᓗ 

ᐃᓕᓐᓂᐊᖅᑎᑉᑲᓐᓂᕈᒪᑉᓗᒋᑦ ᐃᓅᑉ 

ᐱᖅᑯᓯᑐᖃᖓᓂᒃ ᒥᖅᓱᕐᓂᐅᑉ ᒥᒃᓵᓄᑦ. 

ᖁᔭᓐᓇᒦᖅᐸᕋ ᐊᒻᒪ ᓴᕆᒪᒋᓚᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 079 - 5(1): 

ᐃᓕᓴᖅᓯᓂᖅ ᒪᒃᑯᒃᑐᓂᑦ ᓂᕈᐊᖅᑕᐅᕕᐊᓂ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᐅᓪᓗᒃᑯᑦ ᐊᒥᑦᑐᕐᒥᐅᖃᑎᒃᑲ 

ᐅᓪᓗᒃᑰᑦᑎᐊᖅᐸᔅᓯ ᐅᓪᓗ ᓄᑖᖑᖕᒥᖕᒪᑦ.  

 

ᐆᒥᖓ ᓂᑯᕕᔾᔪᑎᖃᖅᑐᖓ ᐅᖃᖅᑎᑦᑎᔩ, 

ᐅᑯᓂᖓᑦᑕᐅᖅ ᐅᐱᒍᓱᒍᒪᒐᒪ. ᓯᕗᓪᓕᖅᐹᒥᒃ ᐅᓇ 

ᐅᐱᒋᔪᒪᔭᕋ ᓄᓇᖅᑲᑎᒐ, ᐋᓐᑎ ᖃᐅᓐᓇᖅ. ᑖᓐᓇ 

ᐅᐱᒋᔾᔪᑎᒋᔪᒪᔭᕋ ᐃᖏᕐᕋᔾᔪᑎᖃᖏᑦᑐᓂᒃ 

ᐊᖑᓇᓱᒋᐊᖅᑎᑦᑎᖃᑦᑕᕐᒪᑦ ᒪᒃᑯᒃᑐᓂᒃ 

ᐱᓗᐊᖅᑐᒥᒃ ᐃᓚᐅᑎᑦᑎᖃᑦᑕᕐᒪᑦ. ᑖᓐᓇ 

ᐅᐱᒋᔪᒪᓪᓗᒍᑦᑕᐅᖅ ᓂᑯᕕᔾᔪᑎᒋᔭᕋ, ᐅᖃᖅᑎᑦᑎᔩ. 

 

ᐅᑯᐊᑦᑕᐅᖅ ᑕᕝᕙ ᐱᒃᑯᒋᔪᒪᔭᒃᑲ ᑖᒃᑯᐊ 

ᐅᖃᓚᐅᖅᓯᒪᒐᒪ ᒪᒃᑯᒃᑐᓄᑦ ᓂᐱᖃᕋᓱᖕᓂᐊᖅᐳᖓ. 

ᑕᕝᕙ ᐅᕙᓐᓂᒃ ᐅᒃᑑᑎᒋᓗᖓ, 

ᑲᓐᖑᓱᒃᐸᒃᑲᓗᐊᖅᖢᖓ ᓂᑯᕖᓐᓇᖃᑦᑕᕋᒪ.  

 

>>ᐸᑦᑕᑐᖅᑐᑦ 

 

ᐃᓕᔅᓯᑦᑕᐅᖅ ᒪᒃᑯᒃᑐᓯᒍᑦ ᐅᖃᐅᑎᕙᔅᓯ ᒪᒃᑯᒃᑐᓯᒍᑦ 

ᐅᖃᐅᑎᕙᔅᓯ ᐊᑏᒃ ᑕᒪᓐᓇ ᑲᓐᖑᓱᖕᓂᕆᖃᑦᑕᖅᑕᓯ 

ᓵᓚᒋᒋᐊᖃᑦᑕᕐᓂᐊᖅᐸᓯᐅᒃ, ᓇᒥᓕᒫᖑᔪᓯ 

ᓄᓇᕗᒻᒥᐅᑕᐅᔪᓯ ᓂᑯᕕᒋᐅᖅᓴᖃᑦᑕᕆᑦᑎ 

ᐃᓄᒋᐊᓂᒃ ᐊᔪᕈᓐᓃᕈᓐᓇᕐᓂᐊᕋᔅᓯ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᖃᐃᕐᓂᖅ: ᖁᔭᓐᓇᒦᒃ. 

ᐅᑯᐊᑦᑕᐅᖅᑕᕙ ᒪᒃᑯᒃᑐᐃᑦ ᑲᑎᒪᔨᕋᓛᖏᑦ 

ᓄᓇᑦᑎᓐᓂ ᐅᐱᒋᔪᒪᑦᑎᐊᕐᒥᒐᒃᑭᑦ:  

 

 ᔮᒃᓕᓐ ᓴᑐᖅᓯ,  

 ᕙᐃᓚᓐ ᐊᕐᓇᕐᔪᐊᖅ,  

 ᕚᓕ ᐃᓯᒐᐃᑦᑐᖅ, ᐊᒻᒪᓗ  

 ᐴᓇ ᐊᖑᑕᐅᑦᑐᖅ.  

 

ᑖᒃᑯᐊ ᓄᓇᑦᑎᓐᓂ ᐱᓕᕆᑯᓘᔭᖃᑦᑕᕐᒥᖕᒪᑕ 

ᐃᑲᔪᖃᑦᑕᕐᒥᖕᒪᑕ ᐊᖓᔪᖅᑳᖑᔪᓂᒃ ᐊᓈᓇᒋᔭᐅᔪᑦ 

ᐱᐊᕋᖏᓪᓗ -ᖃᖃᑦᑕᕋᑦᑕ. ᑖᒃᑯᓂᖓᑦᑕᐅᖅ 

ᐃᑲᔪᖃᑦᑕᕐᒪᑕ ᐊᒻᒪ ᐃᓕᓐᓂᐊᖅᑐᓂᒃ 

ᐃᓕᓐᓂᐊᕌᓂᒃᑳᖓᑕ ᐃᑲᔪᑯᓘᔭᖃᑦᑕᕐᒥᖕᒪᑕ. 

ᐅᐱᒋᔪᒪᑦᑎᐊᖅᐸᔅᓯ ᑲᔪᓰᓐᓇᕐᓂᐊᕆᕗᓯ. ᖁᔭᓐᓇᒦᒃ 

ᐱᕕᖃᖅᑎᓵᕋᕕᖓ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ, 

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 080 - 5(1): 

ᐃᓕᓴᖅᓯᓂᖅ ᐊᖓᔪᒥᓂᒃ ᐅᕉᔅᒥᐅᕆ 

ᓵᓐᑎᒥᒃ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. 

ᓇᖏᖅᓯᔪᒪᓪᓗᖓ ᐅᓪᓗᒥ ᐃᓐᓇ ᐊᖓᕈᓘᓚᓲᕋ, 

ᐅᖃᕆᐊᖅᑳᖅᑎᓐᓇᖓ ᔪᕉᒻ ᖁᐹᒃ ᑕᑦᑐᐃᓂᖅ 

ᓇᓪᓕᐅᑎᖕᒪᑦ 86-ᖑᖅᑐᓂ. ᐊᓈᓇᒪ 

ᖃᑕᓐᖑᑎᖏᓐᓂᒃ ᑭᖑᓪᓕᖅᐹᖑᖕᒪᑦ. ᑐᓵᒍᕕᑦ 

ᐊᖓᕈᓘᒃ, ᐅᑉᓗᖃᑦᑎᐊᕆᑦ.  

 

ᐊᒻᒪᑦᑕᐅᖅ ᓇᓪᓕᒋᔭᐅᓂᑰᒐᒪ ᐊᓈᓇᑦᑎᐊᕋᓄᑦ, 

ᐃᕐᖑᑕᖃᖅᑐᓯ ᓇᓗᓐᖏᑦᑎᐊᖅᑐᓯ ᐃᕐᖑᑕᔅᓯᓐᓂᒃ 

ᓇᒡᓕᒍᓱᒃᑲᔅᓯ. ᐱᕈᓗᖃᖅᑎᑕᐅᖃᑦᑕᖅᓯᒪᒐᒪ.  

 

ᓇᖏᖅᓯᒐᒪ ᐅᓪᓗᒥ ᐃᓕᑕᖅᓯᓪᓗᖓ 

ᐊᖓᔪᕈᓘᓚᓲᕋᓕᑦᑕᐅᖅ ᕉᔅᒥᐊᕆ ᐊᖑᒐᓴᒃ-ᓵᓐᑎ. 

ᑖᓐᓇ ᒥᓂᔅᑕ ᖁᔭᒋᓪᓗᒍ ᓗᐊᓐ ᑯᓱᒐᖅ 

ᐃᓕᑕᕆᖅᑲᐅᔭᖓ.  

 

ᐅᓂᒃᑳᓚᐅᐱᓪᓚᒍᒪᓪᓗᖓ 150-ᓄᑦ ᐅᑭᐅᓄᑦ 

ᑕᐃᑲᓐᖓᑦ ᑲᓇᑕᒥ ᐅᑐᖅᑲᐅᓯᕝᕕᖕᒧᑦ ᑐᓂᔭᐅᖕᒪᑦ, 

ᑎᓂᔅ ᐹᑐᓴᓐᒥᑦ. ᐄ’ᑯᓗᒃ, 

ᑐᓕᒍᓱᖃᑦᑕᖅᓯᒪᖁᔭᐅᒐᓗᐊᕋᑦᑕ ᓯᕗᓕᑦᑎᓐᓄᑦ 

ᑭᓯᐊᓂ ᐃᓕᑕᕆᔭᐅᓂᖓᓄᑦ ᐃᒪᓐᓇᐃᓐᓂᖓᓂᒃ 

ᐅᓂᒃᑳᓚᐅᐱᓪᓚᒍᒪᒐᒪ.  

 

ᐅᐃᒡᒐᓲᖕᒪᑦ, ᑕᐃᓐᓇ ᑲᓐᖑᓛᖅ ᓵᓐᑎ 

ᐃᑲᔪᖅᑎᒌᓐᓇᖅᐸᓚᐅᖅᐹ ᐃᒡᓗᓕᖕᒥᐅᑕᓄᑦ 

ᒥᐊᓂᕆᔭᐅᖏᓐᓇᑦᑎᐊᓕᓚᐅᕐᒪᑦ ᐊᔪᓕᕐᒪᒍ. 

ᖁᔭᓐᓇᒦᒃ ᐃᒡᓗᓕᖕᒥᐅᑕᑦ. ᖁᔭᓕᓯᒪᐃᓐᓇᕐᒪᑦ 

ᐃᒡᓗᓕᖕᒥᐅᑕᓄᑦ.  

 

ᐊᖓᔪᕈᓗᒐᐅᓇ ᕉᔅᒥᐊᕆ ᐊᖑᒐᓴᒃ-ᓵᓐᑎ 

ᒥᖅᓱᖅᑎᑦᑎᖃᑦᑕᕋᒥ, ᒥᖅᓱᖅᑎᑦᑎᓪᓗᓂ, 

ᑲᒥᓕᐅᖅᑎᑦᑎᓪᓗᓂ ᐊᕐᓇᓂᒃ ᑕᐃᒃᑯᐊ ᐊᕐᓇᐃᑦ 

ᒪᒃᑯᒃᑐᑯᓗᐃᑦ ᓴᓗᒪᓐᖏᓗᐊᖅᑐᐊᓗᖕᒥᒃ 

ᐊᔪᓕᕌᖓᒥᒃ ᓂᓪᓕᖃᑦᑕᓚᐅᕐᒪᑕ ᑕᐃᓐᓇ F-ᒥᒃ 

ᐱᒋᐊᕐᓂᖃᖅᑐᖅ ᐊᑐᖅᑐᓂᔾᔪᒃ. 

ᑕᐃᒪᓐᓇᐃᖁᔨᓐᖏᑦᓱᓂ ᑮᓇᐅᔭᕐᒥᑦ $1-ᒥᒃ 

ᓴᓂᕐᕙᐃᑎᑦᑎᖃᑦᑕᓕᓚᐅᕐᒪᑦ ᑕᐃᑯᖓ 

ᐃᕐᖑᓯᑯᓗᖕᒧᑦ, ᐅᖃᐱᓗᒃᑯᕕᑦ $1-ᐃᖅᓱᑎᑦ. 

ᐅᕙᓐᓄᑦ ᐅᓂᒃᑳᓚᐅᕐᒪᑦ ᓂᖅᑐᖅᑎᐊᓐᖏᒃᑲᒥᒋᑦ.  

 

ᐃᒪᓐᓇ ᐅᖃᖅᑐᓂ ᑕᐃᒪᓕ ᐃᒻᒥᖕᓂᒃ 

ᐅᐱᒍᓱᑦᑎᐊᓕᖅᐳᑦ ᐊᒻᒪᓗ ᖃᓂᖓᓂᑦ 

ᓴᓗᒪᓐᖏᑦᑐᐊᓗᖕᒥᑦ ᓂᓪᓕᖃᑦᑕᕈᓐᓃᕐᔫᒥᕗᑦ. 

ᓄᑕᕋᕐᒥᖕᓂᒃ ᑕᐃᒪᓐᓇ ᓴᓗᒪᓐᖏᑦᑐᓂᒃ 

ᑐᓴᕐᓂᕐᓗᒃᑎᑦᑎᖃᑦᑕᕈᓐᓃᖅᐳᑦ. 

ᐃᒐᒃᑳᓘᓪᓗᓂᓗ, ᐅᐃᒡᒐᓲᒐᓗᐊᖅᓱᓂᑦ ᓇᖕᒥᓂᖅ 

ᐊᖏᕐᕋᖃᕐᒪᑦ. ᑖᓐᓇ ᐊᓐᓇᒃᑐᕈᑎᒋᖃᑦᑕᕐᒪᒍ 

ᒥᖅᓱᖅᑎᑦᑎᓂᖅ. ᖁᔭᓕᓯᒪᔪᒍᑦ ᖃᑕᕐᖑᑎᒌᑎᒍᑦ... 

 

ᐅᖃᖅᑎᑦᑎᔩ, ᑲᔪᓯᑎᑕᐅᔪᒪᒐᓗᐊᖅᑐᖓ 

ᐱᐊᓂᒡᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᑕᐅᑐᓐᖏ ᐅᓪᓗᒥ 

ᐅᖃᐅᓯᕆᔭᒥᓂᒃ ᐱᔭᕇᕈᓐᓇᕈᒪᒐᓗᐊᕐᒪᑦ. 

ᐋᒃᑳᖅᑐᖃᖅᐹ? ᖁᔭᓐᓇᒦᒃ. ᑐᓴᓐᖏᓐᓇᒪ 

(ᐋᒃᑳᖅᑐᒥᑦ). ᒥᔅ ᑕᐅᑐᓐᖏ, ᑲᔪᓯᓚᐅᕆᑦ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᑦᑎᐊᖅᑐᖓ ᐊᒥᓱᐃᑦ ᓄᓇᕗᒻᒥ 

ᐅᐃᖃᓐᖏᑦᑐᑦ, ᐊᖑᑎᕗᑦ ᖁᔭᒋᕙᕗᑦ 

ᐃᓕᕋᓱᒃᐸᒃᒪᑕ ᓂᕿᒧᑦ. ᖁᔭᓕᓯᒪᔪᒍᑦ ᒪᖃᐃᑦᑎᓄᑦ 

ᑐᓂᔭᐅᖃᑦᑕᕐᒪᑦ ᑐᒃᑐᒥᒃ, ᐃᖃᓗᖕᒥᒃ ᐊᒻᒪᓗ 

ᓇᑦᑏᑦ ᕿᓯᖏᓐᓂᒃ, ᐅᒡᔪᖕᓂᒃ. ᖁᔭᓐᓇᒦᒃ, 

ᒪᖃᐃᑦᑎᐅᔪᓯ.  

 

ᑖᓐᓇ ᐃᓕᓲᓯᐅᕐᒪᑦ ᑎᑎᖅᑲᐅᓯᖃᖅᑐᓂ, ᑕᐃᒃᑯᐊ 

ᖁᔭᒋᓯᒪᔭᖅᐳᑦ ᓄᓇᕗᑦ ᐅᖃᓕᒫᕈᑎᓄᑦ ᑲᑎᒪᔩᑦ, 

ᑕᐃᒃᑯᐊᓗ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ 

ᑮᓇᐅᔭᓕᐅᖅᑎᑦᑎᖃᑦᑕᕐᒪᑦ. ᐃᓕᕋᓇᕐᒪᒡᒎᖅ 

ᐅᐃᖃᕈᓐᓃᖅᑐᓂ ᐃᓗᐃᑦᑐᕐᒥᑦ ᑐᒃᑐᒥᒃ, ᓇᑦᑎᕐᒥᑦ 

ᑕᑯᓂᖅ ᐊᔪᕐᓇᖅᓯᓲᖑᖕᒪᑦ.  

 

ᒫᓐᓇᓵᖅ ᑕᐃᑲᓂ ᒪᒥᓴᕐᕕᖕᒥ 

ᐃᓕᓐᓂᐊᖅᑎᑦᑎᓚᐅᕐᒪᑦ ᐊᖑᑎᓂᒃ 

ᐊᓐᓄᕌᓕᐅᕐᓂᕐᒥᒃ. ᑕᐃᓐᓇ ᐊᐅᓱᐃᑦᑐᕐᒥᐅᑕ 

ᐅᕙᓐᓂᒃ ᑕᑯᒐᒥ, ᑕᑯᓚᐅᖅᓯᒪᓐᖏᑕᕋ, ᑮᓇᖓ 

ᖃᐅᒻᒪᒃᑑᔭᒻᒪᕆᒃᓱᓂ ᐅᖃᓚᐅᕐᒪᑦ ᐃᖕᓇ ᕉᔅᒥᐊᕆ 

ᓵᓐᑎ-ᐊᖑᒐᓴᒃ ᐊᖓᔪᐃᑦ? ᐊᖏᕋᒃᑯ, 

ᑎᒎᑎᓪᓗᓂᖓ ᐅᓇ ᒥᖅᓱᓚᐅᖅᑕᕋ ᓇᖕᒥᓂᖅ 

ᐊᓐᓄᕌᓕᐅᓚᐅᖅᑐᖓ, ᖁᔭᒋᑦᑕᓚᐅᖅᐸᕋ.  

 

ᖁᔭᓐᓇᒦᖑᔪᓯ, ᑎᓂᔅ ᐹᑐᓴᓐ, ᐅᑐᖅᑲᓂᒃ ᑲᓇᑕᒥ, 

ᐃᓕᑕᕆᔭᐅᖕᒪᒡᒎᖅ ᖁᔭᒋᔭᐅᓪᓗᓂ ᓄᓇᓕᕐᔪᐊᕐᒧᑦ, 

ᖁᔭᓐᓇᒦᒃ.  

 

ᑭᖑᓪᓕᖅᐹᕐᒥᑦ ᐅᖃᕈᒪᔪᖓ, ᐊᒥᓱᓂᒃ ᐱᓕᕆᓲᖅ  

ᐊᖓᔪᕈᓗᒐ ᕉᔅᒥᐊᕆ ᐊᖑᕋᓴᒃ-ᓵᓐᑎ ᑭᓯᐊᓂᓕ 

ᐱᒻᒪᕆᐅᓂᖅᐹᖑᔪᖅ ᐃᓅᓯᖓᓂᒃ ᖃᐅᔨᒪᔭᕋ 

ᐊᔪᕆᖅᑐᐃᔨᐅᖕᒪᑦ ᑐᒃᓯᐊᕐᕕᖕᒥ, ᑕᐃᑲᓂ 

ᐊᔪᕆᖅᑐᐃᖃᑦᑕᖅᓯᒪᓕᖅᑐᖅ 30-ᓄᑦ ᐅᑭᐅᓄᑦ.  

 

ᖁᔭᓐᓇᒦᒃ, ᒪᓕᒐᓕᐅᖅᑎᒃᑲ ᐃᓂᖅᑎᑦᑎᖕᒪᑕ 

ᐊᒻᒪᓗ ᐃᓂᖅᑎᑦᑎᖕᒪᖓ ᐊᒻᒪ ᒥᓂᔅᑕᕗᑦ ᓗᐊᓐ 

ᑯᓱᒐᖅ, ᐊᒻᒪ ᐅᖃᖅᑎᑦᑎᔩ ᖁᔭᒋᕙᒋᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑉ ᐅᐊᖕᓇᖓᓄᑦ, ᑎᑭᕋᕐᔪᐊᒧᑦ, 

ᒥᔅᑕ ᒪᐃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 081 - 5(1): 

ᑎᔅᒪᓐ ᐅᑲᓕᖅ ᓇᓐᓄᒋᐅᕐᓂᖓ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᔅᓯᔩ. ᐅᑉᓗᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᑎᑭᕋᕐᔪᐊᕐᒥᐅᑦ, 

ᐊᕐᕕᐊᕐᒥᐅᑦ ᑕᐅᑐᖕᓂᖅᐸᑕ ᑕᕐᕆᔭᐅᑎᒃᑯᑦ.  

 

ᓇᐃᑦᑐᒐᔮᒥ ᐅᖃᖅᑎᑦᓯᔩ ᐅᖃᐅᕼᐃᒃᓴᖃᖅᑐᖓ 

ᐅᑉᓗᒥ, ᐅᐱᒋᕼᐊᖅᖢᒍ ᐊᒻᒪ 

ᖁᕕᐊᕼᐅᖃᑎᒋᕼᐊᖅᖢᒍ ᑎᑭᕋᕐᔪᐊᕐᒥᐅᑕᖅ, ᑕᔅᒪᓐ 

ᐅᑲᓕᖅ ᓇᓐᓄᓐᖓᐅᑎᖃᓚᐅᕐᓂᕐᒪᑦ ᒫᑦᓯ 3-

ᖑᑎᓪᓗᒍ, ᓇᓄᖅᕼᐃᐅᖃᑎᒋᔭᐅᓚᐅᕐᓂᖅᖢᓂ ᔪᐊᔾ 

ᐊᖓᔪᒃᖠᖅ (ᓰᓐᓂᐅ) ᐅᑲᓕᕐᒧᑦ, ᑕᐅᕙᓂᒎᖅ 

ᐃᒥᓕᒡᔪᐊᖅ, ᑎᑭᕌᕐᔫᑉ ᓄᓈᓂ. 

 

>>ᐃᓪᓚᖅᑐᑦ 

 

ᐊᑕᐅᖃ ᖃᐅᔨᒪᓐᖏᕐᔪᐊᕋᒪ ᕼᐅᓕ, ᑕᐅᕙᓂᒎᖅ 

ᖃᓂᒋᔮᓂ ᓇᓐᓄᓚᐅᕐᓂᕐ’ᒪᑦ ᐊᖏᔪᖅᐹᕐᔪᐊᕐᒥᒎᖅ 

9 ᐃᓯᒐᑦ ᐊᖏᓂᖃᖅᑐᓂ, ᐊᒻᒪ 

ᕼᐊᓗᒪᑦᓯᐊᖅᑐᕐᔪᐊᒥ ᓇᓐᓄᓚᐅᕐᓂᕐᒪᑦ 

ᖁᕕᐊᓇᑯᓂ.  

 

ᐊᒻᒪ ᐅᓇ ᔪᐊᔾ ᐊᖓᔪᑦᑎᖅ ᐅᑲᓕᖅ 

ᐊᖑᓇᕼᐅᖃᑎᖃᐃᕐᓇᕼᐅᕐᒪᑦ ᒪᒃᑯᖕᓂᖅᕼᐊᓂᒃ 

ᐃᓕᓐᓂᐊᖅᑎᑦᓰᓇᖅᑖᖅᑑᒻᒪᓪᓗ ᐅᐱᒋᕼᐊᖅᖢᒍ. 

ᑖᒃᑯᐊ ᐊᖑᓇᓱᖅᑎᕗᑦ ᐊᑕᐅᖃᐃ 

ᐃᑲᔪᖅᑐᕐᓇᓪ’ᓚᕆᖕᒪᑕ, ᐅᖃᖅᑎᑦᑎᔩ.  

 

ᑖᒃᑯᐊ ᐊᖑᓇᕼᐅᒃᑎᓪᓗᒃᑖᑦ ᓄᓇᕗᑦᒥ ᐅᐱᒋᕙᒃᑲ 

ᐅᑉᓗᒥ. ᐊᒻᒪ ᐊᒃᕼᐆᒪ ᐊᖑᓇᕼᐅᒃᑐᓯ ᐅᑉᓗᒥ 

ᑲᑎᒪᕝᕕᐅᑉ ᐃᓗᐊᓃᓐᖏᑦᑐᕼᐃ ᑐᕼᐅᓐᓇᖅᐳᓯ 

ᐊᒻᒪ ᐅᑉᓗᖃᑦᓯᐊᓂᐊᖅᐳᑎᑦ ᑕᔅᒪᓐ. ᒪ`ᓇ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 082 - 5(1): 

ᓲᖑᓵᖅᑕᐃᓕᓂᕐᒧᑦ ᓂᕆᑎᑦᑎᓂᖅ 

ᐃᖃᓗᑦᑑᑦᑎᐊᒥ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᖁᕕᐊᓲᑎᖃᕈᒪᔪᖓ 

ᓄᓇᖅᑲᑎᓐᓂ ᑖᓐᓇ ᐊᒃᓱᐊᓗᒃ ᐊᒃᓱᕈᖅᖢᓂ 

ᐃᖅᑲᓇᐃᔭᖃᑦᑕᖅᓯᒪᒻᒪᑦ 

ᐊᖏᖅᓯᒪᑦᑎᐊᖃᑦᑕᖅᖢᓂᓗ 

ᐃᖅᑲᓗᑦᑑᑦᑎᐊᕐᒥᐅᓄᑦ.  

 

ᑖᓐᓇ ᖃᓄᖓᓴᖅᑕᐃᓕᒪᑎᑦᑎᓂᕐᒥᑦ 

ᐃᓕᓐᓂᐊᖅᑎᑦᑎᖃᑦᑕᕐᒪᑦ ᐃᓕᓐᓂᐊᕐᕕᐊᓗᖕᒥ, 

ᑕᐃᒃᑯᐊᓗ ᖃᓄᖓᓴᖅᑕᐅᖃᑦᑕᖅᑐᑦ 

ᐃᑲᔪᕋᓱᖃᑦᑕᖅᑕᖏᑦ. ᖁᔭᓐᓇᒦᕐᔪᐊᖅ. 

ᖁᕕᐊᓲᑎᒋᕙᕋ 

ᑯᕆᔅᑏᓇ ᑕᕼᐅᕆᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 083 - 5(1): 

ᕿᒧᒃᓯᕈᓯᑐᖃᒃ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ,  

ᐅᓪᓗᒥ ᐃᓚᕈᔪᑦᑎᓐᓄᑦ ᑐᓐᖓᓇᖅᓴᐅᖅᑰᕋᑦᑕ.  

 

ᐅᖃᖅᑎᑦᑎᔩ, ᑕᐃᒪ ᓇᖏᖅᓯᔪᑎᖃᖅᑐᖓᑦᑕᐅᖅ 

ᐅᐱᒍᓱᒍᒪᓪᓗᖓ, ᐃᓛᒃ ᑖᒃᑯᐊᑑᓐᖏᑦᑑᒐᓗᐊᑦ 

ᖃᐅᔨᒪᔪᖓ ᑭᓯᐊᓂ ᒪᑯᐊ ᓄᓇᓕᓐᓂ 

ᐊᒥᓲᔪᓐᓃᕐᖓᑕ ᕿᒧᔅᓯᖃᑦᑕᖅᑐᑦ ᕿᒻᒥᓖᑦ.  

 

ᑕᐃᔅᓱᒪᓂ ᖃᐅᔨᒪᒐᑦᑕ ᕿᒻᒦᑦ 

ᐱᑐᐊᑦᑎᐊᖑᕙᓚᐅᖅᓯᒪᔪᑦ ᓯᕗᓕᑦᑎᓐᓄᑦ, ᐅᓪᓗᒥ 

ᑕᕝᕙᓃᑦᑐᒍᑦ ᑭᓯᐊᓂ ᐃᓄᐃᑦ 

ᕿᒻᒥᖃᐅᓚᐅᕐᓂᖏᓐᓄᑦ. ᕿᒻᒦᑦ ᐊᒃᓱᒻᒪᕆᐊᓗᒃ 

ᐊᑐᖅᑕᐅᓚᐅᕐᖓᑕ ᑕᐃᑦᓱᒪᓂ, ᐃᓅᔪᑎᑑᓪᓗᑎᓪᓗ, 

ᐊᖑᓇᓱᒍᑎᑐᐊᑦᓯᐊᖑᓪᓗᑎᑦ ᓄᓇᕘᓕᒫ, ᐃᓛᒃ 

ᓄᓇᕘᖃᓚᐅᖅᑎᓐᓇᑕᓕ ᓄᓇᖃᓪᓚᑦᑖᖅᑎᓪᓗᑕ.  

 

ᐅᖃᖅᑎᑦᑎᔩ, ᐅᐱᒋᔪᒪᓪᓗᒍᑦᑕᐅ ᑖᓐᓇ ᐊᖏᔪᖓ 

ᓄᓇᑦᑎᓐᓂ ᐅᓪᓗᒥ 

ᕿᒧᔅᓯᖃᑦᑕᖅᑐᑐᐊᑦᑎᐊᖑᓕᕐᖓᑦ, 

ᐱᓇᓱᒍᑎᒋᓪᓚᑖᖅᑐᓂᒋᑦ, 

ᐊᖑᓇᓱᒍᑎᒋᓪᓚᑦᑖᖅᑐᓂᒋᑦ ᑖᒃᑯᐊ ᕿᒻᒥᓂ 

ᐊᓯᖏᓐᓄᓪᓗ ᐊᖑᓇᓲᑎᖃᕋᓂ.  

 

ᓄᓇᓕᓐᓂ ᐃᓚᖏᑦ ᑕᐃᒪᐃᑦᑐᖅᑕᐅᖃᐅᓪᓛᒻᒪᑦ 

ᓱᓕ ᑕᒪᒃᑯᐊ ᐅᐱᒋᔭᕆᐊᖃᕐᒥᒐᑦᑎᒍ, 

ᑕᒪᒃᑯᓂᖓ ᒪᑭᑕᑎᑦᑎᔪᑦ, ᐳᐃᒍᕐᔭᐃᑎᑦᑎᓯᒪᔪᑦ 

ᐅᕙᑦᑎᓐᓂ ᓯᕗᓕᖅᐳᑦ ᖃᓄᐃᑦᑑᓚᐅᕐᓂᖏᓐᓂᑦ.  

 

ᕿᒻᒥᓄᑦ ᑭᓯᐊᓂ ᐊᐅᓚᖃᑦᑕᓚᐅᕐᖓᑕ 

ᐅᑭᐅᖑᒐᓗᐊᖅᑲᑦ, ᐊᐅᔭᐅᒐᓗᐊᖅᑲᑦ. ᑕᒪᒃᑯᐊ 

ᐅᐱᒋᖃᑦᑕᕐᓚᕗᑦ ᑕᐃᒪᐃᑦᑐᓂ ᐅᓪᓗᒥᐅᔪᖅ 

ᒪᑭᑕᑎᑦᑎᔪᑦ, ᓯᕗᓕᕆᓚᐅᖅᑕᑎᓐᓂ 

ᐃᖅᑲᐅᒪᑎᑦᑎᔪᑦ. 

 

ᑕᒪᑐᒥᖓ ᐅᐱᒍᓱᖃᑎᒋᔪᒪᓪᓚᕆᑉᐸᔅᓯ ᑕᐃᒃᑯᐊ 

ᐅᓪᓗᒥ ᑕᒪᒃᑯᓂᖓ ᓱᓕ ᐊᑐᖅᑐᑦ ᕿᒧᔅᓯᖃᑦᑕᖅᑐᑦ, 

ᐊᖑᓇᓱᑉᐸᑦᑐᑦ ᓯᕗᓕᕆᓚᐅᖅᑕᑎᓐᓂ 

ᑕᑯᓐᓇᑎᑦᑎᔪᑦ. ᑕᒪᒃᑯᐊ ᐅᐱᒋᖃᑦᑕᕆᐊᖃᕋᑦᑎᒍ 

ᐅᓪᓗᒥ ᒪᑭᑕᔪᑎᑐᐊᕆᔭᐅᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ, ᑲᑎᒪᔾᔪᑎᒃᓴᑦᑎᓐᓄᑦ.. 

ᒪᒥᐊᓇᖅ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑐ 

ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 084 - 5(1): 

ᐊᕐᕕᐊᕐᒥᐅᑦ ᐱᓐᖑᐊᕕᔾᔪᐊᖃᑕᐅᓂᐊᖅᑐᑦ 

2018 ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᓂᐊᖅᑐᓂ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ; ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑕᓖᒃᑲᒃ ᓇᐃᓗᐊᓕᕐᒪᑎᒃ 

ᑕᑯᔭᐅᓐᖏᑕᐃᓐᓇᕋᒪ.  

 

>>ᐃᒡᓚᖅᑐᑦ 

 

ᐊᕐᕕᐊᕐᒥᐅᑦ ᐅᑉᓗᒃᑰᑉᓯᐊᖅᐸᒃᑲ. ᑖᒃᑯᐊ 

ᖁᕕᐊᕼᐅᖃᑎᒋᔪᐊᖅᑕᒃᑲ ᐊᕐᕕᐊᕐᒥᐅᑦ 

ᐱᓐᖑᐊᕆᐊᖅᑐᓂᑐᑦ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖅᑐᓄᑦ, ᐅᐊᑉᓯᐊᕈ ᑕᐃᓂᐊᖅᐸᒃᑲ. 

ᐊᒃᕼᐅᕈᕐᓗᕼᐃ ᕼᐋᑉᓴᕆᐊᕐᓂᐊᖅᐳᕼᐃ, ᑖᒃᑯᐊ 

ᕼᐊᑮᕆᐊᖅᑐᖅᑐᑦ ᐅᖃᖅᑳᕐᓗᒋᑦ. ᔪᐃ ᐊᕐᓇᑦᓯᐊᖅ, 

ᑲᐃᑕᓐᓇ ᐱᕼᐅᒃᑎ ᑰᑉᓚᓐ, ᒪᐃᑯ ᐃᕐᓂᖅ, ᑲᐃᓚ 

ᖃᑉᓗᑦᓯᐊᖅ, ᕼᐃᓕ ᐸᒥᐅᓕᒃ.  

 

ᐊᒻᒪ ᑖᒃᑯᐊ ᐹᔭᕐᒧᑦ ᐃᓚᐅᒋᐊᖅᑐᖅᑐᑦ ᐹᔪᓄᑦ, 

ᓈᑕᓕ ᕙᐅᑯ, ᓯᐅᓪᕕᐊ ᖃᑉᓗᑦᓯᐊᖅ, ᐊᒻᒪ ᑖᓐᓇ 

ᐊᑕᐅᓯᖅ ᐅᑭᐅᖅᑕᖅᑐᒥ ᐱᓐᖑᐊᕐᕕᖏᓐᓄᑦ 

ᐅᑭᐅᖅᑕᖅᑐᒥ ᐱᓐᖑᐊᖅᑐᑦ:  

ᐋᓐᓄᓘ ᕕᐅᓪ.  

 

ᑖᒃᑯᐊ ᐊᕐᕕᐊᕐᒥᐅᑦ ᑕᐃᒃᑯᖓ 

ᕿᑎᒋᐊᖅᑐᕐᓂᐊᕐᒪᑕ. ᐊᒃᕼᐅᒃᕼᐃᐊᒥᐊ 

ᓵᓚᒃᕼᐊᕆᐊᕐᓗᓯ. ᐊᑏ ᐊᕐᕕᐊᑦ ᐊᑏ, ᐊᑏ ᓄᓇᕗᑦ 

ᐊᑏ! ᒪ’ᓇ, ᐅᖃᖅᑏ 

 

>>ᐸᑦᑕᑐᑦᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᐆᒻᒪᖁᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓂᔅᑐ ᓯᐅᑎᐊᐱᒃ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 033 - 

5(1): ᓴᓗᒪᔪᒥᒃ ᐆᒻᒪᖅᑯᑎᓕᕆᓂᖅ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᐱᖅᓱᖅᑕᐅᓚᐅᕋᒪ ᒥᓂᔅᑕᒧᑦ ᒫᑦᓯ 

8-ᖑᑎᓪᓗᒍ, ᐃᒫᒃ (ᑐᓵᔨᑎᒍᑦ) ᒪᓕᒐᓕᐅᖅᑎ ᔪᐊᔾ 

ᕼᐃᒃᔅ ᐊᐱᖅᑯᑎᖃᓚᐅᖅᓯᒪᔪᖅ ᐃᑯᒻᒪᑏᑦ ᓄᓇᕗᒻᒥ 

ᐆᒻᒪᖅᑯᑎᓕᕆᓂᕐᒧᑦ ᑐᑭᒧᐊᕈᑏᑦ.  

 

ᖃᐅᔨᒪᔪᖓ ᓄᓇᕗᑦᒥ ᐆᒻᒪᖅᑯᑎᓕᕆᓂᕐᒧᑦ 

ᑐᑭᒧᐊᕈᑎᓂᑦ ᐃᓗᓕᖏᓐᓂᑦ ᐱᑕᖃᕆᐊᖃᕐᒪᑦ 

ᐃᑯᒪᒥᒃ ᑕᐃᔭᐅᔪᖅ, ᐊᒻᒪᓗ ᒐᕙᒪᒃᑯᑦ ᑖᒃᑯᐊ 

ᐱᒋᐊᓕᓵᖅᑲᐅᑎᓪᓗᑎᑦ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ 

ᓯᕗᓪᓕᖅᓯᐅᑎᓂ ᐃᖅᑲᓇᐃᔭᖅᐸᓪᓕᐊᔪᑦ 

ᐆᒻᒪᖅᑯᑎᓕᕆᓂᕐᒥᑦ ᐱᔾᔪᑎᖃᖅᑐᖢᑎᒃ 

ᓯᕗᓂᒃᓴᒥᓗ ᐊᑐᖅᑕᐅᓂᐊᖅᑐᓂᑦ.  

 

ᑕᒪᑐᒪᓂ ᑕᖅᑭᒥ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ 

ᐃᓕᓐᓂᐊᖅᓯᓐᓈᖅᑐᑎᒃ ᑲᑎᒪᑎᑦᑎᓚᐅᖅᑐᑦ 

ᐊᓪᓚᕕᒻᒥ ᑎᑎᕋᖅᑎᒋᔭᐅᔪᓂᑦ ᐊᒻᒪᓗ ᓄᓇᕗᑦᒥ 

ᒐᕙᒪᒃᑯᓐᓃᓐᖔᖅᑐᓂᑦ ᐃᓚᐅᔪᖃᓚᐅᖅᖢᓂ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᖏᓐᓂᑦ ᓄᓇᕗᒥᑦ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ. 

ᑕᒪᒃᑯᐊ ᐃᓕᓐᓂᐊᓯᒥᓐᓈᑦ ᑲᑎᒪᓃᑦ ᐱᔾᔪᑎᖃᖅᐳᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓂᑦ ᓴᓗᒪᔪᒥᒃ 

ᐅᖅᓱᖅᑐᓐᖏᑦᑐᓂᒃ ᐆᒻᒪᖁᑎᖃᕐᓂᖅ, ᐊᒻᒪᓗ 

ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑏᑦ. ᑖᒃᑯᐊ 

ᐃᓕᓂᐊᓯᓐᓈᑦ ᑲᑎᒪᓃᑦ ᑖᒃᑯᐊᖑᓚᐅᖅᑎᓪᓗᒋᑦ 

ᐅᓂᒃᑳᓕᐅᕐᓂᐊᖅᑐᒍᑦ ᓇᓖᕌᕈᑎᖃᐅᕐᓗᑎᒃ 

ᖃᓄᕐᓗ ᓄᑕᓐᖒᕆᐊᖅᑎᑕᐅᓂᐊᕐᒪᖔᑦ 

ᐃᑯᒻᒪᑎᐅᓂᕋᖅᑕᐅᔪᑦ.  

 

ᓄᓇᓕᓐᓂ ᐆᒻᒪᖁᑎᓕᕆᓂᕐᒧᑦ ᐸᕐᓇᐅᑏᑦ 

ᓴᓇᕐᕈᑎᒋᔭᕗᑦ ᐆᒻᒪᖅᑯᑎᓄᑦ ᑐᕌᒐᓕᐅᕈᑕᐅᓪᓗᑎᑦ 

ᑕᑯᓐᓇᓐᖑᐊᕐᓂᐊᖅᑕᕗᓪᓗ ᒪᐅᖓᑦᑎᐊᖅ, 

ᐊᕗᖓᐅᔨᓯᒪᔪᒃᑯᓪᓗ. ᑖᒃᑯᐊᓗ 

ᑐᓐᖓᕕᒋᔭᐅᓂᐊᖅᑐᑦ ᐆᒻᒪᖅᑯᓕᕆᓂᕐᒧᑦ ᑕᒫᓂ 

ᓄᓇᕗᑦᒥ.  

 

ᓂᕆᐅᑉᐳᖓ ᐃᖅᑲᓇᐃᔭᖅᑎᑦᑕ 

ᐱᓕᕆᐊᕆᓯᒪᔭᖏᖕᓂᑦ ᓱᓕᔪᕐᓇᐅᑎᓂᑦ 

ᑐᓐᖓᕕᖃᕐᓗᑎᑦ ᐃᓱᒪᓕᐅᕈᑎᖃᖃᑦᑕᕐᓂᐊᕐᒪᑕ 

ᐃᑯᒻᒪᑎᒥ ᑎᑎᕋᖅᓯᒪᔪᒥᒃ. ᖁᔭᓐᓇᒥᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᓄᓇᕗᑦᒥ 

ᓯᓚᑦᑐᖅᓴᕐᕕᖕᒧᑦ ᒥᓂᔅᑕᐅᔪᖅ, ᒥᓂᔅᑐ ᔪᐊᓇᓯ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 037 - 

5(1): 30-ᒋᔭᖓᓂᒃ ᓇᓪᓕᐅᓂᖅᓯᐅᕐᓂᖅ 

ᐊᕙᑎᓕᕆᓂᕐᒧᑦ ᐃᓕᓐᓂᐊᕈᑎᒥᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᐅᓐᓄᓴᒃᑯᑦ. 

ᐊᐱᖅᑯᑕᐅᓚᐅᖅᑐᓄ ᑭᐅᔾᔪᑎᖃᖅᑐᖓ ᓈᓴᐅᑎᖓ 

37-5(1), ᑖᓐᓇ ᐊᐱᕆᔭᐅᓚᐅᖅᑐᖅ ᒪᓕᒐᓕᐅᖅᑎ 

ᕼᐃᒃᔅᒧᑦ, ᐃᖃᓗᐃᑦ ᑕᓯᓗᒃ ᒪᓕᒐᓕᐅᖅᑎᖓ ᒫᑦᓯ 

8, 2018-ᖑᑎᓪᓗᒍ, ᐱᔾᔪᑎᒋᓪᓗᒍ ᐊᕐᕌᒍᓄᑦ 30-

ᓄᑦ ᐃᖏᕐᕋᓯᒪᓂᕆᔭᖓ ᑖᓐᓇ ᐊᕙᑎᓕᕆᓂᕐᒧᑦ 

ᐃᓕᓐᓂᐊᕈᑎ ᓯᓚᑦᑐᓴᕐᕕᒻᒥ. 

506 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᑭᐅᔾᔪᑎᒃᑲ 

ᑕᑭᔪᕈᓘᒻᒪᑦ, ᑎᑎᕋᖅᑎᒧᑦ ᑐᓂᕙᕋ ᓲᕐᓗ 

ᐅᖃᐅᓯᕆᔭᐅᔪᕕᓂᖅᑐᑦ, ᐅᖃᓕᒫᖅᑕᐅᔪᕕᓂᖅᑎᑐᑦ 

ᑲᑎᒪᔾᔪᑎᕕᓂᕐᓄᑦ ᐃᓕᖃᓯᐅᔾᔭᐅᓂᐊᕐᒪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ 

ᐅᖃᓕᒫᖅᑕᐅᔪᕕᓂᖅᑎᑐᑦ ᐱᔭᐅᓂᐊᕐᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐅᖃᖅᑎ: ᖁᔭᓐᓇᒦᒃ. ᐅᑎᕐᓗᑕ ᐅᖃᐅᓯᒃᑯᑦ 

ᐊᐱᖅᑯᑎᓄᑦ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑯᐊ ᓄᓇᖅᑲᓯᔅᓴᔮᒃᑲ ᐅᕙᓃᒻᒪᑎᒃ, 

ᒫᑕ ᐳᓪᓚᑦ ᐊᒻᒪᓗ ᒥᐊᓕᑯᓗᒃ ᒪᒃᒪᓐ ᑐᓐᖓᓱᓪᓕᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎᒃ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᐃᒡᓗᓕᒑᕐᔪᖕᒧᑦ ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᔪᒪᒐᒪ, ᑐᔪᕐᒥᐊᖑᖃᑦᑕᖅᓯᒪᒐᒪ ᐃᒡᓗᓕᖕᒥ 

ᓕᐊ ᐅᑕᒃ, ᐱᖃᓐᓇᕆᓚᐅᖅᑕᕋ, ᑖᓐᓇᑯᓗᒃ 

ᐸᓂᑯᓗᐊ ᑑᕕ ᐅᑕᒃ. ᖁᔭᓐᓇᒦᒃ. ᓇᖏᖅᓯᒋᑦ.  

 

>>ᐸᑦᑕᑐᖅᑐᑦ  

 

ᐊᒻᒪᑦᑕᐅᖅ ᑖᓐᓇ ᐅᐱᒋᖃᑦᑕᖅᑕᕋ ᐃᓅᓯᕋᓂᒃ, 

ᐅᖃᐅᓯᕐᒧᓪᓗ ᒥᒃ ᒫᓚᓐ ᐱᖃᑎᒋᓕᖅᑖ ᐊᓕᒃᓰᓇ 

ᑯᑉᓗ, ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᑐᓐᖓᓱᒋᑦᑎ, ᑲᑎᒪᕕᖁᑎᔅᓯᓐᓄᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑲᔪᓯᓗᑕ. 

ᒪᒥᐊᓇᖅ. ᑕᓕᑭᓗᐊᖅᑰᕋᕕᑦ.  

 

>>ᐃᓪᓚᖅᑐᑦ 

 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᓲᕐᓗᖃᐃ 

ᑕᓕᑭᓗᐊᕋᒪ.  

 

>>ᐃᒡᓚᖅᑐᑦ 

 

ᐅᓇ ᓄᓇᖅᑲᑎᒋᕙᓚᐅᕐᒥᔭᕋ ᐃᓕᓴᕆᔪᒪᖕᒥᔭᕋ, 

ᑕᑯᓇᓵᖅᖢᒍ ᐃᓕᓴᕆᓇᓵᓚᐅᖅᑕᕋ ᔪᐊᓇ ᖃᒪᓂᖅ 

ᐃᓕᓴᕆᔪᒪᔭᕋ ᑕᕝᕗᖓ, 

ᐃᓕᓴᕆᓚᐅᓐᖏᒃᑲᓗᐊᖅᐸᕋ ᑐᓐᖓᓱᑦᑎᐊᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᖅ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᐃᒡᓗᓕᒑᕐᔪᖕᒧᑦ, ᒥᔅ 

ᑕᐅᑐᓐᖏ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 097 - 5(1): ᐅᖁᖃᕐᓂᖓ 

ᐃᓄᓕᒫᖅᓯᐅᑎᓂ ᐃᒡᓗᓂ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ, ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᒧᑦ.  

 

ᑕᐃᑯᖓ ᐅᑎᕆᐊᕈᒪᒐᒪ ᑕᒪᓐᓇ 

ᐅᖁᕈᓘᔭᕐᓂᐅᖃᑦᑕᖅᑐᖅ ᐃᒡᓗᓄᑦ 

ᐊᑐᖅᑕᐅᖃᑦᑕᖅᑐᓄᑦ ᐊᐱᖅᑯᑎᒋᓂᐊᕋᒃᑯ.  

 

ᐱᓇᓱᐊᕈᓯᐅᖅᑲᐅᔪᒥ ᑖᓐᓇ ᒥᓂᔅᑕ 

ᑐᓴᖅᑎᑦᑎᖅᑲᐅᖕᒪᑦ ᒪᓕᒐᓕᐅᕐᕕᖕᒥ, ᑖᓐᓇᒎᖅ 

ᐃᒡᓗᓕᕆᔨᕐᔪᐊᒃᑯᑦ ᑕᒫᓂ ᑲᑎᒪᑎᑦᑎᓚᐅᕐᒪᑕ 

ᐱᓕᕆᔨᐅᔪᓂᑦ ᑕᒪᓐᓇ ᐅᖁᓕᕆᓂᖅ 

ᐱᔾᔪᑎᒋᓪᓗᒍ.  

 

ᒥᓂᔅᑕᖃᐃ ᓇᓗᓇᐃᕈᓐᓇᖅᐳᖅ ᑕᐃᒃᑯᐊ 

ᐱᓕᕆᔨᐅᔪᑦ ᐃᒡᓗᓕᕆᓂᕐᒧᑦ ᑲᖏᖅᖠᓂᕐᒥᑦ, 

ᐃᒡᓗᓕᒑᕐᔪᖕᒥ ᐃᓚᐅᓚᐅᕐᒪᖔᑕ ᑖᑦᓱᒥᖓ 

ᑲᑎᒪᔾᔪᑎᖃᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓂᑦ 

ᒥᓂᔅᑕᓐᖑᔪᖅ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᑦᓱᒥᖓ ᐊᐱᕆᒐᕕᑦ. 

ᑕᒪᓐᓇᐃᓛᒃ ᐅᖁᕈᔪᓕᕆᓂᖅ, ᐃᓛᒃ ᐅᖁᓕᕆᓂᖅ 

ᐃᒡᓗᕐᔪᐊᑦ ᐃᓗᐊᓂ ᐱᒻᒪᕆᐅᖕᒪᑦ. ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓯᕗᓕᖅᑎᐅᔪᑦ ᑕᒪᑐᒧᖓ 

ᐱᓕᕆᐊᒃᓴᖃᖅᑐᑦ, ᐱᓕᕆᔩᑦ ᒥᒃᓵᓄᑦ, 

ᖃᐅᔨᓴᖅᑏᓪᓗ ᑕᐃᒃᑯᐊ ᐅᐊᑦᑎᔩᑦ 

ᑕᐃᑲᓃᓚᐅᕐᒪᑕ, ᑕᐃᑲᓐᖓᑦ ᑲᖏᖅᖠᓂᕐᒥᓪᓗ, 

ᐃᓪᓗᓕᒑᕐᔪᒻᒦᓐᖔᖅᑐᖅᑕᖃᒻᒪᕆᓚᐅᕐᒪᖔᑦ 

ᖃᐅᔨᒪᓐᖏᑦᑐᖓ. ᑭᓯᐊᓂ ᑕᐃᒃᑯᐊ 

ᑲᒪᔨᐅᖃᑦᑕᖅᑐᑦ ᖃᓄᖅ 

ᐱᓕᕆᐊᖑᔭᕆᐊᖃᕐᓂᖏᓐᓂᑦ ᑕᒪᒃᑯᐊ ᒥᒃᓵᓄᑦ 

ᑕᐃᑲᓃᑦᑐᖃᐅᓚᐅᖅᑐᖅ. ᓇᓗᓇᓐᖏᑦᑐᖅ ᑕᐃᒃᑯᐊ 

ᐊᕕᒃᑐᖅᓯᒪᔪᓂ ᓄᓇᓕᖕᓂ ᑕᒫᓃᓚᐅᓐᖏᑦᑐᑦ 

ᐃᓕᓐᓂᐊᖅᑎᑕᐅᓂᐊᖅᑐᑦ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᔪᓚᐃᒥ 2016 ᑖᒃᑯᐊ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᐅᑎᒥᑦ 

ᓴᖅᑭᑎᑦᑎᓚᐅᕐᒪᑕ ᑕᒪᓐᓇ ᐋᖅᑭᒋᐊᖅᑕᐅᖁᓪᓗᒍ 

ᐅᖁᕈᓘᔭᐃᑦ. 

ᑕᒫᓂᒎᖅ ᓄᓇᕗᓕᒫᒥ 241 ᐃᒡᓗᕐᔪᐊᑦ ᐅᖁᕐᒧᑦ 

ᓱᕈᓕᕐᒪᑕ, ᑐᑭᖃᖅᑐᑦ ᓯᑕᒪᑦ ᐃᒡᓗᓕᒑᕐᔪᖕᒥ 

ᐅᖁᕐᒧᑦ ᓱᒃᑯᓕᖅᑐᑦ ᐊᒻᒪ 16 ᐃᒡᓗᕐᔪᐊᑦ 

ᑲᖏᖅᖠᓂᕐᒥ. ᑐᓂᔭᐅᔪᓐᓇᖅᐱᑕᖃᐃ ᖃᑯᒍᑦ 

ᑕᒪᒃᑯᐊ ᑕᖅᑭᖃᖅᐸ ᐃᓂᖅᑕᐅᓂᐊᕐᓂᕆᔭᖏᓐᓂ 

ᐅᖁᕐᒧᑦ ᓱᒃᑯᓕᖅᑐᑦ ᐃᒡᓗᕐᔪᐊᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒃᑯᐊ ᐅᓂᑉᑳᕆᓚᐅᖅᑕᒃᑲ 

ᒪᓕᒃᖢᒋᑦ, ᐊᒥᓱᓂᒃ ᖃᐅᔨᓴᓚᐅᕐᒪᑕ ᐃᒡᓗᔪᐊᓂ 

ᓄᓇᕗᑦ ᐃᓗᐊᓂ ᐅᖁᖃᕐᓂᕆᔭᖏᓐᓂᑦ.  

 

ᑖᒃᑯᐊ ᐃᓚᖏᑦ ᐊᔾᔨᒌᖃᑦᑕᓐᖏᒪᑕᐃᓛᒃ ᐅᖁᐃᑦ, 

ᐃᓚᖏᑦ ᐅᓗᕆᐊᓇᕐᓂᖅᓴᐃᑦ ᐃᓚᖏᑦ 

ᐅᓗᕆᐊᓇᓐᖏᑦᑐᑦ, ᐃᓚᖏᑦ 

ᐅᓗᕆᐊᓇᓐᖏᑦᑎᐊᖅᑐᑦ ᐃᓛᒃ 

ᐅᓗᕆᐊᓇᓐᖏᑦᑎᐊᖏᑦᑑᒐᓗᐊᑦ 

ᐅᓗᕆᐊᓇᓐᖏᓐᓂᖅᓴᐃᑦ ᐊᓯᖏᓐᓂ.  

 

ᑕᒪᒃᑯᐊ ᕿᒥᕐᕈᔭᐅᓯᒪᒻᒪᑕ, ᑕᒪᕐᒥᓪᓗ ᑖᒃᑯᐊ 

ᐱᓕᕆᐊᖑᔾᔪᑎᒃᓴᖏᓐᓂᒃ ᖃᓄᕐᓗ 

ᐅᖁᐃᔭᖅᑕᐅᔪᓐᓇᕐᓂᖏᑦ ᖃᓄᖅ 

ᐅᖁᐃᔭᖅᑕᐃᓂᐊᕐᓂᖏᑦ ᐊᒻᒪ 

ᐅᖁᐃᔭᖅᑎᑕᖃᐅᖅᖢᓂ ᑕᒪᒃᑯᓂᖓ 

ᐅᓗᕆᐊᓇᓗᐊᖅᖢᓂ ᐅᖁᐃᔭᐃᓂᖅᑕᐅᖅ 

ᑕᐃᒪᓐᓇᒥᐊᖅ ᐱᔭᒃᓴᐅᖏᒻᒥᒻᒪᑕ ᐃᓚᖏᑦ 

ᐊᓂᖅᓵᕆᐊᖃᓐᖏᒥᒻᒪᑕ ᐳᕙᖕᓄᑦ 

ᐃᓱᐊᓐᖏᒃᖢᑎᒃ.  

 

ᑕᐃᒪᐃᓐᓇᐃᑦᑐᓕᕆᔨᑕᖃᐅᕐᒥᒻᒪᑦ ᑕᒪᒃᑯᐊ 

ᐋᖅᑭᒍᓐᓇᕐᓂᖏᑦ, ᓴᓗᒻᒪᕆᐊᕈᓐᓇᕐᓂᖏᓪᓗ 

ᐱᓕᕆᐊᖑᔪᑦ, ᐱᓕᕆᐊᖑᓂᐊᖅᑐᑎᓪᓗ ᑕᒪᕐᒥᒃ 

ᐋᖅᑭᒃᑕᐅᓚᐅᓐᖏᓐᓂᓗᑦᑖᖏᓐᓂ. 

ᑕᐃᒪᐃᓐᓇᐃᑦᑑᑦᑕᖅᐳᖅ, ᐅᖃᖅᑎᑦᑎᔩ. ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᖅ ᐊᐱᖅᑯᑎᒋᖅᑲᐅᔭᕋ ᐱᔾᔪᑎᖃᖅᑐᖅ 

ᓯᕘᖅᑐᕐᓗᒐᐃᑦ ᐱᔭᐅᔪᓐᓇᖅᓯᓕᕐᓂᖏᑕ 

ᐊᑦᑐᐃᓂᖏᓐᓂᒃ ᐅᖁᖅᑕᖃᕐᓂᐅᔪᓂᒃ 

ᐃᓄᓕᒫᒃᓯᐅᑎᑦ ᐃᒡᓗᖏᓐᓂ. 

 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᒫᓐᓇ 

ᖃᐅᔨᒋᐊᖃᑦᑕᖅᓯᒪᒻᒪᑕ ᑕᒪᑐᒪ ᓱᐴᖅᑐᒐᐅᑉ 

ᐱᕋᔭᖕᓇᕈᓐᓃᕐᓂᐊᕐᓂᖓᓂᒃ. ᑕᐃᒪᓕ ᒫᓐᓇ 

ᐃᓱᒪᒋᖃᓯᐅᔾᔭᐅᒻᒪᑦ ᑕᒪᓐᓇ, ᑖᓐᓇ 

ᐱᕈᖅᓰᔪᓐᓇᕐᓂᐊᕐᒪᖔᑕ ᐊᖏᕐᕋᒥᓂᒃ ᓱᐴᖅᑐᒐᓂᑦ. 

ᒐᕙᒪᒃᑯᑦ ᑐᓴᐅᒪᔪᑎᖏᑦ ᓇᓗᓇᐃᖅᓯᖕᒪᑕ, 

ᐃᔾᔪᐊᕐᓗᒋᑦ “ᑖᓐᓇ ᐅᓗᕆᐊᓇᕐᓂᖓ ᑖᓐᓇ 

ᐱᕈᖅᓰᓂᕐᒥᑦ ᐱᖃᓯᐅᔾᔨᒻᒪᑕ 

ᐋᓐᓂᐊᖃᖅᑕᐃᓕᒪᕐᓂᕐᒧᑦ ᐊᑦᑕᓐᓇᖅᑕᐃᓕᒪᓂᕐᒧᑦ 

ᑕᒪᓐᓇ ᑐᑭᓕᐅᑎᓗᒍ ᐃᑯᒪᒧᑦ ᐃᑭᑦᑐᒧᑦ ᐅᖁᕐᒧ.”  

 

ᒥᓂᔅᑕᓕ ᖃᓄᖅ ᐃᓱᒪᒋᔭᖃᖅᐸ 

ᐊᔪᓐᖏᑎᑦᑎᔭᕆᐊᔅᓴᖅ ᐊᖏᕐᕋᒥ ᐱᕈᖅᓰᓂᕐᒥᑦ 

ᓱᐴᖅᑐᒐᕐᓂ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑐ ᑯᓱᒐᖅ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒪᓕ 

ᐅᖁᓕᕆᓱᒋᕋᑖᕋᓗᐊᕋᒪ ᐃᒡᓗᓂ. 

 

>>ᐃᓪᓚᖅᑐᑦ 

 

ᐃᓱᒪᒋᔭᖃᓐᖏᓐᓇᒪ ᓱᐴᖅᑐᒐᐅᑉ ᒥᒃᓵᓄᑦ. 

ᐱᕈᖅᓴᐃᖑᓂᖏᓐᓂᓪᓗ ᐊᖏᕐᕋᕆᔭᐅᔪᓂᑦ ᑖᓐᓇ 

ᐋᖅᑭᒃᓯᔨᐅᓐᖏᓐᓇᒪ ᑕᒪᒃᑯᓂᖓ.  

 

ᒪᓕᒐᓕᐅᕐᕕᖕᒥ ᖃᐅᔨᓐᖏᖅᑰᕋᓗᐊᕈᔅᓯ 

ᓱᖁᑕᐅᖅᑰᖏᒻᒪᑦ ᖃᓄᖅ ᐃᓱᒪᒋᒻᒪᖔᒃᑯ. 

ᒪᓕᒐᓕᐅᖅᑎᐅᖃᑎᒐᓗ ᖁᔭᒋᔭᕋᓗᐊᕋ ᑭᓯᐊᓂ 

ᐅᕙᓐᓄᑦ ᐊᑦᑐᐊᖏᑦᑎᐊᒻᒪᕆᖕᒪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓇᖕᒥᓂᖃᐃ 

ᑐᑭᓕᐅᕆᖃᑦᑕᕋᑦᑕ ᖃᓄᖅ, ᑭᓱᒧᓪᓗ 

ᐊᒃᑐᐊᖕᒪᑦ.  

 

ᑲᔪᓯᓂᐊᕋᑦᑕ. (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕋᕐᔪᐊᒧᓪᓗ, ᒥᔅᑐ ᒪᐃᓐ.  

 

ᐊᐱᖅᑯᑦ 098 - 5(1): ᑭᕙᓪᓕᕐᒥ 

ᐃᓱᒪᓕᕆᓂᕐᒧᑦ ᐊᔪᓕᕈᑎᖃᕐᓂᕐᒧᓪᓗ 

ᐅᐸᑦᑕᕐᕕᒃ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᑉᓗᒥ ᐊᐱᖅᕼᐅᒍᐊᒐᕋ 

ᐅᓇ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ.  

 

ᐃᑉᐸᒃᓴᖅ ᑕᕝᕙᓂ ᐃᒡᓘᑉ ᐃᓗᐊᓂ ᐊᒥᕼᐅᓂᒃ 

ᐅᖃᐅᕼᐃᖅᑕᖃᓚᐅᕐᒪᑦ ᑭᕼᐊᓂ ᐅᓇ 

ᐳᐃᒍᕼᐃᓚᐅᕋᒃᑯ ᐱᓕᕆᖑᒍᒫᕐᓂᖓᒎᖅ ᑖᒻᓇ 

ᑭᕙᓪᓕᕐᒥ (ᑐᓵᔨᑎᒍᑦ) ᐃᓱᒪᓕᕆᕕᒃ ᐊᒻᒪᓗ 

ᐊᔪᕈᑎᓖᑦ ᐋᓐᖓᔮᕐᓇᖅᑐᓄᑦ ᐃᒡᓗ ᒪᒥᓴᕐᕕᒃ 

(ᑐᓵᔨᑎᒎᕈᓐᓃᖅᑐᖅ) ᑲᖏᖅᖠᓂᕐᒥ. ᑕᒪᓐᓇᒎᖅ 

ᒫᓐᓇ ᐸᕐᓇᐅᑕᐅᕼᐃᒪᖕᒪᑦ preplanning-

ᖑᓂᕋᖅᑕᐅᑦᓱᓂ ᖃᑉᓗᓈᑐᑦ.  

 

ᐊᐱᖅᕼᐅᓚᐅᕋᒃᑯ ᒥᓂᔅᑕ ᑐᑭᕼᐃᕼᐊᖅᖢᖓ ᖃᓄᖅ 

ᑲᖏᖅᖠᓂᕐᒨᒐᐅᓂᐊᕐᓂᖓ. ᖃᓄᖅ 

ᒐᕙᒪᐅᓚᐅᖅᕼᐃᒪᔪᓄᑦ ᖃᓄᖅ 

ᐃᖁᒪᓕᐊᕆᔭᐅᓚᐅᖅᕼᐃᒪᓐᓂᕐᒪᖔᑦ. 

ᑭᐅᓂᓗᓚᐅᖅᑐᖅᑑᒐᓗᐊᖅ ᑭᕼᐃᐊᓂ ᐅᖃᓚᐅᕐᒪᑦ 

ᑐᑭᕼᐃᐊᕌᓂᓐᖏᒻᒪᒎᖅ ᑕᐃᒃᑯᐊ 

ᒐᕙᒪᐅᓚᐅᖅᕼᐃᒪᔪᑦ ᓂᕈᐊᓚᐅᖅᕼᐃᒪᓐᓂᕐᒪᑕ 

ᑖᑉᑯᓂᖓ.  

 

(ᑐᓵᔨᑎᒍᑦ) ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕ 

ᐃᖅᑲᓇᐃᔭᖅᑎᒥᓂᒃ ᐅᖃᖃᑎᖃᕈᓐᓇᕐᓂᐊᖅᐸ 

ᑐᑭᓯᓇᓱᒡᓗᓂ ᐋᖅᑭᒃᓯᓐᓂᕐᒪᖔᑕ ᑖᓐᓇ 

ᐃᓂᖃᖅᑎᑕᐅᖁᓪᓗᒍ ᑲᖏᖅᖠᓂᕐᒥ ᐊᒻᒪᓗ 

ᐅᖃᖅᓯᒪᔪᓐᓇᖅᐸᑦ ᑐᓴᖅᑎᑦᑎᔪᒪᓂᕐᒥᒃ 

ᒪᓕᒐᓕᐅᕐᕕᖕᒧᑦ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, 

ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏᑎ. ᐄ, ᓱᓕᔪᑎᑦ ᒫᓐᓇ 

ᖃᐅᔨᒪᓐᖏᑲᓚᐅᕋᒃᑲ ᖃᓄᖅ ᑖᓐᓇ 

ᐋᖅᑭᒃᑕᐅᓂᕐᒪᖔᖅ ᑖᓐᓇ ᑕᑯᓇᒍᓐᓇᖅᑕᐃᑦ 

ᑕᐃᒪᐃᑦᑐᒥᒃ ᐱᔪᒪᒃᐸᑦ ᖃᐅᔨᒪᓐᖏᓐᓇᒪ 

ᖃᓄᐃᒻᒪᑦ ᑐᓴᖅᑎᖏᑦᑐᕐᓇᒻᒪᖔᑦᑎᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ. 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᒥᓂᔅᑕᖃᐃ 

ᑐᓴᖅᑎᖅᓯᔪᓐᓇᕋᔭᖅᐸ ᒪᓕᒐᓕᐅᖅᑎᓂ ᓄᓇᓕᓐᓂ 

ᐊᓯᖏᓐᓂ ᐃᓂᒋᔭᐅᔪᒪᓯᒪᓐᓂᕐᒪᖔᖅ ᐃᒪᓐᓇ 

ᐃᓱᒪᓕᕆᕕᒻᒥᒃ ᐅᕝᕙᓘᓐᓃᑦ ᐊᔪᓕᐅᑎᖃᖅᓯᒪᔪᓄᑦ 

ᐸᓂᖅᓰᕕᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᐃᓐᓇᐅᖅᑯᕋᑦᑕ 

ᑕᐃᓐᓇ ᐅᖅᓱᖅᑑᒥ ᑖᑦᓱᒥᖓ 

ᐊᔭᐅᖅᑐᐃᓯᒪᒻᒪᕆᖕᒪᑦ ᐃᓱᒪᒧᑦ 

ᐃᓗᐊᓐᖏᓕᐅᕈᑎᒧᑦ ᐃᓪᓗᖃᕆᐊᖃᖓ ᓄᓇᒥᓐᓂ.  

 

ᑕᐃᒪᓕ ᑮᓇᐅᔭᓄᑦ ᐃᓱᒪᖅᓱᑐᐃᓐᓇᕈᑦᑕ ᒐᕙᒪᑎᑦ 

ᓄᓇᓕᓕᒫᓂ ᐃᓱᒪᓕᕆᕕᒻᒥ ᐃᓕᓯᔪᒪ ᑕᐃᒪᓗ 

ᐊᖓᒃᑯᒍᒪᓘᓐᓃᑦ ᑕᐃᒪᐃᓕᕋᔭᕋᓗᐊᖅᑐᖓ 

ᑭᓯᐊᓂᓕ ᐃᒪᓐᓇᓪᓚᑦᑖᖑᒻᒪᑦ. ᑮᓇᐅᔭᕗᑦ 

ᐃᓱᓕᕝᕕᖃᕐᒪᑦ ᐃᓱᖃᓐᖏᑦᑑᖏᒻᒪᑦ 

ᓂᕈᐊᑦᑎᐊᕆᐊᖃᕐᖓᑦ-ᕋᑦᑕ 

ᓇᒧᓐᖓᕐᓂᐊᕐᒪᖔᑦᑎᒍ ᐃᓪᓗᐃᑦ 

ᐊᑭᑐᔪᒻᒪᕆᐅᒻᒪᑕ.  

 

ᑮᓇᐅᔭᖅᑐᖅᑐᐊᓘᒻᒪᑦ ᑕᐃᒪ ᐃᒡᓗᕐᔪᐊᓄᑦ ᑕᐃᒪᒃ 

ᓇᓂ ᐃᓂᖃᕈᓐᓇᖅᐸ ᐃᒪᓐᓇ 

ᑮᓇᐅᔭᖅᑐᖏᓐᓂᖅᐹᒨᕋᓱᒡᓗᒋᑦ.  ᑲᖏᖅᖠᓂᕐᒧᑦ 

ᑲᖏᖅᖠᓂᖅ ᖃᓄᖅ ᓂᕆᐊᕆᔭᐅᓐᓂᕐᒪᖔᑦ 

ᖃᐅᔨᒋᐊᕐᓂᖅ ᑕᐃᒪ ᑭᕙᓪᓕᕐᒥ ᑖᓐᓇ 

ᑐᖅᑲᖅᑕᕐᕕᐅᖕᒪᑦ ᑕᐃᒪᐃᑦᑐᒥᒃ ᐊᑐᐃᓐᓇᐅᔪᓐᓇᖅ 

ᐊᑐᐃᓐᓇᓂᖅᓴᐅᔪᓐᓇᖁᓪᓗᒍ ᐃᓄᖕᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᑭᓯᔭᕋᓗᐊᕋ ᑖᑦᓱᒥᖓ ᑕᐅᑐᒐᖓ ᒥᓂᔅᑕ ᑕᐃᒪ 

ᐊᔾᔨᒋᓐᖏᑕᖓᓂᒃ ᐃᓱᒪᒋᔭᖃᕐᒥᔪᑦ ᑕᐃᒪᒃ 

ᒪᓕᒐᓕᐅᕐᕕᒻᒥᒃ ᐅᖃᕈᔾᔨᖅᑯᕋᒪ ᑖᓐᓇ ᑕᒪᓂ 

ᓄᓇᕗᒻᒥ ᐃᒡᓗᑭᑦᓴᓗᐊᕋᑦᑕ. ᐱᓗᐊᖅᑐᒥᒃ 

ᓄᓇᓕᖁᑎᓐᓂ.  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓴᓪᓕᓂᓪᓗ. 

 

ᒪᐃᓐ (ᑐᓵᔨᑎᒍᑦ): ᓇᓗᓇᕈᓐᓃᑦᑎᐊᒻᒪᕆᑦᑐᖅ 

ᒪᓕᒐᓕᐅᕐᕕᒻᒥ ᐱᔾᔪᑎᖃᕈᓐᓇᖅᓯᓕᕋᑦᑕ 

ᑮᓇᐅᔭᖅᑐᑎᓕᒫᑦᑎᐊᓂᒃ ᐅᖃᑐᐃᓐᓇᕈᑦᑕ 

“ᑐᓐᓂᕆᔭᕆᐊᖃᖅᑕᕗᑦ ᐊᕕᑦᑐᖅᓯᒪᔪᓄᑦ.”  

 

ᑖᓐᓇ ᓇᓗᓇᕈᓐᓃᖅᐸᓪᓕᐊᑐᐃᓐᓇᕐᒪᑦ 

ᑮᓇᐅᔭᖅᑐᕐᓂᕐᒥᒃ ᖃᓄᖅ ᐃᒪᓐᓇ ᐊᕕᑦᑐᖅᓯᒪᔪᓄᑦ 

ᑐᖅᑲᖅᑕᕐᕕᒻᒥ ᑭᓯᐊᓂᓕ ᐆᒧᖓ ᐱᓗᐊᖅᑐᒥᒃ 

ᐃᓱᒪᓕᕆᓂᕐᒧᑦ ᐊᔪᓕᐅᑎᖃᕐᓂᖅ ᑕᐃᒃᑯᐊᑦᑕᐅᖅ 

ᑲᓇᑕᓕᒪᒥ ᑖᓐᓇ ᑐᖅᑲᖅᑕᕐᕕᐅᓐᖏᑦᑐᓂᒃ 

ᐃᓂᖃᕐᓂᖅ ᐱᔾᔪᑎᖃᓗᐊᖅᖢᓂ ᑕᐃᒪᒃ 

ᐊᔪᓕᓪᓚᑦᑖᖅᑐᓄᑦ ᐃᓱᒪᒧᓪᓗ ᐃᓗᐊᓐᖏᓐᓂᖓᓄᑦ 

ᑖᒃᑯᐊ ᐱᔭᕆᑐᔫᒻᒪᑕ. ᐃᒪᓐᓇ ᑮᓇᐅᔭᐃᓐᓇᕐᓄᑦ 

ᐊᓯᖏᓐᓂᑦᑕᐅᖅ ᐃᓱᒪᒋᔭᐅᖃᓯᐅᔾᔭᐅᔪᑦ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

ᒪᐃᓐ (ᑐᓵᔨᑎᒍᑦ): ᑭᖑᓪᓕᖅᐹᕐᓕ ᐊᐱᖅᑯᑎᒐ 

ᐅᖃᖅᑎ ᒥᓂᔅᑕ ᐅᖃᖅᓯᒪᔪᖅ ᑕᒪᓐᓇ 

ᒪᑐᐃᖓᑦᑎᐊᖅᑐᒥᒃ ᐋᖅᑭᒃᓯᓇᓱᓐᓂᕐᒥᒃ ᒪᑯᐊᓗ 

ᐃᓐᓇᐃᑦ ᐃᓐᓇᒃᑯᕖᑦ ᐊᔪᓕᐅᑎᖃᖅᓯᒪᔪᓄᓪᓗ 

ᐃᓪᓗᕐᔪᐊᑦ. ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᐊᐱᖅᑯᑎᑦᑎᐊᕙᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒃᑯᐊ ᖁᒃᓴᓱᓐᓂᖅ 

ᑐᑭᓯᔭᕋᓗᐊᑦ ᑕᐃᒪ ᖁᑦᓱᖃᑦᑕᕐᒥᔪᖅ 

ᑮᓇᐅᔭᖃᓐᖏᓗᐊᕐᓂᑦᑎᓐᓂ. ᑕᐃᒪᓕ 

ᓯᕗᒧᐊᒃᐸᓪᓕᐊᓂᐊᕈᑦᑕ ᓯᕗᓂᒃᓴᓂ ᐅᒃᐱᕈᓱᒃ 

ᐱᓕᕆᖃᑎᖃᕐᓂᕐᒧᑦ ᒐᕙᒪᒃᑯᑦ ᑭᓱᓕᒫᓂᒃ ᓇᒻᒥᓂᖅ 

ᐱᔪᑑᔪᓐᓇᖏᒻᒪᑕ ᑕᒪᓐᓇᑦᑕᒡᒐ ᐱᓪᓚᑦᑖᖑᒻᒪᑦ 

ᓯᕗᒧᐊᑦᑎᐊᕋᓱᓂᑦᑎᓐᓄᑦ ᑕᐃᒪ 

ᐱᓕᕆᖃᑎᖃᑦᑎᐊᕈᓐᓇᕈᒪᕗᒍᑦ ᓄᓇᓕᓐᓄᑦ 

ᐃᓯᖃᑦᑕᕐᓂᐊᕈᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ.  

 

ᐊᐱᖅᑯᑦ 099 - 5(1): ᓄᓇᓖᑦ ᒐᕙᒪᒃᑯᖏᑦ 

ᐱᓕᕆᔪᓐᓇᐅᑎᖃᒃᑲᓐᓂᕆᐊᖃᕐᓂᖏᑦ 

(ᕿᓐᖑᖅ) 

ᕿᓐᖑᖅ: ᖁᔭᓇᒦᒃ ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ, ᑰᒑᕐᔪᒻᒥᐅᑕᑦ, 

ᑕᓗᕐᔪᐊᕐᒥᐅᑕᓪᓗ ᐅᑉᓗᖃᑦᓯᐊᖅᑕ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ 

ᑖᒃᑯᓄᖓ ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᑎᖅᑎᒃᑯᓐᓄᑦ. 

 

ᐅᖃᖅᑏ, ᑕᓗᕐᔪᐊᖅ ᕼᐋᒻᓚᒃᑯᖏᑦ 

ᐃᓂᖃᑦᑎᐊᖏᒻᒪᑕ 

ᑖᒃᑯᓄᖓ ᓄᓇᓯᐅᑎᓄᑦ. ᑕᐃᒪ ᑐᑭᓯᐅᒪᒐᒪ 

ᑕᐃᓐᓇ ᕼᐋᒻᒪᓚᒃᑯᑦ ᐃᓂᑖᕈᓐᓇᖏᒻᒪᑦ 

ᑮᓇᐅᔭᖃᓐᖏᓗᐊᕐᓂᕐᒧᑦ.  

 

ᑕᐃᒪ ᒥᓂᔅᑕ ᖃᐅᔨᒪᑦᑎᐊᖅᑐᖅ ᑖᓐᓇ 

ᓄᓇᕗᑦᓕᒫᖅ ᑕᐃᒪᓐᓇᐃᒻᒪᑦ, ᐃᒪᓐᓇ 

ᐃᒡᓗᕐᔪᐊᖃᓐᖏᓗᐊᕐᓂᕐᒧᑦ. ᕼᐋᒻᓚᐅᔪᑦᑕᐅ 

ᐊᒃᓱᕈᕐᓇᕐᓂᕐᒥᑦ ᐊᑐᖃᑕᕐᒥᒻᒪᑕ ᑖᔅᓱᒥᖓ 

ᐱᖃᓐᖏᓗᐊᕐᓂᕐᒥᑦ, ᑕᐃᒪᓐᓇ ᐱᔨᑦᑎᕋᕐᓂᓐᓂ 

ᐱᑕᖃᖅᑎᑦᑎᓇᓱᒃᑎᓪᓗᒋᑦ. ᑕᐃᒪᓗ 

ᒪᑭᒪᑎᑦᑎᓇᓱᓪᓗᑎᑦ ᐃᖅᑲᓇᐃᔭᐅᑎᓂᑦ ᑖᒃᑯᓄᖓ 

ᐱᔨᑦᑎᕋᐅᑎᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᐅᕐᓂᓪᓚᑦᑖᖅᓯᒪᔪᖃᕐᒪᖔᖅ ᐱᓕᕆᕝᕕᖓ 

ᐃᑲᔪᕋᓱᓪᓗᑎ ᕼᐋᒻᒪᓚᐅᔪᓂᑦ, ᑕᐃᒪᓐᓇ 

ᓇᑉᐸᖅᑎᕆᓂᕐᒧᑦ ᐊᒻᒪᓗ ᐱᕈᖅᑎᑦᑎᓂᕐᒧᑦ 

ᑮᓇᐅᔭᓕᕆᔾᔪᑎᖏᑦ ᐊᓪᓚᕝᕕᓕᕆᔾᔪᑎᖏᓪᓗ 

ᐊᑐᓂ ᓇᑉᐸᖅᑎᕆᔪᓐᓇᖁᓪᓗᒋᑦ ᐃᒃᓯᔪᐊᓂᑦ, ᓲᕐᓗ 

ᓄᓇᓯᐅᑎᑦ ᐃᓂᒃᓴᖏᓐᓂᑦ ᐊᒻᒪᓗ 

ᑎᑎᕋᕐᕕᔅᓴᖃᕐᕕᔅᓴᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ 

ᑖᑉᓱᒥᖓ ᐊᐱᕆᖕᒪᑦ. ᑕᒪᒃᑯᐊᓂᓛᒃ ᓄᓇᓕᖕᓂ 

ᕼᐋᒻᓚᐅᔪᑦ, ᐊᒃᓱᕈᓲᖑᒻᒪᑕ 

ᐊᒃᓱᕈᖃᑎᒋᖃᑦᑕᕋᑦᑎᒍᓂᓛᒃ 

ᓂᕈᑭᒃᓯᕙᓪᓕᐊᑎᓪᓗᒋᑦ ᑎᑎᕋᕐᕕᖏᑦ, 

ᐃᓇᐃᕈᑎᕙᓪᓕᐊᑎᓪᓗᒋᓪᓗ ᑕᒪᒃᑯᐊ 

ᓄᓇᒃᑰᕈᑕᐅᓯᕐᕕᖏᑦ ᓄᓇᒃᑰᕈᑎᖃᕐᕕᖏᓪᓗ.  

ᑕᒪᓐᓇ ᐊᒃᓱᕈᕐᓇᖅᑐᐊᓘᓕᓲᖑᒻᒪᑦ ᖃᓄᖅ 

ᑮᓇᐅᔭᓂᒐᔭᕐᒪᖔᑦ ᓇᑭᓪᓗ ᑮᓇᐅᔭᓂᒐᔭᕐᒪᖔᑦ, 

ᖃᓄᕐᓗ ᑕᒪᓐᓇ 

ᐊᐅᓪᓛᑦᓯᐊᒃᑲᓐᓂᕈᓐᓇᕋᔭᓐᖏᒻᒪᖔᖅ ᐊᒥᒐᖅᓯᓂᖅ, 

ᐊᒥᒐᖅᓯᓂᖅᑕᖃᕈᓐᓃᖅᐹᓪᓕᖁᓪᓗᒋᑦ ᑖᒃᑯᐊ 

ᓄᓇᓖᑦ ᓄᓇᒃᑰᕈᑕᐅᓯᕝᕕᓐᓂᒡᓗ ᑎᑎᕋᕐᕕᓂᒡᓗ 

ᓱᓇᓂᒡᓗ ᑕᒪᒃᑯᓂᖓ.  

 

ᑕᒪᓐᓇ ᐋᖅᑭᒋᐊᕐᓂᖅᑕᖃᓚᐅᖅᓯᒪᖕᒪᑦ 

ᓄᓇᒃᑰᕈᑎᓂᒃ ᓂᐅᕕᕈᓐᓇᖅᓯᑎᑕᐅᓪᓗᑎ ᓄᓇᓖᑦ 

ᑕᒪᓐᓇ ᐱᕚᓪᓕᕈᑕᐅᓚᐅᖅᑐᖅ ᓇᓗᓇᓐᖏᑦᑐᖅ. 

ᒫᓐᓇᓕ ᑕᒪᒃᑯᐊ ᕿᒥᕐᕈᔭᕗᑦ ᓄᓇᓕᖕᓂ 

ᑮᓇᐅᔭᓂᒃᑕᐅᓯᒪᓂᕆᔭᖏᑦ ᓈᒻᒪᒃᑲᓗᐊᕐᒪᖔᑕ, 

ᓇᐅᒃᑯᓪᓗ ᐊᒥᒐᖅᓯᓐᓂᖅᐸᑕ ᐊᒥᒐᖅᓯᖕᒪᖔᑕ. 

ᑕᒪᒃᑯᐊ ᖃᐅᔨᓇᓱᑦᑎᐊᕋᓗᐊᕋᑦᑎᒍ 

ᐱᓕᕆᖃᑎᒋᑉᓗᑎᒍ ᑖᑉᑯᐊ ᓄᓇᓕᖕᓂ 

ᑲᑐᔾᔨᖃᑎᒌᖑᔪᑦ. ᖃᓄᖅ ᐱᕙᓪᓕᐊᔪᓐᓇᕐᒪᖔᑦ 

ᐱᕚᓪᓕᖁᑉᓗᒋᑦ ᑕᒪᒃᑯᐊ ᓱᓇᐃᓪᓕᐅᕐᓃᑦ 

ᕼᐋᒻᒪᓚᒃᑯᑦ ᓄᓇᓕᖁᑎᖏᓐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇᓕ ᑕᐃᒪ ᕼᐋᒻᓚᒋᔭᖓ ᐃᒻᒥᓂᒃ 

ᓴᓇᔾᔪᑎᔅᓴᖃᓐᖏᒻᒪᑕ ᓄᖅᑲᖓᕝᕕᐅᖃᑦᑕᕋᔭᖅᑐᒥᑦ 

ᓄᓇᓯᐅᑎᒃᑯᕕᒻᒥ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᕼᐋᒻᓚᐃᑦ ᖃᓄᐃᓕᐅᕈᓐᓇᕐᒪᖔᑕ ᓄᑖᓂᒃ 

ᓴᓇᒋᐊᖃᓕᕈᑎᑦ ᐃᓪᓗᒥ ᐊᒻᒪ 

ᑮᓇᐅᔭᖃᓐᖏᓪᓗᑎᑦ ᑕᐃᒪᐃᑦᑐᓕᐅᕈᑎᔅᓴᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᐊᐱᕆᒃᑲᓐᓂᕋᕕᑦ ᑕᒪᑐᒪ ᒥᒃᓵᓄᑦ. 

ᐃᒪᓐᓇ ᐅᐃᒍᒋᐊᒃᑲᓐᓂᕈᓐᓇᖅᐸᕋ ᐅᖃᖅᑎᑦᓯᔩ,  

ᑖᑉᑯᐊ ᓄᓇᓕᖕᓂ ᕼᐋᒻᓚᐅᔪᑦ ᑕᒪᕐᒥᒃ ᐊᑐᓂ 

ᑕᑯᔪᒪᔭᕐᒥᓂᒃ, ᑐᐊᕕᕆᔭᒥᓂᓪᓗ ᓴᖅᑭᑦᑎᓲᖑᖕᒪᑕ 

ᐅᑭᐅᓄᑦ ᑕᕝᕙᓂ ᖃᐅᔪᓂ ᓱᓇᓂᒃ 

ᐊᒥᒐᖅᓯᖕᒪᖔᕐᒥᑦ ᐅᕝᕙᓘᓐᓃᑦ ᓴᖅᑭᖁᔨᒻᒪᖔᑕ. 

ᑕᐃᑉᓇ ᐊᖅᑯᑎᒋᑉᓗᒍ ᐱᓕᕆᖃᑎᒋᖃᑦᑕᖅᑕᕗᑦ 

ᑖᒃᑯᐊ ᕼᐋᒻᓚᐅᔪᑦ ᓲᕐᓗ ᓄᓇᒃᑰᕈᑕᐅᓯᕐᕕᖕᒥ 

ᐅᖃᐅᓯᖃᕐᒪᑦ ᐆᒃᑑᑎᒋᓗᒍ. ᑕᐃᑰᓇ 

ᐸᕐᓇᒃᓯᒪᓂᕆᔭᖏᑎᒍᑦ ᕼᐋᒻᓚᒃᑯᑦ ICSP-

ᓚᔭᐅᕙᒃᑐᓄᑦ ᑕᐃᒃᑰᓇ ᐊᖅᑯᑎᒋᓪᓗᑎᒍᓂᓛᒃ 

ᓇᓗᓇᐃᖅᓯᒪᓲᖑᖕᒪᑕ ᕼᐋᒻᓚᒃᑯᑦ ᓇᓪᓕᐊᒃ 

ᑐᐊᕕᕐᓇᕐᓂᖅᐹᕆᖕᒪᖔᔾᔪᒃ, 

ᑕᑯᔪᒪᓂᖅᐹᕆᖕᒪᖔᔾᔪᒃ ᑕᐅᓄᖓ 

ᑐᐊᕕᕐᓇᖏᑉᐸᓪᓕᐊᓂᕐᒧᑦ ᒪᓕᒃᑐᒍ. ᑕᐃᒃᑯᐊ 

ᐊᖅᑯᑎᒋᓪᓗᑎᒍ ᐱᓕᕆᖃᑎᒋᖃᑦᑕᖅᑕᕗᑦ 

ᕼᐋᒻᓚᐅᔪᑦ ᑖᒃᑯᐊ ᐱᔪᒪᓂᕆᔭᖏᑦ 

ᑮᓇᐅᔭᓂᒐᓱᒃᑐᑎᕗᑦ ᑕᐃᒃᑯᐊᖏᓛᒃ ᒪᓕᒃᑐᑎᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᒥᐊᓇᖅ. ᑭᖑᓪᓕᖅᐹᒥᑦ ᐃᓚᒋᐊᕈᑦ, ᒥᔅᑐ 

ᕿᓐᖑᖅ.  

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) 

ᑐᑭᕼᐃᔭᐅᑦᑎᐊᖅᐹᓪᓕᕈᓐᓇᖁᓪᓗᒍ (ᑐᓵᔨᑎᒍᑦ) 

ᒥᓂᔅᑕ ᑕᐃᒪ ᖃᐅᒪᒻᒪᑦ ᑕᐃᒪ ᑕᓗᕐᔪᐊᖅ ᓇᒻᒥᓂᖅ 

ᓄᖅᑲᖓᕕᔅᓴᒥᑦ 

ᓄᓇᓯᐅᑎᒃᑯᕕᓕᐅᕈᓐᓇᖅᓯᓚᐅᓐᖏᓐᓂᖓᓂ 

ᐃᑲᔪᖅᑕᐅᒋᐊᖃᕐᓂᐊᕐᖓᑕ ᑖᒃᑯᓄᖓ 

ᐱᓕᕆᕕᐅᔪᓄᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᓂᐊᖅᑳᖅ ᐱᓕᕆᕕᖓ 

ᐱᓕᕆᖃᑎᖃᕐᒪᖔᖅ ᕼᐋᒻᓚᒋᔭᐅᔪᓂᑦ ᑖᒃᑯᓂᖓ 

ᖃᐅᔨᓴᕋᓱᑦᑐᑎᒃ, ᖃᐅᔨᓴᕋᓱᓪᓗᑎᒃ 

ᐊᑐᖅᑐᐊᕋᔅᓴᖅᑕᖃᓐᖏᒃᑲᓗᐊᕐᒪᖔᖅ 

ᓄᓇᓯᐅᑎᖃᕐᕕᔅᓴᒥᑦ ᑕᓗᕐᔪᐊᕐᒥᑦ, 

ᑕᐃᒪᐃᔾᔮᓐᖏᒃᑯᓂ, ᑕᐃᒪᐃᓐᖏᒃᑯᓂ ᒥᓂᔅᑕ 

ᖃᐅᔨᒪᑦᑎᐊᕋᓱᒍᓐᓇᖅᑳ ᐱᓕᕆᔨᖏᑦ ᑖᔅᓱᒥᖓ 

ᖃᐅᔨᒋᐊᓛᕋᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑕᒪᑐᒥᖓ 

ᐊᐱᕆᒃᑲᓐᓂᕐᒪᑦ ᑲᑎᒪᔨᐅᖃᑎᒐ. ᐄ, ᑕᒪᒃᑯᐊ 

ᑕᒪᕐᒥᒃ ᕼᐋᒻᓚᖑᔪᑦ 

ᐱᓕᕆᖃᑎᒋᓇᓱᒃᐸᑲᑦᑎᒍᓂᓛᒃ,  

ᐊᔪᕐᓇᖅᓯᑦᑎᐊᓲᖑᑉᓗᓂ ᐃᓛᓐᓂᒃ ᖃᓄᖅ ᑕᒪᒃᑯᐊ 

ᓯᕗᒨᖅᐸᓪᓕᐊᔪᓐᓇᕐᓂᖏᑦ, ᑭᓯᐊᓂ 

ᓄᖅᑲᖓᑎᓪᓕᓱᐃᑕᕆᒐᑉᑎᒍᑦ ᖃᐅᔨᒪᔪᖓ 

ᐱᓕᕆᔨᕗᑦ ᐊᒻᒪᓗ ᕼᐋᒻᒪᓚᒃᑯᑦ ᐱᓕᕆᔨᖏᑦ, 

ᑎᑎᕋᖅᑎᖏᑦ, ᑲᑎᒪᔨᖏᑦ 

ᐅᖃᖃᑎᒌᖏᓐᓇᖃᑦᑕᖅᑐᒍᑦ ᑕᒪᐃᓐᓂᑦ 

ᕼᐋᒻᒪᓚᓂᑦ ᖃᓄᖅ ᓯᕗᒧᐊᒃᐸᓪᓕᐊᔪᓐᓇᕐᒪᖔᑕ 

ᑕᒪᒃᑯᐊ ᑐᒃᓯᕋᐅᑎᒋᔭᖏᑦᑕ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 100 - 5(1): ᐱᓇᓱᐊᒐᕐᓂᑦ ᕿᒥᕐᕈᓃᑦ 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᓯᕗᓕᖅᑎᒧᑦ.  

 

ᑕᐃᔅᓱᒪᓂ 2014-ᖑᑎᓪᓗᒍ ᐱᒋᐊᕋᑖᑦᑎᐊᑎᓪᓗᒋᑦ 

ᒪᓕᒐᓕᐅᕐᕕᐅᔪᔪᖅ, ᒐᕙᒪᐅᔪᔪᖅ ᑕᐃᔅᓱᒪᓂ 

ᑳᓐᑐᕌᒃᑦᑕᖅᑎᑦᑎᓚᐅᖅᓯᒪᒻᒪᑕ 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

$300,000; ᖃᐅᔨᓴᖅᑎᓄᑦ $340,000 

ᐊᐅᓚᓐᓂᖓᓂᑦ ᖃᐅᔨᓴᖅᑕᐅᓂᐊᖅᑐᓂᒃ. 

ᐊᐅᓚᓂᖓᓂᑦ ᑕᒻᒪᖅᓯᒪᔪᖅᓯᐅᕐᓂᐊᕐᖓᑕᒎᖅ 

ᒐᕙᒪᒃᑯᑦ ᐱᓕᕆᔾᔪᑎᓕᒫᕌᓗᖏᓐᓂᑦ. ᑖᓐᓇ 

ᓯᕗᓕᖅᑎᐅᑉ ᐱᓕᕆᕕᖓᓄᑦ ᑲᒪᒋᔭᐅᓚᐅᕐᖓᑦ, 

ᖃᐅᔨᒪᔭᐅᓚᐅᕐᖓᑦ.  

 

ᒫᔅᓯ 16, 2016-ᖑᑎᓪᓗᒍ ᐊᕐᕌᒎᒃ ᒪᕐᕈᓪᓗᐊᑦᑎᐊᒃ 

ᐊᓂᒍᓕᖅᑑᒃ ᐅᓂᒃᑳᓕᐊᒥᓃᒃ ᓯᕗᓪᓕᖅᐹᖓᓂᑦ 

ᑲᒪᒋᔭᐅᓂᖓᓂᑦ ᑕᒻᒪᖅᓯᒪᔪᖅᓯᐅᖅᑕᐅᔪᑦ 

ᒪᓕᒐᓕᐅᕐᕕᒻᒨᖅᑕᐅᓚᐅᖅᓯᒪᒻᒪᑕ. ᐃᒃᑯᐊ 

ᐊᕙᑎᐸᓘᕙᓪᓚᐃᓚᐅᖅᓯᒪᔪᑦ ᒪᑉᐱᒐᐃᑦ.  

 

ᒐᕙᒪᒃᑯᑦ ᐱᓚᐅᖅᓯᒪᕚᑦ ᑭᖑᓪᓕᖅᐹᖅᓯᐅᑎᓂᒃ 

ᐅᓂᒃᑳᓕᐊᒥᓂᕐᓂᑦ ᑕᒪᑐᒥᖓ ᐱᔾᔪᑎᓕᓐᓂᑦ, 

ᐱᓚᐅᖅᓯᒪᓐᓂᖅᑲᑕ ᓯᕗᓕᖅᑎ 

ᒪᓕᒐᓕᐅᕐᕕᒻᒨᕆᒍᓐᓇᖅᑳ ᑖᒃᑯᓂᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ, ᒥᔅᑐ 

ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᖃᐅᔨᒋᐊᕈᒪᖕᒪᑦ, ᓲᖃᐃᒻᒪ ᑕᐃᒪ 

ᑐᑭᓯᐅᒪᑦᑎᐊᕐᓗᑕ ᑭᓯᐊᓂ ᑕᒫᓂ 

ᐊᐅᓚᔪᓐᓇᑦᑎᐊᕋᑦᑕ.  

 

ᐄ, ᑕᐃᒪ ᖃᓪᓗᓈᑎᑐᑦ ᑭᐅᓇᓲᔭᕐᓂᐊᕐᒥᒐᒃᑯ.  

(ᑐᓵᔨᑎᒍᑦ) ᒫᓐᓇ ᓯᕗᓪᓕᖅᐹᖓ, 

ᐅᖃᖅᑲᐅᒐᒪᐃᓛᒃ ᐱᔭᕇᖅᓯᒪᔪᖅ ᐄ, ᐊᒻᒪᓗ 

ᐊᐃᑉᐹᓂᑦ ᐱᓕᕆᐊᖑᓂᖓ ᐱᔭᕇᖅᐸᓪᓕᐊᓕᖅᑐᖅ. 

ᑖᒃᑯᐊᓕ ᐊᑐᓕᖁᔭᓕᐊᖑᓯᒪᔪᐃᑦ ᒪᓕᑦᑐᒋᑦ 

ᑮᓇᐅᔭᓕᕆᔨᒃᑯᑦ ᓯᕗᒧᐊᓚᐅᕐᖓᑕᐃᓛᒃ, 

ᓯᕗᒧᐊᖅᑎᐅᓚᐅᕐᖓᑕ, ᐊᐅᓚᑦᑎᔨᐅᓚᐅᕐᖓᑕ, 

ᖃᐅᔨᓴᖅᑎᓂᒃ ᓇᓂᓯᔨᐅᓚᐅᕐᖓᑕ. ᓄᓇᕗᑦ 

ᒐᕙᒪᒃᑯᖏᓐᓂᑦ ᑕᒻᒪᖅᓯᒪᔪᖅᓯᐅᕐᓂᐊᖅᑐᓂᒃ 

ᑲᑐᔾᔭᐅᔪᓂᒃ, ᑲᑐᔾᔨᐅᓪᓗᑎᒃ ᐊᐅᓚᑕᐅᔪᓂᑦ, 

ᓇᓖᕌᕋᔅᓴᓂᓪᓗ ᐋᖅᑭᑦᑎᕆᓂᐊᕐᓗᓂ.  

 

ᒫᓐᓇ ᑕᕝᕙᓃᓕᖅᑐᒍᑦ. ᐅᖃᖅᑲᐅᒻᒥᒐᒪ ᑖᓐᓇ 

ᐊᐃᑉᐹᓂᑦ ᐱᓕᕆᐊᖑᓂᖓ 

ᐱᔭᕇᖅᐸᓪᓕᐊᓕᖅᑑᒐᓗᐊᖅ, 

ᐱᔭᕇᓪᓚᕆᓕᖅᑑᒐᓗᐊᖅ ᑕᐃᑲᓐᖓᑦ 

ᐱᔭᕇᖅᑕᐅᓚᐅᖅᑎᓪᓗᒍ 

ᐃᖏᕐᕋᓯᒋᐊᒃᑲᓐᓂᓛᕐᒥᔪᒍᑦ. 

ᒪᓕᒐᓕᐅᕐᕕᒻᒨᕈᓐᓇᓛᕐᒪᖔᑦᑎᒍ ᒫᓐᓇ 

ᐅᖃᕈᓐᓇᖏᑦᑐᖓ ᓱᓕ, ᐅᖃᕈᓐᓇᕋᓗᐊᖅᑐᖓ 

ᐱᔭᕇᓪᓚᕆᓕᕐᖓᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᔭᒋᕙᕋ ᑖᓐᓇ ᑐᓴᖅᑎᒻᒫᖓ. ᓯᕗᓕᖅᑎ 

ᖃᐅᔨᒪᕚ ᒐᕙᒪᒃᑯᑦ ᐊᓯᔾᔩᓪᓗᐊᑲᓪᓚᔅᓯᒪᒻᒪᖔᑕ 

ᐱᓕᕆᔾᔪᑎᒥᓂᒃ, ᐱᔨᑦᑎᕋᐅᑎᒥᓂᓪᓘᓐᓃᑦ ᑖᓐᓇ 

ᐱᓕᕆᐊᖑᓚᐅᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐅᖃᖅᑲᐅᑎᓪᓗᒐᐃᓛᒃ ᑖᓐᓇ 

ᓯᕗᓪᓕᖅᐹᖅᓯᐅᑎᖓ ᐱᐊᓂᒃᓯᒪᑎᓪᓗᒍ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᑕᒪᑐᒥᖓ 

ᑎᒍᒥᐊᕐᓂᖅᓴᓪᓚᕆᐅᒻᒪᑕ 

ᕿᒥᕐᕈᐊᒃᓯᒪᑦᑎᐊᓪᓚᕆᒃᖢᑎᓪᓗ ᓲᕐᓗ ᓱᓇᐃᑦ 

ᓇᓕᐊᒡᓗ ᑲᑎᔭᐅᓗᑎᒃ ᓲᕐᓗ (ᑐᓵᔨᑎᒍᑦ) 

ᑲᑐᔾᔭᐅᓪᓗᑎᑦ ᑮᓇᐅᔭᓕᕆᔨᒃᑯᑦ ᐱᔨᑦᑎᕋᖅᑎᖏᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᒻᒪᖄ ᖃᓪᓗᓇᐅᔭᕈᒪ 

ᑐᑭᓯᒃᑲᓐᓂᐅᔭᕐᓂᐊᕐᒪᑦ. (ᑐᓵᔨᑎᒍᑦ) 

ᑮᓇᐅᔭᓕᕆᔨᒃᑯᑦ ᐅᖃᖅᑲᐅᒐᒪᐃᓛᒃ ᐊᐃᑉᐹᓂ 

ᐱᓕᕆᐊᖑᓂᖓᓂᒃ ᐊᐅᓚᑦᑎᓕᕐᖓᑖ 

ᖃᐅᔨᓴᕋᓱᒃᑐᑎᒃ ᖃᓄᑦ 

ᐊᐅᓚᑕᐅᑦᑎᐊᕈᓐᓇᓂᖅᓴᐅᒻᒪᖔᑕ ᑲᑐᔾᔭᐅᔪᐃᑦ  

ᓄᓇᕗᑦ ᒐᕙᒪᒃᑯᖏᓐᓄᑦ. ᑮᓇᐅᔭᓕᕆᔨᒃᑯᓐᓄᑦ, 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐊᑐᐊᒐᓕᕆᔨᑯᓐᓄᑦ, 

ᑐᓴᐅᒪᑎᑦᑎᓕᕆᔨᒃᑯᓐᓄᑦ, ᖃᕋᓴᐅᔭᓕᕆᔨᒃᑯᓐᓄᑦ 

ᐊᐅᓚᑦᑎᔨᖏᓐᓄᑦ ᑲᑐᔾᔭᐅᖃᑦᑕᖅᑐᐃᑦ. ᑕᕝᕙ 

ᑖᒃᑯᐊ ᑮᓇᐅᔭᓕᕆᔨᒃᑯᓐᓄᑦ ᐱᓕᕆᕙᓪᓕᐊᔪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᕐᕌᒍ ᐊᕙᑎᑦ ᐊᓂᒍᓕᖅᑎᓪᓗᒋᑦ ᐃᖅᑲᐅᒪᑦᑎᐊᕈᒪ 

ᒐᕙᒪᓕᒪᐸᓗᓪᓚᕆᑉᐳᑦ ᐱᒋᐊᖅᓯᒪᒻᒪᑕ 

ᕿᒥᕐᕈᕕᔾᔪᐊᖅᑐᑎᒃ ᒐᕙᒪᒃᑯᑦ 

ᐱᓕᕆᔾᔪᑎᕈᓘᔭᖏᓐᓂᒃ. ᓯᕗᓪᓕᖅᐹᖓᓂ ᑖᓐᓇ 

ᐅᖃᐅᓯᐅᓚᐅᖅᓯᒪᔪᖅ ᐱᓕᕆᐊᖏᓐᓂᒃ ᕿᒥᕐᕈᓂᖅ, 

ᒫᓐᓇᕈᓗᓪᓗ ᖃᐅᔨᓴᕈᑎᒥᓂᕐᓂᒃ ᑎᑎᕋᖅᓯᒪᔪᓂᒃ 

ᐊᐅᓚᓂᖓᓂᒃ ᑕᒻᒪᖅᓯᒪᔪᖅᓯᐅᕐᓂᓐᓂᒃ. 

 

ᐅᖃᖅᑎᑦᑎᔩ, ᐊᖏᖃᑎᒋᓪᓚᕆᑦᑕᕋ 

ᑐᕌᖓᑦᑎᐊᓂᖅᓴᐅᒐᓱᑦᑐᓂᒃ ᖃᐅᔨᓴᕐᓂᕐᓂᒃ 

ᐱᑕᖃᕆᐊᖃᕐᖓᑦ ᐱᓗᐊᖅᑐᒥᒃ 

ᑮᓇᐅᔭᐃᔭᕐᕕᒋᖃᑦᑕᑕᑦᑎᓐᓄᑦ 

ᐅᖃᐅᓯᕆᓚᐅᖅᑕᖓᑕ ᐊᕐᕕᐊᑦ ᐅᐊᓐᓇᖓᓄᑦ 

ᒪᓕᒐᓕᐅᖅᑎᐅᑉ ᐱᕙᓪᓕᐊᔪᓕᕆᔨᒃᑯᑦ 

ᑕᕝᕙᓂᑦᑎᓪᓗᒋᑦ.  

 

ᑭᓯᐊᓂᓕ ᐊᑐᖅᓯᒪᔭᕗᑦ ᖃᐅᔨᑎᑦᑎᓯᒪᒻᒪᓂᓛᒃ 

ᖁᓛᓂᒃ ᐊᑖᓄᑦ ᕿᒥᕐᕈᒐᓱᑦᑎᓪᓗᑕ ᒥᓂᔅᑕᐃᑦ 

ᑕᐃᒪ ᑭᐅᒍᓐᓇᖅᓯᑎᑐᐃᓐᓇᓲᕗᑦ ᑕᐃᒪ 

ᕿᒥᕐᕈᒐᑦᑎᒍ ᒪᓐᓇ. ᓱᒋᐊᓐᖏᖔᖅᑐᑎᒃ.  

 

ᐅᖃᖅᑏ, ᒥᓂᔅᑕᓂᒃ ᓱᖁᔨᓲᖑᒐᑦᑕ. ᑭᖑᓪᓕᖅᐹᒥ 

ᐊᐱᕆᓂᐊᓕᖅᑯᖓ ᓴᓂᕌᓄᕌᕐᔪᓪᓗᖓ. 

ᐊᔾᔨᒋᓐᖏᑕᖓᓂᒃ ᐊᑐᕐᓗᖓ. ᓯᕗᓕᖅᑎ 

ᐊᖏᕈᓐᓇᖅᑲ ᖃᐅᔨᓴᖅᑎᑖᒃᑲᓐᖏᓪᓗᑎᒃ 

$100,000-ᒐᓛᓗᓐᓄᑦ ᐱᓕᕆᔾᔪᑎᓂᒃ 

ᕿᒥᕐᕈᑎᑦᑎᑲᓐᓂᓐᖏᓪᓗᓂ ᐊᑐᔾᔮᖏᒻᒥᔪᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓛᒃ ᑕᐃᒪᓐᓇ ᑕᑯᒥᓇᖅᑐᒥᒃ ᑕᑯᔪᒪᐃᓐᓇᖅᐸᒃᑲᑦᑕ 

ᑕᒪᑦᑕᑦᑎᐊᖅ. ᐅᕙᒍᓪᓗ ᒪᓃᑦᑐᑎᒍᑦ ᑕᐃᒪᓐᓇ 

ᐃᓱᒪᐃᓐᓇᖅᐸᒃᑐᒍᑦ. 

 

ᐱᐊᓂᒍᓐᓇᕈᑦᑎᒍ ᐱᐊᓂᒍᒪᐃᓐᓇᖅᐸᒃᑕᕗᑦ 

ᓱᓇᓕᒫᑦ. ᐊᒻᒪᓗ ᖃᐅᔨᒪᒐᑦᑕ ᓲᕐᓗ 

ᖃᐅᔨᓴᖅᑎᑐᐃᓐᓇᐅᓐᖏᓐᓇᑦᑕ. ᐅᕙᒍᑦ 

ᒐᕙᒪᐅᔪᒍᓪᓕ ᒫᓐᓇ ᓄᑖᖑᓪᓗᑕ ᒐᕙᒪᐅᓪᓗᑕ 

ᐅᖃᕈᓐᓇᖅᑐᖓ ᖃᓪᓗᐅᓇᐅᔭᕐᓗᒍ (ᑐᓵᔨᑎᒍᑦ) 

ᓱᒋᐊᕋᓱᓐᓂᕐᒥᓪᓕ ᐊᖅᑯᑎᖃᕐᓂᐊᕋᑦᑕ. 

(ᑐᓵᔨᑎᒎᕈᓐᓃᖅᑐᖅ) ᐃᒻᒪᖃ ᒐᕙᒪᐅᓚᐅᖅᑐᒥ 

ᐃᓱᒪᓕᐊᕈᓐᓃᕈᑦᑕ ᐊᑲᐅᓂᖅᓴᐅᖅᑰᓪᓚᕆᓕᖅᑐᖅ 

ᓄᑖᖑᓕᕋᑦᑕ. ᑕᐃᒪᓐᓇ ᑕᕝᕙ 

ᐅᖃᒃᑲᓐᓂᐊᕐᔪᒍᒪᑐᐃᓐᓇᖅᐳᖓ.  

 

ᖃᓪᓗᓇᐅᔮᕐᔪᓪᓗᒍ.  (ᑐᓵᔨᑎᒍᑦ) ᑭᖑᓪᓕᖅᐹᖓᓂ 

ᐅᓂᒃᑲᓕᐊᒥᓃᑦ ᑖᔅᓱᒪᖓ ᐱᓕᕆᓂᐅᔪᔪᒧᑦ 

ᕿᒥᕐᕈᔭᐅᓕᕐᖓᖓ ᐅᖃᖅᑲᐅᒐᒪ ᐊᒻᒪᓗᑦᑕᐅᖅ 

ᓯᕗᓕᖅᑎᓄᑦ ᑐᓂᔭᐅᓛᕐᒥᔪᐃᑦ ᓯᕗᓕᖅᑎᑦ 

ᑲᑎᒪᔨᕋᓛᖏᓐᓄᑦ ᑐᓂᔭᐅᓛᖅᑐᐃᑦ ᐱᔭᕇᖅᑲᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ.  

 

ᐊᐱᖅᑯᑦ 101 - 5(1): ᐋᓐᓂᐊᖅᑕᐃᓕᓂᕐᒧᑦ 

ᐊᑦᑐᐃᓂᖏᑦ ᓯᕘᖅᑐᓪᓗᒐᐃᑦ 

ᐊᔪᕐᓇᕈᓐᓃᖅᑎᑕᐅᓂᖏᓐᓄᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᓄᓇᖅᑲᑎᒃᑲ.  

 

ᐅᓐᓄᓴ ᐅᓇ ᐊᐱᖅᑯᑎᒋᒍᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐃᑉᐸᒃᓴᖅ ᒪᓕᒐᓕᐅᖅᑎᐅᖃᑎᒐ ᖃᒪᓂᑦᑐᐊᕐᒥᐅᖅ 

ᐊᐱᖅᑯᑎᖃᓚᐅᕐᒪᑦ ᑮᓇᐅᔭᐃᑦ ᖃᓄᖅ 

ᐊᑐᕐᓂᖃᕋᔭᕐᓂᖓᓂᒃ ᓱᐴᖅᑐᓪᓗᒐᐅᓂᕋᖅᑕᐅᔫᑉ 

ᒥᒃᓵᓄᑦ.  

 

ᐅᓇᓕ ᐊᐱᖅᑯᑎᒋᔪᒪᔭᕋ ᑕᒪᑦᓱᒪ 

ᐊᒃᑐᖅᑕᐅᔪᓐᓇᕐᓂᖓ ᑎᒥᒧᑦ. ᓱᐴᖅᑐᕐᓗᒐ 

ᑲᔪᓯᓂᐊᕈᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐸᖃᐃ ᖃᓄᖅ 

ᐸᕐᓈᕆᔭᖃᕐᒪᖔᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑕᒪᑦᓱᒧᖓ ᓱᐴᖅᑐᕐᓗᒐᐅᑉ ᒪᓕᒐᐅᒐᔭᓕᕐᓂᖓᓂᒃ 

ᑲᔪᓯᑉᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, 

ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑲᖅ ᐸᑎᑯᓗᒃ ᐊᕐᓇᒃᑲᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᒪᒃᑯᐊ ᓱᐴᖅᑐᕐᓗᒐᐃᑦ 

ᐱᓪᓗᒋᑦ ᓱᐴᖅᑐᕐᓗᒐᐃᑦ ᒪᓕᒐᖏᑦ ᐱᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᓂᖓᑦ 

ᑕᒪᓐᓇᐅᓂᐊᖅᑐᖅ ᐱᓕᕆᔾᔪᑎᓂᒃ ᕿᒥᕐᕈᖃᑦᑕᕐᓗᑕ 

ᑕᖅᑲᒃᑯᓄᖓ ᑐᓴᖅᑕᐅᒋᐊᓕᓐᓂᒃ 

ᐋᖅᑭᑦᑎᕆᖃᑦᑕᕐᓗᑕ. ᑐᓴᖅᑎᒐᓱᓪᓗᒋᑦ 

ᓄᓇᕗᒻᒥᐅᑕᐃᑦ ᐊᑦᑕᓇᕐᓂᖏᓐᓂᑦ ᓱᐴᖅᑐᕐᓗᒐᐃᑦ 

ᓱᐴᖅᑐᕐᓗᒐᖅᑐᖃᑦᑕᕐᓂᐅᑉ ᐊᒻᒪᓗᑦᑕᐅᖅ 

ᓴᖅᑭᔮᖅᑎᑦᑎᒋᐊᕋᓱᓪᓗᑕ 

ᐃᓕᓐᓂᐊᑎᑦᑎᖃᑦᑕᓂᒃᑯᑦ ᓱᐴᖅᑐᕐᓗᒐᕐᓂᒃ 

ᐱᖃᑦᑕᖁᔨᓐᖏᒐᓱᓪᓗᑕ. ᐊᒻᒪᓗ ᖃᓄᖅ 

ᓯᕗᓂᑦᑎᐊᑎᓐᓄᑦ ᓯᕗᓂᑐᖃᑦᑎᓄᓪᓗ 

ᐊᑦᑐᐃᒍᓐᓇᕐᓂᖓ ᑎᒥᑦᑎᓐᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. ᑕᐃᓐᓇ ᐋᖅᑭᓱᖅᑕᐅᓯᒪᔪᖅ 

ᒐᕙᒪᒃᑯᓐᓂᒃ ᑕᒪᑦᓱᒧᖓ ᓱᐴᖅᑐᓪᓗᒐᐅᑉ ᒥᔅᓵᓄᑦ 

ᑎᒥᒥᒃ ᐊᑦᑐᐃᔪᓐᓇᕐᓂᖓᓂᒃ ᐃᓚᖓᓂ 

ᓇᓗᓇᐃᔭᐃᓯᒪᒻᒪᑦ. ᑖᓐᓇ ᖃᓂᑦᑐᒃᑯᑦ ᐊᒻᒪ 

ᐊᑐᖅᓴᓕᕐᓗᒍ ᖃᓄᖅ ᐊᑦᑐᐃᔪᓐᓇᕐᒪᖔᖅ ᑎᒥᒃᑯᑦ 

ᓇᓗᓇᐃᔭᐃᓯᒪᒻᒪᑦ ᑕᐃᑲᓂ. ᐃᓱᒪᒃᑯᓪᓗ ᐃᓱᒪᒧᓪᓗ 

ᖃᓄᖅ ᐊᑦᑐᖅᑕᐅᔪᓐᓇᖅᑎᒋᒻᒪᖔᖅ.  

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᖃᓄᖅ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᕗᒻᒥᐅᓂᒃ 

ᑕᒪᒃᑯᐊ ᐊᑦᑐᖅᑕᐅᔪᓐᓇᕐᓂᖏᓐᓂᒃ ᐊᒻᒪᓗ 

ᖃᓄᑎᒋ ᐃᓱᒪᒃᑯᓪᓗ ᑎᒥᒃᑯᓪᓗ 

ᐊᑦᑐᐃᔪᓐᓇᕐᒪᖔᖅ. ᐅᓇ ᐅᖃᑦᑎᐊᕐᓗᒍᖃᐃ 

ᖃᓪᓗᓈᑎᑐᑦ. (ᑐᓵᔨᑎᒍᑦ) ᒥᓂᔅᑕ 

ᓇᓗᓇᐃᖅᑐᐃᑦᑎᐊᕈᓐᓇᖅᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖃᓄᐃᓕᐅᕐᓂᐊᕐᒪᖔᑕ ᑐᓴᖅᑕᐅᑎᑦᑎᑎᐊᕋᓱᓪᓗᑎᒃ 

ᐋᓐᓂᐊᓕᕈᑕᐅᑐᐃᓐᓇᕆᐊᖃᕐᓂᖏᓐᓂᒃ 

ᐋᓐᓂᐊᓕᕈᑕᐅᔪᓐᓇᕐᓂᖏᓐᓂᒃ ᓱᐴᖅᑐᕐᓗᒐᐃᑦ 

ᓄᓇᕗᒻᒥᐅᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒪᓐᓇᑦᑕᐅᖅ 

ᐱᐅᓯᕐᒥᒃ ᐱᔪᒪᒻᒪᑕ ᑕᐃᒪᓐᓇ ᐊᑦᑕᕐᓇᖅᑎᓪᓗᒍ 

ᑎᒥᒧᑦ. ᑕᑯᒃᓴᐅᑎᒃᓯᔪᒪᒐᑦᑕ ᑐᓴᐅᒪᑦᑎᐊᕐᒃᓗᑎᓪᓗ 

ᑕᖅᑲᒃᑯᐊ ᐊᑦᑕᕐᓇᕐᓂᕆᔭᖏᓐᓂᒃ ᐋᖓᔮᕐᓇᖅᑐ 

ᓱᐴᖅᑐᒐᐅᖃᑦᑕᖅᑐᖅ ᐊᓯᖏᓪᓘᓐᓃᑦ ᑕᒪᒃᑯᐊ 

ᐊᓯᖏᑦ ᐃᓅᓕᓴᐅᑎᐅᕙᒃᑐᑦ.  

 

ᐊᒻᒪᓗᑦᑕᐅᖅ ᒫᓐᓇ ᓇᓗᓇᐃᖅᓯᕕᒋᓕᖅᑕᕗᑦ 

ᑕᒪᒃᑯᐊ ᐊᑦᑐᖅᑕᐅᓯᒪᔪᑦ ᑐᓴᖅᑎᒐᓱᐊᖅᖢᒋᓪᓗ 

ᐱᕙᓪᓕᐊᓂᕆᖃᑦᑕᖅᑕᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᔨᑦᑎᕈᑎᐅᖃᑦᑕᕐᓂᐊᖅᑐᓄᑦ ᓱᐴᖅᑐᒐᕐᓄᑦ 

ᑐᕌᖓᔪᓄᑦ ᐊᑑᑎᖃᖏᓪᓗ ᐊᒻᒪᓗ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᒍᑦ 

ᐊᑦᑕᕐᓇᕐᓂᕆᔭᖏᓐᓂᒃ ᑎᒥᒧᑦ ᐊᑐᖃᑦᑕᖅᑎᓪᓗᒋᑦ 

ᓱᐴᖅᑐᒐᕐᒥᒃ. ᓄᓇᓕᓐᓂ ᑕᐃᒃᑯᐊ 

ᐱᓕᕆᖃᑎᖃᑦᑎᐊᕈᒪᒐᑦᑕ ᑕᐃᒃᑯᐊᓗ ᐱᓕᕆᔾᔪᑎᑦ 

ᐊᑐᕐᓗᑎᒍᑦ. ᐃᓕᓐᓂᐊᖅᑎᑦᑎᔪᒪᒐᑦᑕ 

ᓄᓇᕗᒻᒥᐅᑕᓂᒃ ᖃᓄᐃᓕᒐᔭᕐᒪᖔᑕ ᐊᑐᕈᑎᒃ 

ᑖᒃᑯᓂᖓ ᓱᐴᖅᑐᒐᕐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ 

ᑭᐅᒍᓐᓇᕋᕕᐅᒃ ᑕᒪᓐᓇ. ᑭᖑᓪᓕᖅᐹᒥ ᑖᓐᓇ 

ᐊᐱᖅᑯᑎᒋᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

ᖃᓄᐃᑦᑐᓂᒃ ᐊᑐᐃᓐᓇᐅᒪᑎᑦᑎᓂᐊᖅᐸᑦ 

ᐃᑲᔫᑎᒃᓴᓂᑦ ᐊᑐᕋᒃᓴᐅᓂᓂᕋᖅᑕᐅᔪᓂᒃ ᑕᒪᓐᓇ 

ᑲᔪᓯᒍᓂ ᓱᐴᖅᑐᕐᓗᒐᐅᓂᐊᖅᑐᖅ ᓄᓇᓕᓐᓂ 

ᐅᕝᕙᓗ ᓄᓇᕘᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᑕᐃᒃᑯᐊ 

ᐱᓕᕈᔾᔪᒃᓴᐅᖃᑦᑕᖅᑐᑦ ᐊᑐᖅᑕᐅᒐᔭᖅᑐᑦ. 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᕗᑦ ᐃᑲᔪᕈᑎᐅᖃᑦᑕᖅᑐᑦ 

ᐊᔪᓕᕈᑕᐅᕙᑦᑐᓄᑦ ᐊᒻᒪᓗᑦᑕᐅᖅ ᐅᓄᑲᓪᓚᒃᑐᓂᒃ 

ᓇᓖᕌᕈᑎᒃᓴᖃᖅᑐᓄᑦ ᐆᒃᑐᕋᕐᓂᐊᖅᑕᑦᑎᓐᓂᒃ 

ᐃᑲᔪᖅᓱᐃᔾᔪᑎᒋᖃᑦᑕᕐᓂᐊᖅᑕᑦᑎᓐᓂᒃ ᑕᒪᒃᑯᓂᖓ 

ᐊᔪᓕᕈᑎᖃᖃᑦᑕᖅᑐᓂᒃ. ᑕᐃᒃᑯᐊ ᐱᓯᒪᔭᕗᑦ 

ᐊᑐᕐᓂᐊᖅᑕᕗᑦ ᐱᖃᓯᐅᑎᓗᒋᑦ ᑕᐃᒃᑯᐊ 

ᐃᓚᒋᑐᐃᓐᓇᕐᓗᒋᑦ ᑕᒪᒃᑯᓄᖓ 

ᐊᔪᓕᕈᑎᖃᖃᑦᑕᖅᑐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

 

ᐊᐱᖅᑯᑦ 102 - 5(1): ᐋᓐᓂᐊᕕᓕᐊᕈᔾᔨᓂᕐᒧᑦ 

ᒪᓕᒃᑎᖃᕐᓂᕐᒧᓪᓗ ᐊᑐᐊᒐᐅᑉ 

ᒥᑦᓯᖃᑦᑎᐊᖏᓐᓂᖓ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ 

ᐋᓐᓂᐊᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ 

ᐊᐱᖅᓱᕈᒪᓪᓗᒍ.  

 

ᑕᐃᒪᐃᓛᒃ ᐋᓐᓂᐊᕐᕕᓕᐊᖅᑕᖅᑐᐃᑦ ᐊᒃᓱᐊᓗᒃ 

ᑕᒪᓐᓇ ᑐᓴᕐᓇᖃᑦᑕᕐᒪᑦ ᐊᒻᒪ ᐅᑉᓛᖑᖅᑲᐅᔪᖅ 

ᑐᓴᖅᑎᑕᐅᓕᖅᑲᐅᖕᒥᒐᑦᑕ ᑕᐃᑲᓂ 

ᐱᓇᓱᐊᕈᓯᐅᖅᑲᐅᔪᒥ 

ᐊᖏᕐᕋᐅᔪᓐᓇᖅᓯᓚᐅᕋᓗᐊᖅᑐᓂ ᐅᑉᓗᒥᑦᑕᐃᓐᓇᖅ, 

ᐊᖏᕐᕋᐅᑎᑕᐅᓕᑕᐃᓐᓇᖅᑲᐅᒻᒪᑦ ᐊᑯᓂᐊᓗᒃ 

ᐊᖏᕐᕋᕋᓱᒃᑐᕕᓂᐅᖅᑲᐅᖕᒪᑦ, ᑭᓯᐊᓂ 

ᑐᓴᖅᑎᒐᓱᑐᐃᓐᓇᖅᑕᕋ ᒥᓂᔅᑕ ᑕᒪᓐᓇ 

ᐱᐅᓐᖏᒻᒪᑦ.  

 

ᐊᒻᒪᓗ (ᑐᓵᔨᑎᒍᑦ) ᓯᕗᓕᖅᑎ (ᑐᓵᔨᑎᒎᕈᓐᓃᖅᑐᖅ) 

ᐅᖃᕋᑖᕐᒪᑦ ᐊᔾᔨᐅᔾᔮᓐᖏᓐᓂᕋᖅᖢᑎᒃ ᑕᐃᒃᑯᐊ 

ᒐᕙᒪᐅᖅᑲᐅᔪᑦ, ᑐᓴᕐᓂᖅᑐᖅ ᑕᒪᓐᓇ. ᖁᔭᓐᓇᒦᒃ, 

ᐊᔾᔨᐅᓚᖓᓐᖏᒻᒪᑕ ᐱᓕᕆᓪᓚᕆᖕᓂᐊᕐᓂᕋᕐᒪᑕ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᑐᒋᓂᐊᖅᑕᕋ 

ᒥᓂᔅᑕᖓᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑕᒪᒃᑯᐊ ᐊᑐᐊᒐᖏᑦ ᐱᔾᔪᑎᒋᓪᓗᒋᑦ 

ᐱᖃᑎᖃᖃᑦᑕᖅᑐᑦ ᐋᓐᓂᐊᕆᐊᖅᑐᖅᓯᒪᔪᓂᒃ. 

ᐃᓕᓴᕆᔪᖓ ᑖᒃᑯᐊ ᐱᓕᕆᕕᒃ ᕿᒥᕐᕈᓇᖕᒪᑕ 

ᐊᐅᓪᓚᖃᑦᑕᖅᑐᑦ ᐋᓐᓂᐊᕆᐊᖅᑐᖅᑎᑕᐅᓪᓗᑎᒃ 

ᑖᒃᑯᐊ ᓯᐊᒻᒪᖅᓯᒪᖕᒪᑕ ᐱᔭᕇᓐᖏᖦᖢᑎᓪᓗ 

ᐱᔨᑦᑎᕋᐅᑎᖓ.  

 

ᓂᕈᐊᖅᑎᒋᔭᒃᑲ ᐃᓱᒫᓗᖃᑦᑕᖅᓯᒪᖕᒪᑕ, ᐅᖃᖅᑏ 

ᐱᔾᔪᑎᒋᓪᓗᒍ ᐊᐅᓪᓚᖃᑦᑕᖅᑐᑦ 

ᐃᓅᓕᓴᖅᑕᐅᔭᐅᖅᖢᑎᒃ ᐊᑐᐊᒐᖏᑦ. ᑖᒃᑯᐊ 

ᐊᑐᖅᑕᐅᖏᓐᓈᓗᖃᑦᑕᖏᒻᒪᑕ ᐊᔾᔨᒌᒥᑦ 

ᐅᕝᕙᓘᓐᓃᑦ ᐃᓚᐃᓐᓈᕆᖃᑦᑕᕐᒪᑕ 

ᐱᔨᑦᓯᖅᑕᖏᓐᓄᑦ, ᒪᕐᕉᓕᖅᑲᖓᖅᑰᔨᖃᑦᑕᕐᒪᑕ 

ᑕᒪᒃᑯᐊ ᓂᕈᐊᖅᑎᒋᓯᒪᔭᖃᑎᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑕᒪᓐᓇ ᓈᒻᒪᖏᒻᒪᑦ. 

(ᑐᓵᔨᑎᒍᑦ) ᐃᓛᓐᓂᒃᑯᑦ ᑕᐃᒃᑯᐊ ᐱᖃᑎᒋᔭᖏᑦ 

ᑕᐃᒪᓐᓇᑦᑕᐃᓐᓇᖅ ᐋᓐᓂᐊᕋᓗᐊᖅᑎᓪᓗᒋᑦ 

ᐱᖃᑎᖃᖅᑎᑕᐅᖃᑦᑕᓐᖏᒻᒪᑕ ᐊᒻᒪᓗᑦᑕᐅᖅ 

ᒪᕐᕉᖕᓂᒃ ᐱᖃᑎᖃᖅᑎᑕᐅᕙᑦᑐᑦ. 

(ᑐᓵᔨᑎᒎᕈᓐᓃᖅᑐᖅ) ᐊᓯᖏᑦ 

ᐊᖏᖅᑕᐅᖏᑎᓪᓗᒋᑦ.  (ᑐᓵᔨᑎᒍᑦ) ᑕᐃᒃᑯᐊ 

ᑕᐃᒪᓐᓇ ᑭᓐᖒᒪᔭᐅᔪᑦ ᐊᔾᔨᒌᖃᑦᑕᖏᒻᒪᑕ, 

ᑭᓐᖒᒪᔭᐅᔪᓪᓗ ᐃᓱᒪᒋᖃᓯᐅᔾᔭᐅᖃᑦᑕᖏᒻᒪᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᕿᒥᕐᕈᓇᑦᑕᐅᑎᓪᓗᒋᑦ 

ᐃᓅᓕᓴᖅᑕᐅᔭᖅᑐᖅᑐᑦ ᐊᐅᓪᓚᖃᑦᑕᕐᓂᖏᑕ 

ᐊᑐᐊᒐᕆᔭᖏᑦ, ᐊᑐᓕᖁᔭᓕᐅᕐᓗᑎᓪᓗ 

ᕿᒥᕐᕈᓚᐅᕐᓗᑎᒃ ᐊᑐᐊᒐᕐᒥᑦ 

ᐊᑐᖅᑕᐅᑦᑎᐊᖃᑦᑕᕐᓂᐊᕐᒪᑦ ᐊᔾᔨᒌᑦᑐᒃᑯᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑐ, ᒥᔅ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᓐᓇᖏᓛᒃ ᓇᓗᓇᓐᖏᑦᑐᖅ 

ᐃᓱᒫᓘᑎᒋᔭᐅᖃᑦᑕᖅᑐᖅ, ᑭᓯᐊᓂ 

ᐱᖃᓯᐅᑎᓂᐊᖅᑕᕗᑦ ᑖᓐᓇ ᕿᒥᕐᕈᓂᖅ, 

ᑖᓐᓇᑦᑕᐅᖅ ᒪᓕᑦᑎᖃᕆᐊᔅᓴ ᐋᓐᓂᐊᕕᓕᐊᕐᓗᓂ  

ᑖᓐᓇᑦᑕᐅᖅ ᐱᖃᓯᐅᑎᓛᕐᒥᒻᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᓐᓇ 

ᓇᓗᓇᐃᖅᓯᓯᒪᓐᖏᒻᒪᑦ ᑕᐃᒃᑯᐊ 

ᐃᓅᓕᓴᖅᑕᐅᔭᖅᑐᖅᑐᑦ ᐃᓄᑑᓪᓗᑎᒃ 

ᐊᐅᓪᓚᕈᓐᓇᑦᑎᐊᕋᓗᐊᖅᑐᑎᒃ ᒪᕐᕉᖕᓄᒃ 

ᐅᖃᒡᒐᕈᓐᓇᕐᓗᓂ ᑎᒥᒃᑯᓪᓗ ᐊᔪᓐᖏᑦᑎᐊᖅᑐᓂ 

ᑐᓂᔭᐅᔪᓐᓇᕐᒪᑕ ᐱᖃᑎᒋᓂᐊᖅᑕᖏᑦ, ᐊᓯᐊ 

ᐱᖃᑖ ᑐᓂᔭᐅᓐᖏᑦᑐᓂ ᖃᓪᓗᓇᐅᔭᒡᒐᖅᑐᖅ, 

ᐊᒻᒪᓗᑦᑕᐅᖅ ᐊᐅᓪᓚᓕᒪᓐᖏᖦᖢᓂ 

ᐱᖃᑎᖃᖅᑎᑕᐅᖃᑦᑕᓐᖏᑦᑐᑦ. 

ᑭᕕᒃᖠᔭᕆᐊᖃᓐᖏᑦᑐᓪᓗ ᐃᓚᖏᑦ 

ᑭᕕᒃᖠᔪᓐᓇᖅᖢᑎᑦ ᑕᐃᒃᑯᐊᓗ 

ᒪᓕᑦᑎᖃᕈᓐᓇᓐᖏᑦᑐᑎᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᒪᓕᒐᖃᕐᒪᖔᑕ ᑖᒃᑯᐊ ᐊᐅᓪᓚᖃᑦᑕᖅᑐᑦ, 

ᐊᐅᓪᓚᖅᑐᓂᒃ ᐃᓅᓯᓕᓴᖅᑕᐅᔭᖅᑐᖅᖢᑎᒃ 

ᐱᖃᑎᖃᖃᑦᑕᕐᓂᕐᒧᑦ ᐊᑐᐊᒐᖅ 

ᐊᑐᖅᑕᐅᑦᑎᐊᖁᓪᓗᒍ ᐊᔾᔨᒌᑦᑐᒥᑦ, ᑭᓐᖒᒪᔭᐅᔪᑦ 

ᑕᒪᒃᑯᐊ ᐊᑐᖅᐸᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᑦ 

ᐊᔾᔨᐅᓐᖏᑦᑐᐃᓐᓈᓘᖕᒪᑕ. ᑕᒪᒃᑯᐊ, ᐆᑦᑑᑎᒋᓗᒍ 

ᑕᐃᒃᑯᐊ ᓂᕈᐊᖅᑎᒐ ᖃᐃᑉᐸᑦ ᐱᖃᑎᖃᕆᐊᖃᕋᒪ 

ᐊᐅᓪᓚᖅᑐᒥᒃ. ᖃᐅᔨᒪᓐᖏᓐᓇᑦᑕ ᐃᓘᓐᓇᖏᓐᓂᑦ 

ᑎᑎᕋᖅᓯᒪᔪᓂᒃ. ᐃᓛᓐᓂᒃᑯᑦ ᐆᑦᑑᑎᒋᓗᒍ 

ᐱᓚᑦᑕᐅᓂᐊᖅᐸᑕ 

ᐱᖃᑎᖃᑦᑕᐅᑎᒋᒋᐊᑐᖃᑦᑕᓐᖏᑦᑐᑦ ᐃᒻᒪᕐᑳ 

ᐱᓚᑦᑕᐅᔭᕇᖅᐸᑕ ᐱᖃᑎᖅᑎᑕᐅᓕᕐᓗᑎᒃ 

ᐊᔾᔭᖅᓯᔾᔪᔾᔭᐅᖃᑦᑕᕐᓂᐊᕐᒪᑕ ᐅᖁᒪᐃᑦᑐᓂᒃ. 

ᑕᐃᒪᓕ ᐊᔾᔨᒌᓐᖏᑦᑑᖏᓐᓇᐅᔭᕐᒪᑕ ᐱᔾᔪᑎᖏᑦ 

ᖃᓄᐃᒻᒪᑦ ᑕᒪᒃᑯᐊ ᑕᐃᒪᓐᓇ 

ᐃᓱᒪᓕᐅᕈᑕᐅᖃᑦᑕᕐᒪᖔᑕ.  

 

ᐊᒻᒪᓗᑦᑕᐅᖅ ᐃᓕᓴᖅᓯᔪᖓ ᐃᓚᖏᑦ ᑕᒪᒃᑯᐊ 

ᐃᓱᒪᓕᐅᕈᑕᐅᔪᑦ 

ᐊᖏᖅᑕᐅᔭᕆᐊᖃᖅᑐᕕᓂᐅᒐᓗᐊᖅᖢᑎᒃ 

ᑲᒪᒋᔭᐅᓐᓂᓐᖏᑦᑐᑦ, ᐃᓛᓐᓂᒃᑯᑦ ᑕᒻᒪᖅᑐᑎᒃ 

ᐃᓱᒪᓕᐅᖃᑦᑕᕐᒪᑕ. ᐃᓚᖏᑦ, ᐃᓛᒃ  

ᐱᖃᑎᖃᕆᐊᖃᖅᑎᓪᓗᒋᑦ ᐋᓐᓂᐊᕆᐊᖅᑐᖅᑐᖅ 

ᖃᓄᐃᑦᑐᒥᒃ ᓴᖅᑭᑦᑐᖃᕐᓂᖏᑦ ᒪᓕᑦᑐᒋᑦ.  

 

ᐅᖃᐅᓯᕆᓚᐅᖅᑕᒃᑲ ᐱᓇᓱᐊᕈᓯᕆᓚᐅᖅᑕᑦᑎᓐᓂᑦ. 

ᑖᓐᓇ ᐱᔭᕐᓂᓐᖏᑦᑐᐊᓘᖕᒪᑦ, ᐱᔭᕐᓂᓐᖏᒻᒪᑦ 

ᐊᑕᐅᓯᑯᓗᒻᒥᑦ ᑭᒡᒍᓯᖃᕆᐊᔅᓴᖅ ᖃᓄᐃᒻᒪᑦ 

ᐱᖃᑎᖃᖅᑎᑕᐅᓐᓂᓐᖏᒻᒪᖔᖅ ᐊᒻᒪᓗ ᐃᓚᖏᑦ 

ᐱᖃᑎᖃᖅᑎᑕᐅᓪᓗᑎᒃ. ᐊᔾᔨᒌᓐᖏᑦᑐᐃᓐᓈᓘᖕᒪᑕ 

ᐋᓐᓂᐊᕆᐊᖅᑐᖃᑦᑕᖅᑐᑦ ᑕᒪᒃᑯᐊ 

ᐃᓱᒪᒋᖃᓯᐅᑎᓗᒋᑦ ᑕᐃᒃᑯᐊ 

ᐱᖃᑎᖃᕆᐊᖃᕐᒪᖔᑦ ᐃᓅᓕᓴᖅᑕᐅᔭᖅᑐᖅᑐᖅ, 

ᐊᔾᔨᒌᓐᖏᑦᑐᓂᒃ ᐃᓗᓕᖃᕈᓘᔭᕐᒪᑕ 

ᐊᑐᖅᑕᐅᖃᑦᑕᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐃᓚᖓᑦ ᐊᑲᐅᓐᖏᓕᐅᕈᑎᐅᖅᑰᖅᑐᖅ, ᐅᖃᖅᑏ 

ᐃᓚᖏᑦ ᐃᓚᐃᓐᓇᕐᒥᓂᒃ ᑕᑉᐱᖅᓱᐃᖃᑦᑕᕐᒪᑕ.  

 

ᐅᖃᖅᑏ, ᐃᓚᖏᑦ ᓂᕈᐊᖅᑎᒋᓯᒪᔭᒃᑲ 

ᑎᑎᕋᐅᓯᐊᖅᓯᒪᓪᓗᓂ ᓘᑦᑖᒦᓐᖔᖅᓯᒪᔪᖅ 

ᐅᖃᖅᓯᒪᔪᖅ ᐱᖃᑎᖃᕆᐊᖃᕐᓂᖓᓂᒃ 

ᐊᐅᓪᓚᓕᖅᑎᓪᓗᒍ ᐃᓄᓕᓴᖅᑕᐅᔭᖅᑐᖅᑎᓪᓗᒍ. 

ᑭᓯᐊᓂᓕ ᐋᒃᑲᖅᑕᐅᓯᒪᓕᕐᒪᑕ 

ᐱᖃᑎᖃᖁᔭᐅᓐᖏᖦᖢᑎᒃ ᑕᐃᒃᑯᐊ ᓗᑦᑖᑦ 

ᑭᖑᓪᓕᖅᐹᖑᓪᓗᑎᒃ ᐃᓱᒪᓕᐅᖃᑦᑕᖏᒻᒪᑖ? 

ᐱᖃᑎᖃᕆᐊᖃᕐᒪᖔᖅ ᑖᓐᓇ ᐊᐅᓪᓚᖅᑎᑕᐅᔪᖅ. 

ᑕᐃᒃᑯᐊ ᑭᓇᒃᑯᑦ ᑭᖑᓪᓕᖅᐹᒥ ᐃᓱᒪᓕᐅᖅᑎᐅᕙᑦ 

ᑖᒃᓱᒧᖓ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ 

ᓘᑦᑖᖅᑕᖃᐅᖅᑐᖅ ᐅᖃᕈᒪᓲᑦ ᐅᓇ 

ᐱᖃᑎᖃᕆᐊᓕᒃ ᐅᓇ ᐱᖃᑎᖃᕆᐊᖃᓐᖏᑦᑐᖅ. 

ᓂᓪᓕᕐᕕᑦᓴᖃᓐᖏᑦᑐᓂᒃᑯᐊ ᐃᒃᑯᐊ ᑭᓯᐊᓂ 

ᐱᓕᕆᕕᒻᒧᑦ ᐃᓱᒪᓕᐅᕈᑕᐅᖃᑦᑕᖅᑐᑦ 

ᐊᖓᔪᖅᑳᕆᔭᖏᓐᓄᑦ ᐱᓕᕆᕕᑦᑎᓐᓄᑦ ᑕᐃᓐᓇ 

ᓘᑦᑖᖅᓯᔪᒪᔪᖅ ᑕᐃᓐᓇ ᐃᓱᒪᓕᐅᖅᓯᖃᑦᑕᖅᑐᖅ  

ᓲᕐᓗ ᐱᖃᑎᖃᕆᐊᖃᕐᒪᖔᖅ ᒪᕐᕉᓐᓂᒃ ᑖᓐᓇ 

ᑐᖏᓕᖓᑕ ᒥᓂᔅᑕᐅᑉ ᐃᓱᒪᓕᐅᕈᑎᒋᖃᑦᑕᖅᑕᖓ.  

ᐃᓱᒪᖅᓱᖅᑎᑕᐅᑉᐸᑕ ᓗᑦᑖᑦ ᖃᓪᓗᓈᑦ 

ᓄᓇᖓᓃᑦᑐᑦ ᐱᖃᑎᖃᕆᐊᖃᕐᒪᖔᑕ 

ᐱᖃᑎᖃᕆᐊᖃᖏᒻᒪᖔᑕ ᐃᓄᓕᓴᖅᑕᐅᔭᖅᑐᖅᑐᑦ 

ᐊᑭᑐᔪᐊᓘᓕᕋᔭᕐᒪᑦ ᒫᓐᓇ. 

 

ᐃᖏᕐᕋᓂᕐᒥᒃ ᐱᕙᓪᓕᐊᔾᔪᓯᕐᒥᒃ ᐱᑕᖃᕐᒪᑦ ᑖᒃᑯᐊ 

ᐊᑐᖃᑦᑕᕋᑦᑎᒍ ᑭᓯᐊᓂ ᐃᓘᓐᓈᓗᖏᑦ 

ᑕᒻᒪᖅᓯᒪᓐᖏᑦᑑᒐᓗᐊᑦ ᑭᓯᐊᓂ ᐋᖅᑭᒐᓱᒃᑕᕗᑦ 

ᐃᓕᔅᓯ ᖃᓄᐃᑦᑐᒥᓪᓘᓐᓃᑦ ᐃᓱᒪᑦᓴᖅᓯᐅᕈᑎᒥᒃ 

ᑐᓂᓯᔪᓐᓇᕈᑦᓯ ᐊᑐᐊᒐᖅ ᖃᓄᖅ 

ᐋᖅᑭᒋᐊᖅᑕᐅᔪᓐᓇᕐᒪᖔᑦ ᒪᑐᐃᖓᑦᑎᐊᖅᑐᒍᑦ 

ᖃᐅᔨᒪᑎᑕᐅᖃᑦᑕᖅᑕ. ᐊᓯᐊᓂᒃ 

ᐱᐅᓂᖅᓴᑕᖃᒐᓱᒋᒍᕕᐅᒃ ᐊᑎ ᑐᓴᕈᒪᑦᑎᐊᖅᑕᕗᑦ 

ᐃᓕᔅᓯᓐᓂᒃ ᑭᓇᒃᑯᓐᓂᓕᒪᖅ ᑕᒪᓐᓐᖔᖅᑐᓂᒃ 

ᓄᓇᕗᒻᒦᓐᖔᖅᑐᓂᒃ ᑐᓴᕈᒪᔪᒍᑦ ᖃᓄᖅ 

ᐱᐅᓂᖅᓴᐅᔪᓐᓇᕐᒪᖔᑦ ᑐᓴᕐᕕᒋᔪᒪᕙᑦᓯ ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ.  

 

ᐊᐱᖅᑯᑦ 103 - 5(1): ᐃᑲᔫᑎᑦ 

ᐃᓄᑐᖃᖁᑎᑦᑎᓐᓄᑦ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒪᓐᓇ ᐊᐱᖅᑯᑎᒋᔪᒪᓂᐊᖅᑕᕋ 

ᒥᓂᔅᑕᖓᓐᓄᑦ ᑲᒪᔪᒧᑦ ᐃᓐᓇᑐᖃᕐᓄᑦ 

ᐊᔭᐅᖅᑐᐃᔨᐅᓂᕐᒧᑦ.  

 

ᐊᐱᖅᑯᑎᒋᓚᐅᖅᑕᕋᓗᐊᕋ ᒥᓂᔅᑕᒧᑦ 

ᒥᓂᔅᑕᐅᑎᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓂᒃ ᐱᔾᔪᑎᒋᓪᓗᒍ ᓯᕕᑐᔪᒧᑦ 

ᐸᖅᑭᒃᖠᕕᐅᓂᐊᖅᑐᒥᒃ ᓄᓇᕗᒻᒥ.  

 

ᒥᓂᔅᑕ ᑲᒪᔪᖅ ᐃᓐᓇᑐᖃᕐᓄᑦ ᓇᓗᓇᐃᖅᓯᔪᓐᓇᖅᐹ 

ᖃᓄᐃᑦᑐᓂᒃ ᐱᓕᕆᔾᔪᑎᖃᓕᕐᒪᖔᑕ ᓄᓇᕗᒻᒥ 

ᐱᕙᓪᓕᐊᔫᔪᓂᒃ ᑐᕌᖓᓂᐊᖅᑐᓂᒃ ᓄᓇᕗᒻᒥ 

ᐃᓐᓇᑐᖃᖏᓐᓄᑦ ᑐᕌᖓᔪᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓐᓇᕐᓄᑦ ᑭᒡᒐᑦᑐᖅᑎᓄᑦ 

ᒥᓂᔅᑕᐅᕝᕕᓕᒃ, ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒻᒪᕆᐊᓗᒃ 

ᐅᖃᖅᑎ ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᓯᕗᓪᓕᖅᐹᑦᑎᐊᒥ ᐸᖁᓐᓇᐅᑕᐅᔪᖅ.  

 

ᑖᓐᓇ ᐅᕙᓐᓄᑦ ᒥᓂᔅᑕᐅᑎᓪᓗᖓ ᑖᔅᓱᒪᓐᖓᑦ 

ᒥᓂᔅᑕᐅᔪᖓ ᑖᒃᑯᓄᖓ ᐃᓐᓇᐃᑦ 

ᐊᔭᐅᖅᑐᐃᕈᑕᐅᓂᖏᓐᓄᑦ ᐃᑲᔪᖅᑐᖅᑕᐅᓂᖏᓐᓄᑦ 

ᒪᓐᓇ ᐱᓕᕆᐊᖃᖅᑐᒍᑦ ᓱᓕ ᑕᒪᑐᒥᖓ ᖃᓄᖅ 

ᑐᑭᖃᓪᓚᑦᑖᕐᒪᖔᑦ. ᑭᐅᑦᑎᐊᕈᓐᓇᓛᖅᑕᒋᑦ ᑕᐃᒃᑯᐊ 

ᒪᓐᓇ ᐊᐅᓚᔾᔪᑎᒃᓴᕆᔭᕗᑦ ᒪᓐᓇᐅᑲᐃᓐᓇᖅᑐᖅ 

ᐱᓕᕆᓕᕈᑦᑎᒍ ᑭᐅᔪᓐᓇᑦᑎᐊᓛᖅᑐᖓ ᑕᐃᒃᑯᐊ 

ᑎᓕᔭᐅᓯᒪᔾᔪᑎᓄᑦ ᑐᓴᖅᑎᑦᑎᔾᔪᑎᒋᔭᕆᐊᖃᕋᑦᑎᒍ 

ᐊᒻᒪᓗᑦᑕᐅᖅ ᐱᓕᕆᕕᑦᑎᓐᓂ ᐊᔭᐅᖅᑐᐃᔨᐅᒐᑦᑕ 

ᖃᓄᐃᓕᐅᕈᑦᑕ ᐱᐅᓂᖅᐹᖑᒐᔭᕐᒪᖔᑦ 

ᐅᖃᐅᓯᕆᔪᒪᓪᓗᑎᒍ ᒐᕙᒪᒃᑯᑦ ᐃᓐᓇᑐᖃᕐᓂᖅ 

ᐃᑲᔪᖅᑐᐃᔾᔪᑎᖃᖅᑎᓪᓗᒍ.  

 

ᒥᓂᔅᑕᐅᓪᓗᖓ ᐊᔭᐅᖅᑐᐃᓂᐊᖅᐳᖓ ᐃᓐᓇᑐᖃᑦᑕ 

ᐱᔭᕆᐊᓕᖏᓐᓂᒃ ᖃᓄᓕᒫᖅ ᐱᔪᓐᓇᓂᕐᓂᒃ. 

ᓈᓚᑦᑎᐊᕈᒪᑐᐃᓐᓇᖅᐳᖓ ᐊᒻᒪ 

ᐱᓇᓱᐊᕈᓯᕆᓂᐊᖅᑕᑎᓐᓂᒃ ᑲᑎᖃᑎᒋᓕᐊᒻᑕᒃᑲ 

ᐃᓐᓇᑐᖃᐃᑦ ᑲᑐᔾᔨᖃᑎᒌᒋᔭᖏᓐᓂᒃ 

ᐅᖃᖃᑎᒋᓗᒋᑦ ᐱᔭᒃᓴᑎᓐᓂᒃ ᐊᒻᒪ ᖃᓄᖅ 

ᐃᖅᑲᓇᐃᔭᖃᑎᒌᒍᓐᓇᕐᒪᖔᑦᑕ.  

 

ᒫᓐᓇᐅᔪᖅ ᐃᓐᓇᑐᖃᐃᑦ ᐃᑲᔪᖅᐸᒃᑕᕗᑦ 

ᐱᓕᕆᕕᐅᓪᓗᑕ ᑕᐃᒃᑯᐊ ᐃᓐᓇᑐᖃᕐᓄᑦ 

ᐊᔭᐃᖅᑐᐃᔩᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᒻᒪᑕ 

ᑕᐃᒪᓐᓇᓗ ᐱᓕᕆᖃᑎᒌᓐᓂᖃᖅᐳᒍᑦ ᐃᑲᔪᕌᖓᑦᑕ 

ᐃᓐᓇᑐᖃᕐᓂᑦ ᒪᑯᑎᒎᓇ ᐊᑯᓂᐅᔪᒧᑦ 

ᐊᕐᕆᔭᐅᓂᖏᓐᓄᑦ ᐊᖏᕐᕋᒥ ᐸᕐᕆᔭᐅᓂᖏᓐᓄᓪᓗ, 

ᓄᓇᓕᓐᓂ ᖃᓄᐃᓐᖏᓯᐊᖅᑐᓕᕆᓂᕐᒧᑦ 

ᖃᑎᒪᔨᕋᓛᑎᒍᑦ, ᐋᓐᓂᐊᕕᑦᑕ ᐃᓗᐊᒍᑦ ᐊᒻᒪᓗ 

ᐱᓕᕆᖃᑎᒋᕙᒃᑐᒋᑦ ᐃᓐᓇᑐᖃᐃᑦ ᑲᑎᒪᔨᕋᓛᖏᑦ.  

 

ᐆᑦᑑᑎᒋᓗᒍ ᒥᑦᑎᒪᑕᓕᖕᒦᑎᓪᓗᑕ ᐱᓇᓱᐊᕈᓰᒃ 

ᒪᕐᕉᒃ ᐊᓂᒍᖅᑎᓪᓗᒋᑦ ᑲᑎᖃᑎᒋᓪᓗᒋᑦ 

ᐃᓐᓇᑐᖃᐃᑦ ᑲᑎᒪᔨᕋᓛᖏᑦ, ᐃᓘᓐᓇᑕᐃᓛᒃ 

ᑲᑎᒪᔨᕋᓛᑦ ᐃᑲᔪᖅᑐᖅᑕᐅᓪᓗᑎᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓕᓐᓂᐊᓂᕐᒥᒃ 

ᓂᕿᑦᑎᐊᕙᓐᓂᒃ ᐊᒻᒪᓗ 

ᐱᓐᖑᐊᖃᑎᒋᓚᐅᖅᑕᕗᓪᓘᓐᓃᑦ ᖁᕕᐊᓈᓗᒻᒥᒃ. 

ᓲᕐᓗ ᐆᒃᑑᑎᒋᑐᐃᓐᓇᖅᑕᕋ ᖃᓄᖅ ᐃᓐᓇᑐᖃᕐᓂᒃ 

ᐃᑲᔪᓲᖑᖕᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐊᐱᖅᑯᑎᒋᖅᑲᐅᔭᕋ-ᓂᐊᖅᑲᐅᔭᕋ ᑭᐅᖕᒪᒍ.  

 

ᐅᖃᖅᑏ, ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᖃᐅᔨᒪᖕᒪᑦ ᐃᑲᔪᖅᑐᐃᔪᒪᒐᒪ ᐃᓐᓇᑐᖃᕐᓄᑦ 

ᓯᕕᑐᔪᒥᒃ ᐸᖅᑭᒃᖠᕕᐅᖃᑦᑕᕐᓂᐊᖅᑐᒥᒃ ᖁᕐᓗᖅᑑᒥ. 

ᒥᓂᔅᑕ ᑲᒪᔪᖅ ᐃᓐᓇᑐᖃᐃᑦ ᐃᑲᔪᖅᑕᐃᔪᑎᖏᓐᓄᑦ 

ᐊᖏᕈᓐᓇᕐᓂᐊᖅᐹ, ᐃᑲᔪᖅᑐᐃᔪᓐᓇᕐᓂᐊᖅᐹ 

ᒪᑐᐃᖅᓯᒍᑦᑕ ᐅᓄᕐᓂᔅᓴᓂᑦ ᓯᕕᑐᔪᒧᑦ 

ᐸᖅᑭᒃᖠᕕᐅᖃᑦᑕᕐᓂᐊᖅᑐᓂᒃ ᓄᓇᕗᑦᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ 

ᖃᐅᔨᒪᔪᐃᓐᓇᖅᑰᖅᑐᑦ ᑖᒃᑯᐊ ᒐᕙᒪᒃᑯᑦ 

ᐃᓐᓇᑐᖃᕐᓂᑦ ᐊᐅᓪᓚᖅᑎᑕᐅᔪᓂᑦ ᓄᓇᕗᑦ 

ᓯᓚᑖᓄᑦ ᑕᑯᒃᑲᓐᓂᕈᒪᔪᓐᓃᕐᒪᑕ. ᐊᖏᕐᕋᐅᑉ 

ᖃᓂᒋᔮᓂ ᐸᖅᑭᔭᐅᓂᖅᓴᐅᓗᑎᑦ. ᑕᕝᕙ 

ᑐᕌᒐᒃᓴᕆᔭᕗᑦ ᒪᑐᐃᖅᓯᑲᓐᓂᕆᐊᖃᕈᑦᑕ 

ᐃᓐᓇᑐᖃᐃᑦ ᐃᓂᒃᓴᖏᓐᓂᑦ ᑕᐃᒪᐃᓕᐅᓛᖅᐳᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ.  

 

ᐊᐱᖅᑯᑦ 104 - 5(1): ᐱᓕᕆᐊᖃᕐᓂᖅ 

ᐃᖅᑲᓇᐃᔭᖅᑏ ᑕᖃᐅᖅᑲᓗᐊᕐᓂᖏᓐᓂᒃ 

ᐃᓕᓐᓂᐊᖅᑐᓕᕆᓂᕐᒥ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲᓗ, 

ᐅᖅᓱᖅᑑᒥᐅᓪᓗ, ᐃᓚᒃᑲᓗ ᑕᑯᓐᓇᖅᑐᑦ.  

 

(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒋᓂᐊᖅᑕᕋ 

ᐃᓕᓐᓂᐊᖅᑐᓕᕆᓂᕐᒧᑦ.  

 

ᑐᓴᖅᑎᑕᐅᕋᑖᕋᒪ (ᑐᓵᔨᑎᒍᑦ) ᕿᑎᕐᒥᐅᓂᑦ 

ᐃᓕᓐᓂᐊᕐᕖᑦ ᐊᐅᓚᑕᐅᓂᖏᓐᓄᑦ, 

(ᑐᓵᔨᑎᒎᕈᓐᓃᖅᑐᖅ) ᑕᐃᑲᓂᒎᖅ 

ᖁᕐᓗᖅᑐᕐᒥ ᐃᖅᑲᓇᐃᔭᖅᑎᑭᒃᓴᖅᓯᐅᕐᒪᑕ.  

  

(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᐅᔨᒪᖕᒪᖔᑦ ᑕᒪᑐᒪ ᒥᒃᓵᓄᑦ? ᐊᒻᒪ ᖃᐅᔨᒪᒃᐸᑦ 

ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᓕᕐᒪᖔᑕ 

ᐱᓕᕆᕕᖕᒥ ᐱᓕᕆᔭᐅᔪᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᖁᔭᓐᓇᒦᒃ ᒥᔅᑕ ᐋᖁᐊᖅ 

ᐊᐱᖅᑯᑎᒋᔭᖓᓄᑦ. ᑐᑭᓯᑦᓯᐊᕈᒪᓪᓗᒍ ᑕᐃᑲᓂ 

ᐊᕕᒃᑐᖅᓯᒪᔪᐃᑦ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ 

ᐊᓪᓚᕝᕕᖏᓐᓂᑐᐊᖅ ᐃᓱᒪᒻᒪᖔᖅ ᐅᕝᕙᓘᓐᓃᑦ 

ᐃᓕᓐᓂᐊᕐᕕᓪᓚᑦᑖᑦ ᐃᓗᐊᓂ? ᑐᑭᓯᒍᒃᑯ ᑕᐃᑲᓂ 

ᐊᕕᒃᑐᖅᓯᒪᔪᐃᑦ ᐃᓕᓐᓂᐊᖅᑐᓕᕆᔩᑦ ᕿᑎᕐᒥᐅᓂᑦ 

ᐊᓪᓚᕝᕕᖓᓂᑐᐊᖅ. ᑖᓐᓇ ᑐᓴᐅᒪᓗᐊᓐᖏᑦᑐᒍ 

ᑭᓯᐊᓂ, ᑐᓴᐅᒪᒐᓗᐊᖅᑐᖓ ᐃᓚᖏᑦ 

ᐃᓕᓐᓂᐊᕐᕖᑦ ᓱᓕ ᒫᓐᓇᒧᑦ 

ᐃᓄᒃᐸᓪᓕᐊᒐᓱᐊᕈᒪᓯᒪᒐᓗᐊᖅᑕᕗᑦ. ᑖᓐᓇ 

ᐱᓕᕆᐊᕆᔭᐅᖏᓐᓇᐅᔭᖅᑐᖅ ᐊᕐᕌᑕᒫᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᖅ ᒐᕙᒪᑦᑎᓐᓂ. 

ᑕᕝᕙᓂᑑᓐᖏᑦᑐᖅ ᐃᓕᓐᓂᐊᖅᑐᓕᕆᔨᒃᑯᓐᓂ, 

ᐱᒐᓱᐊᖏᓐᓇᖅᑐᒍᑦ ᐃᓐᓄᒋᐊᓕᓐᓂ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᕿᑎᕐᒥᐅᑦ ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦᑕ 

ᐱᓕᕆᕝᕕᐊᓂ ᐅᖃᐅᓯᖃᖅᑐᖓ, ᑕᐃᒃᑯᐊ 

ᐃᖅᑲᓇᐃᔭᖅᑎᑭᒃᓴᓗᐊᓕᕐᒪᑕ ᒫᓐᓇ.  

 

ᐅᖃᖅᑏ, ᐃᖅᑲᓇᐃᔭᖅᑏᑦ ᐃᓂᖏᑦ 

ᐃᓐᓄᒃᑕᐅᓯᒪᓐᖏᑎᓪᓗᒋᑦ ᑕᐃᒃᑯᐊ 

ᑎᑎᕋᕐᕕᒻᒦᑦᑐᖅ ᐃᓘᓐᓈᓗᖏᓐᓂᑦ 

ᐱᓕᕆᐊᖃᖃᑦᑕᕆᐊᖃᖅᓯᒪᔪᑦ ᐊᒻᒪᓗ 

ᑕᐃᒪᐃᓕᖓᓪᓗᑎᒃ ᒫᓐᓇ, ᓲᕐᓗ ᐃᓄᒃ ᐊᑕᐅᓯᖅ 

ᒪᕐᕉᖕᓂᒃ ᐱᖓᓱᓂᒡᓘᓐᓃᑦ ᐃᖅᑲᓇᐃᔮᓂᑦ 

ᐱᓕᕆᐊᓕᒃ. ᐅᖃᖅᑏ, ᐃᓛᓐᓂᑦ ᐃᖅᑲᓇᐃᔭᖅᑏᑦ 

ᐊᒃᓱᕈᑦᑎᐊᖅᖢᑎᒃ ᒪᕐᕉᓐᓂᒃ, ᐱᖓᓱᓂᒡᓘᓐᓃᑦ 

ᐱᓕᕆᐊᕆᔭᐅᔪᒃᓴᐅᑕᐅᔫᒐᓗᐊᕐᓂᑦ 

ᐱᓕᕆᐊᖃᖃᑦᑕᖅᑐᑦ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᒍᓐᓇᖅᐸ ᖃᓄᖅ 

ᐃᑲᔪᒃᑲᓐᓂᕈᓐᓇᕐᓂᐊᕐᒪᖔᖏᑦ ᕿᑎᕐᒥᐅᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐊᐅᓚᔾᔪᑎᓂᑦ 

ᐱᓕᕆᕝᕕᐊ? ᑕᐃᒃᑯᐊ ᑕᖃᑎᑕᐅᓗᐊᓕᕐᒪᑕ 

ᐅᓄᓐᖏᑦᑐᑯᓗᐃᑦ ᓱᓕ ᑎᑎᕋᕐᕕᖕᒥ 

ᐃᖅᑲᓇᐃᔭᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᖁᔭᓐᓇᒦᓪᓗ ᐊᐱᖅᓱᕆᐊᓪᓚᒻᒪᑦ ᒥᔅᑕ 

ᐋᖁᐊᖅ. ᐅᖃᕈᓐᓇᖅᑐᖓ ᑕᒪᒃᑯᐊ ᐃᖅᑲᓇᐃᔮᓂ 

ᐃᓐᓄᒃᓯᒪᔪᑕᖃᓐᖏᑉᐸᑦ 

ᐃᖅᑲᓇᐃᔭᑲᐃᓐᓇᕈᓐᓇᖅᑐᓂᒃ ᐊᑐᕋᓱᐊᖃᑦᑕᖅᑐᒍᑦ 

ᑕᕝᕙᓂ ᓄᓇᓕᐅᑉ ᐃᓗᐊᓂ ᐱᒍᓐᓇᖅᓯᑐᐊᕌᖓᑦᑕ, 

ᐊᒻᒪᓗ ᐃᓛᓐᓂᒃᑯᑦ ᖃᑯᑎᒃᑯᑦ ᓄᓇᓕᐅᑉ 

ᓯᓚᑖᓂᑦᑕᐅᖅ 

ᐃᖅᑲᓇᐃᔭᖅᑎᑖᕋᓱᐊᕆᐊᖃᓯᓲᖑᒋᓪᓗᑕ ᒐᕙᒪᐅᑉ 

ᐃᓗᐊᓂ. ᑕᐃᒫᒃ ᐅᖃᕈᓐᓇᖅᑐᖓ 

ᐊᖑᒻᒪᑦᑎᒐᓱᐊᕈᓐᓇᖁᓪᓗᒋᑦ ᑖᒃᑯᐊ 

ᐱᓕᕆᐊᕆᔭᐅᔭᕆᐊᓖᑦ ᐊᓪᓚᕝᕕᐅᑉ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐅᖃᖅᑏ ᖁᕕᐊᓱᑦᑐᖓ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᐊᖃᕋᓱᖕᒪᑕ ᐃᓕᓐᓂᐊᕐᓂᓕᕆᓂᕐᒥᓪᓗ 

ᐱᐅᔪᒥᑦ ᓴᖅᑭᔮᖅᑎᑦᑎᓇᓱᒻᒪᑕ ᓄᓇᕗᒻᒥ. 

ᐃᓕᓐᓂᐊᕐᕕᑦᑎᓐᓂᑦ ᐃᓕᓴᖅᑏᑦ 

ᑕᑎᖃᖃᑦᑕᕆᐊᓖᑦ ᐃᓕᓴᐃᔨᒥᓐᓂᒃ ᐊᒻᒪᓗ ᑖᒃᑯᐊ 

ᐃᓕᓴᐃᔩᑦ ᑕᑎᖃᕆᐊᖃᕆᓪᓗᑎᒃ ᐃᓕᓴᕐᕕᒻᒥᑦ 

ᐊᖓᖄᖑᔪᒥᑦ ᐊᒻᒪᓗ ᑖᒃᑯᐊ ᑕᑎᖃᕆᐊᖃᕆᓪᓗᑎᒃ 

ᐊᕕᑦᑐᖅᓯᒪᔪᑦ ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦᑕ 

ᐱᓕᕆᕝᕕᐊᓂᑦ.  ᓇᐅᒃᑯᑐᐃᓐᓇᖅ 

ᑕᐃᒪᐃᑦᑐᖅᑕᖃᓐᖏᑉᐸᑦ ᓱᕈᓰᑦ ᑕᕝᕙ 

ᐊᒃᓱᕈᖅᑎᑕᐅᑐᐃᓐᓇᕐᓂᐊᖅᑐᑦ.  

 

ᕿᑎᕐᒥᐅᓂᑦ ᐃᓕᓐᓂᐊᕐᕕᓕᕆᓂᕐᒧᑦ ᐊᐅᓚᔾᔪᑏᑦ 

ᐱᓕᕆᕝᕕᐊ 

ᐃᖅᑲᓇᐃᔭᖅᑎᖃᐅᑦᑎᐊᑎᓐᓇᓱᖕᓂᐊᖅᐱᒌᑦ 

ᑕᖃᓗᐊᕈᑎᒃ ᑕᐃᒃᑯᐊ 

ᓄᖅᑲᕐᓂᐅᓴᑐᐃᓐᓇᖃᑦᑕᕐᒪᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ, 

ᐅᖃᐅᓯᕆᒐᒥ ᒥᔅᑕ ᐋᖁᐊᖅ. ᕿᓂᖅᑐᒍᑦ, 

ᐃᖅᑲᓇᐃᔭᖅᑎᑖᕆᐊᖃᖅᑐᒍᑦ ᓇᓂᑐᐃᓐᓇᖅ 

ᒐᕙᒪᒃᑯᑦ ᐃᓗᐊᓂ, ᐃᓕᓐᓂᐊᕐᓂᓕᕆᓂᐅᑉ 

ᐃᓗᐊᓂᑐᐃᓐᓇᐅᓐᖏᑦᑐᖅ. ᓇᒥᓕᒫᖅ 

ᐃᖅᑲᓇᐃᔭᖅᑎᒃᓴᓂᑦ ᕿᓂᖅᑐᒍᑦ, ᐊᑏ ᑎᑎᖅᑲᑎᑦ 

ᖃᐃᑕᐅᖃᑦᑕᕐᓕᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᕋᓱᒋᑦ 

ᐱᕚᓪᓕᐅᑎᒃᓴᐃᑦ ᑕᒪᒃᑯᐊ ᐅᓄᖅᑑᔪᓐᓇᕐᒪᑕ.  

 

ᐄ, ᐊᖏᖃᑎᒋᑦᑎᐊᖅᐸᒋᑦ ᐃᓕᓴᖅᑐᖁᑎᕗᓂᒃᑯᐊ 

ᐃᑲᔪᑦᑎᐊᕆᐊᖃᖅᑕᕗᑦ ᐊᒃᓱᕉᑎᒋᑦᑎᐊᕐᓂᐊᖅᑕᕋ 

ᑖᓐᓇ.ᖃᓄᓕᒫᑦᑎᐊᕋᓱᒍᒪᒐᓗᐊᖅᑐᖓ 

ᐱᓕᕆᕕᑦᑎᒍᑦ ᐊᓯᖏᑎᒍᓪᓗ ᐱᓕᕆᕝᕖᑦ 

ᐃᖅᑲᓇᐃᔭᖃᑎᒋᓂᐊᕆᕙᒃᑲ. ᐃᒻᒪᕐᑳ 

ᐊᑐᖅᑐᐊᕈᓐᓇᒻᒪᕆᑦᑐᒍᑦ ᐱᓕᕆᕝᕖᑦ ᐊᓯᖏᓐᓂᑦ 

ᐃᖅᑲᓇᐃᔭᖅᑐᓂᑦ 

ᐃᖏᕐᕋᑦᑎᐊᒃᑲᓐᓂᕈᓐᓇᕐᓂᐊᕋᑦᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  

 

ᐊᐱᖅᑯᑦ 105 - 5(1): ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓕᕆᓂᖅ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ, 

ᐅᓪᓗᒃᑰᒃᑲᓐᓂᖅᐸᒃᑲ ᐊᒥᑦᑐᕐᒥᐅᑦ.  

 

ᐅᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᑮᓇᐅᔭᓕᕆᔨᒧᑦ, ᐱᓕᕆᐊᖃᕐᒥᔪᖅ ᑕᒪᒃᑯᓂᖓ 

ᐱᔨᑦᑎᕋᕐᓂᕐᒥᑦ ᒪᓕᒐᕐᔪᐊᒥᑦ. 

ᑕᐃᒪ ᐅᑉᐱᕈᓱᒃᑲᒪ ᐱᕕᔾᔪᐊᖑᑎᓪᓗᒍ ᑖᒃᑯᐊ 

ᒐᕙᒪᒃᑯᑦ ᑕᐃᒪ ᐃᖅᑲᓇᐃᔭᖅᑎᖏᑦᑕ ᑕᒪᒃᑯᓂᖓ 

ᐃᓅᖃᑎᒥᓂᒃ ᓲᖑᓴᐃᓲᑦ. ᑖᓐᓇ 

ᓴᖅᑭᑦᑐᒪᖅᑲᐅᒐᒃᑯ.  

 

ᐅᖃᖅᑎᑦᑎᔩ, ᐅᓇ ᑖᒃᑯᐊ ᒐᕙᒪᒃᑯᑦ ᑕᐃᒪ 

ᖃᐅᔨᒪᖕᒥᔭᒃᑲ ᐊᔾᔨᒌᓐᖏᕈᓘᔭᖅᑐᓂᒃ  

ᐊᑐᐊᒐᖃᐅᖅᑐᐊᓘᖕᒪᑕ, ᑐᕌᒐᖃᐅᖅᑐᑎᓪᓗ ᑖᒃᑯᐊ. 

ᑖᓐᓇ ᐃᓱᒫᓘᑎᒋᔭᕋᓕ ᐅᓇ.  

 

ᐅᓇᖃᐃ ᒥᓂᔅᑕ ᑭᐅᔪᓐᓇᖅᐳᖅ ᑖᒃᑯᐊ ᒐᕙᒪᒃᑯᑦ 

ᐊᑐᐊᒐᖏᑦ ᐃᖅᑲᓇᐃᔭᕐᕕᖕᓂ ᑕᒪᒃᑯᓂᖓ 

ᐃᓅᖃᑎᒥᓂᒃ ᓲᖑᓴᐃᖃᑦᑕᖅᑐᐃᑦ, ᑕᒪᒃᑯᐊᖃᐃ 

ᐃᖅᑲᓇᐃᔭᖅᑎᓕᒫᑦ ᑕᒪᑐᒥᖓ 

ᖃᐅᔨᒪᑎᑕᐅᑦᑎᐊᕋᓗᐊᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᖑᔪᖅ, ᒥᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑏ 

ᑖᔅᓱᒥᖓ ᐅᖃᐅᓯᖃᑦᑎᐊᕋᕕᑦ ᐊᒻᒪᓗ 

ᐊᓕᐊᓇᐃᒍᓱᑦᑎᐊᖅᓱᖓ. ᐄ, ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᐃᒪᓐᓇ ᐊᓐᓂᕐᓇᖅᑐᐊᓘᖕᒪᑕ 

ᐊᒻᒪᓗ ᐃᖅᑲᓇᐃᔭᑦᑎᐊᖁᓪᓗᑎᒍᑦ ᑕᒪᒃᑯᓂᖓ 

ᐅᓗᕆᐊᓇᖅᑐᓂᑦ, 

ᑲᑉᐱᐊᓇᖅᑐᓃᖁᓐᖏᑦᑎᐊᖃᑦᑕᕋᑦᑎᒍᑦ. ᑖᒃᑯᐊ 

ᒪᓕᒐᐃᑦ, ᐊᑐᐊᒐᐃᑦ ᓴᖅᑭᑦᑎᕋᑖᖅᑕᑎᑦ 

ᐊᔾᔨᒌᓐᖏᑦᑐᓂᑦ ᐊᑐᐊᒐᖃᐅᖃᑦᑕᕋᑦᑕ ᑖᒃᑯᐊᓗ 

ᓴᖅᑭᔮᖅᑎᒐᓱᖃᑦᑕᖅᓱᑎᒍ. ᐃᓕᓐᓂᐊᕐᓂᑦᑎᒍᑦ, 

ᐸᐃᑉᐹᒃᑯᑦ ᓴᖅᑭᔮᖅᑎᑦᑎᖃᑦᑕᖅᓱᑕ ᑕᕝᕘᓇᓗ 

ᖃᕋᓴᐅᔭᒃᑯᑦ ᐊᒻᒪᓗ ᐃᓛᑎᒍᑦ 

ᓴᖅᑭᑎᑦᑎᖃᑦᑕᖅᓱᑕ ᑎᑎᕋᒃᑯᑦ ᑖᒃᑯᓄᖓ 

ᐃᖅᑲᓇᐃᔭᖅᑎᓕᒫᑦᑎᓐᓄᑦ, ᐃᒪᓐᓇᐃᒍᓐᓇᖅᑐᓯ 

ᐃᒪᓐᓇᐃᓕᐅᖅᑕᐅᓕᕈᔅᓯ ᐅᑯᐊ ᑕᕝᕙ 

ᐊᑐᕈᓐᓇᖅᑕᓰᖅᓯᒪᔪᓂᒃ 

ᓴᖅᑭᔮᖅᑎᑦᑎᑦᑎᐊᕋᓱᖃᑦᑕᖅᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ 

ᑭᐅᔪᓐᓇᕋᑖᕐᒪᑦ. ᐄ, ᑕᐃᒪ ᑖᒃᑯᐊ ᒐᕙᒪᒃᑯᑦᑕᐅᖅ 

ᐅᒃᐱᕈᓱᖕᒥᖕᒪᑕ ᐱᔨᑦᑎᕋᕐᓂᕐᒥᒃ ᑕᐃᒪ 

ᑐᕌᒐᖃᓚᐅᖅᓯᒪᖕᒥᖕᒪᑕ. ᑖᒃᑯᐊ ᒐᕙᒪᐃᑦ 

ᐃᖅᑲᓇᐃᔭᖅᑎᖏᑦ ᐱᔨᑦᑎᕋᖃᑦᑕᕐᒥᖕᒪᑕ. 

ᐅᓇ ᓴᖅᑭᔾᔪᑎᒋᓗᐊᖅᑲᐅᕙᕋ. ᑖᓐᓇ ᑭᒡᒐᖅᑐᖅᑕᒪ 

ᐃᓚᖓ ᐃᒡᓗᓕᖕᒥᑦᑕᐅᖅ ᑕᐃᒪ ᐊᒥᑦᑑᑉ ᐃᓚᖓᓂ. 

ᑕᐃᒪ ᖃᐅᔨᒪᔪᐃᓐᓇᐅᖕᒥᒐᑦᑕ ᑖᒃᑯᐊ  

ᐃᖅᑲᓇᐃᔭᖅᑎᑦ ᐃᓚᖏᑦᑕᐅᖅ ᔫᓂᐊᓐᒧᑦ 

ᐊᑦᑕᑕᖅᓯᒪᖃᑦᑕᕐᒥᖕᒪᑕ.  

ᑕᒪᒃᑯᐊᓗ ᔫᓂᐊᓐᒧᑦ ᐊᑦᑕᑕᖅᓯᒪᖃᑦᑕᕐᒥᖕᒪᑕ 

ᑕᒪᒃᑯᐊᓗ ᔫᓂᐊᓐᒧᑦ ᐊᑦᑕᑕᖅᓯᒪᓐᖏᑦᑐᐃᑦᑕᐅᖅ 

ᐊᕐᓇᐅᒐᓗᐊᖅᐸᑦ ᐊᖑᑕᐅᒐᓗᐊᖅᐸᑦ ᑕᒪᒃᑯᓂᖓ 

ᐃᓅᖃᑎᒥᓂᒃ ᓲᖑᓴᐃᖃᑦᑕᖅᑐᓂᒃ. ᑕᒪᓐᓇ 

ᐋᖅᑭᒋᐊᑦᑎᐊᕆᐊᖃᕋᓗᐊᕐᒪᑦ.  

 

ᑕᐃᒪᓕ ᑖᒃᑯᐊ ᔫᓂᐊᓐᑯᓐᓄᑦ 

ᐊᑦᑕᑕᖅᓯᒪᓐᖏᑦᑐᐃᖅᑲᐃ ᐊᔾᔨᑦᑎᐊᖓᓂᒃ 

ᑖᒃᑯᓄᖓ ᔫᓂᐊᓐᑯᓐᓄᑦ ᐊᑦᑕᑕᖅᓯᒪᔪᓄᑦ 

ᐊᔾᔨᒌᒃᑎᑕᐅᒐᓗᐊᖅᐳᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᒻᒪᓗ ᒪᓕᒐᓕᐅᖅᑎ ᑖᑦᓱᒧᖓ 

ᐊᐱᕆᑦᑎᐊᕋᕕᑦ. ᑖᒃᑯᐊ ᔫᓂᐊᓐᒦᑦᑐᐃᑦ 

ᐱᓕᕆᐊᕆᔭᐅᖃᑦᑕᕐᒪᑕ ᑖᒃᑯᐊᓪᓗ 

ᐱᖃᑎᖃᕈᒪᒍᑎᒃ ᑖᒃᑯᓇᓐᖔᖅᓯᒪᔪᓂᒃ ᐃᓚᒋᔭᐅ-

ᑕᐱᖃᕈᓐᓇᖃᑦᑕᑦᑎᐊᓲᖑᒻᒪᑕ 

ᑕᐃᒪᓐᓇᐃᓕᖓᑎᓪᓗᒍ ᑖᒃᑯᐊ  ᑕᐃᒪᓐᓇ 

ᑕᒪᒃᑯᓂᖓ ᕿᒥᕐᕈᐊᖅᑕᐅᕙᓪᓕᐊᑎᓪᓗᒋᑦ 

ᐱᓕᕆᐊᕆᔭᐅᖃᑦᑕᖅᓱᑎᒃ.  

 

ᑕᐃᒃᑯᐊ ᔫᓂᐊᓐᒦᓐᖏᑦᑐᓄᑦ ᐊᐱᕆᕋᑖᕋᕕᑦ 

ᑕᐃᒪᓐᓇ ᐊᐅᓚᔾᔪᓯᕗᑦ ᐊᔾᔨᒋᓪᓗᓂᐅᒃ ᑭᓯᐊᓂ 

ᑕᕝᕘᓇ ᑭᒡᒐᖅᑐᐃᕕᖃᓐᖏᓐᓂᖅᓴᐅᖃᑦᑖᕐᔪᒻᒪᑕ 

ᑭᓯᐊᓂ ᑕᐃᒪᓐᓇᐃᓕᖓᑎᓪᓗᒍ ᑕᒪᒃᑯᐊ 

ᔫᓂᐊᓐᒦᖏᑦᑐᐃᑦ ᐊᑐᐊᒐᖁᑎᖃᐅᒥᖕᒪᑕ ᖃᓄᖅ 

ᐊᐅᓚ ᐱᓕᕆᐊᕆᔭᐅᓕᕈᑎᒃ ᑕᒪᒃᑯᓂᖓ 

ᐊᑐᐊᒐᕐᓂᒃ ᐊᑐᑦᑎᐊᕆᐊᖃᖃᑦᑕᖅᓱᑕ.  

 

ᑖᒃᑯᐊᓪᓗ ᐊᑐᐊᒐᐃᑦ ᓴᖅᑭᔮᖅᑎᓐᓇᖅᓱᑎᒍ ᐊᒻᒪᓗ 

ᐃᓕᓐᓂᐊᖅᑎᖃᑦᑕᖅᓱᑎᒍ ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᑖᒃᑯᐊ ᖃᓄᖅ 

ᐊᐅᓚᒋᐊᖃᕐᓂᕈᔪᖏᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᕐᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ 

 

ᖃᐃᕐᓂᖅ: ᖁᔭᓐᓇᒦᖔᓯᑦ ᐅᖃᖅᑏ. ᖁᔭᓐᓇᒦᓪᓗ  

ᑖᓐᓇ ᑭᐅᑦᑎᐊᕈᓐᓇᕋᑖᕐᒪᑦ ᒥᓂᔅᑕ. ᐆᒥᖓᓕᑕᕝᕙ 

ᐊᐱᕆᔪᒪᓕᖅᐸᕋ ᒥᓂᔅᑕ ᑖᓐᓇᖃᐃ 

ᓴᖅᑭᑦᑎᔪᓐᓇᕋᓗᐊᖅᐳᓯ ᓄᑖᒥᒃ 

ᐊᑐᐊᒐᐅᔪᓐᓇᕋᔭᖅᑐᒥᒃ ᑖᒃᑯᓄᖓ 

ᐃᖅᑲᓇᐃᔭᖅᑎᓄᑦ ᒪᓕᒃᑕᐅᔪᓐᓇᕋᔭᖅᑐᓂᒃ ᑖᓐᓇ 

ᐃᖅᑲᓇᐃᔭᕐᕕᕐᒥ ᐃᓅᖃᑎᒥᓂᒃ 

ᓲᖑᓴᐃᓇᓱᖃᑦᑕᕐᓂᖅ ᐃᒻᒪᖄᖃᐃ 

ᓴᖅᑭᑦᑎᔪᓐᓇᕋᔭᖅᑐᐃᑦ ᒐᕙᒪᒃᑯᑦ ᓄᑖᕐᒥᒃ 

ᐊᑐᐊᒐᕐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ ᐊᐱᕆᒻᒪᐅᒃ. ᐄ, 

ᑖᒃᑯᐊ ᐊᑐᐊᒐᖁᑎᕗᑦ ᒪᓕᒐᖁᑎᕗᑦ 

ᕿᒥᕐᕈᐊᖏᓐᓇᖃᑦᑕᖅᑕᕗᑦ 

ᐃᓗᐊᓐᖏᓪᓕᐅᕈᑎᖃᓕᕋᐃᒻᒪᑕ 

ᐋᖅᑭᒋᐊᕆᐊᖃᖃᑦᑕᖅᓱᑕ.  

 

ᑕᒪᒃᑯᐊᓪᓗ ᓄᓇᕘᒥᑐᐊᖑᓐᖏᑦᑐᑦ ᑲᓇᑕᒥ 

ᖃᓄᐃᓕᐅᖅᑕᐅᔪᕕᓃᑦ ᑐᑭᓯᓇᖅᓯᒐᐃᒻᒪᑕ. 

ᐃᓚᖏᑦ ᐃᖅᑲᖅᑐᐃᕕᖕᒧᑦ ᑎᑭᐅᑎᒻᒪᕆᖃᑦᑕᕐᒪᑕ 

ᑕᒪᒃᑯᓄᖓ. ᑕᒪᒃᑯᐊ ᐊᓯᔾᔨᖅᐸᓪᓕᐊᖏᓐᓇᖅᓱᑎᒃ. 

ᐊᓯᔾᔨᖅᐸᓪᓕᐊᓂᕈᔪᖏᓐᓂᒃ ᑕᐅᑐᖃᑦᑕᖅᑐᒍᑦ 

ᑖᓐᓇ ᐅᖃᐅᓯᕆᔭᕗᑦ ᐃᓗᓪᓚᕆᑯᓗᐊ 2016-ᒥ 

ᐋᖅᑭᑦᑕᐅᒋᐊᒃᑲᓐᓂᐊᕐᔪᓚᐅᖅᓱᓂ. ᒫᓐᓇ ᑕᒪᒃᑯᐊᑦ 

ᓄᑖᓂᒃ ᓴᖅᑭᑦᑐᖃᓕᕋᐃᒻᒪᑦ 

ᐋᖅᑭᒋᐊᕆᐊᖃᑦᑕᕐᓂᐊᖅᑕᕗᑦ.  

 

ᑕᒪᒃᑯᐊ ᐃᖅᑲᓇᐃᔭᖅᑎᕗᑦ ᐊᒃᓱᐊᓗᒃ 

ᐊᓐᓂᕆᒐᑦᑎᒍᑦ ᐊᒻᒪᓗ 

ᓴᓇᑦᑎᐊᖁᓪᓗᑎᒍ ᐱᑦᑎᐊᖅᑐᐃᓐᓇᐅᓱᖓᕋᐃᒐᑦᑕ 

ᐱᓕᕆᑦᑎᐊᒃᑲᒻᒪᕆᐊᓘᒻᒪᑕ. ᐊᒻᒪᓗ ᐅᐱᒋᕙᒃᑲ 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᐊᒻᒪᓗ ᐊᐱᖅᓱᒐᕕᑦ 

ᑖᑦᓱᒪ ᒥᒃᓵᓄᑦ ᓂᓪᓕᕐᕕᒋᒍᓐᓇᖅᓯᒐᑦᑎᒍ 

ᐊᓕᐊᓇᐃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ.  

ᐃᓄᓕᒫᖅᓯᐅᑎᓂ ᐃᖅᑲᓇᐃᔭᖅᑎᓄᓪᓗ 

ᐃᒡᓗᓂᑦ ᑐᓂᐅᖅᑲᐃᓂᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᒋᔪᒪᔭᕋ.  

 

ᐱᓇᓱᐊᕈᓯᖅ ᑕᒪᑐᒪᓂ ᒥᓂᔅᑕ ᐅᖃᓚᐅᖅᓯᒪᔪᖅ 

ᒪᓕᒐᓕᐅᕐᕕᖕᒧᒡᒎᖅ ᓴᖅᑭᑕᐅᓂᐊᕐᒪᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 2018-19 ᑭᒃᑯᑐᐃᓐᓇᕐᓄᑦ 

ᐃᖅᑲᓇᐃᔭᖅᑎᓄᓪᓗ ᐃᒡᓗ 

ᑐᓂᐅᖅᑲᖅᑕᐅᖃᑦᑕᖅᓯᒪᓂᖏᓐᓂᒃ.  

 

ᐃᑉᐸᒃᓴᖅ ᓇᑦᑎᓕᖕᒧᑦ ᒪᓕᒐᓕᐅᖅᑎ 

ᐅᖃᒃᑲᓐᓂᓚᐅᖅᓯᒪᔪᖅ ᓄᓇᕗᒻᒥᐅᑦ ᐃᓘᓐᓇᖏᑦ 

ᖃᐅᔨᒪᔭᕆᐊᖃᖅᑐᑦ ᐃᒡᓗᓕᕆᔨᕐᔪᐊᖅ 

ᐃᒡᓗᑖᖅᑎᑦᑎᓂᖓᑕ ᓱᑯᑦᑎᐊᓃᒻᒪᖔᑦ. ᑕᐃᒪ 

ᑖᓐᓇ ᑐᕌᒐᖅ ᐊᓐᖑᑎᓂᐊᕈᑦᑎᒃᑯᑦ ᑕᒪᒃᑯᐊ 

ᑐᓴᐅᒪᔾᔪᑏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔭᕆᐊᓖᑦ 

ᑕᖅᑲᒃᑯᓄᖓ ᖃᐅᔨᒪᔮᕆᔭᐅᓕᕐᓂᐊᕐᒪᑕ 

ᐊᑐᐃᓐᓇᓗᑎᒡᓗ ᓄᓇᕗᒻᒥᐅᓕᒫᓄᑦ, 

ᒪᓕᐊᓕᐅᖅᑎᑐᐃᓐᓇᓐᖏᑦᑐᓄᑦ 

ᐃᒡᓗᓕᕆᔨᒃᑯᓐᓄᓪᓗ 

ᐃᖅᑲᓇᐃᔭᖅᑎᑐᐃᓐᓇᐅᓐᖏᑦᑐᑦ.  

 

ᐅᖃᖅᑏ, ᒥᓂᔅᑕ ᑲᔪᓯᑦᑎᐊᕐᓂᐊᖅᐹ 

ᐊᖏᖅᓯᒪᔭᒥᓂᒃ ᑲᑎᒪᓂᕗᑦ ᒫᓐᓇ ᐅᑭᐅᒥ 

ᐃᓱᓕᓚᐅᖅᑎᓐᓇᒍ ᓴᖅᑭᓂᐊᕐᓗᒋᑦ 

ᐃᒡᓗᓕᕆᔨᕐᔪᐊᒃᑯᑦ 2018-19 ᐃᓄᓕᒫᓄᑦ 

ᐃᖅᑲᓇᐃᔭᖅᑎᓄᓪᓗ ᐃᒡᓗᒃᓴᓂᑦ 

ᓄᓇᓕᓐᓄᐊᖅᑎᕆᓂᐊᕐᓂᖏᓐᓂᒃ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᓄᑖᖑᕆᐊᖅᓯᒪᓂᖓᓂᒃ 

ᐃᒡᓗᐃᑦ ᐊᒡᒍᑐᐃᓂᕐᒧᑦ ᐃᒡᓗᓂᑦ 

ᐳᐊᓗᖓᐃᔭᐃᓂᐊᓄᑦ ᑐᑭᓯᒋᐊᕈᑎᒥᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᑕᒪᑐᒪ ᒥᒃᓵᓄᑦ ᐊᐱᕆᖕᒪᑦ. ᐅᖃᐅᑎᓚᐅᕋᒃᑯᑦ 

ᑕᒪᒃᑯᐊ ᐊᔪᕐᓇᕈᓐᓃᖅᐸᑦ ᐊᑐᐃᓐᓇᕈᕈᒫᕐᓂᕋᖅᖢᒋᑦ 

ᑖᑉᓱᒥᖓ ᐅᖃᐅᓯᕆᓚᐅᖅᑕᒻᓂᒃ ᐊᓯᔾᔩᓯᒪᖏᑦᑐᖓ, 

ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ 

ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ 

ᖃᖓ ᓴᖅᑭᓛᕐᒪᖔᒋᑦ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓴᖅᑭᑦᑎᓂᑐᐃᓐᓇᕐᒥᑦ 

ᑕᕝᕗᖓ ᐃᓯᖅᓯᓂᑐᐃᓐᓇᒥᒃ ᐊᔾᔨᒋᓐᖏᒻᒪᒍ 

ᐸᐃᑉᐹᒥᒃ ᑐᓂᓯᑐᐃᓐᓇᕐᓂᑦ. ᑕᐃᒪ 

ᓴᖅᑭᑦᑐᓐᓇᖅᓯᑐᐊᕈᑦᑎᒍ ᑕᐃᒪᐃᓐᓂᐊᖅᑐᑦ, ᑕᐃᒪ 

ᓴᖅᑭᑐᐃᓐᓇᕆᐊᖑᓕᖅᐸᑕ ᖁᕕᐊᓱᒃᑲᔭᖅᐳᖓ 

ᓴᖅᑭᑦᑎᔭᕆᐊᒃᓴᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᒃ 

ᐱᖕᒪᕆᐊᒻᒪᑦ ᑖᒃᑯᐊ ᑐᓴᐅᒪᑏᓐᓇᖁᓪᓗᒋᑦ ᓄᑖᓂᒃ 

ᐃᒡᓗᓕᐅᖅᑕᐅᓗᑎᒃ.  

 

ᑕᐃᒪ ᒥᓂᔅᑕ ᐅᖃᖅᓯᒪᔪᓐᓇᖅᐹ ᑕᒪᐅᖓ ᑕᕝᕗᖓ 

ᐅᐱᕐᖔᒃᑯᑦ ᑲᑎᒪᕐᔪᐊᕐᓂᖅ ᖃᓄᐃᓕᖓᓂᖓᓂᒃ 

ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᖃᒃᑦᑕᖅᑐᓄᑦ ᑖᒃᑯᓄᐊ 

ᐃᒡᓗᓕᕆᔨᒃᑯᓐᓄᓪᓗ ᐃᖅᑲᓇᐃᔭᖅᑏᓪᓗᒍ 

ᐃᒡᓗᒃᓴᖏᓐᓄᑦ ᓴᓇᔭᐅᓂᐊᖅᑐᑦ 2018-19 

ᐊᕐᕌᒍᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᐅᓯᕆᓪᓗᑎᒍ 

ᑕᐃᓐᓇ ᑕᒫᓂ ᐱᓇᓱᐊᕈᓯᐅᑉ ᐱᒋᐊᕐᓂᖅ 

ᐱᓇᓱᐊᕈᓯᐅᓚᐅᖅᑐᒥᒃ ᐅᖃᖅᓯᒪᓚᐅᕋᒪ 

ᒪᓕᒐᓕᐅᖅᑎᐅᖃᓐᓄᑦ ᑐᓴᐅᒪᑎᓐᓂᐊᕐᓂᕋᖅᖢᒋᑦ 

ᐱᕙᓪᓕᐊᓂᖏᓐᓂᒃ, ᑖᒃᑯᐊ ᐃᒡᓗᓕᕆᓂᖅᐳᑦ 

ᐃᒡᓗᓕᐅᕐᓇᖅᐸᖕᒪᑦ. ᐅᖃᖅᓯᒪᒐᒪ ᑕᐃᒫᒃ 

ᑕᐃᒪᐃᓐᓂᐊᖅᐳᖓ ᑐᓴᖅᑎᓯᒪᓂᐊᖅᐸᒃᑲ 

ᐃᓛᓐᓂᒃᑯᑦ ᓄᑖᓂᒃ ᑐᓴᒐᒃᓴᖅᑕᖃᓕᕌᖓᑦ, 

ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 107 - 5(1): ᓴᐳᒻᒥᐅᓴᖅᓯᒪᓂᖅ 

ᐋᓐᓂᐊᕕᓐᓂ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖃᔅᓯᑲᓪᓚᖕᓂᒃ 

ᐃᓱᒫᓘᑕᐅᔪᓂᒃ ᒪᑯᓄᖓ ᐅᐊᔅᓯᖃᕆᐊᖃᕐᓂᖅ 

ᑐᔪᕐᒥᕕᖕᓄᑦ ᐋᓐᓂᐊᕕᓕᐊᖅᓯᒪᔪᓄᑦ 

ᑐᔪᕐᒥᕕᖏᓐᓄᑦ.  

 

ᐊᒻᒪᓗ ᐱᒻᒪᕆᐅᖕᒥᖕᒪᑦ ᑖᒃᑯᐊ ᐋᓐᓂᐊᕕᒃᐳᑦ 

ᐊᒻᒪᓗ ᑖᓐᓇ ᕿᑭᖅᑕᓂ ᐋᓐᓂᐊᕕᒃ, ᑕᐃᒫᒃ 

ᐊᑦᑕᕐᓇᓐᖏᑦᑐᒦᖁᓪᓗᒋᑦ ᑕᐃᒪ ᑳᓐᑐᕌᒃᖃᕐᒪᑦ 

ᐅᐊᔅᓯᔨᖃᕐᓂᕐᒧᑦ 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᑭᖅᑕᓂ ᐋᓐᓂᐊᕕᖕᒧᑦ ᐊᒻᒪᓗ 

ᒫᓐᓇᕋᑖᖑᓚᐅᖅᑐᖅ ᑳᓐᑐᕌᒃᑦ-ᓚᐅᕐᒥᖕᒪᑦ 

ᐅᐊᔅᓯᖃᕐᓂᕐᒧᑦ ᐋᓐᓂᐊᕕᓕᒫᓄᑦ ᓄᓇᕗᒻᒥ.  

 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᒪᓕᒐᓕᐅᕐᕕᖕᒥ 

ᖃᓄᐃᓕᖓᓕᕐᓂᖓᓂᒃ ᐅᐊᔅᓯᖃᕐᓂᐅᑉ ᕿᑭᖅᑕᓂ 

ᐋᓐᓂᐊᕕᖕᒥ ᐊᒻᒪᓗ ᐋᓐᓂᐊᕕᖕᓂ ᐊᓯᖏᓐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, 

ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᓗ ᖁᔭᒋᕙᕋ 

ᐊᐱᖅᑯᑎᖓᓄᑦ. ᑖᓐᓇ ᕿᑭᖅᑕᓂ ᐋᓐᓂᐊᕕᒃ 

ᑖᓐᓇ ᐅᓪᓗᓕᒫ ᐅᓐᓄᐊᓕᒫᖅ ᐅᐊᔅᓯᖃᖃᑦᑕᖅᑐᒍᑦ 

ᐊᒻᒪ ᐊᔾᔨᓕᐅᕈᑎᒃᑯᓪᓗ ᑖᒃᑯᐊ 

ᖃᐅᔨᓴᖅᑕᐅᕕᓕᖕᓂᓪᓗ ᐊᒻᒪᓗᒃᑲᓐᓂᖅ 

ᐅᐊᔅᓯᖃᕐᒥᔪᒍᑦ 10-ᓂᒃ ᐋᓐᓂᐊᕕᖁᑎᑦᑎᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ, 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᒥᓂᔅᑕᓗ ᖁᔭᓐᓇᒦᒃ ᑭᐅᔾᔪᑎᖓᓄᑦ. ᐅᖃᖅᑏ, 

ᑖᓐᓇ ᐅᐊᔅᓯᓂᕐᒥᒃ ᐱᔨᑦᑎᓂᕐᒥᒃ ᐋᓐᓂᐊᕕᖕᓂ 

ᑖᓐᓇ ᐅᐊᑦᓯᖃᕐᓂᖅ ᐋᓐᓂᐊᕕᖕᓂ 

ᐃᓕᓐᓂᐊᖅᓯᒪᓂᖃᕆᐊᖃᕐᒪᑦ ᑕᐃᒪ ᐱᒻᒪᕆᐅᖕᒪᑦ 

ᒪᓕᑦᑎᐊᕆᐊᖃᕐᓂᖏᓐᓂᒃ ᐱᓗᐊᖅᑐᒥᒃ 

ᖃᓄᐃᓕᐅᕐᓂᕐᓗᑦᑐᖃᕐᓗᓂ ᐊᒻᒪᓗ 

ᓄᖅᑲᖅᑎᑦᑎᔭᕆᐊᖃᕐᓗᓂ. 

 

ᒥᓂᔅᑕ ᐅᖃᑦᑎᐊᕈᓐᓇᖅᐹ ᖃᓄᐃᑦᑐᓂᒃ 

ᐱᓕᒻᒪᒃᓴᖅᑎᑕᐅᖃᑦᑕᕐᒪᖔᑕ ᑖᒃᑯᐊ ᐅᐊᔅᓰᑦ 

ᐋᓐᓂᐊᕕᖕᓂ ᐊᒻᒪᓗ ᓄᓇᓖᑦ ᐋᓐᓂᐊᕕᖏᓐᓂ 

ᐃᖅᑲᓇᐃᔭᖃᑦᑕᖅᑐᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑲᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᑎᑎᖅᑲᖁᑎᖃᓐᖏᒃᑲᓗᐊᖅᑐᖓ ᑭᓯᐊᓂ ᐃᓱᒪᔪᖓ 

ᑕᐃᒪ ᐅᐊᔅᓯᑖᕐᓂᖅ ᐅᐊᑦᓰᓪᓗ 

ᖃᐅᔨᒪᑦᑎᐊᕋᓗᐊᕐᒪᖔᑦ ᐱᕕᒡᔪᐊᖅᑐᖃᓕᖅᐸᑦ 

ᖃᓄᖅ ᐅᔾᔨᖅᓱᑦᑎᐊᕆᐊᒃᓴᖅ ᐊᒻᒪᓗ 

ᐱᓕᒻᒪᒃᓴᑦᑎᐊᖅᓯᒪᓗᓂ ᑕᒪᒃᑯᓂᖓ 

ᐋᖅᑭᒍᑎᒋᒐᔭᖅᑐᓂᒃ. ᑕᐃᒪ 

ᐅᖃᐅᑎᔪᓐᓇᖏᒃᑲᓗᐊᕐᓗᒋᑦ ᐃᓗᓕᑯᓗᖏᓐᓂᒃ 

ᖃᓄᐃᑦᑑᔭᕐᒪᖔᑕ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑎᑦ ᐃᒪᓐᓇ ᐃᓕᓐᓂᐊᖅᓯᒪᔪᓂᒃ ᑲᑦᑐᕌᒃᑦ-

ᒥ ᐊᑎᓕᐅᕆᕌᖓᒥᒃ ᕿᒥᕐᕈᐊᖃᑦᑕᖅᑐᑦ 

ᓇᓗᓇᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᐅᖃᖅᑏ, ᑐᑭᓯᐅᒪᒍᒪ 

ᐅᐊᑦᓰᑦ ᑖᒃᑯᐊ ᐋᓐᓂᐊᕕᖕᓂ ᓄᓇᕗᒻᒥ ᑖᓐᓇ 

ᐃᓕᓐᓂᐊᕐᕕᖕᒥᒃ ᐱᔭᕇᖅᓯᓯᒪᔭᕆᐊᓕᒃ ᐊᒻᒪᓗ 

ᐱᓕᒻᒪᒃᓴᐃᓂᕐᒥᒃ ᐃᒪᓐᓇ ᑲᑉᐱᐊᓇᖅᓵᖏᑦᑐᓂᒃ 

ᐅᓚᕕᓴᕆᐊᒃᓴᖅ. ᑭᓯᐊᓂ ᑐᑭᓯᓇᑦᑎᐊᖏᒻᒪᑦ 

ᑖᒃᑯᐊ ᑎᒥᐅᔪᑦ ᓇᓂᑐᐃᓐᓇᖅ ᓄᓇᕗᒻᒥ 

ᐸᐃᑉᐹᖃᖅᑐᓂᒃ ᐸᐃᑉᐹᖅᑖᕐᓂᐊᖅᑐᓂᒃ ᐱᓕᒻᒪᒃᑎ.  

 

ᒥᓂᔅᑕ ᐅᓂᒃᑲᕈᓐᓇᖅᐹ ᖃᓄᖅ ᑖᒃᑯᐊ ᐅᐊᔅᓯᔨᖏᑦ 

ᓄᓇᕗᒻᒥ ᐋᓐᓂᐊᕕᖁᑎᖏᓐᓂ ᐃᖃᓗᖕᓂ 

ᐊᓯᖏᓐᓂᒡᓗ ᓄᓇᓕᓐᓂ ᓈᒻᒪᒃᑐᓂᒃ 

ᐱᓕᒻᒪᒃᓯᓯᒪᒐᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, 

ᒥᓂᔅᑐ ᐊᕐᓇᒃᑲᖅ.  

 

ᐊᕐᓇᒃᑲᖅ: (ᑐᓴᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓕ ᑎᒥᐅᔪᒧᓪᓕᖃᐃ ᐃᓱᒪᖅᓲᑕᐅᒐᔭᖅᑐᖅ 

ᑕᐃᒃᑯᐊ ᐃᖅᑲᓇᐃᔭᓕᖅᑎᖃᑦᑕᖅᑐᑦ ᐅᐊᔅᓯᓂᒃ 

ᐃᒪᓐᓇ ᐱᓕᒻᒪᒃᓴᖅᓯᒪᑦᑎᐊ ᑕᐃᒪ ᕿᒥᕐᕈᓂᐅᑉ 

ᐃᓗᐊᓃᖃᑦᑕᖅᓴᔪᖅ ᑳᓐᑐᕌᒃᑎᒃᑯᕕᐅᒃ. 

ᐃᒪᓐᓇ ᐱᓕᒻᒪᒃᓴᖅᓯᒪᔪᓂᒃ 

ᐃᖅᑲᓇᐃᔭᖅᑎᖃᕈᒪᓂᐊᖅᐳᑎᑦ. 

 

ᐸᐃᑉᐹᖅᑖᕋᓱᓐᓂ ᑖᓐᓇ ᐸᐃᑉᐹᖅᑖᖅᓯᒪᒻᒪᑦ 

ᑭᓯᐊᓂ ᐅᐊᔅᓯᔨᖃᕐᓂᕐᒧᑦ ᐅᖃᖅᓯᒪᔪᖃ ᑕᐃᒪᓕ 

ᑕᒪᒃᑯᐊ ᖃᓄᐃᓕᐅᓂᕐᓗᑦᑐᖃᕐᓂᖅᐸᑦ ᐅᓂᒃᑳᑦ 

ᑕᐃᒪᓕ ᐸᐃᑉᐹᖅᑖᖅᑎᑦᑎᖃᑦᑕᖅᑐᑦ 

ᑎᑎᕋᖁᔨᒐᔭᖅᑐᑦ ᖃᓄᐃᓕᐅᖃᑦᑕᕐᒪᖔᕐᒥᒃ 

ᐊᔾᔨᓕᐅᕈᑎᓂᓪᓘᓐᓃᑦ ᐃᓕᓯᒪᕙᒌᖅᑐᓂᒃ 

ᓴᐳᒻᒥᔭᐅᖁᓪᓗᒋᑦ ᐃᖅᑲᓇᐃᔭᖅᑎᑦ 

ᐋᓐᓂᐊᕕᓕᐊᖅᓯᒪᔪᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᔾᔨᕈᓱᓚᐅᕆᑦᑎ ᐅᖃᐅᓯᒃᑯᑦ ᐊᐱᖅᓱᕐᓂᖅ 

ᐱᕕᖃᕈᓐᓃᕐᒪᑦ. ᒥᔅᑐ ᒥᑭᓐᖑᐊᖅ.  

 

ᐱᒋᐊᖅᑎᑕᖅ 014 - 5(1): ᐊᐱᖅᓱᕐᓇᐅᔫᑉ 

ᐃᓚᔭᐅᓂᖓ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᒪᓕᒐᖅ 39(7) 

ᐱᒋᐊᖅᑎᑦᑎᕗᖅ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐅᖅᑯᕐᒧᑦ ᑖᓐᓇ ᐊᐱᖅᓱᕐᓂᖅ 

ᐅᐃᒍᒋᐊᖅᑕᐅᖁᓪᓗᒍ ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᑎᑕᕐᒪᑦ ᐱᖁᔨᕗᖔᕈᓪᓗ 

ᓈᒻᒪᒃᖢᓂ. ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ. 

ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. ᓂᕈᐊᓐᖏᑦᑐᑦ. 

ᐱᖁᔨᕗᖔᕈᑎ ᑲᔪᓯᔪᖅ. 

 

>>ᐃᓪᓚᖅᑐᑦ 

 

ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ ᐃᓚᒋᐊᖅᑐᖅ 

ᐃᑲᕐᕋᐅᑉ ᐊᕝᕙᖓᓂᒃ 30-ᒥᓂᑦᒥᒃ ᒫᓐᓇᒥᒃ 

ᐱᒋᐊᖅᖢᓂ. 

 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ.  

 

ᐊᐱᖅᑯᑦ 108 - 5(1): ᑐᑦᑐᓕᕆᓂᖅ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᒧᑦ.  

 

ᐅᖃᖅᑎᑦᑎᔩ, ᐱᓇᓱᐊᕈᓯᐅᓚᐅᖅᑐᒥᒃ ᒥᓂᔅᑕ 

ᑎᓕᐅᓚᐅᕋᒃᑯ ᒪᓕᒐᓕᐅᕐᕕᒻᒥ ᑐᓴᖅᑎᑦᑎᖁᓪᓗᒍ 

ᑐᒃᑐᒃᑕᐅᓯᒪᓕᖅᑐᑦ ᐊᒥᓲᓂᖏᓐᓂᒃ ᕿᑭᖅᑖᓗᒻᒥ. 

ᒥᓂᔅᑕ ᖃᑦᓯᐅᓪᓚᑦᑖᕐᓂᖏᓐᓂᒃ 

ᐅᖃᕈᓐᓇᓚᐅᓐᖏᒻᒪᑦ ᑕᐃᑦᓱᒪᓂ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᒐᕙᒪᒃᑯᑦ 

ᑐᒃᑐᒍᓐᓇᐃᓪᓕᑲᐃᓐᓇᓂᕐᒥᒃ ᕿᑭᖅᑖᓗᒻᒥ 

ᓄᖅᑲᑎᑦᑎᓚᐅᖅᓯᒪᒻᒪᑕ ᐋᒐᔅᑦ 2015-ᖑᑎᓪᓗᒍ. 

ᑕᐃᔅᓱᒪᓂᓕ ᒐᕙᒪᒃᑯᑦ 

ᑐᑦᑐᒍᓐᓇᖅᓯᑎᑦᑎᓚᐅᖅᓯᒪᒻᒪᑕ ᑲᑎᑦᑐᒋᑦ 250-ᓂᑦ 

ᕿᑭᖅᑖᓗᒻᒥᑦ ᓄᓇᓕᓕᒫᓄᑦ.  

ᐱᒻᒪᕆᐅᓱᕆᓪᓗᒍ ᐅᑉᐱᕆᒐᒃᑯ 

ᓇᐅᑦᑎᖅᑐᕆᐊᖃᕐᓂᕗᑦ ᖃᑦᑎᓂᒃ 

ᑐᒃᑐᑦᑐᖃᖅᐸᓕᐊᒻᒪᖔᖅ ᐊᕐᕌᒍᑕᒫᑦ, 

ᖃᐅᔨᒪᓂᐊᕋᑦᑕ ᐊᖑᓇᓱᓐᓂᖅ ᖃᓄᖅ 

ᐊᑦᑐᐃᓯᒪᕙᓪᓕᐊᒻᒪᖔᖅ ᑐᒃᑐᐃᑦ ᐊᒥᓲᓂᖏᓐᓂᑦ.  

 

ᑐᑭᓯᐅᒪᒐᒪ ᐆᒪᔪᕐᓂᐊᖅᑏᑦ ᐊᓪᓚᕝᕕᖏᑦ ᐊᒻᒪᓗ 

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐱᓕᕆᖃᑎᖃᖃᑦᑕᕐᒪᑕ 

ᖃᐅᔨᒪᓇᓱᑦᑐᑎᒃ ᕿᑭᖅᑖᓗᒻᒥ ᖃᑦᑎᓂᒃ 

ᑐᒃᑐᑦᑐᖃᖃᑦᑕᕐᒪᖔᑦ ᐊᕐᕌᒍᑕᒫᑦ. ᒥᓂᔅᑕ 

ᐅᖃᐅᔾᔨᔪᓐᓇᖅᐹ ᑕᒪᒃᑯᓂᖓ ᓄᐊᑦᓯᓂᐊᕐᓂᕋᕐᓗᓂ 

ᓴᖅᑮᓗᓂᓗ ᒪᓕᒐᓕᐅᕐᕕᒻᒧᑦ ᑖᓐᓇ ᑲᑎᒪᓂᐅᔪᖅ 

ᐃᓱᓕᓚᐅᓐᖏᓐᓂᖓᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐃᑉᐸᒃᓴᖅ ᐊᑎᓕᐅᓚᐅᖅᑐᖓ 

ᑎᑎᖅᑲᒥᒃ ᑖᔅᓱᒧᖓ ᐃᖅᑲᐅᒪᓪᓗᒍ 

ᐊᐱᖅᓲᑎᒋᓚᐅᖅᑕᖓ, ᑭᐅᒡᒍᑎᖕᓂᒃ ᖃᔅᓰᑦ 

ᑐᒃᑐᐃᑦ ᕿᑭᖅᑖᓘᑉ ᐃᓗᐊᓂ ᑐᒃᑐᑕᐅᓯᒪᓕᕐᒪᖔᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  

 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

525 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᐅᖃᐅᔾᔨᔪᓐᓇᖅᐹ ᓴᖅᑮᓂᐊᕐᓂᕋᕐᓗᓂ 

ᓇᓗᓇᐃᖅᓯᒪᑦᑎᐊᖅᑐᓂᒃ ᐊᒥᓲᓂᖏᓐᓄᑦ 

ᒥᔅᓴᐅᓴᒍᑎᓂᒃ, ᖃᐅᔨᒪᔾᔪᑎᒋᓂᐊᖅᑐᒋᓪᓗ 

ᕿᑭᖅᑖᓗᒻᒧᑦ ᑐᑦᑐᖏᓐᓄᑦ ᐱᓕᕆᕕᖓ 

ᐱᓕᕆᓯᒪᓂᖓᓂᑦ ᑕᐃᒪᓐᖓᓂᑦ ᐊᐅᒎᓯ 2015-ᒥ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᑎᓕᓯᓂᐊᖅᑯᖓ ᑖᒃᑯᐊ 

ᐊᑐᐃᓐᓇᐅᖁᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᖓᒃᑯᑦ ᐱᓕᕆᕕᖓ 

ᐸᕐᓇᐃᓯᒪᒻᒪᖔᑕ ᑲᑎᒪᖃᑎᖃᕐᓂᐊᕐᓂᕐᒥᒃ 

ᓄᓇᕗᒻᒥ ᐆᒪᔪᕐᓂᐊᕐᓂᕐᒧᑦ ᑎᒥᐅᔪᓂᑦ 

ᐅᖃᖃᑎᒌᓪᓗᑎᒃ ᖃᐅᔨᓇᓱᐊᕐᓂᖏᓐᓄᑦ 

ᐅᓪᓗᒥᐅᔪᖅ ᕿᑭᖅᑖᓗᒻᒥ ᑐᑦᑐᑕᐅᖃᑦᑕᖅᑐᑦ 

ᐊᒥᓲᓂᖏᓐᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒫᓐᓇ ᐅᖃᕈᓐᓇᖅᑐᖓ ᐊᓪᓚᕝᕕᕗᑦ 

ᑲᑎᒪᔪᖃᓕᕋᐃᒻᒪᑦ, ᑕᐃᒃᑯᐊ ᓲᖃᐃ 

ᐅᕙᑦᑎᑐᐃᓐᓇᐅᓐᖏᑦᑐᖅ ᑐᑦᑐᓕᕆᓐᖏᓇᑦᑕ, 

ᐊᐅᓚᑦᑎᔨᐅᖃᑎᒌᑦᑐᖃᕐᒪᑦ ᑲᑏᓐᓇᓲᖑᒻᒪᑕ 

ᑕᐃᒃᑰᓇ. ᑭᓯᐊᓂ ᐅᓪᓗᒥ ᐅᖃᕈᓐᓇᖏᑦᑐᖓ ᖃᖓ 

ᑲᑎᒪᒃᑲᓐᓂᓛᕐᒪᖔᑕ. ᑕᐃᒃᑯᐊ ᐊᖏᕈᑎᒋᕋᑖᖅᑕᒃᑲ 

ᖃᑦᓰᑦ ᑐᑦᑐᑕᐅᓐᓂᕐᒪᖔᑦ 2015 ᐃᓗᐊᓂᑦᑕᐅᖅ 

ᑖᑦᓱᒧᖓ ᖃᖓ ᑲᑎᒪᓛᕐᒪᖔᑕ ᐃᓚᓛᖅᑲᕋ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 109 - 5(1): ᖃᓄᐃᓕᖓᓂᖓ 

ᐊᕙᑎᒥᒃ ᓴᓗᒻᒪᖅᓴᐃᓂᕐᒥᒃ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐊᐱᖅᑯᑎᒃᑲ ᑐᕌᕐᓂᐊᖅᑐᑦ ᒥᓂᔅᑕᐅᔪᒧᑦ ᖁᓪᓖᑦ 

ᐃᑯᒻᒪᖅᑯᑎᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᒧᑦ.  

 

ᒥᓂᔅᑕ ᖃᐅᔨᒪᖕᒪᑦ ᖁᓪᓖᑦ ᐆᒻᒪᖅᑯᑎᓕᕆᔨᒃᑯᑦ 

ᐊᖓᔪᖅᑳᒃᑯᕕᐊ, ᑎᑎᕋᕐᕕᐊ ᖃᒪᓂ’ᑐᐊᕐᒦᒻᒪᑦ 

ᑕᒪᓐᓇᓗ ᕼᐊᕆᒪᕼᐆᑎᒋᓪᓗᑎᒍ.  

 

ᒥᓂᔅᑕ ᖃᐅᔨᒪᔪᖅ, ᖃᐅᔨᒪᓐᓇᓪᓕᐊᖃᑕᐅᒋᕗᖅ 

ᑖᒻᓇ ᐊᕐᕌᒍᓄᑦ ᐊᒥᕼᐅᓄᑦ ᖄᖏᖅᑐᓄᑦ 

ᐃᕼᐅᒫᓘᑎᒋᔭᐅᔪᖅ ᓄᓇᓕᒋᔭᑉᑎᓐᓂᑦ, ᑕᐃᓐᓇ 

ᐊᕙᑎᖓ ᓄᓇᖓ ᕼᐊᓗᒻᒪᖅᕼᐊᖅᑕᔭᕆᐊᓕᒃ 

ᐅᒃᑳᓕᕆᔾᔪᑏᓪᓗ. ᒥᕝᕕᑐᖃᖅ 

ᕼᐊᓗᒻᒪᖅᕼᐊᖅᑕᐅᔭᕆᐊᖃᖅᑐᖅ. ᑕᐃᒃᓱᒪᓂ 

ᐅᑭᐅᖅᑕᖅᑐᒥ ᐅᒃᑳᓕᕆᔨᕐᔪᐊᒃᑯᖏᓐᓂᑦ 

ᑎᒍᒻᒥᔭᐅᓚᐅᖅᑎᓪᓗᒍ, ᒥᓂᔅᑕ 

ᖃᐅᔨᒪᒻ’ᒫᓕᕆᐊᖅᐳᖅ ᑖᒻᓇ ᓄᓇᖓ ᐊᕙᑎᖓ 

ᕼᐊᓗᒻᒪᕼᐊᖅᑕᐅᔭᕆᐊᖃᕐᓗᐊᕕᒻᒪᑦ ᓄᓇᕗᒻᒥ.  

 

ᒥᓂᔅᑕ ᑐᕼᐊᖅᑎᑦᑎᔫᓪ’ᓗᐊᖅᐸ ᐅᓪᓗᒥ ᑕᒪᓐᓇ 

ᖃᓄᐃᓪᓚᕆᓕᕐᒪᖔᑦ 

ᕼᐊᓗᒻᒪᖅᕼᐊᖅᑕᐅᔭᕆᐊᖃᕐᓂᖓ 

ᐅᒃᑳᓕᕆᕝᕕᕕᓂᑐᖃᐅᑉ ᓄᓇᒋᔮ ᖃᒪᓂ’ᑐᐊᕐᒥ? 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᕝᕕᓕᒃ ᖁᓪᓖᑦ  

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑲᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᑖᒃᑯᐊ ᓴᓗᒻᒪᖅᓴᐃᓂᖅ ᓱᕈᖅᓯᒪᔪᓂᒃ 

ᓇᓂᑐᐃᓐᓇᖅ ᐆᒻᒪᖅᑯᑎ ᐃᑯᒻᒪᖅᑯᑎᖃᕐᕕᓐᓂ.  

 

ᑕᐃᒪ ᒥᔅᑕ ᒥᑭᓐᖑᐊᖅ ᐅᖃᕋᑖᕐᒪᑦ 

ᑯᕕᓯᔪᖃᓚᐅᖅᓯᒪ 1970-ᖏᓐᓂ 80-ᖏᓐᓂᓗ 

ᐊᐅᓚᑕᐅᓚᐅᓲᑦ ᑖᒃᑯᓇᓐᖓᑦ 

ᐆᒻᒪᖅᑯᑎᓕᕆᔨᒃᑯᓐᓂᒃ ᐅᑭᐅᖅᑕᖅᑐᒥ ᑖᓐᓇ 

ᓴᓗᒻᒪᖅᓴᖅᑕᐅᓚᐅᖅᑐᖅ ᓯᑦᑕᕝᕙ 2016-ᒥ 

ᐊᐅᓪᓚᖅᑎᑕᐅᓚᐅᖅᑐᖅ ᑖᓐᓇ ᐆᒻᒪᖅᑯᑎᓕᕆᔨᒃᑯᑦ 

ᑮᓇᐅᔭᖁᑎᖏᓐᓂᐅᓚᐅᖅᑐᖅ. 

 

ᑖᓐᓇ ᐅᓗᕆᐊᓇᕐᓂᖓ ᐃᓄᖕᓄᑦ ᖃᒪᓂᑦᑐᐊᕐᒥ 

ᓄᓇᒧᓪᓗ ᐅᓗᕆᐊᓇᕐᓂᖅ ᖃᐅᔨᓴᖅᑕᐅᓚᐅᖅᑐᖅ 

ᐊᐅᔭᖓᓂ 2016. ᑖᓐᓇ ᓱᕈᖅᓯᒪᓗᐊᕐᓂᖓ 

ᐲᔭᖅᑕᐅᓚᐅᖅᑐᖅ ᓄᓇᒧᑦ ᓴᐅᔭᐅᓪᓗᓂ. 

 

ᑕᐃᒪ ᐆᒻᒪᖅᑯᑎᓕᕆᔨᒃᑯᑦ ᐊᒃᓱᕈᖅᓯᒪ 

ᐱᓕᕆᖃᑎᖃᖅᓯᒪᔪᑦ ᕼᐋᒻᓚᒃᑯᖏᓐᓂ ᖃᒪᓂᑦᑐᐊᖅ 

ᑖᒃᑯᐊ ᓴᓗᒻᒪᖅᓴᕈᒪᓪᓗᒋᑦ ᐊᐃᔅᖏᑦ ᑖᒃᑯᐊ 

ᐅᓗᕆᐊᓇᓗᐊᓐᖏᓐᓂᕋᖅᑕᐅᔪᑦ ᐋᓐᓂᐊᕐᓂᕐᒧᓪᓗ 

ᐅᓗᕆᐊᓇᓐᖏᓐᓂᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᒪ’ᓈᒻᒪᖅᖢᒍ ᒥᓂᔅᑕᐅᔪᖅ ᑭᐅᔾᔪᑎᒋᔮᓄᑦ ᑭᕼᐃᐊᓂ 

ᑕᐃᑦᓱᒪᓂ ᑕᐃᓐᓇ ᒫᓐᓇᕼᐋᖅ ᑭᐅᔾᔪᑎᒋᔮ 

ᐅᖃᐅᕼᐃᕆᔮ ᓄᓇ ᐅᖅᓱᐊᓗᒻᒥᒃ ᑯᕕᕋᕐᕕᐅᑕᕐᓂᑯ 

ᐃᓚᐃᒐᔮᖓ ᕼᐊᓗᒻᒪᖅᕼᐊᖅᑕᐅᓚᐅᖅᕼᐃᒪᖕᒪᑦ 

ᖃᐅᔨᓴᕐᓂᕐᒧᐃᓐᓇᖅ ᑕᐃᓐᓇ ᐃᓚᐃᓐᓇᒐᔮᖓ 

ᐃᕼᐅᐃᓐᓇᓐ’ᓈᖓ ᐱᓕᕆᐊᖑᓚᐅᖅᕼᐃᒪᖕᒪᑦ. 

ᓄᓇᓗᑦᑖᕐᔪᐊᖓ ᕼᐊᓗᒻᒪᕼᐊᖅᑕᐅᔭᕆᐊᖃᖅᑐᖅ 

ᑯᕕᕋᕐᕕᐅᓂᑰᓚᐅᖅᑐᖅ 

ᕼᐊᓗᒻᒪᕼᐊᖅᑕᐅᕼᐃᒪᓐᖏᒻᒪᑦ ᕼᐅᓕ. 

ᖃᐅᔨᕼᐊᕐᓃᓐᓇᕐᓈᒧᑦ ᐃᓚᐃᓐᓇ’ᓈᖓ 

ᕼᐊᓗᒻᒪᕼᐊᖅᑕᐅᓚᐅᕼᐃᒪᒻᒪᑦ ᖃᐅᔨᒪ’ᒪᖅᕼᐅᒍ. 

ᐊᕐᕌᒍᓂ ᖄᖏᖅᑐᓂᒃ ᑲᑎᒪᔨᐅᑦᑕᖅᕼᐃᒪᑉᓗᖓ 

ᓄᓇᓕᖕᒥ ᐊᒻᒪᓗ ᑕᒪᓐᓇ ᐊᒃᓱᕉᑎᒌᓐᓇᕋᑉᑎᒍ 

ᖃᒪᓂ’ᑐᐊᕐᒥᐅᑕᖅᑎᒍᑦ.  

 

ᐅᓇᓕ ᐊᐱᖅᑯᑎᒋᓕᖅᐸᕋ ᑖᒻᓇ 

ᕼᐊᓗᒻᒪᖅᕼᐊᖅᑕᐅᔭᕆᐊᖃᕐᓂᖓ ᓄᓇᓗᒃᑖᖓ 

ᑭᐊᑉ ᑲᒪᒋᓂᐊᖅᐸᐅᒃ? ᒐᕙᒪᑐᖃᒃᑯᑦ  

ᑮᓇᐅᔭᖅ ᑲᒪᒋᔭᕆᐊᖃᕐᓂᐊᖅᐸᑦᑐᖅ 

ᕼᐊᓗᒻᒪᖅᕼᐊᖅᑕᐅᑦᓯᐊᕆᐊᖃᕐᓂᖓᓂᒃ ᐅᕝᕙᓘᕝᕙ 

ᓄᓇᕗᑦ ᒐᕙᒪᒋᔭᕗᑦ ᑕᒪᑦᓱᒥᖓ ᑮᓇᐅᔭᕐᒥᒃ 

ᓄᓇᓗᒃᑖᖓ ᕼᐊᓗᒻᒪᖅᕼᐊᖅᑕᐅᔭᕆᐊᖃᕐᓂᖓ 

ᐱᓕᕆᐊᖃ ᓇᓕᐊᒃ ᐊᑭᓕᖅᑐᐃᓂᐊᖅᐸ? 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑲᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᓐᑯᑦ ᑮᓇᐅᔭᖃᖅᑎᑦᓯᓲᖑᓐᖏᒻᒪᑕ 

ᐱᕈᓇᖅᓴᐃᑎᑦᓯᒍᑎᑦᓴᓂᒃ. ᑭᓯᐊᓂᓕ 

ᐱᕈᓇᖅᓴᐃᑎᑦᑎᔪᔪᒍᑦ ᖃᒪᓂᑦᑐᐊᕐᒥ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᖏᓐᓂᒃ ᐊᑐᖅᑐᑕ. 

ᐱᔾᔪᑎᒋᓪᓗᒍ ᑕᐃᒪᐃᒋᐊᖃᖅᑎᑕᐅᔪᒻᒪᑕ 

ᐋᓐᓂᐊᓕᕐᓇᕈᑕᐅᑐᐃᓐᓇᕆᐊᖃᕐᓂᖓ 

ᐱᔾᔪᑎᒋᓪᓗᒍ. ᐆᒻᒪᖅᑯᑎᓕᕆᔨᒃᑯᑦ ᖃᒪᓂᑦᑐᐊᖅ 

ᕼᐋᒻᓚᒃᑯᖏᓐᓂᒃ ᐱᓕᕆᖃᑎᖃᕈᓐᓇᖅᑐᑦ 

ᐱᕈᓇᖅᓴᖅᑕᐅᓯᒪᓐᖏᑦᑐᖅ 

ᓴᓗᒻᒪᖅᓴᖅᑕᐅᒍᓐᓇᓛᕐᖓᑦ. ᑭᖑᓪᓕᖅᐹᖅᓯᐅᒥᒃ 

ᐅᓂᒃᑲᓕᐅᖅᑐᒥᓃᑦ 

ᐆᒻᒪᖅᑯᑎᓕᕆᔨᒃᑯᓄᖅᑕᒥᓂᐅᓪᓗᑎᒃ 

ᕿᒥᕐᕈᔭᐅᓛᕐᖓᑕ. ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ 

ᖃᒪᓂᑦᑐᐊᖅ ᕼᐋᒻᓚᒃᑯᖏᓐᓂᒃ 

ᑲᑎᒪᖃᑎᖃᕋᓱᐊᖃᑦᑕᖅᓯᒪᔫᒐᓗᐊᑦ ᖃᓄᖅ 

ᐲᔭᖅᑕᐅᓛᕐᒪᖔᑕ ᐋᖅᑮᖃᑎᒌᒐᓱᓪᓗᑎᒃ ᑭᓯᐊᓂ 

ᒫᓐᓇᒧᑦ ᐅᖄᓚᕕᒋᒐᓱᖃᑦᑕᕋᓗᐊᖅᓱᑎᒍ 

ᑭᐅᖃᑦᑕᖅᓯᒪᓐᖏᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩᑦ. ᒥᓂᔅᑕ 

ᑭᐅᔫᓪᓗᐊᖅᐸ ᑕᐃᒪ ᐅᖃᖅᑕᐃᓐᓇᕐᒪᑦ ᑭᐅᑦᑕᕐᒪᑦ 

ᕼᓗᒻᒪᕼᐊᖅᑕᐅᓂᖓᓂᑦ ᑲᒪᒋᔭᖃᓚᐅᕐᒪᑕ 

ᑭᕼᐃᐊᓂᓕ ᑖᒻᓇ ᓄᓇᓗᑦᑖᖅ ᐅᖅᓱᐊᓗᒻᒥᒃ 

ᑯᕕᕋᕐᒃᕕᐅᑕᕐᓂᑰᔪᖅ 

ᕼᐊᓗᒻᒪᖅᕼᐊᖅᑕᐅᓗᑦᑖᕆᐊᖃᕐᒪᑦ ᓇᓗᓇᓐᖏᒻᒪᑦ. 

ᖃᓄᖅ ᑮᓇᐅᔭᓂᒃ ᑮᓇᐅᔭᖅᑐᕐᔪᐊᖅᑎᒋᓇᔭᖅᐸ 

ᕼᐊᓗᒻᒪᖅᕼᐊᖅᑕᐅᓗᒃᑖᕈᒥ? ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑲᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐄ, ᒥᔅᓴᐅᓴᔅᓯᒍᓐᓇᖅᑐᖓ ᐊᑭᖓ 

ᒥᔅᓴᐅᓯᓯᒪᔪᖅ ᓴᓗᒻᒪᓴᖅᑕᐅᓂᖓᓄᑦ ᖃᒪᓂᑦᑐᐊᕐᒥ 

ᐆᒻᒪᖁᑎᓕᕆᔨᒃᑯᓐᓄᑦ $1.68 ᒥᓕᐊᐅᓚᐅᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

527 

ᐊᐱᖅᑯᑦ 110 - 5(1): ᐆᒪᔪᐃᑦ ᓂᕿᑐᖅᑏᑦ 

ᐊᑦᑐᐃᓂᖏᑦ ᓄᓇᕗᒻᒥ ᑐᒃᑐᓄᑦ 

(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᓱᕈᒪᔪᖓ.  

 

ᐅᖃᖅᑏ, ᒫᓐᓇ ᐱᓇᓱᐊᕈᓯᑦᑎᓐᓂ ᒥᓂᔅᑕ 

ᐊᐱᖅᓱᖃᑦᑕᓚᐅᕋᒃᑯᑦ ᐱᓕᕆᕕᖓᑕ 

ᖃᐅᔨᓴᕐᓂᕆᖏᓐᓂᑦ ᐆᒪᔪᓂᑦ 

ᑐᑦᑐᒐᓱᐊᖃᑦᑕᖅᑐᓂᒃ ᖁᕐᓗᖅᑑᑦ ᑐᑦᑐᖁᑎᖏᓐᓂᑦ.  

ᑭᐅᔾᔪᑎᖓᓂᒃ ᒥᓂᔅᑕ ᐅᖃᓚᐅᕐᖓᑦ ᑕᒪᓐᓇᒎᖅ 

ᖃᐅᔨᓴᖅᑕᐅᒻᒪᑦ. 

 

ᒥᓂᔅᑕ ᐊᖏᕈᓐᓇᖅᑳ 

ᒪᓕᒐᓕᐅᕐᕕᒻᒨᓯᓂᐊᕐᓂᕋᕐᓗᓂ ᐱᓕᕆᕕᖓᑕ 

ᖃᐅᔨᓴᕐᓂᒥᓂᖏᓐᓂᑦ ᑕᒪᔅᓱᒥᖓ ᐅᐱᕐᖔᖅ 

ᐃᒃᓯᕚᓕᕐᒥᒍᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ 

ᒥᓂᔅᑕᐅᔪᑦ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ ᐊᐱᕆᒐᕕᑦ. 

ᑐᓂᒍᓐᓇᑦᑎᐊᓛᖅᑕᕋ ᖃᐅᔨᓴᕐᓃᓂᓛᑦ 

ᒪᓕᒐᓕᐅᕐᕕᒻᒨᖅᑕᐅᖃᑦᑕᕆᐊᖃᕐᖓ 

ᑐᓂᒍᓐᓇᓛᖅᑕᒃᑲ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᒥᒃ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓐᓇᑐᖃᖁᑎᑦᑕ ᐅᖃᐅᔾᔭᐅᕙᒃᑲᑦᑕ 

ᐃᓐᓇᑐᖃᖁᑎᑦᑎᓐᓄᑦ ᐊᐅᑦᑎᐊᕈᓕᒎᖅ 

ᐊᒪᕈᕐᓂᐊᓂᖅᓴᐅᖃᑦᑕᓂᖓᑕ ᑐᑦᑐᐃᑦ 

ᓄᖑᑕᐅᓗᐊᖁᓇᒋᑦ ᓄᖑᑉᐸᓪᓕᐊᓗᐊᖁᓇᒋᑦ.  

 

ᐅᓪᓗᒥᐅᓕᖅᑐᕐᓕ ᐊᖑᓇᓱᑦᑎᓕᒫᑦ 

ᐊᒪᕈᕋᓱᐊᖃᑦᑕᕈᓐᓃᖓᑕ, ᓂᕿᔅᓴᒥᖔᖅ 

ᐊᖑᓇᓱᓗᐊᕐᓂᑯᒧᑦ.

ᑖᒃᑯᐊ ᐃᓱᒫᓗᒋᔭᐅᔪᐃᑦ ᓱᒋᐊᕋᓱᓪᓗᒋᑦ ᒐᕙᒪᒃᑯᑦ 

ᐊᐅᑦᑎᐊᕈ ᑲᔪᖏᖅᓴᐃᔾᔪᑎᓂᒃ ᓴᖅᑮᖃᑦᑕᖅᓯᒪᒻᒪᑦ 

ᐊᒪᕈᖃᓗᐊᖅᑐᖃᓕᕋᐃᒻᒪᑦ.  

 

ᒥᓂᔅᑕ ᐅᓪᓗᒥ ᐅᖃᐅᔾᔨᖑᓐᓇᖅᑳ 

ᐃᑲᔪᖅᓰᒍᓐᓇᕐᒪᖔᑕ ᐊᖑᓇᓱᑦᑎᑎᓐᓂᑦ 

ᐃᑲᔪᖅᓯᖅᑕᐅᒃᑲᓐᓂᕈᓐᓇᖁᓪᓗᒋᑦ 

ᐊᒪᕈᖃᓗᐊᓕᖅᑎᓪᓗᒍ ᐊᒻᒪᓗ ᑐᑦᑐᐃᑦ 

ᖃᑦᑏᓐᓇᕈᖅᐸᓪᓕᐊᓕᖅᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᐊᐱᖅᑯᑎᑦᑎᐊᕙᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᐱᖅᑯᑎᑦᑎᐊᕚᓗᒃ, 

ᐃᑲᔪᖅᓯᓪᓚᕆᑦᑕᕋ ᐅᖃᖃᑦᑕᖅᓯᒪᒐᑦᑕ 

ᒐᕙᒪᐅᓪᓗᑕ ᐱᕙᓪᓕᐊᑎᒍᓐᓇᑕᑦᑎᓐᓂᒃ 

ᐊᔾᔨᒌᖏᑦᑐᕈᓘᔭᕐᓂᒃ ᓯᐊᒻᒪᐃᒐᓱᓐᓂᐊᕋᑦᑕ. 

ᑕᒪᒃᑯᐊᓕ ᐊᒪᕈᐃᑦ ᐊᑦᑕᓇᖅᑐᒦᖏᒻᒪᑦ 

ᐃᑲᔪᖅᓯᓪᓚᕆᑉᐸᕋ ᑖᓐᓇ, ᐱᓕᕆᕕᕗᑦ 

ᐃᑲᔪᖅᓯᖅᑯᑦ. ᑕᐃᒪᐃᓐᓂᖓᓄᑦ 

ᐱᔪᒥᓇᕈᑎᖃᖅᑎᑦᑎᕗᒍᑦ ᐱᓕᕆᕕᖁᑎᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ ᑕᐃᒫᒃ. ᒥᓂᔅᑕ 

ᐊᖏᕈᓐᓇᖅᑳ ᖃᐅᔨᓴᕈᓐᓇᕐᓂᕋᕐᓗᓂ ᐊᖑᓇᓱᑦᑏᑦ 

ᑮᓇᐅᔭᖅᑖᑲᓐᓂᖅᑎᑕᐅᖃᑦᑕᕈᓐᓇᕋᔭᕐᒪᖔᑕ 

ᐊᒪᕈᖅᑐᐃᑦ ᖁᕐᓗᖅᑑᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ, ᑕᐃᓐᓇ 

ᐊᑐᐃᓐᓇᐅᕙᑦᑐᐃᑦ ᓄᓇᕗᓕᒫᒧᑦ ᐋᖅᑭᑦᓯᒪᔪᐃᑦ. 

(ᑐᓵᔨᑎᒍᑦ) ᑖᒃᑯᓄᖓ ᐱᓇᓱᐊᖃᑕᐅᒍᒪᒍᑦᑎᒃ 

ᐊᑐᐃᓐᓇᐅᖃᑦᑕᖅᑐᐃᑦ ᓄᓇᕘᒻᒥ 

ᓄᓇᓕᓕᒫᑦᑎᐊᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᐊᕐᕕᐊᑦ-ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, 

ᒥᔅᑐ ᒪᐃᓐ. 

 

ᐊᐱᖅᑯᑦ 111 - 5(1): ᑐᑭᓕᐊᕆᓂᐅᑉ ᐃᓄᐃᑦ 

ᐃᖅᑲᓇᐃᔭᕐᓂᖏᓐᓄᑦ ᐃᓗᓕᖓ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᒥ, ᐃᓛᒃ 

ᒫᓐᓇᐅᔪᖅ ᒥᓂᔅᑕ ᓄᓇᓕᖕᓂ 

ᐱᔨᑦᓯᕋᖅᑐᓕᕆᓂᕐᒧᑦ ᐊᐱᖅᕼᐅᓗᐊᒐᕋ.  

 

ᑕᐃᒪ ᖃᐅᔨᒪᒐᑉᑕ, ᐅᖃᖅᑎᑦᓯᔩ, 

ᓄᓇᓕᖁᑎᑦᑎᓐᓂᒃ ᐃᓄᐃᑦ ᐱᓕᕆᖏᑦᑐᑦ 

ᐊᒥᕼᐆ’ᒪᑕ ᑭᕼᐃᐊᓂ ᖁᕕᐊᓇᖅᐳᖅ ᑕᕝᕘᓇ 

ᐃᓚᖓᒍᑦ ᐅᑯᐊ ᐱᓕᕆᕝᕕᒋᔭᑦ 

ᐊᕕᒃᑐᖅᕼᐃᒪᓂᕆᔭᖏᑦ ᐃᑲᔪᕐᓂᓗᒃᑕᕐᒪᑕ. 

ᑕᒪᒃᑯᓂᖓ ᐊᖏᕈᑎᓂᑦ ᑳᓐᑐᕌᓚᐅᔪᓂᒃ 

ᖃᑉᓗᓈᑐᑦ ᕼᐊᖅᑭᑎᒃᑎᔭᕌᖓᑕ 

ᐅᖃᖅᕼᐃᒪᔪᖃᕐᕼᐅᕐᒪᑦ ᖃᑉᕼᐃᑦ ᐃᓄᐃᑦ 

ᐱᓕᕆᔭᕆᐊᖃᕐᒪᖔᑕ. ᐳᓴᓐᑎᐅᓂᕋᖅᑕᐅᑐᓂᒋᑦ. 

ᑖᑉᕼᐅᒪ ᒪᓕᒐᓕᐅᖅᑎᐅᖃᖕᒪ 

ᐊᐱᖅᕼᐆᑎᒋᓚᐅᕐᒪᒍᑦ ᑕᒪᓐᓇ ᐅᑉᓗᓂ 

ᖄᖏᖅᑐᓂᒃ.  

 

ᕼᐃᕗᓪᓕᖅᐹᒥᒃ ᒥᓂᔅᑕ ᐊᐱᕆᕼᐅᐊᒐᕋ ᑖᒃᑯᐊᖃᐃᑦ 

ᐱᓕᕆᔨᖁᑎᖏᑦ ᖃᐅᔨᕼᐊᖅᑕᕼᐅᖅᐹᑦ ᐅᑭᐅᓂᒃ 

ᖄᖏᖅᑐᓂᒃ ᑳᓐᑐᕌᒃᓂᒃ ᐊᓂᒍᖅᕼᐃᒫᓂ’ᑐᓂᒃ 

ᖃᑉᓯᑦ ᑕᒪᑐᒥᖓ ᓈ’ᕼᐊᐅᒻᒥᒃ ᑭᕝᕙᖃᖅᑎᓚᐅᕆᑦ 

ᑎᑭᖅᑲᐃᓚᐅᕐᒪᖔᑕ, ᐅᕝᕙᓘᓐᓃᑦ 

ᑎᑭᖅᑲᑎᓚᐅᖏᒻᒪᖔᑕ.  

 

ᑐᑭᕼᐃᐊᔭᐅᖏᑐᐊᕋᔭᓂᕈᒪ (ᑐᓵᔨᑎᒍᑦ) ᐱᓕᕆᕕᓯ 

ᖃᐅᔨᒪᒐᓱᖃᑦᑕᖅᑲ ᖃᑦᑎᑦ 

ᐃᖅᑲᓇᐃᔭᖅᑎᑕᐅᓂᕐᒪᖔᑕ ᑳᓐᑐᕌᒃᑦ-ᑖᖑᓯᒪᔪᓄᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᐊᕐᓂᒥᓂᖏᓐᓂᒃ  

ᐃᖅᑲᓇᐃᔭᖅᑎᑦᓯᖃᑦᑕᖅᓯᒪᕚ ᐅᕝᕙᓘᓐᓃᑦ 

ᖃᑦᑎᓐᓇᐅᓂᖅᓴᐅᓯᒪᑉᐸᑕ ᒪᓕᒐᓕᐅᕐᕕᒻᒧᑦ ᑖᓐᓇ 

ᐅᓂᒃᑲᖁᑦᑕᕋᓗᐊᖅᑲᕋ. ᖁᔭᓐᓇᒦᒃ, ᐅᖃᖅᑏᑎ.  

 

ᐅᖃᖅᑎ: ᖁᔭᓐᓇᒦᒃ.ᓄᓇᓕᖕᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᐅᔪᖅ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᖏᖃᑎᒋᕙᕋ ᖁᔭᓐᓇᒦᖅᖢᒍᓗ 

ᐊᐱᕆᖕᒪᑦ ᑲᑎᒪᔨᐅᖃᑎᕗᑦ. ᑖᒃᑯᐊ ᓴᓇᔭᒃᓴᓂᓛᒃ 

ᓴᖅᑭᑦᑕᕌᖓᑕ ᓇᑉᐸᐃᓂᐊᖅᖢᑎᒃ ᓱᓇᒥᒃ 

ᓱᓇᒥᒡᓘᓐᓃᑦ ᓴᓇᓂᐊᕌᖓᑕ ᐱᖁᑎᕐᔪᐊᓂᒃ. 

ᕿᓂᕆᐊᖃᓲᖑᖕᒪᑕ ᐃᓗᓕᖃᕆᐊᖃᓲᖑᖕᒪᑕ 

ᑕᒪᒃᑯᐊ ᐃᓄᐃᑦ ᐱᓕᕆᔪᑦ ᐃᓄᖕᓂᓪᓘᓐᓃᑦ 

ᓂᐅᕕᕆᐊᖃᖅᖢᑎᒃ ᓲᕐᓗ ᑳᓐᑐᕌᒃᑦ ᐃᓗᐊᒍᑦ 

ᐃᓗᓕᖃᓲᖑᖕᒪᑕ ᑕᒪᒃᑯᐊ.  

 

ᐊᔾᔨᒌᖃᑦᑕᖏᒻᒪᑕ ᑕᒪᒃᑯᐊ ᐃᓚᖏᑦ 

ᐊᑐᐃᓐᓇᖃᕐᓂᖅᓴᐃᑦ ᐃᓄᖕᓂᒃ ᐱᓕᕆᔪᓐᓇᖅᑐᓂᒃ 

ᖁᕝᕙᓯᓐᓂᖅᓴᐅᓗᓂ ᐅᕝᕙᓘᓐᓃᑦ 

ᐱᓕᕆᔪᓐᓇᓐᖏᑦᑐᑦ ᐊᒥᓲᓂᖅᓴᐅᔭᕌᖓᑕ 

ᐊᑦᓯᖕᓂᖅᓴᐅᓕᓲᖑᖕᒪᑦ. ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᐅᖁᒪᐃᓐᓂᖏᑦ ᒪᓕᒃᖢᒋᑦ ᐃᒪᓐᓇ ᐊᒃᑎᒋᔪᒥᒃ 

ᐃᓗᓕᖃᕆᐊᖃᖃᑦᑕᖅᑯᖅᓯᒪᖕᒪᑕ ᑕᐃᒃᑯᐊᓗ 

ᒥᑭᓐᓂᖅᐹᖑᓲᖑᓪᓗᑎᒃ ᐃᓛᒃ 

ᐊᔪᓐᖏᓐᓂᕆᒋᐊᓕᖏᐅᓲᖑᖕᒪᑕ. ᑖᒃᑯᐊ 

ᖄᖏᖅᑎᑕᐅᓇᓱᐃᓐᓇᖃᑦᑕᖅᑐᑦ ᓲᖃᐃᒻᒪ 

ᑕᒪᒃᑯᓂᖓ ᐱᓕᕆᐊᒃᓴᖅᑖᖅᑐᑦ.  

 

ᐊᒻᒪ ᑕᐃᒃᑯᐊ ᖄᖏᕐᓂᑯᓕᐅᕈᓐᓇᖅᑐᑦ 

ᖄᖏᖅᑎᑦᓯᔪᓐᓇᖅᑐᓂᓛᒃ ᐃᒻᒪᖄ ᑳᓐᑐᕌᒃᑦ-ᒥᒃ 

ᐆᒃᑐᓕᕐᒥᑉᐸᑕ ᐱᕚᓪᓕᕈᑎᒃᓴᒃᑲᓐᓂᖏᓐᓄᑦ 

ᐊᑐᖅᑕᐅᔪᓐᓇᓲᖑᑉᓗᓂ ᐊᒻᒪ 

ᐊᖑᒻᒪᑎᓐᖏᓐᓂᕌᖓᑕ ᐅᕝᕙᓘᓐᓃᑦ  

ᒪᓕᓐᖏᑦᑕᕌᖓᑕ ᐊᑐᖅᑕᐅᔪᓐᓇᓲᖑᖕᒥᖕᒪᑦ. 

ᑭᖑᓪᓕᕐᒥ ᐆᒃᑐᓕᕐᒥᒃᐸᑦ ᑖᓐᓇ ᑕᑯ ᐅᕙᓂ 

ᐱᓂᐊᕐᓂᕋᓚᐅᖅᓯᒪᒐᓗᐊᕋᕕᑦ 

ᖃᓂᖅᑯᓚᐅᖏᓐᓇᓐᓂ ᐅᕙᓘᓐᓃᑦ 

ᑎᑭᓚᐅᓐᖏᓐᓇᓐᓂ ᑕᐃᓐᓇ.  

 

ᑖᒻᓇ ᐆᒃᑑᑎᒋᔭᓐᓄᑦ ᑕᒪᑐᒪᓂ 

ᐊᑐᓐᖏᑉᐹᓪᓕᕈᑕᐅᒍᓐᓇᖅᑐᖅ. ᖃᑉᓗᓈᑐᑦ 

ᐅᖃᕐᓗᖓ (ᑐᓵᔨᑎᒍᑦ) ᐃᓛᓐᓂᒃᑯᑦ ᐊᑕᖏᖅᑐᑎᒃ 

ᑳᓐᑐᕌᒃᑦ ᑐᓂᐅᔭᖃᑦᑕᓲᖑᒻᒪᑕ ᐃᓚᖏᑦ ᑳᓐᑐᕌᒃᑦ 

ᒪᓕᒋᐊᓕᓐᓂᒃ ᒪᓕᓐᖏᒐᐃᒻᒪᑕ ᑳᓐᑐᕌᒃᑦ-

ᑖᕋᓱᐊᒃᑲᓐᓂᓕᕋᐃᑉᐸᑕ ᐱᓐᖏᔾᔪᑎᒋᒍᓐᓇᖅᓯᓲᖏᑦ 

ᐱᓂᐅᓴᓐᖏᔾᔪᑎᒋᓕᓲᖏᑦ. ᑕᒪᒃᑯᐊ ᑕᒪᔾᔭ 

ᑐᓴᐅᒪᔾᔪᑎᕈᓘᔭᐃᑦ ᐸᐸᓲᕆᕙᕗᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑖᒃᑯᐊᖃᐃ 

ᖃᐅᔨᕼᐊᕐᓂᑯᕕᓃᑦ ᐅᖃᐅᕼᐃᕆᔭᖏᑦ ᑕᒡᕗᖓ 

ᐃᒡᓘᑉ ᐃᓗᐊᓄᑦ ᐋᖅᑮᔫᓪᓗᐊᕋᔭᖅᐸ ᒥᓂᔅᑕ 

ᑲᑎᖅᑯᖅᕼᐃᒪᓗᒋᑦ ᑲᑎᕼᐃᒪᓗᒋᑦ (ᑐᓵᔨᑎᒍᑦ) 

ᓇᐃᓈᖅᓯᒪᔪᑦ ᐅᓂᒃᑳᑦ (ᑐᓵᔨᑎᒎᕈᓐᓃᖅᑐᖅ) 

ᑐᑭᓯᕚᓪᓕᕈᑎᒋᓂᐊᕋᑉᑎᒍᑦ ᑕᒪᓐᓇ. ᒪ’ᓇ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᐃᒪᓐᓇᐃᑦᑐᓐᓇᕐᓂᕋᕐᓗᖓ 

ᐅᖃᕐᓂᖅ ᐊᔪᖅᐳᖓ ᑕᐃᒃᑯᐊ ᑕᒪᑐᒥᖓ 

ᐱᓕᕆᐊᖃᖃᑦᑕᖅᑐᑦ ᑳᓐᑐᕌᒃᑦ-ᖃᖃᑦᑕᖅᑐᑦᑕᐅᖅ 

ᐱᔪᓐᓇᕐᓂᖃᓲᖑᒻᒥᖕᒪᑕ ᑕᒪᒃᑯᐊ 

ᑕᐃᒪᓐᓇᑐᐃᓐᓈᖑᖃᑦᑕᓐᖏᒻᒥᖕᒪᑕ ᒫᓐᓇ 

ᑕᐃᒪᓐᓇᐃᑦᑐᓐᓇᕐᓂᐊᕐᓂᕋᕐᓗᖓ ᐅᖃᕐᓂᖅ 

ᐊᔪᖅᑐᖓ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒥᓂᔅᑕ ᒪ’ᓈᕋᓗᐊᖅᑯᒍ 

ᐄ’ᑯᓗᒃ ᑐᑭᕼᐃᕈᐊᕐᓂᕐᔪᐊᕋᓗᐊᕐᒪᑦ ᑕᒪᓐᓇ 

ᐃᑲᔪᕐᓂᖃᑦᑕᕋᓗᐊᕐᒪᖔᑦ 

ᐊᕼᐃᖏᓐᓃᓛᒃ ᐃᑲᔪᕈᑕᐅᓇᔭᖅᑐᓂᒃ 

ᐱᓕᕆᔨᖁᑎᑦᑎᓐᓂᒃ ᐱᑕᖃᕋᓗᐊᕐᒪᑦ. ᐅᑯᐊ 

ᐊᖏᕈᑕᐅᕈᑦᑐᑦ ᐅᔭᕋᑦᑕᕆᐊᓪᓗ ᐃᓄᐃᑦ 

ᑲᑐᔾᔨᖃᑎᒌᖏᓪᓗ ᐊᖏᕈᑕᐅᕼᐅᖅᑐᑦ ᑕᐅᑐᒃᖢᒋᑦ 

ᖃᐅᔨᒪᖦᖢᒋᓪᓗ ᐊᔾᔨᒌᓐᖏᑦᑐᓂᒃ 

ᐊᑐᖅᑕᖅᑑᓪᓗᐊᕋᓗᐊᕋᑦᑕ ᐃᓄᐃᑦ ᐊᒥᕼᐆᓂᖅᑲᑦ 

ᐱᓕᕆᖁᓪᓗᒋᑦ.  

 

ᑕᐃᒪ ᑐᑭᓯᒃᑲᓐᓂᕈᐊᕋᓗᐊᖅᐳᖓ ᑕᒪᒃᕼᐅᒪ 

ᒥᒃᕼᐋᓄᑦ. ᐆᒃᑑᑎᖃᕐᓚᖓᐃ ᐱᖁᑎᕐᔪᐊᕐᒥ ᑕᒪᓂ 

ᕼᐊᓇᔭᐅᔪᖃᕐᓂᐊᕐᓂᖅᐸᑦ ᐃᖃᓗᖕᓂ, ᑖᒃᑯᐊᖃᐃ 

ᐱᓕᕆᕝᕕᒃᑯᖏᑦ ᐃᖃᓗᖕᓃᓐᓇᖅ ᑕᒪᓃᓐᓇᖅ 

ᓄᓇᓕᐅᑉ ᐃᓗᐊᓂ ᖃᑉᕼᐃᑦ ᐃᓄᐃᑦ 

ᐱᓕᕆᔨᐅᓪ’ᓗᐊᕐᒪᖔᑕ ᐃᕼᐅᒪᒃᕼᐊᖅᕼᐃᐅᖅᑕᖅᐸᑦ 

ᐅᕝᕙᓘᓐᓃᑦ ᕿᑭᖅᑖᓘᑉ ᑕᒪᓂ ᑭᕙᑖᓂ ᓂᒋᐊᓂ 

ᑕᒪᓐᓇᓗᒃᑖᕐᓘᕝᕙ ᑕᒪᓐᓇ ᑕᐅᑐᒡᓗᒍ ᑕᐃᒪ 

ᐱᓕᕆᓐᖏᑦᑐᖅᑕᖃᓪᓚᓐᓂᐊᕐᒪᑦ ᐅᑯᐊ ᓄᓇᓕᓐᓂ 

ᐊᕿᖏᓐᓂᒃ ᖃᓂᔾᔫᒥᔪᓂᒃ. ᑕᐃᒪ 

ᐊᐱᕆᒃᑲᓂᕐᓚᒍᐃ ᒥᓂᔅᑕ ᑕᒪᓐᓇ 

ᐱᓕᕆᔨᖁᑎᖏᓪᓗ 

ᐃᕼᐅᒪᒋᒋᐊᖅᑑᓪᓗᐊᕋᔭᓐᖏᒻᒪᖔᒍ? ᐊᒻᒪ ᖃᓄᖅ 

ᐃᑲᔪᕐᓂᖃᓪᓗᐊᕕᒃᕼᐃᒪᒻᒪᖔᖅ ᑕᒪᓐᓇ 

ᐊᕼᐃᖏᓐᓂᓪᓗ ᐃᑲᔪᖅᑑᓪᓗᐊᕋᔭᖅᑐᓂᒃ 

ᐱᑕᖃᕋᔭᓐᖏᒻᒪᖔᑦ ᑕᕝᕗᖓ ᐃᓪᓘᑉ ᐃᓗᐊᓄᑦ 

ᕼᐅᖅᑭᔫᓪᓗᐊᕋᔭᓐᖏᒻᒪᖔᑦ ᐊᐱᕆᕙᕋ? ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐅᖃᓕᕐᓂᐊᖅᑕᒃᑲ ᓄᓇᕗᑦ 

ᓇᖕᒥᓂᖃᖅᑐᓄᑦ ᐃᑲᔫᑎᒧᑦ ᐊᑐᐊᒐᐅᖕᒪᑕ 

ᐅᖃᓕᒫᖅᑕᐅᔪᓐᓇᖅᑐᑦ ᓇᓗᓇᓐᖏᑦᑐᖅ ᑖᒃᑯᓄᖓ 

ᒐᕙᒪᒃᑯᑦ ᖃᕆᑕᐅᔭᑎᒍᑦ ᑐᕌᒐᖏᑎᒍᑦ. 

ᖃᓪᓗᓇᐅᔭᕐᓗᒍ ᐅᖃᓕᒫᕐᓂᐊᖅᐸᕋ.  

 

(ᑐᓵᔨᑎᒍᑦ) ᓄᓇᕗᒻᒥ ᒐᕙᒪᒃᑯᖏᑦ ᑕᕝᕙᓂ 

ᓄᓇᕗᑦᒥ ᓇᒻᒥᓂᖃᖅᑏᑦ ᐊᑐᐊᒐᖏᓐᓂ 

ᐋᖅᑮᖃᑦᑕᓂᐊᖅᑐᐃᑦ ᒥᑭᓂᑦ 

ᖃᑦᑏᓐᓇᐅᓂᖅᐹᖑᔪᓂᑦ ᐃᓄᓐᓂᑦ 

ᐃᖅᑲᓇᐃᔭᖅᑎᑕᐅᒋᐊᖃᖃᑦᑕᓂᐊᖅᑐᓂᑦ. 

ᓈᓴᖅᑕᐅᔪᓐᓇᖃᑦᑕᕋᐃᑉᐸᑕ ᐃᓄᐃᑦ 

ᐃᖅᑲᓇᐃᔭᕈᓐᓇᖅᑐᐃᑦ.  

ᑕᐃᒫᒃ ᐃᕝᕕ ᐊᐱᖅᑯᑎᖓᓂᑦ ᑭᐅᕙᓪᓚᐃᔪᖓ, 

ᒥᔅᑕ ᒪᐃᓐ: 

 

(ᐃ) ᖃᓄᐃᑦᑐᓂᑦ ᐃᖅᑲᓇᐃᔮᓂᑦ ᖃᐅᔨᒪᔪᓂ 

ᐱᑕᖃᕐᒪᖔᖅ; 

 

(ᐅ) ᐃᖅᑲᓇᐃᔮᔅᓴᐅᔭᕆᐊᖃᕐᓂᐊᖅᑐᐃᑦ 

ᑕᑯᓐᓈᕐᓗᒋᑦ ᓄᓇᕗᒻᒥ ᓄᓇᓕᓐᓂ ᑳᓐᑐᕌᒃᒧᑦ 

ᑕᒪᒃᑯᐊ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓲᑦ 

ᐅᕝᕙᓘᓐᓃᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᕈᓐᓇᖅᓯᓛᖅᑐᐃᑦ; 

 

(ᐊ) ᐊᓯᖏᓪᓗ ᑲᔪᓰᓐᓇᖅᑐᐃᑦ ᐱᓕᕆᓂᐅᔪᐃᑦ 

ᓄᓇᓕᒻᒥ ᑕᕝᕙᓂ ᑕᐃᔭᐅᓯᒪᔪᒥ 

ᑳᓐᑐᕌᒃᕕᐅᒐᔭᖅᑐᒥ ᐊᑐᐃᓐᓇᖃᖅᑲᑕ ᐃᓄᓐᓂᑦ 

ᐃᖅᑲᓇᐃᔭᖅᑎᔅᓴᓂᑦ; ᐊᒻᒪᑦᑕᐅᖅ 

 

(ᐱ) ᐊᓯᒃᑲᓐᓂᖏᓐᓂᑦ ᐊᑦᑐᐃᒐᔭᖅᑐᓂᑦ 

ᐱᓕᕆᐊᔅᓴᐅᔪᓄᑦ.  

 

ᐅᖃᖅᑏ, ᑕᕝᕙ ᑖᓐᓇ ᑭᐅᕙᓪᓚᐃᔪᖅ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᕋᑖᖅᑕᖏᓐᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᖃᔭ, ᒥᔅᑐ ᓚᐃᑦᓯᑑᓐ.  

 

ᐊᐱᖅᑯᑦ 112 - 5(1): ᐊᐅᔭᒃᑯᑦ 

ᐃᓕᓐᓂᐊᖅᑎᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᑮᓇᐅᔭᓂᑦ ᐃᑲᔫᑎ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᒥᓂᔅᑕ ᐅᖃᐅᓯᕆᖅᑲᐅᔭᖏᓐᓂ ᐊᐅᔭᒃᑯᑦ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐃᑲᔫᑎᐅᖃᑦᑕᖅᑐᓂ ᑖᔅᓱᒪ 

ᐃᖅᑲᓇᐃᔭᖅᑎᑦᑎᒐᓱᐊᕈᒪᔪᓂᒡᒎᖅ ᑐᒃᓯᕋᕐᖓᑕ.  

 

ᐅᖃᕈᒪᔪᖓ ᐊᐅᔭᒃᑯᑦ 

ᐃᖅᑲᓇᐃᔭᖃᑕᐅᓚᐅᖅᓯᒪᒻᒥᒐᒪ 

ᐃᓕᓐᓂᐊᖅᑎᐅᓪᓗᖓ ᑎᓴᒪᓂᑦ ᐊᕐᕌᒍᓂᑦ, ᐊᒻᒪ 

ᐃᖅᑲᓇᐃᔭᖃᑕᐅᓪᓗᖓ 

ᖃᖓᒃᑰᖅᑕᕆᐊᖃᕐᓂᖏᓐᓂᑦ 

ᐊᑲᕐᕆᔮᖏᔪᑎᖃᓚᐅᖅᓯᒪᒐᑦᑕ ᐃᓕᓐᓂᐊᖅᑕᕗᑦ 

ᐱᔭᕇᕐᓂᐊᓕᖅᑎᓪᓗᒋᑦ ᖃᐅᔨᓴᖅᑕᐅᓕᖅᑎᓪᓗᑕ 

ᐃᓕᓯᒪᒐᓗᐊᕐᒪᖔᑦᑕ ᐊᐃᕐᕆᓕᐅᑉ ᕿᑎᐊᓂ, 

ᐱᔪᓐᓇᖅᓯᑐᐊᕋᐃᒪ ᐃᖅᑲᓇᐃᔭᕆᐊᖃᑦᑕᔪᒐᒪ 

ᐊᐅᔭᒃᑯ, ᑭᓯᐊᓂ ᐊᑲᐅᓐᖏᓕᐅᕈᑎᖃᐃᓐᓇ, 

ᐅᓪᓗᖏ ᓈᒻᒪᓈᖅᑎᖃᑦᑕᓚᐅᖅᓯᒪᓐᖏᒻᒪᑕ,. 

 

ᐊᒻᒪ ᐃᖅᑲᓇᐃᔭᕈᓐᓇᑕᒃᑲᓗ ᐃᑲᕐᕋᑦ 

ᓄᐊᒍᒪᓪᓚᕆᓚᐅᖅᓯᒪᓪᓗᒋ ᐊᑭᓕᔅᓴᒃᑲ 

ᐃᓕᓐᓂᐊᕈᑎᒥᕐᓂᓄᑦ ᐊᑭᓕᕈᒪᓪᓗᒋᑦ. ᑭᓯᐊᓂ 

ᐱᓇᓱᐊᓰᑦ ᖃᑦᑎᒻᒪᕇᒃᑭᐊᖅ ᐊᓂᒍᕋᐃᒻᒪᑕ ᑭᓯᐊᓂ 

ᐃᖅᑲᓇᐃᔭᕆᐊᕈᓐᓇᖅᓯᕙᔪᒐᒪ, 

ᐸᐃᑉᐹᓕᕆᔭᐅᔭᕆᐊᖃᕐᓂᖏᑦ ᐱᔾᔪᑕᐅᓪᓗᑎ.  

 

ᑕᐃᒪᓕ ᐊᐱᕆᒋᐊᖃᓕᕋᒪ ᑕᐃᒪᐃᒍᓐᓇᕋᔭᕐᒪᖔᖅ 

ᐋᖅᑭᒋᐊᕆᓗᒍ ᑖᓐᓇ ᐊᐃᐳᕉ 6-ᒥᑦ ᑐᒃᓯᕋᐅᑎᓂᑦ 

ᓴᖅᑮᒋᐊᖃᕐᓂᐅᕙᓐᓂᖓ ᒫᑦᓯᒧᖔᖅ ᐋᖅᑭᓪᓗᒍ, 

ᐃᓕᓐᓂᐊᖅᑏᑦ ᐅᖃᓕᒫᕐᕕᖓ ᐱᓇᓱᐊᕈᓯᖅ 

ᓈᒻᒪᓈᕐᓗᒍ, ᓈᒻᒪᓈᖅᑎᖃᑦᑕᕐᓗᒍ? ᑕᕝᕙᑐᐊᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑏ 

ᐊᐱᕆᒐᕕᑦ ᑖᔅᓱᒧᖓ ᐊᒻᒪᓗ ᐅᐱᒋᑦᑎᐊᖅᐸᒋᑦ 

ᐊᒻᒪᓗ ᐊᓕᐊᓇᐃᑦ ᑖᒃᑯᓄᖓ 

ᐃᓚᒋᔭᐅᔪᓐᓇᖃᑦᑕᓚᐅᕋᕕᑦ ᐊᒻᒪᓗ 

ᐃᓚᒋᔭᐅᔪᓐᓇᖃᑦᑕᓚᐅᕋᑦᑕ ᐊᓕᐊᓇᐃᖃᑦᑕᖅᑐᖅ 

ᑕᒪᒃᑯᐊ ᓴᖅᑭᔮᖅᑎᑕᐅᑎᓪᓗᒋᑦ.  

 

ᐅᓪᓗᒥ ᓴᖅᑭᑎᑉᐸᒌᕋᓱᖅᑲᐅᔭᕋ ᐊᐃᐳᕉ 6-ᒥᑦ 

ᑖᒃᑯᐊ ᓴᖅᑭᑉᐸᓪᓕᐊᓛᕐᓂᖓᓂᑦ, 

ᐃᓕᓐᓂᐊᖅᑎᖁᑎᕗᑦ ᑐᓵᒍᑎᑦ, ᓈᓚᒃᑯᑎᑦ ᐊᑏ 

ᐸᕐᓇᐸᓪᓕᐊᓕᕆᔅᓯ ᑕᐃᑲᓂ 

ᓴᖅᑭᐸᓪᓕᐊᓕᕐᓂᐊᕐᒪᑕ ᑕᐃᑲᓂᓕᒫᖅ  

ᓴᖅᑭᖅᑐᐃᓐᓇᐅᔾᔮᓐᖏᒻᒥᒻᒪᑕ 

ᑭᓯᐊᓂ ᑕᒪᒃᑯᐊ ᓇᓪᓕᐊᓄᑦ 

ᐃᖅᑲᓇᐃᔭᕈᒪᒐᔭᕋᕕᒃᑭᐊᖅ ᑕᒪᒃᑯᓂᖓ 

ᐸᕐᓇᐸᓪᓕᐊᖁᔨᑐᐃᓐᓇᖅᐳᖓᓕ, ᐅᓪᓗᖅ ᑖᓐᓇ 

ᐊᐃᐳᕉ 6, ᑐᓴᐅᒪᑎᑦᑎᓂᖅ ᐱᒋᐊᖅᑎᑦᑎᓯᒪᒻᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓴᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔭᕋ ᒥᓂᔅᑐ ᐊᐱᕆᒃᑲᓐᓂᕈᒪᔭᕋ 

ᐋᖅᑭᒋᐊᕈᓐᓇᕐᒪᖔᒍ ᐄᑉᐳᕉᓪ 6-ᒥ 

ᐱᒋᐊᕈᑎᒃᓴᐅᓂᐊᖅᑐᖅ ᑕᐃᓐᓇ ᐃᓕᓐᓂᐊᖅᑎᓂᒃ 

ᓱᒃᑲᓂᖅᓴᒃᑯᑦ ᐃᖅᑲᓇᐃᔭᖅᑎᑕᐅᒍᓐᓇᕐᓂᐊᕐᒪᑕ 

ᐃᖅᑲᓇᐃᔭᖅᓵᓕᓕᕐᓗᑎᒃ ᑕᐃᒃᑯᐊ 

ᐱᔭᕇᖅᓯᔪᓐᓇᑦᑎᐊᕐᓂᐊᕐᒪᑕ ᐸᐃᑉᐹᓂᒃ 

ᑎᑎᕋᕆᐊᓕᓐᓂᒃ ᐃᖅᑲᓇᐃᔭᕈᓐᓇᖅᓯᓂᐊᕐᒪᑕ 

ᐱᔭᕇᑐᐊᕈᑎᒃ ᐃᓕᓐᓂᐊᖅᑕᒥᓐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᐃᖅᑲᓇᐃᔭᕐᕕᕗᑦ 

ᐊᔾᔨᒌᓐᖏᑦᑐᐃᑦ ᑕᒪᒃᑯᓂᖓ ᐃᖅᑲᓇᐃᔮᑦᓴᓂᒃ 

ᓴᖅᑭᑎᑦᑎᖃᑦᑕᕐᓂᐊᕐᒥᒻᒪᑕ.  

 

ᑖᓐᓇ ᐄᑉᐳᕉᓪ 6-ᒥ ᐱᒋᐊᖅᑐᖃᑲᓪᓚᓐᓂᐊᕈᓂ 

ᓯᕗᓂᐊᒎᕆᐊᖃᕈᑎᒃ ᓯᕗᓂᐊᒎᕐᓂᐊᖅᐳᑦ ᑭᓯᐊᓂ 

ᑕᒪᒃᑯᐊ ᐃᓕᓐᓂᐊᕐᕖᑦ ᑕᐅᑐᑦᓱᑎᒍ ᖃᖓ 

ᒪᑐᓛᕐᓂᕈᔪᖏᓐᓂᒃ ᑕᒪᒃᑯᓇᓐᖓᑦ 

ᐋᖅᑭᒃᑎᐊᖅᓯᒪᓇᓱᖃᑦᑕᕋᑦᑕ ᐊᒻᒪᓗ 

ᑐᓴᐅᒪᑎᑦᑎᕙᒌᕋᓱᒃᓱᑕ.  

 

ᐊᑎ, ᑐᓴᐅᒪᔭᐅᑦᑎᐊᖅᑕ 

ᐃᖅᑲᓇᐃᔭᖅᑎᑖᕈᒪᑦᑎᐊᕋᑦᑕ ᐊᒻᒪᓗ 

ᐅᖃᐅᓯᕆᑦᑎᐊᖃᑦᑕᖅᓯᐅᒃ ᒪᓕᒐᓕᐅᖅᑎᐅᖃᑎᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ,  

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐊᐱᕆᔪᒪᔭᕋ, 

ᖃᓄᖅ ᐃᖏᕐᕋᓂᖃᖅᐸᑦ ᐱᓕᕆᕖᑦ ᐱᔪᒪᑎᓪᓗᒋᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑖᕈᒪᓪᓗᑎᒃ? 

ᐊᓪᓚᕝᕕᖓᑦᑕ ᐃᓗᐊᓂ ᖃᖓ 

ᐃᖅᑲᓇᐃᔭᖅᑎᑖᕋᓱᐊᓕᖅᐸᑦ ᖃᖓᒃᑯᓪᓗ 

ᐃᖅᑲᓇᐃᔮᖅᑖᕈᑎᒃᓴᓂᒃ ᐱᓇᓱᒍᓐᓇᕐᓂᐊᖅᐸᑦ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᑖᒃᑯᐊ ᑮᓇᐅᔭᓕᕆᔨᒃᑯᓐᓃᓐᖔᖅᑐᐃᑦ 

ᐊᑐᐃᓐᓇᖃᖅᑎᑦᑎᖃᑦᑕᕋᑦᑕ 1-ᒥᓕᓐᐊ ᖃᓂᒋᔮᓂᒃ 

ᑖᒃᑯᓄᖓ ᐱᓕᕆᕕᓐᓄᑦ ᑐᑦᓯᕋᕈᓐᓇᖅᓱᑎᒃ 

ᐃᖅᑲᓇᐃᔭᖅᑎᒃᓴᖏᓐᓂᒃ ᑖᒃᑯᓄᖓ ᐊᐅᔭᕐᒧᑦ 

ᐃᖅᑲᓇᐃᔭᖅᑎᐅᑲᐃᓐᓇᕐᓂᐊᖅᑐᑦ. ᒫᓐᓇ 

ᐸᕐᓇᐸᓪᓕᐊᓗᐊᖅᓯᒪᓕᖅᑐᐃᑦ 

ᑐᓂᓯᕙᓪᓕᐊᓕᕐᓗᑎᒃ ᑖᒃᑯᓂᖓ ᐊᒻᒪᓗ 

ᖃᓄᐃᑦᑐᓂᒃ ᐃᓕᓐᓂᐊᖅᑎᑦᑎᓂᕐᓂᒃ 

ᐱᓇᓱᒍᒪᓂᐊᕐᓂᖏᓐᓂᒃ. ᑖᒃᑯᐊ ᐅᓪᓗᖁᑎᖏᑦ 

ᐊᔾᔨᒌᓐᖏᐊᕐᔪᒃᓱᓂᒋᑦ ᑕᐃᒪᓐᓇᐃᓕᖓᓪᓗᑎᒃ 

ᑭᓯᐊᓂ ᒪᓐᓇᐅᔪᖅ ᑖᒃᑯᐊ ᐃᖅᑲᓇᐃᔭᖅᑎᖁᑎᕗᑦ 

ᐸᕐᓇᑉᐸᓪᓕᐊᓚᕆᑦᑐᐃᑦ ᓇᓗᓇᓐᖏᑦᑐᖅ ᐊᒻᒪᓗ 

ᐊᓕᐊᓇᐃ ᓴᖅᑭᔮᓛᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᐊᐱᖅᑯᑦ 113 - 5(1): ᓱᕐᕋᓯᒪᓗᓂ 

ᐊᖁᖅᑐᒥᓂᐅᓂᕐᒧᑦ ᐊᓄᓪᓚᓯᖅᑕᐅᓂᑯᐃᑦ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᑎᑭᑕᐅᓂᐊᕋᓱᒋᔪᓐᓃᕋᓗᐊᕋᒪ, ᖁᔭᓐᓇᒦᒃ.  

ᐱᓇᓱᐊᕈᓯᐅᖅᑲᐅᔪᒥ ᐊᐱᖅᓱᖅᑲᐅᒐᒪ ᑖᓐᓇ 

ᐊᐱᖅᓱᖅᑕᐅᕋᑖᖅᑐᖅ ᑮᓇᐅᔭᓕᕆᔨᒃᑯᑦ ᒥᓂᔅᑐᖓᑦ 

ᑕᒪᒃᑯᓄᖓ ᐃᒥᖅᓯᒪᔪᒥᓂᕐᓄᑦ ᐊᖁᒃᓱᑎᒃ 

ᐃᓕᓐᓂᐊᕐᕕᖁᑎᑦᑎᓐᓂ ᓴᓇᑎᑕᐅᓂᖅ 

ᐊᔪᓕᖃᑦᑕᕐᒪᑕ.  

 

ᖃᓄᕐᓕᑭᐊᖅ ᑕᒪᓐᓇ ᐃᓱᒪᒋᕙᐅᒃ ᑕᒪᒃᑯᐊ 

ᐃᖅᑲᓇᐃᔮᒃᓴᖅᓯᐅᖃᑦᑕᖅᑑᒐᓗᐊᑦ ᐃᒥᐊᓗᒃ 

ᐃᒥᖅᓯᒪᔪᒥᓂᐅᒑᖓᑕ ᐃᓕᓐᓂᐊᕐᕕᑦᑎᓐᓃ 

ᓴᓇᔭᕆᐊᖃᕈᓐᓃᖅᐹᑦ ᖃᓄᕐᓕᑭᐊᖅ ᐃᓱᒪᒋᕙᐅᒃ? 

ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑐᖑᔪᖅ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎ ᖁᔭᓐᓇᒦᒃ 

ᐊᐱᕆᒃᑲᓐᓂᕋᕕᑦ ᑖᒃᓱᒪ ᒥᒃᓵᓄᑦ. ᑖᓐᓇ 

ᐃᒥᐊᓗᓐᓄᑦ ᐃᒥᐊᓗᒻᒥᒃ ᐊᑐᖅᓯᒪᓪᓗᑎᒃ 

ᐊᖁᑦᑐᒥᓃᑦ ᐸᓯᔭᒃᓴᐅᑎᓪᓗᒋᖅᐱ ᐊᒻᒪᓗ 

ᐸᓯᔭᐅᔭᕇᖅᑎᓪᓗᒋᑦ ᐱᔭᕇᖅᓯᒪᓕᖅᑎᓪᓗᒋᑦ 

ᑕᒪᒃᑯᐊ ᐊᔾᔨᒌᓐᖏᑦᑐᓂᒃ ᑕᐅᑐᑦᑕᐅᖃᑦᑕᕐᒪᑕ.  

 

ᐃᓕᓴᐃᔨᑐᐃᓐᓇᓐᖑᕐᓂᐊᕐᓗᓂ ᑕᐃᒪᓐᓇ 

ᖃᐅᔨᓴᖅᑕᐅᒃᑲᓐᓂᕆᐊᖃᓲᖑᖃᑦᑕᕐᒪᑕ. ᐱᖁᔭᕐᒥᒃ 

ᓱᕋᐃᔪᒥᓂᐅᒐᐃᒻᒪᑕ ᑕᒪᒃᑯᐊ ᐃᒥᐊᓗᒃᓯᒪᓪᓗᑎᒃ 

ᐊᖁᓐᓂᑯᒍᑎᒃ ᐃᓕᓐᓂᐊᖅᑎᐅᓂᐊᕈᑎᒃ 

ᐊᖁᖃᑦᑕᕐᓗᑎᒃ ᑖᓐᓇ ᑕᐃᒪᓐᓇ 

ᐊᑦᑕᕆᔭᐅᖃᑦᑕᕋᔭᕐᒪᑦ. ᑭᓯᐊᓂ 

ᐃᓕᓴᐃᔨᑐᐃᓐᓇᐅᓗᓂ ᑕᒪᒃᑯᓂᖓ 

ᐊᖁᒋᐊᖃᓐᖏᓪᓗᓂ ᑖᓐᓇ 

ᕿᒥᕐᕈᐊᖅᑕᐅᒃᑲᓐᓂᕈᓐᓇᖃᑦᑕᕐᒪᑦ. 

 

ᐊᑦᑕᕐᓇᖅᑐᒦᑉᐹ ᐊᑦᑕᕐᓇᖅᑐᒦᓐᖏᑉᐸ? 

ᖃᓪᓗᓈᑎᑐᑦ 

Low medium and high risk-ᓚᔭᐅᖃᑦᑕᕐᒪᑕ. 

ᑕᒪᒃᑯᐊ ᐃᖅᑲᓇᐃᔮᓪᓚᑦᑖᖏᑦ 

ᖃᓄᐃᓕᐅᕐᓂᐊᖅᑕᖏᑦ ᕿᒥᕐᕈᐊᖅᑕᐅᓪᓗᑎᒃ ᑖᓐᓇ 

ᑕᐃᒪᓐᓇ ᐱᓕᕆᔭᐅᖃᑦᑕᖅᑐᖅ. ᖁᔭᓐᓇᒦᒃ,  

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊᓕ 

ᖃᐅᔨᖃᑦᑕᖅᓯᒪᒐᓗᐊᖅᑐᖓᓕ 

ᐊᐅᓪᓚᕈᔾᔨᓂᐊᕌᖓᑕ ᑕᒪᒃᑯᐊ ᐃᓕᓴᐃᔩᑦ 

ᐊᖁᒍᓐᓇᖅᑐᒥᒃ ᐱᓕᕆᑎᑦᓯᖃᑦᑕᕋᓗᐊᕐᒪᑕ 

ᐊᐃᕝᕕᒋᓂᐊᖅᑕᖓᓄᑦ, 

ᐊᔪᕈᑕᐅᓇᔭᖅᑑᔭᕆᒃᑲᓗᐊᕋᒃᑯᑦ.  

 

ᑕᒪᒃᑯᐊᓕᑭᐊᖅ ᐊᐱᕆᔪᒪᓕᕐᒥᔭᕋᓕ, ᐅᖃᖅᑏ, 

ᑕᒪᔅᓱᒧᖓ ᐊᖁᑦᑐᒥᓂᐅᒑᖓᑕ ᐊᖓᔮᖅᖢᑎᒃ 

ᐅᑭᐅᖅ ᐊᒥᓱᐃᑦ ᖄᖏᖅᓯᒪᓕᖅᑎᓪᓗᒋᑦ 

ᖃᓄᐃᓕᑭᐊᖅ ᑖᓐᓇ criminal record-ᖓ 

ᐲᖅᑕᐅᔪᓐᓇᖅᓯᒐᔭᖅᐸ. ᐊᒻᒪ ᐲᖅᑕᐅᑉᐸᑦ ᐊᒻᒪ 

ᐃᓕᓐᓂᐊᕐᕕᓄᑦ 

ᐃᖅᑲᓇᐃᔭᕈᓐᓇᓯᒃᑲᓐᓂᕈᓐᓇᕋᔭᖅᐹ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᒃᑯᐊ ᒪᓕᒐᕐᓂᑦ ᓱᕋᐃᓂᑯᕕᓃᑦ 

ᓄᑕᐅᖏᓕᖅᑎᓪᓗᒋᑦ ᐃᓚᖏᑦ ᖃᓄᑎᒋ 

ᐱᓕᕆᐊᕆᓚᐅᖅᑕᖏᑦ 

ᐊᔾᔨᒌᖏᓐᓂᖃᖅᑐᐃᓐᓇᐅᒻᒪᑕ. ᐃᓚᖏᑦ 

ᐲᖅᑎᑕᐅᔪᓐᓇᖃᑦᑕᓲᖑᒻᒪᑕ, ᑕᕝᕘᓇ 

ᐲᖅᑎᑕᐅᖁᓪᓗᒋᑦ ᐃᖅᑲᖅᑐᐃᕕᓕᕆᔨᒃᑯᑎᒍᖃᐃ 

ᑕᕝᕘᓇ ᑕᐃᑰᓇ ᐅᓂᒃᑳᕐᓗᑎ 

ᐱᓚᐅᖅᓯᒪᒐᒃᑯ ᐱᔭᕇᖅᓯᒪᒐᒃᑯᑦ 

ᐊᓂᒍᖅᓯᒪᔪᑐᖃᐅᓕᕐᒪᑦ, ᐊᑎᖁᑎᓐᓂᒃ 

ᐲᕈᓐᓇᓕᖅᐸᕌᖅᓯᒪᔪᒥᒃ. ᑕᐃᒪᓐᓇ 

ᐱᕕᔅᓴᖃᑦᑎᐊᕐᒥᔪᑦ ᓄᓇᕗᒻᒥᐅᑕᐃᑦ ᑖᔅᓱᒥᖓ. 

ᖁᔭᓐᓇᒦᒃ ᐊᐱᖅᑯᑏᑦ ᑖᓐᓇ. ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇᓗ 

ᖁᔭᓐᓇᒦᖅᑕᕋ ᒥᓂᔅᑕ ᐃᑲᔪᕋᓱᑦᑎᐊᕐᒪᑦ. 

ᑐᓴᖅᑎᑦᑎᔪᓐᓇᑦᑎᐊᖅᐸᖃᐃ ᑕᖅᑲᒃᑯᐊ 

ᓇᓗᖃᑦᑕᕐᒪᑕ ᐱᕕᒃᑲᓐᓂᖅ ᐱᒃᑲᓐᓂᕐ 

ᖃᓄᖅ...ᐱᕕᒃᓴᖃᖅᑎᑦᑎᑲᓐᓂᖃᑦᑕᕆᐊᖃᕋᓗᐊᕋᑦᑕ 

ᐃᓄᖁᑎᑦᑎᓐᓂᒃ ᐊᒥᓱᐊᓗᐃᑦ ᐃᖅᑲᓇᐃᔭᖏᒻᒪᑦ. 

 

ᑕᒻᒪᓚᐅᓲᖑᒻᒪᑕ ᒪᒃᑯᒃᑑᓪᓗᑎᒃ 

ᖃᓄᐃᓕᐅᕆᐊ...ᖃᓄᖅ ᑕᒪᓐᓇ record-ᖓ 

ᐲᖅᑲᐅᒐᔭᕐᓂᖓᓂᒃ 

ᓴᖅᑭᑎᑦᑎᒍᓐᓇᑦᑎᐊᕋᔭᖅᐸᖃᐃ ᑕᕝᕗᖓ ᐃᒡᓗᒧᑦ. 

ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᕙᖓ ᐱᓕᕆᕕᖓᓃᖏᑐᐊᖅᑲᑦ 

ᒥᓂᔅᑕᐅᖃᑎᓐᓂ ᐱᖃᑎᖃᕐᓗᖓ ᐄ, ᑖᒃᑯᐊ 

ᓴᖅᑭᔮᕆᐊᖃᑦᑎᐊᕐᒪᑕ ᓴᖅᑭᔮᖅᑎᑕᐅᖃᑦᑕᖅᓯᒪᓪᓗ. 

ᐊᓕᐊᓇᐃᑦ ᐱᕕᔅᓴᖃᒃᑲᓐᓂᕈᓐᓇᖃᑦᑕᒪᑕ.  

ᐃᓛᓐᓂᒃᑯᑦ ᑕᑕᑎᕆᐊᓖᑦ ᐊᒥᓱᐊᓘᖃᑦᑕᕐᒪᑕ 

ᐳᐃᒍᖃᑦᑕᖅᓱᑕᓗ ᐃᓅᓪᓗᑕ 

ᐃᓄᑐᐃᓐᓇᐅᓪᓗᑕᐃᓛᒃ. ᐃᖅᑲᐃᔾᔪᑎᓂᒃ 

ᓴᖅᑭᑎᑕᐅᒐᐃᒻᒪᑦ ᐱᒋᐊᓪᓚᖃᑦᑕᕐᒪᑕ. 

ᑕᐃᒪᓐᓇ ᐃᖅᑲᓇᐃᔮᖃᒃᑲᓂᕐᒧᑦ ᑐᕌᖓᔪᓂᒃ  

ᓴᖅᑭᑎᑦᑎᒃᑲᓐᓂᕈᓐᓇᕋᑦᑕ ᐄᑦᑎᐊᖅ, 

ᐊᖏᖃᑎᒋᑦᑎᐊᖅᐸᒋᑦ ᒪᓕᒐᓕᐅᖅᑎᐅᖃᖅᑏᒃ 

ᐊᒻᒪᓗ ᓴᖅᑭᑎᑦᑎᒐᓱᓛᖅᐳᒍᑦ ᑖᒃᑯᓄᖓ 

ᓄᓇᕘᒻᒥᐅᑕᓕᒫᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ, ᐅᓪᓗᒥᓗ 

ᐃᓚᒋᐊᒃᑲᓐᓂᕈᓐᓇᐃᓪᓕᑦᑎᐊᖅᖢᓯᐅᒃ.  

 

>>ᐃᓪᓚᖅᑐᑦ 

 

ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑎᑦ. 8. ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ 

ᑭᐅᔾᔪᑎᑦ. 9. ᑭᐅᔾᔪᑎᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᑦ. 11. ᑭᐅᔪᑏᑦ ᐊᑎᓕᐅᖅᓯᒪᔪᒍᑦ 

ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂ ᐊᓯᖏᓐᓂᒡᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧ, ᒥᔅ 

ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 023 - 5(1): ᐊᔾᔨᓕᐊᑦ 

ᐃᒡᓗᐃᑦ ᖃᓄᐃᓕᖓᓂᖏᓐᓂᒃ 

ᑲᖏᖅᖠᓂᕐᒥ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᓇ. ᐅᖃᖅᑏ, 

ᓴᖅᑭᑦᑐᒪᒐᒃᑯᑦ ᖁᐊᖅᓵᕐᓇᖅᑐᖅ ᐅᕙᓐᓄᑦ 

ᖃᐃᑕᐅᓚᐅᖅᑐᖅ ᐃᒡᓗᖃᖅᑐᒧᑦ ᓄᑕᕋᖃᖅᓱᓂᓗ. 

ᑖᒃᑯᐊ ᐊᔾᔨᓕᐅᖅᓯᒪᔪᑦ ᓴᖅᑭᑎᑦᑎᑦᑎᐊᕐᒪᑕ ᖃᓄᖅ 

ᐃᒡᓗᐃᑦ ᒫᓐᓇ ᐊᑐᖅᑕᐅᔪᑦ ᔭᒐᓯᒪᖕᒪᖔᖏᒃᑖ, 

ᐊᒻᒪ ᐅᐸᓗᖅᑐᒥᒃ ᑕᒪᓐᓇ ᐅᖁᖅ ᐅᖁᕈᓘᔭᕐᓂᖅ 

ᐱᓕᕆᐊᕆᔭᐅᔭᕆᐊᖃᕐᓂᖓᓂᑦ? 

ᐃᒡᓗᕐᔪᐊᕐᒨᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

ᐱᖁᔨᕗᖔᕈᑎᑦ. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓂᑦ 

ᐊᓯᖏᓐᓂᒡᓗ, ᐱᖁᔭᒃᓴᐃᑦ 1, 2, 3 ᐊᒻᒪᓗ 4, 

ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ ᒥᑭᓐᖑᐊᖅ.  

 

ᐊᒻᒪᓗ ᐱᔪᓐᓇᖅᓯᑎᑕᐅᓂᕋ ᐱᖁᔨᕗᖔᕈᑎᒃᑯᑦ 

ᓇᐃᓴᐅᑎᓕᖕᒧᑦ 10-5(1) ᒪᓕᒡᓗᒍ, ᑲᑎᒪᓂᐊᖅᑐᓯ 

ᐅᓪᓗᒥ ᑲᑎᒪᔾᔪᑎᒋᓂᐊᖅᑕᔅᓯᓐᓂᒃ 

ᐱᔭᕇᖅᓯᓇᓱᖕᓂᓕᒫᔅᓯᓐᓂ.  

 

ᑲᑎᒪᑐᐃᓐᓇᕆᐊᓚᐅᓐᖏᓂᑦᑎᓐᓂ ᒫᓐᓇ 20 

ᒥᓂᔅᓯᒥᒃ ᓄᖅᑲᖓᓂᐊᖅᑐᒍᑦ.  

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 16:01ᒥ ᑲᔪᓯᒃᑲᓐᓂᖅᑐᑎᓪᓗ 

ᑲᑎᒪᑐᐃᓐᓇᕐᓂᒃᑯᑦ 16:26ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓗᑦᓯᐊᖅ. 

ᐃᖅᑲᐃᑎᑦᑎᓱᐊᖅᐳᖓ ᑲᑎᒪᔨᑐᐃᓐᓇᐃᑦ 

ᑲᑎᒪᕙᓪᓕᐊᓂᐊᓕᕐᒪᑕ. (ᑐᓵᔨᑎᒍᑦ) 

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ, 

ᐱᖁᔭᒃᓴᖅ 1, 2, 3 ᐊᒻᒪᓗ 4. 

ᖃᓄᐃᓕᖓᔪᒪᓕᖅᐱᓯ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᒪᓕᒐᒃᓴᖅ 1, 

ᕿᒥᕐᕈᓇᓐᓂᐊᖅᐸᕗᑦ ᐊᒻᒪᓗ ᒪᓕᒐᓕᕆᔨᒃᑯᑦ 

ᕿᒥᕐᕈᓇᓚᐅᕐᓗᑎᒃᑯ ᑖᒃᑯᐊ ᐱᔭᕇᖅᐸᑕ 

ᐃᓕᖅᑯᓯᓕᕆᔨᒃᑯᑦ ᐱᕕᖃᕈᑦᑕᓗ, ᒐᕙᒪᓕᕆᔨᒃᑯᑦ 

ᐊᒻᒪᓗ ᒪᓕᒐᓕᐅᕐᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑖᑉᑯᐊ ᐱᓕᕆᐊᕆᖅᑳᕈᒪᓪᓗᒋᑦ 

ᒪᓕᒐᓕᕆᓂᕐᒧᑦ ᐱᓕᕆᕝᕕᐅᔪᑦ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᒪᓕᒐᓕᕆᔨᒃᑯᑦ - 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ  

ᒪᑐᐃᖅᓯᔪ, ᒪᐅᓐᖓᖃᑎᖃᕈᒪᕖᑦ?  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᑖᒃᑯᐊ ᒪᓕᒐᓕᐅᖅᑎᐅᑉ ᐃᖅᑲᓇᐃᔭᖅᑎᖏᑦ 

ᐊᐱᖅᓱᕐᕕᖕᒨᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐃᑎᖅᑎᑦᑑᓪᓗᐊᕈᕕᒋᑦ.  

 

ᓇᓗᓇᐃᑦᓯᐊᕐᓂᐊᕐᒪᑕ, ᒥᓂᔅᑕ, 

ᓇᓗᓇᐃᔭᖅᑑᓪᓗᐊᕈᕕᒋᑦ ᐃᖅᑲᓇᐃᔭᖅᑎᑎᑦ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ, ᓴᐅᒥᒃᓯᓐᓂ 

ᐅᐃᓕᐊᒻ ᕙᑕᓐᕙᐅᑲᐃ ᒪᑲᐃ ᑐᖏᓕᕋ, ᐊᒻᒪᓗ 

ᓴᐅᒥᓐᓂ ᑕᓕᖅᐱᓯᓐᓂ ᔩ ᓕᐅ ᑮᓇᐅᔭᓕᕆᓂᕐᒧᑦ 

ᐊᖏᔪᖅᑳᕆᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᑲᓇᐃᔭᖅᑏᑦ 

ᑐᓐᖓᓱᓐᓂᐊᖅᐳᓯ ᒪᓕᒐᓕᐅᕐᕕᖕᒧᑦ. 

ᑲᔪᓯᒋᐊᖅᑑᓪᓗᐊᓕᖅᐳᑎᑦ ᐅᒃᑯᐃᕈᑎᓐᓄᑦ, ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐅᓪᓗᒥ 

ᑲᑎᒪᑐᐃᓐᓇᕐᓂᕐᒧᑦ ᓵᒃᓯᓐᓃᑦᑐᖓ 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

535 

ᐅᓂᒃᑲᐅᓯᖃᕐᓂᐊᖅᑐᖓ ᒪᓕᒐᓕᕆᔨᒃᑯᑦ 

ᐱᓕᕆᕝᕕᐊᑕ ᓯᕗᓪᓕᖅᐹᖅᓯᐅᑏᑦ 2018-19 

ᐊᑭᑐᔪᖅᑐᕈᑎᔅᓴᖏᓐᓂᑦ. ᐊᖏᖅᑕᐅᖁᔨᓂᐊᖅᑐᒍᑦ 

$1.35 ᒥᓕᐊᓂᒃ ᑮᓇᐅᔭᓂᑦ ᒪᓕᒐᓕᕆᔨᒃᑯᑦ 

ᑮᓇᐅᔭᖅᑐᕈᑎᔅᓴᖏᓐᓂᑦ 2018-19 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᐅᑯᐊ ᒪᕐᕉᓐᓄᒃ 

ᐱᓗᐊᓐᖑᐊᖅᑑᒃ, ᓄᑖᓐᖑᕆᐊᖅᑎᑕᐅᓗᓂ 

ᒪᓕᒐᓕᕆᔨᒃᑯᑦ ᑐᑦᑕᕐᕕᖓ ᐊᒻᒪᓗ ᒥᑭᔫᑏᑦ 

ᐊᑭᑐᔪᖅᑐᕈᑏᑦ.  

 

ᐱᓕᕆᕝᕕ ᑐᒃᓯᕌᖃᖅᐳᑦ $450,000 

ᓄᑖᓐᖑᕆᐊᖅᑕᐅᓂᐊᕐᒪᑦ ᓯᕗᒧᒻᒦᑦᑐᑦ ᐃᖃᓗᓐᓂ 

ᑐᑦᑕᕐᕕᒃ ᑎᑎᕋᕐᕕᑦᑖᑲᓐᓂᖁᓪᓗᒍ. ᑖᓐᓇ 

ᑕᓪᓕᒪᓄᑦ ᐊᒡᒍᖅᑐᖅᓯᒪᔪᐃᑦ ᐃᓐᓄᒃᑕᐅᓯᒪᔪᑦ 

ᑖᓐᓇ ᑐᒥᓃᑦᑐᖅ ᐸᕐᓇᐃᓂᐃᒧᑦ  

ᐊᑐᐊᒐᓕᕆᓂᕐᒧᓪᓗ, ᑐᑦᑕᕐᕖᑦ, ᒪᓕᒐᕐᓂᐊᖅᑏᑦ 

ᐊᒻᒪᓗ ᒪᓕᒐᓕᕆᔩᑦ, ᐱᖁᔭᕐᔪᐊᓕᕆᔩᑦ, ᐊᒻᒪᓗ 

ᑮᓇᐅᔭᓕᕆᔩᑦ 54-ᓂ ᐃᖅᑲᓇᐃᔮᓂᑦ 

ᑕᐃᑲᓃᑦᑐᖃᖅᖢᓂ ᐃᓚᖃᖅᖢᑎᒃ 

ᐃᖅᑲᓇᐃᔭᑲᐃᓐᓇᖅᑐᓂᑦ ᐊᐅᔭᖅᓯᐅᑎᓂᓪᓗ.  

ᐸᒻᒥᐅᓗᐊᓕᕋᑦᑕ ᑖᒃᑯᐊ ᐃᖅᑲᓇᐃᔭᖅᑏᑦ 

ᐅᓄᖅᑎᓪᓗᒋᑦ ᖃᐅᑕᒫᖅᓯᐅᑎᓂᓪᓗ 

ᑲᒪᐃᓐᓇᖃᑦᑕᕆᐊᖃᖅᑎᓪᓗᒋᑦ. ᐱᓕᕆᕝᕕᒃ ᑖᓐᓇ 

ᐅᖃᖃᑎᖃᖅᑎᓪᓗᒍ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᓂᒃ ᓇᓗᓇᐃᖅᓯᓚᐅᖅᑐᑦ 

ᐱᐅᓂᖅᐹᖑᓂᐊᖅᑐᖅ ᑖᓐᓇ 

ᓄᑖᓐᖑᕆᐊᖅᑎᑕᐅᑉᐊᑦ ᐊᓯᖏᓐᓂᑦ ᑎᑎᕋᕐᕕᓐᓂ 

ᐱᑕᖃᓐᖏᒻᒪᑦ ᑕᕝᕙᓂ.  

 

ᒪᓕᒐᓕᕆᔨᒃᑯᑦ ᑐᒃᓯᕌᖃᕐᒥᕗᑦ $900,000-ᓂᒃ 

ᐊᑕᐅᓯᐅᓐᖏᑦᑐᓄᑦ ᐱᕐᔪᐊᓄᑦ ᐊᑭᑐᔪᖅᑐᕈᑎᔅᓴᓄᑦ 

ᐊᑭᑐᔪᓂᑦ ᑮᓇᐅᔭᖅᑐᕈᑎᓂᒃ ᐃᓚᖃᖅᖢᑎᒃ: 

 

 ᑎᓴᒪᑦ ᒪᓕᒐᓕᕆᔨᒃᑯᑦ ᓄᓇᓯᐅᑎᔅᓴᖏᑦ 

ᐊᓯᔾᔨᖅᑕᐅᓗᑎ; 

 ᖁᖁᐊᕈᑏᑦ ᐅᑕᖅᑭᕕᒻᒦᑦᑐᑦ, ᐸᖅᑭᕝᕕᒃ 

ᑕᐃᒃᑯᐊ ᐊᓄᓪᓚᒃᓯᐊᑦ 

ᐊᓂᕙᓪᓕᐊᓕᖅᑎᓪᓗᒋᑦ ᓇᔪᖅᑕᐅᖃᑦᑕᖅᑐᑦ; 

 ᑲᖏᖅᖠᓂᕐᒥ ᒪᒥᓴᕐᕕᒻᒥ ᐊᔾᔨᓕᐅᕈᑏᑦ 

ᓄᑖᓐᖑᕆᐊᖅᑕᐅᓗᑎᑦ; 

 ᖃᕋᓴᐅᔭᑦ ᐊᑐᖅᑕᐅᖃᑦᑕᖅᑐᑦ ᐱᓕᕆᕝᕕᒻᒥ; 

ᐊᒻᒪ 

 ᓴᓇᔭᐅᑲᓐᓂᕐᓗᓂ ᑕᐃᓐᓇ ᓄᑕᐅᔪᓐᓃᖅᑐᖅ 

ᕿᑭᖅᑖᓗᒻᒥ ᐃᑲᔪᖅᑕᐅᕕᒃ, 

ᐃᖅᑲᓇᐃᔭᖅᑎᕗᑦ, ᐊᓄᓪᓚᒃᓯᐊᓪᓗ 

ᖃᓄᐃᓐᖏᖁᓪᓗᒋ ᐊᒻᒪᓗ ᑕᐃᓐᓇ 

ᐱᔭᕇᖅᑕᐅᓇᓱᒃᑎᓪᓗᒍ ᕿᑭᖅᑕᓂ ᒪᒥᓴᕐᕕᒃ.  

 

ᕿᑭᖅᑕᓂ ᒪᒥᓴᕐᕕᒃ ᐱᔾᔪᑎᒋᓪᓗᒍ $5,438,000-

ᓂᒃ ᐊᑭᑐᔪᖅᑐᕈᑎᔅᓴᓂᒃ 2018-19-ᒥ 

ᐊᖏᖅᑕᐅᒌᓚᐅᖅᑐᖅ ᐊᑭᐊᔅᓵᖅ ᒪᓕᒐᓕᐅᖅᑏᑦ 

ᑲᑎᒪᒃᔪᐊᖅᑎᓪᓗᒋᑦ ᑕᐃᒪᐃᓐᓂᖓᓄᓪᓗ 

ᑐᒃᓯᕌᕆᔭᑦᑎᓐᓄᑦ ᐃᓚᓕᐅᔾᔭᐅᓯᒪᓐᖏᑦᑐᑦ. ᑖᒃᑯᐊ 

ᑮᓇᐅᔭᑦ ᓯᕗᕐᖓᓂ ᐊᖏᖅᑕᐅᓚᐅᖅᑎᓪᓗᒍ 

ᐱᓕᕆᕝᕕᑉᐳᑦ ᓯᕗᒧᐊᒃᐸᓪᓕᐊᔪᓐᓇᖅᓯᔪᑦ ᑕᐃᒃᑯᐊ 

ᐱᔭᕇᖅᑕᐅᕕᔅᓴᖏᑦ ᐊᒻᒪᓗ ᐅᒥᐊᕐᔪᐊᑦ 

ᑎᑭᑦᑕᕐᓂᖏᑦ ᓇᓕᖅᑯᒋᐊᖅᖢᒋᑦ. ᑖᒃᑯᐊ 

ᑭᖑᕙᖅᓯᒪᓐᖏᑦᑐᑦ ᐊᑐᕈᒫᕐᓂᐊᖅᑐᓂᓪᓗ 

ᖄᖏᐅᔾᔨᓯᒪᓐᖏᑦᖢᑎ. ᒪᑭᑕᐅᕙᓪᓕᐊᓂᐊᖅᑐᖅ  

ᐃᓪᓗ ᐊᐅᔭᐅᓕᖅᐸᑦ 2018-ᒥ.  

 

ᐃᒃᓯᕙᐅᑖᖅ ᑕᒪᔾᔭ ᐅᖃᐅᓯᔅᓴᒃᑲ ᒪᑐᐃᖅᓯᔾᔪᑏᑦ. 

ᐊᐱᖅᑯᑎᔅᓴᖃᕈᔅᓯ ᒫᓐᓇ ᐊᑐᐃᓐᓇᐅᓕᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒪᓕᒐᓕᐅᖅᑎᑐᐃᓐᓇᕐᓂᑦ ᐅᒃᑯᐃᕈᑎᓐᓄᑦ 

ᐅᖃᐅᕼᐃᒃᕼᐊᖃᖅᑐᖃᖅᐸ? ᒥᔅᑕ ᖃᐃᕐᓂᖅ, 

ᑲᔪᓯᒋᐊᖅᑑᓪᓗᐊᓕᖅᐳᑎᑦ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃ 

ᒥᓂᔅᑕ, ᑐᓐᖓᓱᒋᑦᑎᑦᑕᐅᖅ 

ᐃᖅᑲᓇᐃᔭᖅᑎᒋᔭᐅᔪᐃᑦ. 

 

(ᑐᓵᔨᑎᒍᑦ) ᖁᕕᐊᓱᒃᑐᖓ ᒪᑐᐃᖅᓯᔪᑎᔅᓴᓂᒃ 

ᐅᖃᐅᓯᖃᕈᓐᓇᕋᒪ ᑭᒡᒐᖅᑐᖅᖢᒋ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᐅᐃᒍᖓ 2, 

2018-19 ᐊᑭᑐᔪᖅᑐᕈᑎᔅᓴᐃᑦ ᒪᓕᒐᓕᕆᔨᒃᑯᓐᓄᑦ.  

 

ᒪᓕᒐᓕᐅᖅᑏᑦ ᖃᐅᔨᒪᓂᐊᖅᐳᑦ ᑖᒃᑯᐊ ᐊᑭᑐᔪᓄᑦ 

ᑐᒃᓯᕌᕆᔭᐅᔪᑦ 2018-19 $1.35 ᒥᓕᐊᖑᔪᑦ, 

ᐊᒻᒪᓗ ᐊᑭᑐᔪᖅᑐᕈᑎᔅᓴᐃᑦ 2017-18-ᒥ 

$1,512,000-ᖑᓚᐅᖅᑐᑦ.  

 

ᐃᒃᓯᕙᐅᑖᖅ, ᑖᒃᑯᐊ ᑐᒃᓯᕌᕆᔭᐅᔪᑦ 2018-19 

ᐊᑭᑐᔪᖅᑐᕈᑎᑦ ᐃᓚᖃᖅᐳ $900,000-ᓂᒃ 

ᒥᑭᔫᑎᓄᑦ ᐊᒻᒪᓗ $450,000 

ᓄᑖᓐᖑᕆᐊᖅᑎᑕᐅᓂᐊᕐᒪᑦ ᓯᕗᒧᒻᒥᑦ ᑎᑎᕋᕐᕕᖓ 

ᑕᒫᓂ ᐃᖃᓗᓐᓃᑦᑐᖅ.  

 

ᐃᒃᓯᕙᐅᑖᖅ, ᐅᐱᕐᖔᒃᑯᑦ 2017-ᒥ 

ᑲᑎᒪᒃᔪᐊᖅᑎᓪᓗᒋᑦ ᒪᓕᒐᓕᐅᖅᑎᐅᓚᐅᖅᓯᒪᔪᑦ 

ᑕᐃᔅᓱᒪᓂ ᐊᖏᖅᓯᓚᐅᖅᑐᑦ $5.438 ᒥᓕᐊᓐᓂ 

ᒪᓕᒐᓕᕆᔨᒃᑯᑦ ᕿᑭᖅᑕᓂ ᐃᑲᔪᖅᑕᐅᕕᒃ 

ᓄᑖᓐᖑᕆᐊᖅᑎᑕᐅᔪᓐᓇᕐᓂᐊᕐᒪᑦ ᐊᒻᒪ ᑖᓐᓇ 

ᐱᔭᕇᖅᑕᐅᑉᐸᑦ ᐃᓐᓇᕐᓂᑦ ᐊᖑᑎᓂᒃ 

ᐊᓄᓪᓚᒃᓯᐊᖃᕈᓐᓇᖅᓯᖓᔭᖅᑐᑦ 

ᐃᓚᒃᑲᓐᓂᖅᖢᑎᓪᓗ 120-ᓂ ᐃᓪᓕᓂ, ᐊᒻᒪ 

ᓄᑖᓐᖑᕆᐊᖅᑎᑕᐅᔪᖅ ᐊᑐᕐᓗᒍ ᒪᑯᐊ 

ᐊᑯᓐᓂᖅᓱᖅᑐᑦ ᐊᒻᒪᓗ 

ᐅᐊᑦᑎᔭᐅᔭᕆᐊᖃᓪᓚᕆᑦᑐᑦ ᑕᒫᓂ 

ᐱᓯᒪᔭᐅᖃᑦᑕᕈᓐᓇᖅᓯᓂᐊᖅᑐᑦ.  

 

ᐊᕐᕌᒍᑕᒪᑦ ᐅᓂᒃᑲᖏᓐᓂ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᓯᒪᔪᑦ ᓄᕙᐃᕝᕙ 6, 2016-ᒥ. 

ᑖᒃᑯᓇᓂ ᐅᓂᒃᑲᓂ ᒪᓕᒐᓕᕆᔨᒃᑯᑦ 

ᓇᓗᓇᐃᖅᓯᓚᐅᖅᑐᖅ 30 ᐊᑯᓐᓂᖅᓱᖅᑐᑦ 

ᐅᓗᕆᐊᓇᕐᓂᖅᐹᓪᓗ ᐊᓄᓪᓚᑦᓯᐊᕆᔭᐅᔪᑦ 

ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ. 

ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ ᐃᑲᔪᖅᑕᐅᕕᒃ ᑕᒪᓂ 

ᐊᑯᓐᓂᖅᓱᖅᑐᐃᓐᓇᕐᓂᒃ ᐱᓯᒪᔭᕆᐊᓖᑦ.  

 

ᐊᒻᒪᓗ 2015 ᐅᓂᒃᑲᑦ ᐱᔾᔪᑎᓖᑦ ᓄᓇᕗᒻᒥ 

ᐃᑲᔪᖅᑕᐅᕕᓐᓂ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᑲᓇᑕᒥ 

ᐅᖃᓚᐅᖅᑐᖅ “ᕿᑭᖅᑖᓗᒻᒥ ᐃᑲᔪᖅᑕᐅᕕᒃ 

ᓄᑖᓐᖑᕆᐊᖅᑕᐅᓚᕐᒪᑦ ᐅᓄᖅᓯᒋᐊᖅᑕᐅᑲᓐᓂ ᐃᓛ 

ᓂᕈᑦᑐᕆᐊᖅᑕᐅᒃᑲᓐᓂᖅᖢᑎᒃ ᐊᒻᒪ ᓱᓖᓛᒃ 

ᑕᒪᒃᑯᓂᖓ ᓈᓯᒪᓐᖏᑦᑐᑦ 

ᐅᓗᕆᐊᓇᓐᖏᓐᓂᖅᐹᓄᑦ ᑐᕌᖓᑐᐃᓐᓇᕐᓂᖓ 

ᐱᔾᔪᑎᒋᓪᓗᒍ.” 

 

ᐃᒃᓯᕙᐅᑖᖅ, ᑖᒃᑯᐊ ᐊᒃᓱᕈᑦᑎᐊᖅᖢᑎᒃ 

ᓈᒻᒪᒃᓯᓕᖅᓯᒪᖃᑦᑕᖁᔪᑦ ᐅᐊᑦᓯᔭᐅᒋᐊᕐᓂᖏᑦ 

ᐱᔾᔪᑎᒋᓪᓗᒋᑦ. 

 

2015-16 ᐱᓕᕆᕕᖓᑦ ᑐᓴᐅᒪᔾᔪᑎᓂᒃ ᐱᔾᔪᑎᓕᒃ 

ᑕᒪᓂ ᐃᑲᔪᖅᑕᐅᕕᓐᓂ ᐱᔾᔪᑎᓖᑦ. ᑲᑎᒪᔨᕋᓛᑦ 

ᐊᔭᐅᖅᑐᐃᕗᑦ ᒥᓂᔅᑕᒥᒃ 2016-2017 

ᐊᕐᕌᒍᑕᒪᖅᓯᐅᑎᑦ ᐅᓂᒃᑲᖏᑦ ᐱᔾᔪᑎᓖᑦ 

ᐃᑲᔪᖅᑕᐅᕕᓕᕆᓂᒥᒃ ᐊᔪᕐᓇᕈᓐᓃᑐᐊᖅᐸᑦ. 

 

ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᒃᓴᒃᑲ ᒪᑐᐃᖅᓯᔾᔪᑎᑦ 

ᐱᔾᔪᑎᓖᑦ 2018-19 ᐊᑭᑐᔪᖅᑐᕈᑎᒃᓴᐃᑦ 

ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᐅᓯᔅᓴᑐᐃᓐᓇᐃᑦ. 

ᒥᔅ ᑕᐅᑐᓐᖏ. ᐅᖃᐅᕿᖃᑐᐃᓐᓇᐃᑦ. ᐊᑎᕐᓂᒃ  

ᑕᑯᓐᖏᓐᓇᒪ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᑐᑦᑕᕐᕕᒃ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᕆᔨᒃᑯᑦ. 

ᒪᓕᒐᓕᕆᔨᒃᑯᑦ ᑐᑦᑕᕐᕕᒃ. ᑲᑎᒪᓕᒪᕐᓗᒋᑦ 

ᐊᑭᑐᔪᖅᑐᕈᑎᒃᓴᐃᑦ ᑮᓇᐅᔭᖅᑐᕈᑎᑦ $1,350,000. 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ. ᑐᓐᖓᓱᒋᑦ ᒥᓂᔅᑐ ᐊᒻᒪ 

ᐃᖅᑲᓇᐃᔭᖅᑎᑎᑦ.  

 

(ᑐᓵᔨᑎᒍᑦ) ᐊᑕᐅᓯᑐᐊᕐᒥᒃ ᐊᐱᖅᑯᑎᑦᓴᖃᖅᑐᖓ 

ᒥᓂᔅᑕᒧᑦ ᐊᒻᒪᓗ ᒪᑐᐃᖅᓯᔾᔪᑎᖏᓐᓂ 

ᐅᖃᖅᑲᐅᒻᒪᑦ 45 5-ᓂᒃ ᐃᓛ ᑎᓴᒪᓂᒃ 

ᓄᓇᓯᐅᑎᓂᒃ ᓄᑖᓂᒃ ᐱᔪᒪᒻᒪᑕ.  

 

ᐊᒻᒪᓗ ᐅᖃᐅᔾᔭᐅᓚᐅᖅᖢᑎᒃ 

ᐊᖏᖅᑕᐅᓚᐅᓐᖏᑎᓪᓗᒋᑦ ᓱᓕᒎᖅ 

ᑎᑭᓵᕆᔭᐅᓯᒪᓕᕇᖅᑐᑦ. 

ᐊᐱᖅᑯᑎᑐᐃᓐᓇᖅ ᒥᓂᔅᑕᒧᑦ: ᑕᐃᒃᑯᐊ ᓄᓇᓯᐅᑎᑦ 

ᑎᑭᓵᖑᓯᒪᓕᕇᕐᒪᑖ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ ᒪᕐᕉᒃ ᑎᑭᓵᕆᔭᐅᓯᒪᓕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᒪᕐᕉᒃ ᑎᑭᓵᕆᔭᐅᓯᒪᓕᕇᖅᑐᑦ ᑕᒪᑐᒪᓂ 

ᐊᑐᕈᒪᕐᓂᐊᖅᑐᓂ ᑮᓇᐅᔭᓂᒃ ᐊᑐᕐᓂᐊᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ ᖁᔭᓐᓇᒦᒃ ᑕᐃᒃᑯᐊ ᑮᓇᐅᔭᑦ 

ᐃᓯᖅᐸᓪᓕᐊᔪᓂᒃ ᐊᒻᒪ ᐊᕐᕌᓂ ᐊᒥᐊᒃᑯᓚᐅᖅᑐᓂᒃ 

ᐊᑐᖅᖢᑕ ᓂᐅᕕᖅᑕᐅᓚᐅᖅᑐᑦ ᑕᒪᑐᒪᓂ ᐊᕐᕌᒍᒥ 

ᐊᒡᒋᖅᑐᒥᒃ ᐊᑐᔾᔮᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐄ ᑕᐃᒃᑯᐊ 

ᒪᕐᕈᒃᑲᓐᓃᒃ ᐊᖏᖅᑕᐅᑉᐸᑕ 

ᑎᑭᓵᕆᔭᐅᑐᐃᓐᓇᕆᐊᓖᑦ. 

ᑎᑭᓴᐃᖃᑦᑕᖁᓐᖏᓐᓇᒃᑭᑦ ᑮᓇᐅᔭᖅ 

ᐊᑐᕈᒪᕐᓂᐊᖅᑐᖅ ᐊᖏᖅᑕᐅᓚᐅᖅᑎᓐᓇᒋᑦ ᓱᓕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᒥᓂᔅᑐᖓᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᖏᖃᑎᒋᕙᒋᑦ ᑎᑭᓵᕆᔭᐅᓯᒪ... ᐃᓛ ᓄᑖᓂᒃ 

ᑮᓇᐅᔭᓂᒃ ᐊᑐᖅᓯᒪᓐᖏᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑐᕆᔭᐅᔪᖅ 

ᐃᖅᑲᓇᐃᔭᑦᑎᐊᕐᒪᑦ ᑲᒪᑦᑎᐊᖅᖢᑎᒃ ᐱᓕᕆᒻᒪᑕ. ᐄ 

ᑮᓇᐅᔭᑦᑭᑉᐱᑦᓯᓐᓇᖅᑐᒍᑦ ᒐᕙᒪᐅᓪᓗᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑖᓐᓇ 

ᓂᓪᓕᐅᑎᒋᒐᓐᓂ. ᐊᑎᖁᑎᒃᑲ ᒪᓕᒃᖢᒋᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᒃᓴᖃᕐᒥᒐᒪ 2017-ᒥ ᑲᑎᒪᕐᔪᐊᑎᓪᓗᒋᑦ 

ᒪᓕᒐᓕᐅᖅᑎᐅᓚᐅᖅᑐᑦ $2.53 ᒥᓕᐊᓂᒃ 

ᐊᖏᖅᓯᓚᐅᖅᑐᑦ ᐊᑭᑐᔪᖅᑐᕈᑎᒃᓴᓂᑦ. 

ᓄᑕᐅᓐᖏᑦᑐᓂᒃ ᓄᑖᒧᑦ ᓄᒃᑎᖅᑕᐅᔪᕕᓂᕐᓂᑦ. 

ᑕᐃᔅᓱᒪᓂ ᒪᓕᒐᓕᐅᖅᑏᑦ ᐊᖏᖅᓯᓚᐅᕐᒥᔪᑦ 

$5.438 ᒥᓕᐊᓂᒃ ᑖᔅᓱᒧᖓᑦᓴᐃᓐᓇᖅ 

ᐃᓇᖏᖅᑕᐅᒍᓐᓇᕐᓂᐊᕐᒪᑦ ᑕᐃᓐᓇ ᕿᑭᖅᑖᓗᖕᒥ 

ᐃᑲᔪᖅᑕᐅᕝᕕᒃ, ᕿᑭᖅᑕᓂ ᒪᒥᓴᕐᕕᖕᒧᑦ.  

 

ᖃᓄᐃᒻᒪᒃᑭᐊᕐᖑᓇ ᐃᓚᓕᐅᔾᔭᐅᓯᒪᓐᖏᑉᐸᑦ 

ᑕᓪᓕᒪᑦ ᐊᕐᕌᒍᓄᑦ ᐱᓕᕆᐊᖑᔪᒃᓴᐅᑕᐅᓂᐊᖅᑐᑦ 

2019-2023-ᓄᑦ ᑎᑭᓯᒪᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ 

ᐊᐱᖅᑯᑎᒋᔭᖕᓂᑦ. $5.348 ᒥᓕᐊᓐ ᓯᕗᕐᖓᓂ 

ᐊᖏᖅᑕᐅᓯᒪᔪᑦ ᒪᓕᒐᓕᐅᖅᑎᐅᓚᐅᖅᓯᒪᔪᓄᑦ. 

ᑭᖑᓪᓕᖅᐹᑦ ᒐᕙᒪᒃᑯᓐᓄᐃᓛᒃ. ᑕᕝᕙ 

ᑕᐃᒪᐃᓐᓂᖓᓄᑦ ᑖᒃᑯᓇᓂ ᑕᓪᓕᒪᓄᑦ ᐊᕐᕌᒍᓄᑦ 

ᐸᕐᓇᐅᑎᓃᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᕝᕕᓯ 

ᐱᓕᕆᐊᖓ ᑖᓐᓇ ᖃᓄᐃᓕᖓᓕᖅᐸ ᐅᓪᓗᒥ 

ᑕᐃᓐᓇ ᐊᓯᔾᔨᖅᑕᐅᔪᖕᒪᒪᑦ ᕿᑭᖅᑖᓗᖕᓂ 

ᐃᑲᔪᖅᑕᐅᕝᕖᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒪ ᑖᓐᓇ 

ᐱᓕᕆᐊᕆᔭᕗᑦ 2017 ᐊᐅᔭᖓᓐᓂ ᐊᒻᒪᓗ 

ᐅᑭᐊᒃᓵᖅ 2017-ᒥ ᓄᓇᖓ 

ᓴᓇᔭᐅᕙᓪᓕᐊᓕᓚᐅᖅᓯᒪᔪᖅ ᐊᒻᒪᓗ ᒫᑦᓯ 2018-ᒥ 

ᑳᓐᑐᕌᒃᑦ-ᓴᖅ ᑕᖅᑲᐅᓐᖓᖅᑕᐅᓚᐅᖅᑐᖅ. ᐄᐳᕈᓪ 

2018-ᒥ ᑕᐃᒃᑯᐊ ᑳᓐᑐᕌᒃᑦ-ᓴᐃᑦ 

ᑐᓐᓂᖅᑯᑕᐅᓂᐊᖅᑐᑦ ᐊᒻᒪ ᐊᐅᔭᐅᓕᖅᐸᑦ 2018-ᒥ 

ᐱᒋᐊᕈᑖ ᐃᓛᒃ ᐃᓚᒃᓴᖏᑦ 

ᓴᓇᔭᐅᕙᓪᓕᐊᓂᐊᖅᑐᖅ. ᐊᒻᒪ 2020-ᒥ 

ᐃᓐᓄᒃᑕᐅᔪᒃᓴᐅᑕᐅᓗᓂ. ᐃᓘᓐᓇᖏᑦ ᐊᓄᓪᓚᒃᓯᐊᑦ 

ᑕᐃᑯᖓ ᓄᑖᕐᒧᑦ ᓄᒃᑎᖅᑕᐅᓗᑎᑦ. 2020 

ᐅᐱᕐᖔᖓᓂ ᑐᒡᓕᐊ ᐱᒋᐊᓕᕋᔭᖅᐳᖅ 

ᐊᒻᒪᓄᑕᐅᓐᖏᑦᑐᖅ ᑕᐃᓐᓇ 

ᓄᑖᓐᖑᕆᐊᖅᑎᑕᐅᕙᓪᓕᐊᓕᕐᓗᓂ. 2021 

ᐅᑭᐊᒃᓵᖓᓂᒃ ᑐᒡᓕᐊ ᐊᑐᓕᖅᐸᑦ 

ᐃᓐᓄᒃᑕᐅᓕᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕐᖑᓇ ᐊᐱᖅᑯᑎᒋᔪᒪᔭᕋ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᑭᖑᕙᕆᐊᕈᑕᐅᓐᓂᕐᒪᖔᑦ ᑕᐃᓐᓇ 

ᓴᓇᔭᐅᕙᓪᓕᐊᓂᐊᖅᑎᓪᓗᒍ 

ᒪᒥᓴᕐᕕᓕᐊᕆᔭᐅᔪᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᕙᖅᓯᒪᔪᖅᑕᖃᓐᖏᑦᑐᖅ, ᐱᔭᕇᖅᑕᕝᕕᒃᓴᖏᑦ 

ᐊᖑᒻᒪᑎᔭᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᒪᓕᒃᖢᒋᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ 

ᑕᐅᑐᓐᖏ ᐊᐱᖅᑯᑎᒋᕋᑖᖅᑕᖓᓄᑦ ᐃᓚᒋᐊᕐᓗᒍ. 

ᓈᒻᒪᓈᕐᓂᕋᕋᕕᐅᒃ ᑮᓇᐅᔭᑎᒍᑦ ᖃᖓᒃᑰᓇᕐᓂᖓᓗ. 

ᑖᓐᓇ ᐊᖏᖅᑕᐅᓚᐅᕐᒪᑦ ᒪᓕᒐᓕᐅᖅᑎᐅᓚᐅᖅᑐᓄᑦ 

ᐊᒻᒪᓗ ᓄᑖᓂᒃ ᐊᑭᑐᔪᖅᑐᕈᑎᒃᓴᓂᑦ ᑖᓐᓇ 

ᐸᕐᓇᒃᑕᐅᓯᒪᔪᖅ ᑕᐃᒪᓐᓇ ᓈᒻᒪᓈᕐᓂᕋᕋᕕᐅᒃ 

ᑮᓇᐅᔭᖏᑎᒍᓪᓗ ᑕᐃᒪᓕ ᑕᑯᒍᒃᑯ 

ᖃᖓᒃᑰᖃᑦᑕᕐᓂᐊᕐᓂᖅ ᑕᒪᒃᑯᐊ ᑎᑎᕋᐅᔭᕐᓂᖏᑦ 

ᐱᔭᕇᖅᑕᐅᓯᒪᔭᕆᐊᓖᑦ ᐊᕐᕌᓂ 

ᐱᔭᕇᖅᑕᐅᓯᒪᔭᕆᐊᖃᓚᐅᖅᑐᑦ. ᑕᐃᒪᓕ 

ᐃᓱᒪᓕᖅᐳᖓ ᐱᔭᕇᖅᓯᒪᓕᕐᒪᑦ.  

 

ᑕᐃᒪᓕ 2018 ᒫᓐᓇ ᐅᐱᕐᖔᖓᓂᒃ, ᐃᒃᓯᕙᐅᑖᖅ, 

ᑖᓐᓇ ᓯᕗᓪᓕᖅᐹᖓ ᑐᓐᖓᕕᒃᓴᓕᐅᖅᑕᐅᓪᓗᓂ 

ᑖᓐᓇᓗ ᑳᓐᑐᕌᒃᑦ-ᑖᖅᑎᑕᐅᓂᖓᑦ ᑖᓐᓇ 

ᑕᐃᒪᐃᓕᖓᓪᓚᑦᑖᕐᒪᖔᖅ ᐅᖃᖅᑲᐃᔪᓐᓇᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ ᒥᔅᑕ 

ᕼᐃᒃᔅ ᐊᐱᖅᑯᑎᖓ. ᐄᐳᕈᓪ 8-ᒥ ᑕᐃᒪ ᑳᓐᑐᕌᒃᑦ 

ᐄᐳᕈᓪ 18 ᓂᕆᐅᒋᔭᐅᔪᖅ  

ᒪᑐᓂᕆᓂᐊᖅᑕᖓ ᑳᓐᑐᕌᒃᑦ-ᑖᕈᒪᔾᔪᑎᓄᑦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᓗ ᑕᒪᒃᑯᐊ ᐱᓕᕆᐊᖑᓪᓗᐊᑕᖅᑐᓂᒃ 

ᑕᒪᒃᑯᐊ ᐱᔪᓐᓇᐅᑎᑖᕐᓂᖏᑦ ᓄᓇᓕᐸᐅᔭᒃᑯᓐᓂ 

ᖃᓄᖅ ᑎᑎᕋᐅᔭᖅᑕᐅᓂᖏᑦ ᓇᑉᐸᖅᑎᖅᑕᐅᓂᖏᑦ 

ᑕᐃᒪ ᒪᑐᔭᕇᕐᓂᐊᓕᖅᖢᓂᓗ ᑳᓐᑐᕌᒃᑖᕈᓂ ᑕᐃᒪ. 

ᑖᓐᓇ ᐱᔭᕇᖅᑕᐅᓯᒪᔪᒃᓴᑦ ᑖᓐᓇ 

ᐱᓕᕆᐊᖑᕙᓪᓕᐊᓗᓂ. ᑖᓐᓇ ᒫᓐᓇ 

ᐃᑲᔪᖅᑕᐅᕕᐅᒋᐊᖅᑐᒥᒃ ᑲᔪᓰᓐᓇᖁᓪᓗᒋᑦ 

ᓇᑉᐸᖅᑎᑕᐅᓗᑎᒃ 

ᐊᒻᒪ ᒪᓕᒐᓕᕆᓂᕐᒧᑦ ᑖᒃᑯᐊᓗ ᐊᐅᓚᔾᔪᑎᖏᓐᓄᑦ 

ᐸᕐᓇᐃᑦ. ᑖᒃᑯᐊᓗ ᐱᓕᕆᐊᕋᒃᓴᓪᓗᐊᑕᐃᑦ, ᑕᐃᒫᒃ 

ᐅᖃᓪᓚᒡᕕᐅᓚᐅᕋᑦᑕ ᒪᓕᒐᓕᕆᓂᕐᒧᑦ ᐱᔭᕐᕕᒻᒥᒃ 

ᑖᒃᑯᐊ, ᑖᒃᑯᐊᑦᑕᐅᖅ ᐊᖑᒻᒪᑎᒋᕚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᑦᑐᖅ ᒥᔅᑕ 

ᕼᐃᒃᔅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᒥᓂᔅᑕ ᖃᐅᔨᒪᒃᑎᐊᑐᒃᓴᐅᕗᖅ ᐅᓂᒃᑳᖏᑦ 

ᑕᒻᒪᖅᓯᒪᔪᖅᓯᐅᖅᑎᖏᑦ ᐅᓂᒃᑳᖏᑦ 2015-ᒥᑦ 

ᑎᒍᔭᐅᓯᒪᕖᑦ ᓄᓇᕗᒻᒥ. 

 

ᑕᐃᒪᓗ ᓂᕈᐊᖅᑕᐅᓕᖅᑭᒃᓯᒪᔪᖅ ᐊᒻᒪᓗ 

ᓈᓚᖃᑦᑕᖅᓯᒪᔪᑦ ᐅᑭᐅᓂᒃ ᑎᓴᒪᐅᓕᖅᑐᓂᒃ 

ᒪᑯᓂᖓ ᐱᓕᕆᓂᐊᕐᓂᐅᓂᐊᖅᑐᓂᒃ ᑐᓴᐅᒪᔪᒪᒐᒥᒃ 

ᑕᐃᒫᒃ ᐊᑭᑐᔪᖅᑐᖅᑐᓄᓪᓗ ᐊᓯᖏᓐᓄᓪᓗ 

ᓇᓗᓇᐃᖅᑐᖅᓯᒪᖕᒪᑕ ᑕᕝᕙᓂ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓᓂᒃ 

ᐃᖅᑲᐃᒪᖏᓐᓇᒪ ᖃᓄᐃᓕᐅᕐᓂᐅᓂᐊᖅᑐᓂᒃ  

ᓴᖅᑭᑕᐅᔪᖃᓚᐅᖅᑰᔨᖏᒻᒪᑦ ᒪᓕᒐᓕᐅᕐᕕᒻᒧᑦ. 

ᑕᐃᒪ ᒥᓂᔅᑕ ᐅᖃᖅᓯᒪᔪᓐᓇᖅᐹ 

ᓄᑖᖑᕆᐊᖅᓯᒪᔪᒥᒃ ᐱᓕᕆᐊᖅᓴᖏᑦᑕ 

ᐸᕐᓇᐅᑎᖏᓐᓄᑦ, ᒫᓐᓇᑦᑎᐊᑯᓘᓂᐊᖅᑎᓐᓄᑦ 

ᓯᕗᓂᒃᓴᒃᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᐊᐱᖅᑯᑎᖓ. ᐄ, ᑖᒃᑯᐊ ᐊᑐᐃᓐᓇᐅᑎᑦᑐᓐᓇᖅᑕᕗᑦ 

ᐱᔭᕇᖅᑕᐅᑐᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᑕᐃᒪ 

ᑐᑭᓯᓇᖅᓯᒋᐊᑐᐃᓐᓇᕐᓗᒍ ᐃᒃᓯᕙᐅᑖᖅ, ᑕᐃᒪᓕ 

ᐸᕐᓇᐅᑎᐅᔪᑦ ᐱᔭᕇᖅᐸ ᐅᕝᕙᓘᓐᓃᑦ ᓄᑖᓂᒃ 

ᐱᔭᕇᖅᓯᒪᓕᕈᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᖑᕆᐊᖅᓯᒪᔪᓂᒃ ᒥᔅᑕ 

ᕼᐃᒃᔅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᑲᐃᓐᓇᕐᓂᐊᕋᒃᑯᑦ ᒪᓕᒐᓕᐅᖅᑎᖃᑎᒪ 

ᒥᔅᑕ ᓇᑦᓯᖅ ᐅᖃᐅᓯᕆᖃᐅᔭᖓ ᑖᓐᓇ 

ᑐᓴᕐᕕᒋᔪᒪᖅᑲᐅᓂᖓᓄᑦ. ᑖᒃᑯᐊ ᓄᓇᓯᐅᑏᑦ ᒪᕐᕉᒃ 

ᑎᑭᓴᐃᔭᕇᖅᓯᒪᓕᖅᑑᖓᓗᐊᑦ ᑭᓯᐊᓂ 

ᐊᑭᓕᖅᑕᐅᓚᐅᖏᑦᑑᒐᓗᐊᑦ. ᑕᕝᕙᓂ 

ᑭᐅᔾᔪᑎᖓᓂᒃ ᐅᖃᖅᑲᐅᒻᒪᑕ ᑕᒫᓂ ᐊᕐᕌᒍᑦ 

ᑮᓇᐅᔭᖁᑎᖏᓐᓂᒃ ᐊᑐᖏᓪᓗᐊᕈᑎᓯᒪᔪᓂᒃ 

ᐊᑭᓕᖅᑐᓂᒃ ᐊᒻᒪᓗ ᑭᓱᓂᒃ ᑮᓇᐅᔭᓂᒃ 

ᐃᓯᖅᐸᓪᓕᐊᔪᓂᒃ ᑖᒃᑯᐊ ᒪᓕᒐᓕᕆᓂᖅ ᒪᑯᓄᖓ  

ᐊᑭᑐᔪᖅᑐᖅᑐᓄᑦ ᓄᑦᑎᖅᑎᖔᕈᓐᓇᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᑖᒃᑯᐊ ᐊᐅᓚᔾᔪᑎᓄᑦ ᐊᑐᓐᖏᓗᐊᕈᑎᓯᒪᔪᓃᖓᑐᖅ, 

ᑖᒃᑯᐊ ᑮᓇᐅᔭᓂᒃ ᐃᓯᖅᐸᓪᓕᐊᔪᖃᓐᖏᑦᑐᖅ 

ᑕᐃᒃᑯᓂᖓ ᐊᑐᓐᖏᓗᐊᕈᑎᐅᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᐊᑦᑎᐊᕈᒃᑲᓐᓂᖅ ᐅᖃᐅᓯᒃᓴᖃᕐᕕᒋᓂᐊᕋᖅᖢᒍ 

ᐅᓪᓗᒥ ᖃᐅᒃᐸᓪᓘᓐᓃᑦ.  

 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

540 

ᑕᐃᒪᓕ ᑕᑯᓐᓇᓕᕌᖓᑦᑕ ᑮᓇᐅᔭᓂᒃ 

ᐊᑭᑐᔪᖅᑐᕋᓗᐊᖅᐸᑕ 

ᐊᐅᓚᔾᔪᑎᐅᒐᓗᐊᖅᐸᑕᓘᓐᓃᑦ 

ᓇᓗᓇᐃᔭᖅᓯᒪᑦᑎᐊᖃᑦᑕᕐᒪᑕ ᖃᓄ ᓂᕆᐅᒋᔭᐅᔪᑦ 

ᑖᒃᑯᓄᖓ ᑮᓇᐅᔭᓂᒃ ᐊᖏᖃᑦᑕᖅᑕᐃᑦ 

ᒪᓕᒐᓕᐅᕐᕕᕐᒥᑦ. ᐄ, ᑐᑭᓯᐊᒪᔪᖓ ᐃᒪᓐᓇ 

ᑮᓇᐅᔭᓂᒃ ᐊᑐᓐᖏᓐᓂᖅᓴᖃᑦᑕᖅᑐᓂᒃ 

ᑐᑭᓯᐊᒐᓗᐊᖅᑐᖓ ᒪᑯᓄᖓ ᐊᔾᔨᒌᖏᑦᑐᓂᒃ 

ᓂᐅᕕᖃᑦᑕᕐᓂᐊᔪᓂᒃ ᑖᓐᓇ 

ᐊᒃᑐᖅᓯᖏᒃᑲᓐᓂᖁᓪᓗᒍᑦ ᑮᓇᐅᔭᖁᑎᑎᑦ ᑕᐃᒃᑯᐊ 

ᐊᑐᓐᖏᓗᐊᕈᑎᖃᓲᖑᒪᑕ.  

 

ᑕᐃᒪ ᑕᑯᓐᓇᕋᒪ ᑮᓇᐅᔭᓂᒃ ᐊᖏᕋᓱᐊᖅᑕᒃᑎᓐᓂᑦ 

ᒪᕐᕉᓐᓂᒃ ᓄᓇᓯᐅᑎᑖᕈᑎᒃᓴᓂᒃ. ᑖᓐᓇ ᑖᔅᓱᒧᖓ 

ᒥᑭᓪᓕᒋᐊᖅᑕᐅᓚᐅᖏᒻᒪᑦ ᒫᓐᓇ ᑮᓇᐅᔭᖏᓐᓂᒃ 

ᐊᑐᕋᑖᖅᑎᓪᓗᒍ ᑖᓐᓇ 

ᐅᖃᐅᓯᕆᔭᐅᑦᑎᐊᖁᑐᐃᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᒍᔭᐅᓯᒪᕝᕖᑦ 

ᓱᕋᒃᑎᖅᑕᐅᔪᓂᒃ ᓴᓂᕐᕙᐃᓯᒪᓲᖑᒐᑦᑕ ᒪᑯᓄᖓ 

ᓱᕋᑦᑎᖅᑕᐅᔪᖃᕋᑖᖅᑎᓪᓗᒍ ᑕᒪᓐᓇ ᕿᑭᖅᑖᓗᖕᒥ  

ᐃᑲᔪᖅᑕᐅᕕᒃ, ᑖᒃᑯᐊ ᑕᕝᕙ ᐊᑐᓐᖏᓗᐊᕈᑎᖏᑦ 

ᑕᕝᕙᓐᖔᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᖅᑕᕋ ᑖᓐᓇ, ᑖᓐᓇ 

ᐊᐱᖅᑯᑎᓐᓅᖓᓗᐊᓐᖏᑦᑐᖅ.  

 

ᑕᐃᒪᓕ ᓄᓇᓯᐅᑏᒃ ᒪᕐᕉᒃ ᓂᐅᕕᖅᑕᐅᔪᒪᔫᑦ 

2018-19 ᐊᑭᑐᔪᖅᑐᕈᑎᒃᓴᓄᑦ 

ᑮᓇᐅᔭᖅᑐᕈᑎᒃᓴᓄᑦ, 2017-18 

ᑮᓇᐅᔭᖁᑎᖏᓐᓄᑦ ᓂᐅᕕᐊᖑᔭᕇᖅᓯᒪᔪᖅ, 

ᖃᓄᐃᒻᒪᑦ ᑮᓇᐅᔭᖃᕆᐊᖃᖅᐸ 2018-19 

ᐊᕐᕌᒍᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᕕᐅᓪ ᒪᑲᐃ 

ᑭᐅᑎᓐᓂᐊᕋᒃᑯ ᑖᔅᓱᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ.  

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᐊᐱᖅᑯᒻᒧᑦ ᒥᔅᑕ ᕼᐃᒃᔅ. ᑕᐃᒪᓕ 

ᐃᒪᓐᓇᐅᓚᐅᕐᒪᑦ ᒥᑭᔫᑕᐅᓂᖅᓴᓄᑦ ᐊᑭᔪᖅᑐᖅᑐᓄᑦ 

$200,000-ᖃᓚᐅᕋᑦᑕ ᓴᓇᔭᐅᔾᔪᑎᔅᓴᖏᓐᓂᑦ 

ᐃᑲᔪᖅᑕᐅᕕᒃ ᐃᒪᓐᓇ 

ᓱᕋᖅᑎᕆᔪᖃᕐᓂᐊᖅᑎᓪᓗᒍᓘᓐᓃᑦ ᑕᐃᒪᓕ 

ᓱᕋᑦᑎᖅᑕᐅᓗᐊᓚᐅᓐᖏᒻᒪᑦ $110,000 

ᐊᒥᐊᒃᑯᖃᓚᐅᕐᖓᑕ. ᑕᐃᒫᒃ ᑲᖏᖅᖠᓂᕐᒥᑦ 

ᒪᕐᕉᓐᓂᒃ ᓄᓇᓯᐅᑏᓐᓂᒃ ᑲᖏᖅᖠᓂᕐᒧᑦ ᑭᓯᐊᓂ 

ᖃᐅᔨᒪᓂᓕᑕᐃᓐᓇᓚᐅᕋᑦᑎᒍ ᐊᑐᓐᖏᓗᐊᕈᑎᔪᑦ 

ᑕᒫᓂ ᑕᖅᑭᐅᕋᑖᖅᑐᖅ. ᑕᐃᒪ 

ᐋᖅᑭᒋᐊᕈᓐᓇᖅᓯᓚᐅᖅᑲᕗᑦ ᑮᓇᐅᔭᕗᑦ 

ᐊᕐᕌᒎᓂᐊᖅᑐᒧᑦ. 

 

ᒪᑯᓄᖓᓗ ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᖅᑐᓄᑦ 

ᒥᒃᓴᐅᓴᒃᓯᒪᑐᐃᓐᓇᖅᑐᖅ. ᑕᒫᓂ ᐊᕐᕌᒍᓂ 

ᐊᓂᒍᖅᓯᒪᔪᓂ ᑐᑭᓯᓐᓇᓱᖃᑦᑕᕋᑦᑕ 

ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᖅᑐᓄᑦ, ᑮᓇᐅᔭᐅᓪᓗ  

ᑭᓯᐊᓂ ᓈᒻᒪᓈᑦᑎᐊᖅᓯᒪᑯᓗᒃᓯᒪ, ᑕᐃᒫᒃ 

ᐊᔾᔨᒋᑎᑐᐃᓐᓇᓚᐅᖅᑕᖓ ᐃᒪᓐᓇ  

ᓱᕋᑦᑎᖅᑕᐅᔪᖃᑳᓪᓚᓂᖅᐸᓘᓐᓃᑦ ᑕᒫᓂ 

ᐊᕐᕌᒎᓂᐊᖅᑐᒥ ᑮᓇᐅᔭᖃᕈᑎᒋᓂᐊᖅᑕᑎᓐᓂ 

ᓴᓇᔭᐅᔾᔪᑎᔅᓴᖏᓐᓄᑦ ᒥᑭᔫᑕᐅᓂᖅᓴᓄᑦ. ᑖᓐᓇ 

ᑕᐃᒪᓐᓇ ᑕᕝᕙ ᑎᑎᕋᖅᓯᒪᓚᐅᓐᖏᓚᕗᑦ 2017-

18-ᒥ, ᐊᒻᒪᓗ 2018-19-ᒥ ᓂᐅᕕᕈᑕᐅᔪᑦ 

ᓄᓇᓯᐅᑎᓄᑦ. ᖁᔭᓐᓇᒦᒃ, ᐃᒃᓯᕙᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔭᕋᓗᐊᒃᑲ ᐊᔾᔨᒌᓐᖏᓐᓂᕆᔭᖏᑦ 

ᑮᓇᐅᔭᓕᕆᓃᑦ ᑕᐃᒪᓐᓇ ᐱᓕᕆᐊᕆᓯᒪᔭᖏᓐᓂᑦ 

ᖃᐅᔨᓯᒪᒐᔭᕋᓗᐊᕐᒥᒐᒃᑯᑦᑕᐅᖅ. 

ᑕᐃᒪᓐᓇ ᑭᓱᒧᑦ ᐊᑑᑎᖃᓐᖏᑦᑐᓂᑦ, ᖃᐅᔨᒪᔪᖓ 

ᐱᓕᕆᕝᕖᑦ ᖃᐅᔨᑕᐃᓐᓇᖅᑑᒐᓗᐊᖅ 

ᐊᑐᐃᓐᓇᐅᓂᖏᓐᓂᑦ ᑕᖅᑭᐅᕋᑖᖅᑐᓂ ᑖᒃᑯᐊᓗ 

ᐋᖅᑮᔪᑎᒋᔪᓐᓇᓯᓚᐅᓐᖏᒻᒪᒍ.  

 

ᒥᓂᔅᑕ ᐱᓕᕆᕝᕕᒃ ᐃᑲᔪᕈᓐᓇᕈᒃᑯ ᐱᖁᔨᕗᖔᕈᒪ 

ᑖᒃᑯᐊ ᐃᓚᓐᖓᕆᐊᕐᓗᒋᑦ ᑖᒃᑯᐊ ᑐᒃᓯᕋᖅᑕᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᒥᓂᔅᑕᐅᓪᓗᖓ 

ᒪᓕᒐᓕᕆᓂᕐᒧᑦ ᑖᓐᓇ ᐱᖁᔨᕗᖔᕈᑦ 

ᐃᑲᔪᖅᑐᔮᓐᖏᓐᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 5 

ᒥᓂᔅᓯᒥ ᓄᖅᑲᖓᑲᐃᓐᓇᕈᒪᔪᖓ ᑖᒃᑯᐊ 

ᑲᑎᖃᑎᒋᔪᒪᒐᒃᑭ ᒪᓕᒐᓕᐅᖅᑎᑐᐃᓐᓇᐃᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 5 ᒥᓂᔅᓯᒥᒃ  

ᓄᖅᑲᖓᑲᐃᓐᓇᕐᓂᐊᖅᐳᒍᑦ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 16:53ᒥ ᑲᔪᓯᒃᑲᓂᖅᑐᑎᓪᓗ 

17:01ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ 

ᐱᒋᐊᒃᑲᓪᓕᖁᓕᕆᕙᕋ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᓯᕗᓕᖅᑎᑦ ᑲᑎᔨᖏᓐᓃᑦᑐᓕᒪᑦ 

ᓈᓚᖁᑦᑕᕋᓗᐊᖅᐸᒃᑲ ᑮᓇᐅᔭᓕᕆᔨᒃᑯᑦ ᒥᓂᔅᑐᖓ 

ᐱᓗᐊᖅᑐᒥᒃ. 

 

ᑕᐃᒪ ᐅᓪᓗᓂ ᐊᓂᒍᖅᑐᓂ ᑕᑯᖃᑦᑕᓕᕋᑦᑕ 

ᑮᓇᐅᔭᓂᒃ ᐊᑭᓖᔾᔪᑕᐅᔭᕇᖅᑐᒥᓂᕐᓂᒃ 

ᐊᖏᖅᑕᐅᓯᒪᓐᖏᑦᑐᓂᒃ ᐅᕝᕙᓘᓐᓃᑦ 

ᐅᓇᑎᑐᑦ ᑮᓇᐅᔭᐃᕈᑕᐅᒌᑦᑕᓂᖅᑯᑦ ᐊᒻᒪᓗ 

ᑮᓇᐅᔭᑦᓴᕆᓂᐊᖅᑕᖏᑦ 

ᓂᐅᕕᐊᖑᒌᖅᓯᒪᓕᖅᑎᓪᓗᒋᑦ 

ᐃᓚᓐᖓᑕᐅᓐᓂᖏᒻᒪᑕ ᑕᐃᒪᓐᓇᓪᓗᐊᓂᒃ.  

 

ᑖᒃᑯᐊᓕ ᒪᓕᒐᓕᐅᖅᑎᐅᖃᑎᒃᑲᑦ 

ᐅᖃᖃᑎᒋᓚᐅᖅᑐᒋᑦ ᒫᓐᓇ 

ᐱᖁᔨᕗᖔᕈᑎᓕᐅᔾᔮᓐᖏᑲᐃᓐᓇᖅᑐᖓ 

ᐲᖅᑕᐅᖁᓗᒍ ᑮᓇᐅᔭᓕᕆᔾᔪᑎᓂᒃ ᑭᓯᐊᓂ 

ᐅᖃᐅᓯᒃᓴᖃᕐᕕᒋᒃᑲᓐᓂᖃᑦᑕᓐᖑᓱᒃᑕᕋ 

ᐱᓕᕆᕙᓪᓕᐊᑎᓪᓗᑕᓗ. ᑕᕝᕙᑐᐊᑲᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᐊᖓᔪᖅᑳᖃᕐᕕᖓᑦ 

ᐊᑭᑐᔪᖅᑐᕈᑎᒃᓴᓕᒫᖏᑦ $1,350,000. 

ᐊᖏᖅᑭᓯᐅᒃ? 

  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᕆᐊᒃᑲᓐᓂᖅᑕ E-2-ᒧᑦ ᒪᓕᒐᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ $1,350,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ 

ᐱᔭᕇᕋᑦᑎᒍ ᒪᓕᒐᓕᕆᔨᒃᑯᑦ ᐱᓕᕆᕕᖓᑦ? ᒥᔅᑕ 

ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᑕᓖᒃᑲ ᓇᐃᓗᐊᖅᐸᓚᐃᒻᒪᑎᒃ 

ᑕᑯᓐᓂᖏᓐᓇᕕᒋᒃ ᑕᑯᓐᓂᖏᓐᓇᕕᐅᒃ ᐃᓵᑦᑕᕋ.  

 

>>ᐃᓪᓚᖅᑐᑦ 

 

ᐊᐱᖅᑯᑎᒃᓴᖃᕋᓗᐊᕋᒪ ᒥᓂᔅᑐᒧᑦ 

ᐱᔪᓐᓇᑎᒃᑯᕕᓐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ ᒥᔅᑐ 

ᒪᐃᓐ ᐊᐱᕆᒍᓐᓇᖅᑎᑕᐅᓗᓂ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᐊᖓᔪᖅᑲᖃᕐᕕᖓᑦ E-3 ᒪᑉᐱᒐᖅ. 

ᒥᔅᑕ ᒪᐃᓐ. 

 

ᒪᐃᓐ: (ᑐᓵᔨᑎᒍᖅᑐ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᓈᓐᖑᓱᑉᐸᕋ.  

 

ᒥᓂᔅᑐ ᐅᖃᐅᓯᖃᖅᑲᐅᒻᒪᑦ ᐅᖃᐅᓯᖃᖅᑐᓂ 

ᐸᕐᓇᑕᐅᓯᒪᔪᓂᒃ ᕿᑭᖅᑕᓂ ᒪᒥᓴᕐᕕᐅᑉ 

ᐊᓯᓂᑦᑕᐅᒍᑎᒃᓴᖏᓐᓂᒃ ᐅᖃᐅᓯᖃᖅᑲᐅᒻᒪᑦ 

ᑕᓐᓇᒎᖅ ᑳᓐᑐᕌᒃ ᑐᓂᔭᐅᓛᕐᖓᑦ ᑕᖅᑭᐅᓂᐊᖅᑐᒥ. 

ᐃᓱᓕᓐᓂᐊᓕᕐᖓᑦ ᑕᖅᑭᐅᓂᐊᖅᑐᒥ. ᒥᓂᔅᑐ 

ᓇᓗᓇᐃᖅᓯᒍᓐᓇᖅᑲ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᓐᓂ ᑕᐃᑲᓂ 

ᐊᑭᑐᔪᖅᑐᖅᑐᒥ ᖃᓄᐃᓕᖓᒐᔭᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᒪᓕᒐᓕᕆᔨᒃᑯᑦ ᒥᓂᔅᑐᖓᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑲᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑐ 

ᒪᐃᓐ ᐊᐱᕆᒐᕕᑦ. ᑕᕝᕙᓃᑦᑐᑦ ᑭᒃᑯᑐᐃᓐᓇᕐᓄᑦ 

ᑕᑯᔭᐅᒍᓐᓇᖅᑐᓂ ᑳᓐᑐᕌᒃ-ᒥ ᒪᓂᒪᑎᑦᓯᒍᑎᑦᓴᓂ. 

ᒫᓐᓇ ᓇᓗᓇᐃᖅᓯᒍᓐᓇᖏᑦᑐᖓ ᖃᑦᑎᓂᒃ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᒋᐊᖃᕐᓂᐊᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᖅᑕᐅᖁᔭᕋᓗᐊᕋ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᒃᓴᖓ ᑳᓐᑐᕌᒃ-ᒧᑦ 

ᐱᑕᖃᕋᔭᓐᖏᑦᑑᖅ ᑎᑎᖅᓯᒪᒐᔭᓐᖏᑦᑑᖅ 

ᓇᓗᓇᐃᑦᑎᐊᑲᐃᓐᓇᖅᑕᐅᖁᔭᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᖃᓪᓗᐊᖅ.  

 

ᐊᖓᔪᖅᑲᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᕆᐊᒃᑲᓐᓂᕈᒃᑯᖃᐃ ᑕᕝᕙᓂ ᑳᓐᑐᕌᒃ-

ᑖᕋᓱᐊᕋᒃᓴᓂ ᒪᓂᒪᑎᑕᐅᔪᓂ ᒪᑦᓯ 7-ᒥ ᓴᖅᑭᔪᔪᓃ. 

ᑕᒪᒃᑯᐊ ᑳᓐᑐᕌᒃᑖᕋᓱᐊᕈᑎᑦ ᓇᓗᓇᐃᖅᓯᒍᒪᔪᐃᑦ 

ᖃᑦᑎᓂᒃ ᐃᖅᑲᓇᐃᔭᖅᑎᑦᑎᓛᕐᒪᖔᕐᒥᓂᒃ 

ᑳᓪᑐᕌᒃᑖᖅ ᓴᓇᐅᔭᑎᓪᓗᒍᐃᓛᒃ. ᑕᐃᒪᐃᓕᖓᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᒥᐊᓇᖅ 

ᐃᒃᓯᕙᐅᑖᖅ, ᕿᒥᕐᕈᔭᐅᒐᔭᖅᑐᑦ ᑖᒃᑯᐊ 

ᓂᕈᐊᖅᑎᓄᑦ ᑲᑎᒪᔨᕋᓛᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓐᖏᖅᓴᕈᒪᑦᑕᕋᓗᐊᖅᑲᕋ ᒥᓂᔅᑐ 

ᐃᖅᑲᓇᐃᔭᖅᑎᖏᓪᓗ 

ᖁᑦᑎᑦᑐᐊᓘᑎᒐᓱᐊᓐᓂᐊᖅᑲᑦ ᖃᑦᓯᑦ 

ᐃᖅᑲᓇᐃᔭᖅᑎᑕᐅᔭᕆᐊᓖᑦ. ᐊᓯᖏᓐᓂᒃ ᐊᖏᔪᓂᒃ 

ᓴᓇᔪᓂᒃ ᑕᑯᒐᐃᒐᑦᑕ ᒪᓐᓇᒃᑯᑦ ᓴᓇᔭᐅᓯᒪᔪᓂᒃ 

ᑕᐃᒪ ᐅᖃᐅᓯᖃᕐᓂᐊᕈᑦᑕ ᓄᑖᕐᒥᒃ ᐊᓄᓪᓚᑦᓰᕕᒻᒥᒃ 

ᐊᓄᓪᓚᑦᓰᕕᒻᒥᒃ ᑕᐃᑦᑎᐊᒻᒪᕆᓐᓂᐊᕋᒃᑯ 

ᐊᓄᓪᓚᑦᓰᕕᐅᒻᒪᑦ ᓄᓇᕗᒻᒥᐅᓄᑦ. 

ᑕᐃᒪᐃᑦᑐᖁᑎᖃᕐᓂᐊᖅᑲᑕ ᓴᓇᔭᐅᔪᒥ 

ᓯᓚᑖᓃᓐᖔᖅᑐᓄᑦ ᑕᐃᒪᒃ ᑐᑭᖃᕋᔭᕐᖓᑦ ᓄᓇᕗᒻᒥ 

ᑕᐃᒪ ᐊᓄᓪᓚᑦᓰᕕᓕᐅᖅᑐᑦᓴᖅᑕᖃᓐᖏᒻᒪᑦ ᑕᒪᓐᓇ 

ᑕᑯᒥᓇᕋᔭᓐᖏᒻᒪᑦ.  

 

ᑕᒡᒐᐃᓛᒃ ᓴᓇᔭᐅᓵᕆᐊᖃᕐᓂᖓ ᐃᓱᒪᓇᖅᑑᒐᓗᐊᖅ 

ᐊᓯᓂᑦᑕᐅᔭᕆᐊᖃᓕᕐᖓᑦ ᑕᐃᓐᓇ ᒪᓐᓇ 

ᒪᑐᐃᖓᖃᑦᑕᖅᑐᖅ. ᑭᓯᐊᓂ ᑲᔪᖏᖅᓴᖅᑕᕋ ᒥᓂᔅᑐ 

ᐃᖅᑲᓇᐃᔭᖅᑎᖏᓪᓗ ᖁᑦᑎᑦᑐᐊᓗᒻᒥᒃ 

ᓈᓴᐅᑎᖃᖁᓪᓗᒍ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐃᖃᓗᐃᑦᓂᑐᐊᖅ 

ᑕᑯᓐᓈᖏᓪᓗᓯ ᐃᖃᓗᐃᑦ ᓯᓚᑖᓂ ᐸᓐᓂᖅᑑᒥ  

ᑭᓐᖓᕐᓂ ᕿᓂᖃᑦᑕᕐᓗᓯ 

ᐃᖅᑲᓇᐃᔭᕈᓐᓇᕋᔭᖅᑐᓂᒃ. 

ᐊᓄᓪᓚᑦᓰᕕᓕᐅᖃᑕᐅᒍᓐᓇᕋᔭᖅᑐᓂᒃ.  

 

ᓴᖑᓗᐊᕈᒪᓐᖏᒃᑲᓗᐊᖅᑐᖓᐃᓛᒃ 

ᐊᐅᓚᒍᑎᑦᓴᓄᕈᒪᓐᖏᒃᑲᓗᐊᖅᑐᖓ 

ᐊᑭᑐᔪᖅᑐᕈᑎᒃᓴᓂᓪᓕ ᐅᖃᐅᓯᖃᕐᓗᑕ ᒥᓂᔅᑐ 

ᖃᓄᖅ ᑕᒪᓐᓇ ᐃᓱᒪᒋᒐᔭᕐᒪᖔᒍᑦ 

ᑐᓴᕈᒪᑦᑕᕋᓗᐊᖅᑯᖓ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐱᓪᓗᒋᑦ ᓯᕗᓂᑦᑎᓐᓂ 

ᒐᕙᒪᒃᑯᑦ ᐃᓪᓗᖁᑎᒋᓛᖅᑕᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑲᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᐊᖏᖃᑎᒋᓪᓚᕆᑦᑕᕋ ᒥᔅᑐ ᒪᐃᓐ. 

ᖃᐅᔨᒪᑦᑎᐊᕋᓱᓪᓚᕆᓐᓂᐊᖅᑐᖓ 

ᖁᑦᑎᑦᑎᒐᓱᓐᓂᐊᕐᓗᒍ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᑖᑦᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ 

ᑐᓴᕈᒥᓇᓪᓚᕆᑦᑐᐊᓗᒃ ᑖᓐᓇ. ᐃᖃᓗᐃᑦ ᒥᕝᕕᖓ 

ᑕᑯᓐᓇᕈᑦᑎᒍ ᐊᐅᓪᓚᕆᐊᖅᑐᕐᕕᖓ 17%-ᒥᓃᑦ? 

17 ᐳᓴᒥᓂᐅᑎᓪᓗᒋᑦ ᒥᑭᓗᐊᓪᓚᕆᒻᒪᑦ ᒪᓐᓇ 

ᓂᓪᓕᐊᒍᓐᓃᕐᓗᖓ ᑭᖑᓪᓕᖅᐹᖓᓄᑦ 

ᐊᐱᖅᑯᑎᓐᓄᑐᐃᓐᓇᓕᕐᓚᖓ.  

 

ᐅᖃᖃᑎᒌᑉᐸᒃᑲᑦᑕᐃᓛᒃ ᒪᒥᓴᕐᕕᓕᑦᑖᖅᑐᑖ. ᑖᓐᓇ 

ᑕᐃᒎᓯᖅ ᐊᑲᐅᓈᖅᓯᒪᕙᓪᓚᐃᓐᖏᑦᑐᖅ ᐃᓄᓐᓄᑦ 

ᐃᓄᑦᑎᑐᑦ ᐅᖃᓲᓄᑦ. (ᑐᓵᔨᑎᒎᕈᓐᓃᖅᑐᖅ) ᐅᑯᐊ 

ᒥᖃᕐᕕᒃ ᐃᓄᒃᑑᖁᖅᑐᓄᑦ ᑐᑭᖃᓗᐊᓐᖏᒻᒪᑦ 

ᑎᒍᔭᐅᕝᕕᐅᒐᓗᐊᕐᒪᑕ. ᑎᒍᔭᐅᕝᕕᒃ.  ᑖᓐᓇᖃᐃ 

ᒥᓂᔅᑐ ᑕᒪᖁᒪ ᒥᒃᓵᓄᑦ ᐃᓱᒪᒃᓴᖅᓯᐅᖅᓯᒪᕙ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᒍᒪᒻᒥᔭᕋ ᒥᔅᑐ ᒪᐃᓐ 

ᐊᐱᕆᒻᒪᑦ. ᐱᔾᔪᑎᒋᔭᖓ ᐊᑎᖓ ᕿᑭᖅᑕᓂ 

ᒪᒥᓴᕐᕕᐅᓂᕋᖅᑕᐅᔪᖅ ᐸᕐᓇᑕᐅᓂᖓᓄᑦ 

ᓴᓇᔭᐅᓂᖓᓄᓪᓗ ᑕᐃᒪᒃ ᐊᑎᖃᑲᐃᓐᓇᖅᑐᖅ. 

ᐃᓐᓇᑐᖃᐃᑦ ᑲᑎᒪᔨᕋᓛᑦ ᐱᖃᑕᐅᒻᒪᑕ 

ᐸᕐᓇᑎᓪᓗᒋᑦ ᓴᓇᔭᐅᓂᒃᓴᖓ. ᓄᑖᕐᒥᒃ ᐊᑎᕐᒥᒃ 

ᐊᑎᕆᓛᓕᖅᑕᖓᓂᒃ ᐋᖅᑮᔪᖃᓛᖅᑐᖅ 

ᒪᑐᐃᖅᑕᐅᓚᐅᓐᖏᓐᓂᖓᓂ ᓄᑖᖅ.  

 

ᒫᓐᓇ “ᕿᑭᖅᑕᓂ ᑎᒍᔭᐅᒪᔪᓄᑦ ᒪᒥᓴᕐᕕᒻᒥᒃ” 

ᐊᑎᖃᑲᐃᓐᓇᖅᑐᖅ ᓴᓇᔭᐅᓂᖓᓂᒃ. ᑕᐃᒪᓕ 

ᓄᑖᖅ ᐱᔭᕇᖅᑕᐅᑉᐸᑦ ᐊᑎᑖᖅᑎᑕᐅᓛᖅᑐᖅ 

ᐃᓐᓇᑐᖃᐃᑦ ᑲᑐᔾᔨᖃᑎᒌᖏᑦ 

ᐅᖃᖃᑎᐅᓚᐅᕐᓗᑎᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ ᑐᓴᕈᒥᓇᖅᑐᓂ 

ᐃᓐᓇᑐᖃᐃᑦ ᑐᓴᕆᐊᕐᕕᐅᓛᕐᒪᑕ. 

ᖃᐅᔨᒪᑦᑎᐊᖅᑐᖓ ᓂᕈᐊᓛᕐᒪᑕ ᐱᐅᔪᒥᒃ 

ᐊᑎᑖᖅᑎᑦᑎᓛᕐᒪᑕ ᐊᒻᒪᓗ ᖃᓪᓗᓈᑎᑐᑦ 

(ᑐᓵᔨᑎᒍᑦ) ᐃᑲᔪᖅᑕᐅᕝᕕᒃ (ᑐᓵᔨᑎᒎᕈᓐᓃᖅᑐᖅ) 

ᓈᒻᒪᖕᓂᖅᕼᐊᕼᐅᒋᒐᓗᐊᕋᑉᑯ ᐊᑕᐅᖅᑲᐃ 

ᑎᒍᔭᐅᕝᕕᐅᒐᒥᒃ. ᐅᖃᐅᕼᐃᑐᐃᓐᓇᐅᒐᓗᐊᖅ 

ᑕᒪᓐᓇ ᐃᒃᓯᕼᐃᕙᐅᑖᖅ. ᒫᓐᓇ 

ᐊᐱᖅᑯᑎᒃᕼᐊᕈᓐᓃᖅᖢᖓ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐅᖃᐅᓯᑐᐃᓐᓇᐅᓗᒍ ᑐᓴᖅᑲᕋ. ᒪᓕᒐᓕᕆᔨᒃᑯᑦ 

ᐊᖓᔪᖅᑳᖃᕐᕕᖓ ᐊᑭᑐᔪᖅᑐᕈᑎᔅᓴᖏᑦ ᑲᑎᓪᓗᒋᑦ 

$1,350,000. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐱᖃᑕᐃ 

ᓱᓇᖃᓐᖏᒻᒪᑕ. (ᑐᓵᔨᑎᒍᑦ) ᒪᑉᐱᒐᖅ E-2-

ᒨᓕᕐᒥᒋᔅᓯ ᒪᓕᒐᓕᕆᔨᒃᑯᑦ ᑲᑎᑦᑐᒋᑦ 

ᐊᑭᑐᔪᖅᑐᕈᑎᒃᓴᖏᑦ $1,350,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᒪᓕᒐᓕᐅᖅᑏᑦ ᐊᖏᖅᑭᓰ ᐱᔭᕇᕋᑦᑎᒍᑦ 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦ? ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑎᓂᑦ ᐅᖃᐅᓰᑦ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᑲᑎᒪᔩᑦ.  

 

ᐊᒻᒪᑦᑕᐅᖅ ᖁᔭᓕᒍᒪᔭᒃᑲ ᐃᖅᑲᓇᐃᔭᖅᑎᒃᑲ ᒥᔅᑕ 

ᒪᑲᐃ ᐊᒻᒪ ᒥᔅᑕ ᓖ ᐃᑲᔪᑦᑎᐊᕐᖓᑎᒃ. 

ᐱᓕᕆᐊᓐᓂᑦ ᐱᒋᐊᕋᑖᖅᑎᓪᓗᖓ ᐃᑲᔪᖅᓯᒪᒻᒪᑎᒃ.  

 

ᐊᒻᒪᑦᑕᐅᖅ ᑲᑎᒪᔨᓂᒃ 

ᐃᖅᑲᓇᐃᔭᖃᑎᖃᖃᑦᑕᕐᓂᐊᕆᐊᔅᓴᖅ 

ᑲᔪᖏᑦᑎᐊᖅᑐᖓ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ)  ᐃᖅᓱᖅᑏ, 

ᐊᓂᑎᑦᑑᓪᓗᐊᕈᕕᒋᑦ.  

 

ᐄ, ᑲᔪᕼᐃᕙᓪᓕᐊᓂᐊᓕᕋᑉᑕ ᐃᓕᑦᑯᕼᐃᓕᕆᔨᒃᑯᑦ 

ᐱᖁᕼᐃᓕᕆᔨᒃᑯᓐᓄᑦ. ᐊᐱᕆᕙᕋ ᒥᓂᔅᑕ ᔪᐊᓇᓯ 

ᐃᖅᑲᓇᐃᔭᖅᑎᓂᑦ ᐃᓚᐅᖁᔨᕐᒪᖔᖅᐱᑦ 

ᑲᑎᒪᔨᑐᐃᓐᓇᐃᑦ ᑲᑎᒪᑎᓪᓗᒋᑦ? ᒥᔅᑕ ᔪᐊᓇᓯ. 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᐃᓕᖅᑯᓯᓕᕆᔨᒃᑯᑦ - 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᐃᑦᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪᓕᒐᓕᐅᖅᑏᑦ ᐊᖏᖅᐱᕼᐃ ᑖᒃᑯᐊ 

ᐃᖅᑲᓇᐃᔭᖅᑎᑦ ᒪᓕᒐᓕᐅᕐᕕᖕᒧᑦ ᐃᕼᐃᖁᑉᓗᒋᑦ? 

ᐊᖏᖅᐱᕼᐃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐃᕼᐃᖅᑎᑦᑑᓪᓗᐊᕈᕕᒋᑦ.  

 

ᓇᓗᓇᐃᑦᓯᐊᕐᓂᐊᕐᒪᑕ ᒥᓂᔅᑕ ᔪᐊᓇᓯ 

ᓇᓗᓇᐃᔭᓪᓘᑦᑐᐊᕈᕕᒋᑦ ᐃᖅᑲᓇᐃᔭᖅᑎᑎᑦ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ. 

ᑖᓐᓇ ᑕᓕᖅᐱᓐᓃᑦᑐᖅ ᑐᖏᓕᕋ ᓗᐃᔅ ᕕᓕᐅᕆᑎ. 

ᐊᒻᒪᓗ ᑖᓐᓇ ᓴᐅᒥᓐᓃᑦᑐᖅ ᑐᑭᒧᐊᑦᑎᑦᓯᔨ 

ᑮᓇᐅᔭᓕᕆᕕᖕᒥ ᐊᓪᓚᕝᕕᖓᓂ ᕋᐃᒡᒋᓕ ᐊᓪᓚ. 

ᓇᑯᕐᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᕼᐅᓐᓂᐊᖅᐳᕼᐃ 

ᒪᓕᒐᓕᐅᕐᕕᖕᒧᑦ ᐃᑎᖅᑐᕼᐃ. ᑖᒻᓇᐅᑎᓪᓗᒍ ᑕᐃᒪ 

ᑲᔪᕼᐃᒋᐊᖅᑐ’ᓗᐊᓕᖅᐳᑎᑦ ᒥᓂᔅᑕ ᔪᐊᓇᓯ 

ᐅᑦᑯᐊᕋᐅᑎᖕᓄᑦ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᑦᓯᕙᐅᑖᖅ ᐊᒻᒪᓗ ᑲᑎᒪᔩᑦ ᐅᓪᓗᒥ 

ᖁᕕᐊᑉᐳᖓ ᐱᕕᑦᓴᖃᖅᑎᑕᐅᒐᒪ 

ᐅᖃᐅᓯᖃᕐᓂᐊᕋᒪ ᐃᓕᖅᑯᓯᓕᕆᔨᒃᑯᑦ 2018-19-ᒥ 

ᐊᑭᑐᔫᑎᓄᑦ ᒥᒃᓴᐅᑕᐅᓯᒪᔪᓂᑦ 

ᑲᑎᒪᔾᔪᑎᖃᖅᑎᓪᓗᑕ.  

 

ᐃᓕᖅᑯᓯᓕᕆᔨᒃᑯᑦ ᑎᒍᒥᐊᖅᑎᐅᕗᑦ 

ᓯᕗᓕᖅᑎᐅᓂᕐᒥᒃ ᒐᕙᒪᒃᑯᑦ ᓄᓇᕗᒻᒥ ᐸᐸᑦᓯᓂᕐᒥᒃ, 

ᐱᕙᓪᓕᐊᑎᑦᑎᓂᕐᒥᒃ, ᐱᐅᓯᒋᐊᖅᑎᑦᓯᓂᕐᒥᓪᓗ 

ᓄᓇᕗᒻᒥ ᐃᓕᖅᑯᓯᓕᕆᓂᕐᒧᑦ, ᐃᑦᑕᕐᓂᓴᓕᕆᓂᕐᒧᑦ 

ᐊᒻᒪᓗ ᐅᖃᐅᓯᓕᕆᓂᕐᒧᑦ. 

 

ᐃᑦᓯᕙᐅᑖᖅ, ᐊᑭᑐᔫᑎᓄᑦ ᒥᒃᓴᐅᑕᐅᓯᒪᔪᑦ 

ᐃᓕᖅᑯᓯᓕᕆᔨᒃᑯᓐᓅᖓᔪᑦ 2018-19-ᒧᑦ ᐊᕐᕌᒍᒧᑦ 

ᑮᓇᐅᔭᓂᑦ $630,000-ᓂᒃ ᐊᑐᕐᓂᐊᖅᑐᒍᑦ.  

 

ᐱᓕᕆᕝᕕᕗᑦ ᑐᑦᓯᕋᖅᑐᑦ $130,000-ᓂᒃ 

ᐊᑭᑐᔫᑎᓄᑦ ᒥᒃᓴᐅᑕᐅᓯᒪᔪᑦ 

ᓂᐅᕕᐅᑎᒋᔭᐅᓂᐊᕐᓗᓂ ᓄᓇᓯᐅᒻᒧᑦ ᐃᖃᓗᓐᓂ 

ᐊᓪᓚᕝᕕᖓᓄᑦ ᐊᒻᒪᓗ ᓇᑎᕋᖓ ᐊᓯᔾᔨᖅᑕᐅᓗᓂ 

ᐃᒡᓗᓕᖕᒥ ᐊᓪᓚᕝᕕᖓᑕ ᓱᓇᒃᑯᑖᖏᓐᓄᓪᓗ 

ᓂᐅᕕᐅᑕᐅᓗᑎᑦ. 

 

ᐱᒻᒪᕆᐅᒻᒪᑦ ᐱᓕᕆᕝᕕᕗᑦ ᐊᑐᕈᓐᓇᑦᓯᐊᖅᑐᓂᑦ 

ᓄᓇᓯᐅᑎᖃᕆᐊᖃᕐᒪᑕ ᓄᓇᕗᒻᒥᐅᓂᒃ 

ᑐᖅᑲᖅᑕᕐᕕᖓᓄᑦ ᐳᓛᕆᐊᖅᓯᒪᔪᑦ 

ᐊᑦᑕᓇᖅᑐᒦᖁᓇᒋᑦ ᐃᓐᓇᕗᑦ ᐃᓱᒪᒋᓗᐊᕐᓗᒋᑦ  

ᐃᓚᒋᔭᐅᖃᑦᑕᖅᑎᓪᓗᒋᓪᓗ. ᐃᒃᓯᕙᐅᑖᖅ, ᐃᓐᓇᕗᑦ 

ᑭᒡᒐᖅᑐᐃᒻᒪᑕ ᓄᓇᕗᒻᒥᐅᓕᒫᓂᒃ ᑖᒃᑯᐊᓗ 

ᒪᕐᕈᐃᓕᖓᔫᓐᓂᒃ ᑲᑎᒪᔨᓖᑦ ᐱᓕᕆᕝᕕᑦᑎᓐᓄᑦ 

ᑕᑎᒋᔭᐅᕙᑦᑑᒃ. ᑲᑎᒪᖃᑦᑕᓲᑦ ᐱᖓᓱᐊᖅᑎᖅᓱᒋᑦ 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

545 

ᐃᓛᓐᓂᒃᑯᑦ ᓯᑕᒪᐃᕋᖅᓱᑎᒃ ᐊᕐᕌᒍᑉ ᐃᓗᐊᓂ 

ᐊᒻᒪᓗ ᐃᓛᓐᓂᒃᑯᑦ ᐃᖃᓗᓐᓂ ᑲᑎᒪᓲᖑᒋᓪᓗᑎᑦ. 

ᑲᑎᒪᔩᑦ ᐃᓚᖓᑦ ᑕᐃᔭᐅᔪᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ, ᑖᓐᓇᓗ ᐊᐃᑉᐸᖓ 

ᐊᐅᓚᑕᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓅᖓᔪᓂᑦ. 

ᐃᒃᓯᕙᐅᑕᖅ, ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᑦ ᑲᑎᒪᔨᖏᑦ ᑮᓇᐅᔭᖃᖅᑎᑕᐅᔪᑦ 

ᐱᓕᕆᕝᕕᑦᑎᓐᓄᑦ ᑲᒪᒋᔭᓖᑦ ᑲᑎᒪᔨᓂᑦ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒍᓯᓕᐅᖅᑎᓂᑦ. ᑖᒃᑯᐊ 9-

ᖑᒐᔪᑦᑐᑦ ᑲᑎᒪᔨᖏᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᑖᒃᑯᐊᓗ 

ᑕᓪᓕᒪᐅᒐᔪᑦᑐᑦ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᓂᑦ ᑲᑎᒪᔨᖏᑦ. 

 

ᒫᓐᓇᐅᓂᖓᓂᒃ ᐱᓕᕆᕝᕕᑉᐳᑦ ᑖᒃᓯᒍᑎᓂᖏᓛᒃ 

ᑭᓯᐊᓂ ᐊᑐᐃᓐᓇᖃᖅᑎᑦᓯᓲᖑᒻᒪᑕ 

ᐳᓛᕆᐊᖅᓯᒪᔪᓄᑦ ᐃᓚᒋᓪᓗᑎᑦ ᑖᒃᑯᐊ 

ᐃᓐᓇᑐᖃᕗᑦ ᐃᖃᓗᓐᓂ ᑲᑎᒪᓕᕌᖓᑦᑕ. ᑭᓯᐊᓂ 

ᐊᑕᐅᓯᐊᕐᓗᑎᒃ ᓄᓇᓯᐅᒻᒥᒃ ᓂᐅᕕᕐᓂᐊᕐᒪᑕ 

ᐱᓕᕆᕝᕕᕗᑦ ᑐᓐᖓᓱᑦᑎᑦᓯᔪᓐᓇᕐᓂᐊᓕᖅᑐᑦ 

ᐳᓛᖅᑎᕗᑦ ᑕᖃᓇᓐᖏᓐᓂᖅᓴᒃᑰᕐᓂᐊᖁᓪᓗᒋᑦ. 

ᐱᓗᐊᖅᑐᒥᒃ ᑖᒃᑯᐊ ᐃᓐᓇᐃᑦ ᐃᓐᓇᖁᑎᒋᔭᕗᑦ 

ᓄᓇᕗᒻᒥ. ᑖᒃᓯᒍᑎᒃᓴᐃᑦ ᓱᓕ 

ᐊᑐᐃᓐᓇᐅᔪᓐᓇᕐᓂᐊᖅᑐᑦ ᓄᓇᓯᐅᑎ ᑖᓐᓇ 

ᓴᓇᔭᐅᔭᕆᐊᖃᑐᐊᖅᐸᑦ.  

 

ᐃᒃᓯᕙᐅᑖᖅ, ᐱᓕᕆᕝᕕᕗᑦ ᑭᖑᕝᕖᔪᒪᒻᒥᔪᑦ 

ᐊᓪᓚᕝᕕᐅᑉ ᓱᓇᒃᑯᑖᖏᓐᓂᒃ ᐃᒡᓗᓕᖕᒥ. ᑖᓐᓇ 

ᐊᓪᓚᕕᑦᑎᓐᓂ ᓇᑎᕋᖓ ᐱᑐᖃᐅᓗᐊᓕᕐᒪᑦ ᐊᒻᒪᓗ 

ᐊᓪᓚᕕᒻᒥ ᐱᓕᕆᕝᕕᐅᔪᑦ 

ᓱᓇᒃᑯᑖᖃᑦᓯᐊᕆᐊᖃᕐᒪᑕ. ᐃᒡᓗᓕᖕᒥ ᐊᓪᓚᕝᕕᒃ 

ᓯᑕᒪᐅᔪᖅᑐᓂᑦ ᐃᖅᑲᓇᐃᔭᖅᑎᓕᒃ ᐃᓐᓇᕐᓄᑦ 

ᒪᒃᑯᑦᑐᓄᓪᓗ ᑲᒪᒋᔭᓖᑦ. ᐱᖓᓲᔪᖅᑐᑦ 

ᐃᖅᑲᓇᐃᔭᖅᑏᑦ ᐃᑦᑕᕐᓂᓴᓕᕆᔩᑦ ᐊᒻᒪᓗ 

ᐱᖓᓲᔪᖅᑐᓂᑦ ᐃᖅᑲᓇᐃᔭᖅᑎᖃᕐᒥᔪᑦ 

ᐅᖃᐅᓯᓕᔨᓂᑦ. ᐱᓕᕆᕝᕕᕗᑦ 

ᐱᓕᕆᖃᑎᖃᖃᑦᑕᖅᑐᑦ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᖅᑎᒃᑯᓐᓂ ᐊᒻᒪᓗ ᐊᖏᖅᑕᐅᓯᒪᓪᓗᑕ 

ᐃᒡᓗᖁᑎᓕᓐᓄᑦ ᓇᑎᕋᖓ 

ᐊᓯᔾᔨᖅᑕᐅᓂᐊᕐᓂᕆᔭᖓᓄᑦ.  

 

ᐃᑦᓯᕙᐅᑖᖅ, ᐱᓕᕆᕝᕕᕗᑦ ᐱᓕᕆᔪᒻᒪᕆᐊᓗᐃᑦ 

ᐸᐸᑕᐅᑦᓯᐊᖁᓪᓗᒋᑦ ᐊᒻᒪᓗ 

ᑕᑯᑦᓴᐅᑦᑎᐊᖅᑎᑕᐅᔪᓐᓇᖁᓪᓗᒋᓂᓛᒃ ᑕᒪᒃᑯᐊ 

ᐃᑦᑕᕐᓂᓴᐃᑦ ᓄᓇᕗᒻᒥ. ᐱᓕᕆᕝᕕᕗᑦ 

ᑲᑐᔾᔨᖃᑎᖃᖃᑦᑕᖅᑐᑦᑕᐅᖅ ᐱᓕᕆᖃᑎᒌᓂᒃ 

ᐊᒻᒪᓗ ᑲᔪᓯᓂᖃᑦᓯᐊᖅᓯᒪᔪᑦ ᓴᖅᑭᔮᖅᑎᑦᓯᓪᓗᑎᑦ  

ᐃᑦᑕᕐᓂᓴᓂᒃ ᓄᐊᑕᐅᓯᒪᔪᓂᒃ ᓄᓇᕗᒻᒥ. 

ᐱᓕᕆᕝᕕᕗᐃᓛᒃ ᓱᓕ ᐊᖏᕈᑎᖃᖅᓯᒪᑦᓯᐊᖅᑐᑦ 

ᐅᖃᐅᓯᖃᖅᓯᒪᔪᑦ ᓄᓇᕗᒻᒥ ᑐᕌᒐᖃᕈᒪᓪᓗᑎᑦ 

ᐊᕗᖓᑲᓪᓚᒃ ᐃᑦᑕᕐᓂᓴᐃᑦ ᓄᐊᑕᐅᓯᒪᔪᑦ 

ᑐᖅᑯᖅᑕᐅᓯᒪᔭᕆᐊᖃᕐᓂᖏᓐᓂᑦ ᐊᒻᒪᓗ 

ᐃᑲᔪᖅᓯᖅᑕᐅᓪᓗᑎᑦ ᑮᓇᐅᔭᓕᐅᕋᓱᓐᓂᕐᒧᑦ 

ᐱᕙᓪᓕᐊᓂᕐᒧᓪᓗ ᐱᓕᕆᐊᖑᕙᓪᓕᐊᔪᒪᔪᓄᑦ. ᐊᒻᒪ 

ᐃᓚᒋᐊᖅᑕᐅᓪᓗᑎᑦ ᐊᑭᓪᓗᐊᕆᒐᔭᖅᑕᖏᑦᑕ 

ᐃᑦᑕᕐᓂᓴᐃᑦ ᓴᓇᐅᒐᐃᑦ ᐊᒻᒪᓗ 

ᐳᓚᕋᖅᑐᓕᕆᓂᕐᒧᑦ ᓄᓇᕗᒻᒥ. ᐃᑦᓯᕙᐅᑖᑦ, 

ᐱᓕᕆᕝᕕᕗᑦ ᑐᑦᓯᕋᖅᑐᑦ $500,000-ᓂᒃ 

ᐊᑭᑐᔫᑎᓄᑦ ᒥᒃᓴᐅᑕᐅᓯᒪᔪᓂᒃ. ᐊᑐᖅᑕᐅᒐᔭᖅᑐᑦ 

ᒫᓐᓇᐅᔪᒧᑦ ᓯᕗᓂᒃᓴᑎᓐᓄᓗ ᐃᑦᑕᕐᓂᓴᓕᕆᓂᕐᒧᑦ 

ᒪᑭᒪᔾᔪᑎᒃᓴᓄᑦ ᓄᓇᕗᓕᒪᒥ. ᐊᑖᓃᒃᑲᔭᖅᑐᑦ 

ᐃᑦᑕᕐᓂᑕᓕᕆᕕᒻᒧᑦ ᐃᑲᔫᑎᓄᑦ 

ᑮᓇᐅᔭᖃᖅᑎᑕᐅᓗᑎᒃ. ᑮᓇᐅᔭᓂᒃ 

ᐊᑐᐃᓐᓇᐅᑎᑦᓯᕙᑦᑐᒍᑦ ᑮᓇᐅᔭᓕᐅᕋᓱᐊᓐᖏᑦᑐᓄᑦ 

ᓄᓇᓕᓐᓂ ᑲᑐᔾᔨᖃᑎᒌᖑᔪᓄᑦ ᐊᒻᒪᓗ ᕼᐋᒻᓚᒃᑯᑦ 

ᑲᑐᔾᔨᖃᑎᒌᖏᓐᓄᑦ. ᐱᕙᓪᓕᐊᑎᑦᓯᓂᕐᒧᑦ ᐊᒻᒪᓗ 

ᐅᕝᕙᓘᓐᓃᑦ ᓄᑖᓐᖑᕆᐊᖅᑎᑕᐅᔪᓄᑦ 

ᐃᑦᑕᕐᓂᓴᓕᕆᔨᓄᑦ ᐅᕝᕙᓘᓐᓃᑦ ᑖᒃᑯᐊ 

ᐊᒃᑐᐊᓂᓕᓐᓄᑦ ᓴᓇᓯᒪᔪᓄᑦ ᑭᓱᑐᐃᓐᓇᕐᓄᓪᓘᓐᓃᑦ.  

 

ᐃᑦᓯᕙᐅᑖᖅ, ᑕᕝᕙ ᑖᒃᑯᐊ ᒪᑐᐃᕈᑎᓄᑦ 

ᐅᖃᐅᓯᒃᓴᕆᔭᒃᑲ ᐊᒻᒪᓗ ᓂᕆᐅᑦᑐᖓ 

ᐊᐱᖅᑯᒋᔭᐅᔪᓂᒃ ᑭᐅᒐᓱᐊᕈᓐᓇᕐᓂᐊᕋᑦᑕ ᑲᑎᒪᔩᑦ 

ᐊᐱᖅᑯᑎᖏᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒪᓕᒐᓕᐅᖅᑎᑐᐃᓐᓇᕐᓂᒃ ᐅᒃᑯᐃᕈᑎᓂᒃ 

ᐅᖃᐅᓯᒃᓴᖃᖅᑐᖃᖅᐹ? ᒥᔅᑐ ᕿᔪᒃᑖᖅ, 

ᑲᔪᕿᒋᐊᖅᑑᓪᓗᐊᓕᖅᐳᑎᑦ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ 

ᒪᑐᐃᖅᓯᔾᔪᑎᖃᕈᓐᓇᕋᒪ ᑭᒡᒐᖅᑐᕐᓗᒋᖅᐱ 

ᑲᑎᒪᔨᑐᐃᓐᓇᐃᑦ ᑖᒃᑯᓂᖓ 

ᕿᒥᕐᕈᓚᐅᖅᑎᓪᓗᒋᖅᐱ ᐃᓚᖓ 2 ᑖᒃᑯᓇᓂ 

2018-2019-ᒥᒃ ᐊᑭᑐᔪᖅᑐᕈᑎᒃᓴᓂ 

ᐱᖅᑯᓯᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᓪᓗ 

ᐱᓕᕆᕕᖓᑕ. 

 

ᒪᓕᒐᓕᐅᖅᑎᑦ ᑕᑯᒻᒪᑕ ᑖᒃᓱᒪ ᐱᓕᕆᕕᐅᑉ 

ᑐᒃᓯᕌᖏᑦ 2018-2019-ᒥ ᐊᑭᑐᔪᖅᑐᕈᑎᒃᓴᖏᑦ 

$630,000-ᖑᒻᒪᑕ. ᑖᑦᓱᒪ ᐱᓕᕆᕕᐅᑉ 

ᐊᑭᑐᔪᖅᑐᕈᑎᒃᓴᖏᑦ 2017-18-ᒥ $560,000-

ᖑᔪᔪᑦ.  

ᒪᓕᒐᓕᐅᖅᑎᑦ ᑕᑯᒻᒪᑕ ᑖᑦᓱᒪ ᐱᓕᕆᕕᐅᑉ 

ᑐᕌᒐᖏᑦ 2018-19-ᒥ ᐊᑭᑐᔪᖅᑐᕈᑎᒃᓴᖏᑦ 

ᐃᓚᖃᕐᒪᑕ $500,000-ᓂᒃ ᐊᑐᖅᑕᐅᒐᔭᖅᑐᓂᒃ 

ᑐᓐᓂᕐᕈᑕᐅᖃᑦᑕᕐᓗᑎᒃ ᓴᓇᒋᐊᖅᓯᔾᔪᑕᐅᓗᑎᒃ 

ᐃᑦᑕᕐᓂᓴᓕᕆᕕᐅᔪᓂᒃ ᓄᓇᕘᓕᒪᒥ ᐊᒻᒪᓗ  

$30,000-ᓂᒃ ᒥᑭᔫᑕᐅᓂᖅᓴᓄᑦ ᐊᑭᑐᔪᓄᑦ 

ᐱᓕᕆᐊᒃᓴᓄᑦ.  

 

ᐃᒃᓯᕙᐅᑖᖅ, ᑖᓐᓇ ᐱᓕᕆᕕᒃ ᓇᓗᓇᐃᖅᓯᓯᒪᒻᒪᑦ 

ᑕᒪᒃᑯᐊᒎᖅ ᑮᓇᐅᔭᖏᑦ ᐊᑭᑐᔪᖅᑐᕈᑎᒃᓴᓄᑦ 

ᑐᒃᓯᕌᑦ ᓴᓂᕐᕙᖅᑕᐅᕙᑦᑐᑦ 

ᐊᑐᐃᓐᓇᐅᖃᑦᑕᕐᓂᐊᕐᒪᑕ 

ᑮᓇᐅᔭᓕᐅᕋᓱᒃᑎᐅᓐᖏᑦᑐᓄᑦ. ᓄᓇᓕᓐᓂ 

ᑐᓐᖓᕕᓕᓐᓄᑦ ᑎᒥᐅᔪᓄᑦ ᐊᒻᒪᓗ ᕼᐋᒻᓚᐅᔪᓄᑦ 

ᐊᑐᖅᑕᐅᓂᐊᕐᓗᑎᒃ ᐱᕙᓪᓕᐊᑎᑦᑎᓂᕐᒧᑦ 

ᐅᕝᕙᓘᓐᓃᑦ ᓴᓇᒋᐊᖅᑎᑦᓯᓂᕐᒧᑦ 

ᐃᑦᑕᕐᓂᓴᖃᕐᕕᓐᓂᒃ ᐃᓪᓗᓂᒃ ᐊᒻᒪᓗ 

ᑐᕌᒐᖃᖅᑐᑎᒃ ᐸᐸᑦᑎᓂᕐᒥᒃ ᓴᖅᑭᔮᖅᑎᑦᑎᓂᕐᒥᓪᓗ 

ᐃᓘᓐᓇᖏᓐᓂᒃ ᓄᓇᕗᑦ ᐱᖅᑯᓯᓕᕆᕕ ᐱᖅᑯᓯᓄᑦ 

ᑐᕌᖓᔪᓂᒃ ᐃᑦᑕᕐᓂᓴᖁᑎᖏᓐᓂ ᓄᓇᕘᒻᒥ. 

 

ᐃᒃᓯᕙᐅᑖᖅ, ᐅᓇ ᐊᑭᑐᔫᑎᓄᑦ ᑐᒃᓯᕋᐅᑎ 

ᓴᖅᑭᑕᐅᓛᕆᐊᓐᖓᔪᔪᖅ 2015-16-ᒥ ᑖᑦᓱᒪ 

ᐱᓕᕆᕕᐅᑉ ᐊᑭᑐᔪᖅᑐᕈᑎᒃᓴᖏᓐᓂᒃ ᐊᒻᒪᓗ 

ᑲᔪᓯᓯᒪᓪᓗᓂ ᐊᕐᕌᒍᓄᑦ ᐱᖓᓲᓕᖅᑐᓄᑦ ᒪᓐᓇ. 

ᑲᑎᒪᔨᕋᓛᑦ ᒥᓂᔅᑕᒥᒃ ᑲᔪᖏᖅᓴᐃᓪᓚᕆᑉᐳᑦ 

ᐱᑎᑦᑎᖃᑦᑕᖁᔭᐅᓕᖅᑐᓂ ᑎᑎᕋᖅᓯᒪᔪᓂᒃ 

ᓇᓗᓇᐃᖅᑐᐃᓯᒪᔪᓂᒃ ᖃᓄᖅ ᑕᒪᒃᑯᐊ ᑐᓐᓂᕐᕈᑎᑦ 

ᑐᓂᐅᖅᑲᖅᑕᐅᖃᑦᑕᖅᓯᒪᒻᒪᖔᑕ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓂ ᐃᓱᓕᒐᐃᑉᐸᑦ. ᑲᑎᒪᔨᕋᓛᑦ ᒥᓂᔅᑕᒥᒃ 

ᑲᔪᖏᖅᓴᐃᒻᒥᔪᑦ ᐱᓕᕆᖃᑎᖃᖃᑦᑕᖁᔭᐅᓪᓗᓂ 

ᑎᒥᐅᔪᓂᒃ ᐊᒻᒪᓗ ᓄᓇᓕᓐᓂ ᒐᕙᒪᕋᓛᖏᓐᓂᒃ 

ᓄᓇᕘᒻᒥ ᐸᕐᓇᐅᑎᓕᐊᕐᓗᑎᒃ 

ᖃᐅᔨᒪᔾᔪᑕᐅᓂᐊᖅᑐᓂᒃ ᑕᒪᒃᑯᐊ ᐃᑦᑕᕐᓂᑕᐃᑦ 

ᓯᐊᒻᒪᖅᑎᐅᓯᒪᑦᑎᐊᕋᓗᐊᕐᒪᖔᑕ ᐊᒻᒪᓗ ᐋᖅᑮᓗᑎᒃ 

ᖃᖓ ᑕᒪᒃᑯᐊ ᓄᓇᕘᑦ ᐃᑦᑕᕐᓂᓴᖁᑎᓕᒪᖏᑦ 

ᐅᑎᖅᑎᑕᐅᓛᕐᒪᖔᑕ ᓄᓇᕘᒧᑦ. ᑲᑎᒪᔨᕋᓛᑦ 

ᐃᓱᒪᖃᖅᐳᑦ ᑕᐃᒪᒃ ᐱᓕᕆᑉᐸᑕ ᑖᓐᓇ ᐱᓕᕆᕕᑦ 

ᖃᐅᒪᔪᓐᓇᕋᔭᖅᑐᖅ ᑖᑦᓱᒪ ᐱᒻᒪᕆᐊᓘᔫᑉ 

ᐱᔭᕇᖅᑕᐅᕙᓪᓕᐊᓂᖓᓂᒃ.  

 

ᐃᒃᓯᕙᐅᑖᖅ, ᓄᕙᐃᕝᕙ 19, 2015-ᒥ ᒐᕙᒪᖏᑦ 

ᒪᓂᑑᕙ ᐊᒻᒪᓗ ᓄᓇᕘᑉ ᐅᖃᓚᐅᖅᑑᒃ 

ᐅᐃᒍᓯᓛᕐᓂᐊᕐᓂᕋᖅᑐᑎᒃ ᑕᓪᓕᒪᓄᑦ ᐊᕐᕌᒍᓄᑦ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᒃ. ᑕᐃᑲᓂ 

ᒐᕙᒪᒃᑯᑦ ᐅᖃᓚᐅᖅᑐᑦ ᐅᐃᓂᐲᒡᒥ ᓴᓈᒥᓂᕐᓄᑦ 

ᑕᑯᔭᒐᖃᕐᕕᒃ ᐊᖏᕐᕋᓛᕐᓂᐊᓕᕐᒪᑦ 

ᑕᐅᓴᒐᓚᖏᓐᓃᑦᑐᓂᒃ ᓴᓈᒥᓂᑦᑎᐊᕚᓗᓐᓂᒃ 

ᓄᓇᕘᒻᒥ ᐊᒻᒪᓗ ᑖᓐᓇ ᑕᑯᔭᒐᖃᕐᕕᒃ 

ᐃᓕᓐᓂᐊᕈᑎᓕᐅᓛᖅᑐᖅ ᓴᖅᑭᑎᑦᑎᖃᑦᑕᓛᕐᓗᓂᓗ  

ᑖᒃᑯᓂᖓ ᓴᓈᒥᓂᕐᓂᒃ ᑕᑯᒃᓴᐅᑎᑦᑎᓂᒃᑯᑦ. ᐃᓚᖓ 

ᒐᕙᒪ ᐊᑭᓖᓂᐊᖅᑐᖅ $500,000-ᓂᒃ ᐃᓱᖃᕐᓗᒍ  

ᐃᑲᔪᕈᑕᐅᓂᐊᖅᑐᓂᒃ ᖃᐅᔨᓴᖅᑕᐅᓂᖏᓐᓄᑦ 

ᑎᑎᕋᖅᑕᐅᓂᖏᓐᓄᓪᓗ ᓴᖅᑭᑕᐅᓂᐊᕐᓂᖏᓐᓄᓪᓗ 

ᑖᒃᑯᐊ ᓴᓈᒥᓃᑦ. ᑲᑎᒪᔨᕋᓛᑦ ᓴᓐᖏᓈᖅᑐᒍ 

ᒥᓂᔅᑕᒥᒃ ᑲᔪᖏᖅᓴᐃᕗᑦ ᐱᒋᐊᖁᔭᐅᓪᓗᓂ 

ᐅᓂᒃᑳᖃᖃᑦᑕᖁᔭᐅᓕᖅᑐᓂ 

ᓇᓗᓇᐃᖅᑐᐃᖃᑦᑕᕐᓗᓂ ᖃᓄᖅ ᓄᓇᕗᒥᐅᑕᐃᑦ 

ᐱᖃᖅᑎᑕᐅᑎᑕᐅᕙᒻᒪᖔᑦᑕ ᖃᐅᔨᓴᕐᓂᒃᑯᑦ 

ᑎᑎᖅᑐᐃᓂᒃᑯᑦ ᐊᒻᒪᓗ ᓴᖅᑭᔮᖅᑎᑦᑎᓂᒃᑯᑦ 

ᓄᓇᕗᑉ ᐱᖅᑯᓯᖏᓐᓄᑦ ᑐᕌᖓᔪᓂᑦ 

ᐃᑦᑕᕐᓂᓴᖁᑎᖏᓐᓂᑦ ᕕᓂᐱᒡ-ᒥ ᑕᑯᔭᒐᖃᕐᕕᒻᒥ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᐅᖃᐅᓰᑦ ᐱᓪᓗᒋᑦ 2018-19-ᒥ 

ᐊᑭᑐᔪᖅᑐᕈᑎᒃᓴᖏᑦ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ ᐱᓕᕆᕕᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᑉᐱᖅᑑᓪᓗᐊᕈᑉᓯ F-

3. ᐃᓕᖅᑯᕼᐃᓕᕆᔨᒃᑯᑦ ᐱᖅᑯᕼᐃᓕᕆᔨᒃᑯᑦ 

ᐊᖓᔪᖅᑳᖃᕐᕕᐊ ᑮᓇᐅᔭᖅᑑᑎᑦ 

ᑐᒃᕼᐃᕋᖅᑕᐅᓯᒪᔪᑦ $630,000. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ, ᓄᕕᑉᐱᕆ 6, 2017-ᖑᑎᓪᓗᒍ 

ᐅᖃᖅᓯᒪᓚᐅᕐᒪᑕ ᖁᓪᓕᒃᑯᑦ ᑐᓐᖓᕕᒃᑯᓪᓗ $5 

ᒥᓕᐊᓂᒃ ᐊᑐᕐᓂᐊᕐᒪᑕ ᓄᓇᕗᒻᒥ 

ᐃᑦᑕᕐᓂᓴᓕᕆᕝᕕᓕᐅᕐᓂᐊᕐᓗᑎᑦ. 

 

ᑕᕝᕙᓂ ᐅᖃᓚᐅᕐᒪᑕ ᐸᕐᓇᒃᓯᒪᖕᒪᑕᒎᖅ ᓄᓇᕗᑦ 

ᒐᕙᒪᒃᑯᖏᓐᓂᑦ ᓯᕗᓪᓕᐅᔾᔭᐅᓂᐊᖅᑐᓂᑦ 

ᐋᖅᑭᒃᓯᓗᑎᑦ ᓄᓇᕗᒥ ᐃᑦᑕᕐᓂᓴᖃᕐᕕᐅᓂᐊᖅᑐᒥᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ 

ᕿᑭᖅᑕᓃᒃᑯᓐᓄᑦ ᐅᐸᒃᑕᐅᓯᒪᖕᒪᖔᑕ ᑕᐃᒃᑯᐊᓗ 

ᓄᓇᕗᑦ ᒐᕙᒪᒃᑯᖏᑦ ᓴᓇᓂᐊᕐᒪᖔᑕ 

ᐃᑦᑕᕐᓂᓴᒃᑯᕕᖕᒥ ᓯᕗᓂᒃᓴᑦᑎᓐᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕼᐃᒃᔅ 

ᐊᐱᖅᑯᑎᖓᓄᑦ. ᑖᓐᓇ ᑐᓴᐅᒪᔭᐃᓐᓇᕆᖅᑰᖅᑕᕗᑦ 

ᐱᕙᓪᓕᐊᔪᓂᑦ ᓴᖅᑭᔮᖅᑎᑕᐅᓚᐅᖅᓯᒪᖕᒪᑦ  

ᐊᒻᒪᑦᑕᐅᖅ ᓂᕈᐊᖅᑕᐅᓵᖅᑎᓪᓗᑕ 

ᑲᑎᒪᖃᑎᒋᔭᐅᕙᓪᓕᐊᒍᒪᓯᓚᐅᖅᓯᒪᒐᑦᑕ 

ᒪᓕᒐᓕᐅᖅᑎᓕᒫᑦ ᐃᓚᐅᑎᓪᓗᒋᑦ. ᐅᖃᕈᓐᓇᖅᑐᖓ  

ᐄ, ᒐᕙᒪᐅᓕᖅᑎᓪᓗᑕ ᑲᑎᒪᖃᑎᒋᓯᒪᔭᕗᑦ 

ᕿᑭᖅᑕᓂᒃᑯᑦ ᕿᑭᖅᑖᓗᒃ ᐊᒻᒪᓗ ᐃᓄᐃᑦ 

ᐱᖁᑎᖏᓐᓂᑦ ᓇᐅᑦᓯᖅᑐᖅᑏᑦ ᐃᓚᒋᓪᓗᒋᑦ. 

ᑭᓯᐊᓂ ᒫᓐᓇ ᐅᖃᕈᓐᓇᓐᖏᑦᑐᖓ ᐅᑯᐊ 

ᐊᑭᑐᔪᖅᑐᕈᑎᑦᑎᓐᓂ ᒫᓐᓇ ᐃᒪᐃᓕᒍᓐᓇᓐᖏᑦᑐᖓ 

ᓯᕗᓂᒃᓴᑦᑎᓐᓂ. ᑕᐃᒫᒃ ᑕᑯᒍᒪᒐᓗᐊᖅᑐᒍ ᐃᒻᒪᖄ 

ᓯᕗᓂᑦᑎᓐᓂ. ᑕᐃᒫᒃ ᐅᖃᑐᐃᓐᓇᕈᓐᓇᖅᑐᖓᖃᐃ 

ᒫᓐᓇ. ᐅᑯᐊ 2018-19 ᓇᓗᓇᖅᓯᓯᒪᓐᖏᑦᑐᒍᑦ 

ᑕᐃᒃᓱᒪᓐᖓᑦ ᓄᓇᕗᒻᒧᑦ 

ᐃᑦᑕᕐᓂᓴᖃᐅᑎᑦᓴᐅᒐᔭᖅᑐᒥᒃ. ᐃᒻᒪᖄ 

ᓯᕗᓂᑦᓴᑦᑎᓐᓂ ᐊᑭᑐᔪᖅᑐᕈᑎᑦᑎᓃᓛᕐᒪᖔᖅ ᓱᓕ 

ᐸᕐᓇᐅᑎᒋᒋᐊᖃᕋᔭᖅᑕᕗᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᖃᐅᓯᕆᔭᑎᑦ ᐊᒃᓱᐊᓗᑦ ᑐᓴᕈᒥᓇᓵᖅᑐᑦ.  

 

ᐃᒃᓯᕙᐅᑖᖅ, ᖃᐅᔨᒪᔪᒃᓴᐅᒋᕗᓯ 

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ ᑐᓂᓯᖃᑦᑕᖅᓯᒪᖕᒪᑕ 

ᓄᓇᕗᒻᒥ ᐃᑦᑕᕐᓂᓴᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ. 

2015-ᒥ ᐅᑭᐅᖅᓯᐅᖕᒥᒃ ᑲᑎᒪᕐᔪᐊᖅᑎᓪᓗᒋᑦ 

ᒪᓕᒐᓕᐅᖅᑎ ᐊᑕᐅᓯᐅᓐᖏᑦᑑᓐᓂᒃ 

ᐊᐱᖅᑯᑎᖃᖃᑦᑕᓚᐅᖅᑐᑦ ᓄᓇᕗᒻᒥ 

ᐃᑦᑕᕐᓂᓴᖃᕐᕕᐅᑉ ᒥᒃᓵᓄᑦ. ᑕᐃᔅᓱᒪᓂ 

ᐊᖓᔪᖅᑲᐅᑏᑦ ᐅᖃᓚᐅᖅᓯᒪᔪᑦ 

ᑕᐃᓐᓇᒎᖅ ᐃᑦᑕᕐᓂᓴᒃᑯᕕᒃ ᐋᖅᑭᒃᓱᖅᑕᐅᓯᒪᔪᑦ 

ᐸᕐᓇᐅᓯᐅᕈᓐᓇᕐᓂᐊᕋᒥᒃ ᐊᒻᒪᓗ ᖃᓄᖅ ᑮᓇᐅᔭᓂᒃ 

ᐱᕈᖅᓴᐃᒍᓐᓇᕐᓂᐊᕐᒪᖔᑦ ᐃᑦᑕᕐᓂᓴᖃᕐᕕᖕᒧᑦ 

ᐊᑐᕋᔭᖅᑐᓂᒃ ᐊᒻᒪᓗ ᑮᓇᐅᔭᓂᒃ ᐱᕈᖅᓴᐃᓗᑎᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕝᕕᔅᓯᖕᓄᑦ 

ᑖᒃᑯᐊ ᐅᓂᒃᑳᓂᒃ ᑐᓂᓯᖃᑦᑕᕐᒪᖔᑦ ᐊᒻᒪᓗ  

ᓂᓪᓕᐅᑎᒋᔪᓐᓇᖅᐱᐅᒃ ᐅᕝᕙᓘᓐᓃᑦ ᓴᖅᑭᓪᓗᒋᑦ 

ᒪᓕᒐᓕᐅᕐᕕᖕᒧᑦ ᑕᐃᒃᑯᐊ ᑭᖑᓪᓕᖅᐹᑦ 

ᐅᓂᒃᑳᓕᐊᕕᓃᑦ? 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᑲᑎᒪᔨᐅᖅᑐᖃᓚᐅᖅᓯᒪᖕᒪᑦ 

ᑕᐃᒪᐃᑦᑐᒥᒃ ᓴᖅᑮᒍᒪᔪᓂᑦ 

ᑮᓇᐅᔭᖃᖅᑎᑕᐅᒐᓱᐊᓚᐅᖅᓯᒪᒋᓪᓗᑎᑦ ᑕᕝᕙᓂ 

ᐅᖃᕈᓐᓇᖅᑐᖓ ᒪᕐᕈᐊᖅᑎᒎᖅ ᑲᑎᓚᐅᖅᓯᒪᔪᒥᓃᑦ 

ᐊᕐᕌᒍᖓᓂ 2013-2014-ᖑᑎᓪᓗᒍ ᑭᓯᐊᓂ 

ᐅᓂᒃᑳᓕᐅᓚᐅᖅᓯᒪᓐᖏᑦᑐᐃᑦ ᖃᓄᖅ 

ᑲᑎᒪᔾᔪᑎᖃᓚᐅᖅᓯᒪᓐᓂᕐᒪᖔᑕ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᒪᐃᓐ ᐅᖃᓕᒫᒐᖏᑦ ᑕᑯᓐᓇᕐᓗᒋᑦ. ᑮᓇᐅᔭᓂᒃ 

ᑐᓂᓯᓂᐊᕈᑦᑕ ᑕᒪᒃᑯᓄᖓ 

ᑮᓇᐅᔭᓕᐅᕋᓱᐊᓐᖏᑦᑐᓄᑦ ᐱᓕᕆᓇᓱᒃᑐᓄᓪᓘᓐᓃᑦ 

ᑮᓇᐅᔭᓕᕋᑦᑎᒃᑯᑦ ᐃᓗᓕᖏᓐᓂᒃ 

ᐱᓕᕆᐊᕆᖃᑦᑕᖅᓯᒪᔭᖏᓐᓂᑦ ᑕᑯᖃᑦᑕᕈᒪᔪᒍᑦ. 

ᑕᐃᒪ ᑐᑭᓯᓇᓱᕝᕕᒋᓂᐊᖅᐸᒋᑦ ᐊᒻᒪᓗ ᑮᓇᐅᔭᑦ 

ᑭᓱᓄᑦ ᐊᑐᓚᐅᕐᒪᖔᑦ ᓇᓗᓇᐃᔭᖅᓯᒪᓗᒋᑦ. 

$200,000-ᖑᕙᓪᓚᐃᔪᓂᒃᑯᐊ ᑕᒃᑯᓄᖓ 

ᑐᓂᔭᐅᓚᐅᖅᑐᑦ ᐊᕐᕌᓂ. 

 

ᒥᓂᔅᑕ ᓇᓗᓇᐃᖅᓯᖁᔭᕋ ᑖᓐᓇ ᑖᒃᑯᐊ 

ᑐᑭᓯᒋᐊᒃᑲᓐᓂᕈᓐᓇᕐᒪᖔᖏᑦ ᑮᓇᐅᔭᑦ ᑭᓱᓄᑦ 

ᐊᑐᓚᐅᕐᒪᖔᑦ. ᐊᑐᐃᓐᓇᕈᖅᑎᖃᑦᑕᕋᑦᑎᒃᑯᑦ ᐊᒻᒪᓗ 

ᓇᐅᒃᑯᑦ ᐱᕚᓪᓕᐅᑎᒋᔪᓐᓇᕐᒪᖔᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᓐᓇ ᑮᓇᐅᔭᖅ 

ᐅᖃᐅᓯᕆᖅᑰᖅᑕᖓ ᑕᒻᒪᓐᖏᒃᑯᒪ Vote 1  

Funding-ᖑᖅᑰᖅᑐᖅ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐸᕝᕕᓇᕋᓱᑐᐃᓐᓇᓐᖏᑦᑐᖓ ᑭᓯᐊᓂ 

ᒐᕙᒃᑯᓐᓃᓐᖔᖅᓯᒪᖕᒪᑕ ᑖᒃᑯᐊ ᑮᓇᐅᔭᑦ 

ᐃᖢᕐᕆᔮᕈᒪᓗᖓᓗ ᑭᓱᒥᒃ ᓴᖅᑭᑦᑐᖃᕋᓗᐊᖅᐸᑦ 

ᑮᓇᐅᔭᓂᒃ ᑐᓂᓯᓐᓂᕈᑦᑕ Vote-1, Vote-4-

ᖑᒐᓗᐊᖅᐸᑦ Vote ᖃᔅᓯᐅᒐᓗᐊᖅᐸᑦ 

ᑮᓇᐅᔭᖅᑐᕈᑎᕕᓂᖏᓐᓂᑦ ᑕᒪᒃᑯᓂᖓ 

ᑕᑯᖃᑦᑕᕈᒪᔪᖓ ᐱᕚᓪᓕᐅᑎᒋᔭᐅᓐᓂᕐᒪᖔᖏᑦ 

ᓄᓇᕗᒥᐅᓄᑦ. ᐅᖃᐅᓯᑐᐃᓐᓇᐅᒐᓗᐊᖅ, 

ᐃᒃᓯᕙᐅᑖᖅ. ᒥᓂᔅᑕ ᑖᓐᓇ ᐊᔭᐅᖅᑐᖅᐸᕋ 

ᑐᓂᓯᓂᐊᕈᑎᑦ ᑮᓇᐅᔭᓂᑦ ᐊᑑᑎᖃᑦᑎᐊᕐᓂᖓ 

ᑕᒪᓐᓇ ᑐᑭᓯᖃᑦᑕᕈᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕼᐃᒃᔅ. 

ᓈᓚᑦᑎᐊᕋᓱᐊᖅᐳᒍᑦ ᐅᖃᐅᓯᕆᔭᐅᔪᓂᑦ 

ᐋᕼᐊᐃᓪᓛᒃ ᑕᒪᒃᑯᐊ ᒐᕙᒪᐃᑦ ᑮᓇᐅᔭᖁᑎᖏᓐᓂᑦ 

ᐊᑐᕐᓂᐊᖅᑐᖃᑐᐊᖅᐸᑦ ᓲᕐᓗ ᖃᓄᐃᑦᑐᓂᑦ 

ᑭᖑᓂᐊᒍᑦ ᓴᖅᑮᖃᑦᑕᕐᒪᖔᑦᑕ ᖃᐅᔨᒍᒥᓇᖃᑦᑕᕐᒪᑦ 

ᑕᒪᓐᓇ ᐅᔾᔨᕆᒋᐊᕋᓱᐊᕐᓂᐊᖅᑲᕗᑦ.  

 

ᐅᓇ ᓂᓪᓕᒃᑲᓐᓂᖅᑎᒃᑲᓐᓂᑲᐃᓐᓇᕈᒪᔭᕋ ᒥᔅ ᐊᓪᓚ. 

ᐅᖃᕆᐊᓪᓚᒍᓐᓇᕐᒪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᓪᓚ. 

 

ᐊᓪᓚ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐅᖃᐅᓯᕆᔮ $30,000-ᖑᓐᖏᑦᑐᓘᓐᓃᑦ 

ᐊᑭᓕᓚᐅᖅᓯᒪᔭᕗᑦ ᖃᖓᑦᑕᐅᓯᖏᓐᓂᑦ ᐊᒻᒪᓗ  

ᓯᓂᑦᑕᕐᕕᒋᓂᐊᖅᑕᖏᓐᓂᑦ ᑲᑎᒪᑲᐃᓐᓇᑎᓪᓗᒋᑦ 

ᒪᕐᕈᐊᖅᑎᖅ. ᑕᐃᒃᑯᐊ $200,000-ᓂᑦ 

ᓴᓂᕐᕙᖅᓯᒪᔾᔪᑎᒋᓚᐅᖅᑕᕗᑦ ᐊᐅᓚᑦᑎᓂᕐᒧᑦ 

ᐋᖅᑭᐅᒪᐃᓐᓇᕈᑎᓄᓪᓗ ᐊᓯᖏᓐᓄᑦ ᐊᓯᐊᓄᖔᑦ 

ᑐᓂᓯᔪᔪᒍᑦ ᑐᑦᓯᕋᖅᑐᓂᑦ ᑐᑦᓯᕋᕐᕕᐅᖃᑦᑕᕋᑦᑕ 

ᐊᒥᓱᓂᑦ ᖁᕕᐊᓇᖃᑦᑕᖅᑐᖅ ᐃᓛᓐᓂᒃᑯᑦ 

ᐊᔾᔨᒌᓐᖏᑦᑐᓂᑦ ᑐᓂᓯᓲᖑᒐᑦᑕ ᕿᓚᒥᐊᓗᒃ 

ᓄᖑᑕᐅᓲᖑᒻᒪᑕ. ᒪᑯᐊ ᓱᓇᐃᒃᑯᑦ ᐃᑲᔫᓯᐊᑦ 

ᑐᓂᓯᒃᑲᓐᓂᕆᐊᔪᔪᒍᑦ $200,000 ᐊᒥᐊᒃᑯᖏᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ 

ᐅᓗᕆᐊᓇᖅᑐᒦᑦᑐᖓᐅᒐᓗᐊᖅ ᑭᓯᐊᓂ Vote 1 

ᐅᖃᐅᓯᕆᓪᓗᒍ ᑮᓇᐅᔭᑦ ᑐᓐᓂᕈᓰᑦ ᐃᑲᔫᓯᐊᓪᓗ 

ᐊᒻᒪᓗ 2017-18 $200,000-ᓂᒃ 

ᑐᓂᓯᔭᐅᓐᓂᕐᒥᒻᒪᑕ ᑕᐃᒃᑯᐊ ᑎᒥᖓᑦ. ᑖᒃᑯᐊ 

ᑕᒻᒪᕐᒪᑕᖃᐃ ᑮᓇᐅᔭᓂᒃ ᐊᑐᕈᒪᕐᓂᐊᖅᑐᓃᑦᑐᑦ. 

ᐃᓛ ᐅᐃᒻᒪᓕᕋᒪ. ᐅᕝᕙᓘᓐᓃᑦ ᑖᒃᑯᐊ 

ᑐᑭᓯᓇᖅᓯᑎᑕᐅᒃᑲᓐᓂᕈᓐᓇᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᓕᖅᑯᓯᓕᕆᔨᒃᑯᑦ ᒥᓂᔅᑐᖓᑦ, ᑕᐃᕕᑎ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᑕᒻᒪᖏᒃᑯᒪ ᑕᐃᓐᓇ Vote 1-ᖑᖅᑯᖅᑐᖅ. ᑕᐃᒪ 

ᑐᑭᓯᐅᒪᔭᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐄ. 

ᖁᔭᓇᒦᒡᓗ ᑖᒃᑯᐊ ᑎᒥᐅᔫᑉ ᑮᓇᐅᔭᓂᒃ 

ᐱᕈᖅᓴᐃᓂᐊᕐᓂᕋᓚᐅᕐᒪᑕ ᐊᑭᑐᔪᖅᑐᕈᑎᓄᑦ 

ᐊᑐᖅᑐᒃᓴᓂᒃ ᑕᐃᒪᐃᓕᐅᕐᓂᕐᒪᖔᑦ 

ᓇᓗᖅᑯᑎᓐᖏᓪᓗᓯ ᑮᓇᐅᔭᓕᖅᑕᐅᓐᓂᕐᒪᖔᖅ. 

 

ᖁᔭᒋᔭᕋᓗᐊᕋ ᓂᕈᐊᖅᑕᐅᕙᒻᒪᑦ Vote 1-ᒥᒃ 

ᑭᓯᐊᓂ Vote 2-ᒧᑦ ᐊᑕᓂᖃᕐᒥᒻᒪᑦ. ᒥᓂᔅᑐᖃᐃᑦ 

ᑖᒃᑯᐊ ᐃᓗᓕᖏᓐᓂᒃ ᓇᓗᓇᐃᔭᐃᕈᓐᓇᖅᐳᖅ 

ᐊᒻᒪᓗ ᖃᓄᐃᑦᑐᓂᒃ ᑮᓇᐅᔭᖅᑖᖅᑎᑕᐅᓚᐅᕐᒪᖔᑦ 

ᑕᐃᒃᑯᐊ ᑎᒥᐅᔪᑦ ᐊᒻᒪᓗ ᖃᓄᖅ 

ᐱᕚᓪᓕᐅᑕᐅᓚᐅᕐᒪᖔᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ 

ᑐᑭᓯᓇᖁᒐᓗᐊᖅᑕᕋ ᐊᒻᒪᓗ ᑐᑭᓯᐅᒪᔭᒃᑯᑦ ᑖᓐᓇ 

ᐃᓛᖃᐃ ᑎᒥᓐᖑᖅᑎᑕᐅᓯᒪᓚᐅᖅᑐᖅ 

ᐱᔭᕇᖅᐸᓪᓕᐊᓯᒪᔪᖅ ᐅᕝᕙᓘᓐᓃᑦ 

ᑮᓇᐅᔭᖃᖅᑎᑕᐅᖃᑦᑕᔾᔮᒍᓐᓃᖅᓯᒪᓂᐊᓕᕐᓂᕋᖅᑕᐅ

ᔪᖅ 2018-19 ᑕᕝᕙᓂ ᑮᓇᐅᔭᖅᑐᕈᑎᐅᑉ ᐃᓗᐊᓂ. 

ᑐᑭᓯᓇᕐᓂᕈᒪᖃᐃ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᓖᒃ. ᒥᓂᔅᑐ 

ᑐᓐᖓᓱᓪᓕ ᐃᑲᔪᖅᑎᒋᔭᐃᓪᓗ. 

ᐊᑕᐅᓰᓐᓇᕐᒥᒃ ᐊᐱᖅᑯᑎᒃᓴᖃᕋᒪ ᐆᒥᖓ 

ᐱᒋᐊᕈᑎᒋᔮᑕ ᐃᓗᐊᓃᑦᑐᖅ. ᒪᑉᐱᒐᖃᖅᑐᖅ 2-ᒥ 

ᑎᑎᖅᑲᖅᑖ ᑐᓪᓕᕆᔭᐅᓪᓗᓂ ᐊᑯᓐᓂᕕᐊᓂ ᑕᒪᓂ 

ᑎᑎᕋᖅᓯᒪᔪᖃᕐᒪᑦ ᐃᓐᓇᐃᑦ ᐃᑲᔪᖅᑐᐃᒻᒪᑕ 

ᑕᐃᒃᑯᓂᖓ ᓄᓇᕗᑦᑕ ᐃᓗᐊᓂ. ᑖᒻᓇ ᖃᓄᖅ 

ᑐᑭᒻᒪᕆᐊᓂᒃ ᐅᖃᒪᕚᓪᓕᕈᓐᓇᖅᑲ ᒥᓂᔅᑐ 

ᑐᑭᕿᕕᒋᔪᒪᓪᓗᒍ ᐊᐱᖅᑯᑎᖃᖅᑯᖓ. ᖁᔭᓐᓇᒦᒃ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᒥᔅᑐ ᕿᓐᖑᖅ. ᑖᓐᓇ 

ᐅᖃᐅᓯᖃᖅᑐᒍᑦ ᐃᓕᖅᑯᓯᓕᕆᔨᒃᑯᓐᓂ 

ᑲᑎᒪᔨᖁᑎᖃᕋᑦᑕ ᒪᕐᕉᓐᓂᒃ ᑎᒥᐅᔫᓐᓂᒃ 

ᐊᔾᔨᒌᓐᖏᑦᑑᒃ ᑖᒃᑯᐊ ᐃᓐᓇᕐᓄᑦ 

ᑲᑎᒪᔨᐅᕕᒋᔭᐅᖃᑦᑕᖅᓱᑎᒃ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ ᑖᒃᑯᐊ  

ᑕᓪᓕᒪᐅᒐᔪᑦᑐᑦ ᑲᑎᒪᔨᖏᑦ. ᐊᒻᒪᓗ ᐱᖃᑖ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ, ᑖᒃᑯᐊ 

ᖁᓕᐅᓐᖏᒐᖅᑑᖃᑦᑕᓲᖑᒐᔪᑦᑐᑦ. ᑕᒪᓂᓗ 

ᑲᑎᒪᒐᔪᒻᒪᑕ ᐃᖃᓗᓐᓂ ᑕᐃᒃᑯᐊ ᐃᓱᒪᒋᓪᓗᑎᒍ 

ᐃᓐᓇᕆᔭᕗᑦ ᐃᖏᕐᕋᔾᔪᑎᒥᒃ 

ᓂᐅᕕᕈᑎᒐᓱᐊᕈᒪᓯᒪᔭᕗᑦ ᐃᓕᖅᑯᓯᓕᕆᔨᒃᑯᑦ 

ᐊᖅᑯᑕᐅᓗᑎᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᐊᓇᖅᑯᖅ ᐃᒃᓯᕙᐅᑕᓖᒃ. 

ᖁᔭᓐᓇᒦᖅᑲᕋ ᒥᓂᔅᑐ ᑕᐃᑉᓱᒥᖓ ᑐᓴᕐᓂᖅᑐᒥᒃ 

ᐅᖃᒪᒻᒪᑦ. ᐆᒥᖓᑦᑕᐅᖅ ᐅᖄᓪᓚᒍᒪᓪᓗᖓ ᑕᐃᑲᓂ 

ᑭᒡᒐᖅᑐᖅᑕᒪ ᐊᐃᑉᐹᓂ ᐅᑭᐊᖅ 

ᑲᑎᒪᖃᑎᖃᖅᓯᒪᓕᕋᒪ ᐃᓐᓇᕐᓂᒃ. ᐃᒪᓐᓇᐃᑦᑐᒥᒃ 

ᐅᖃᐅᓯᖃᕐᒪᑕ.  ᖃᑯᑎᒃᑰᒐᓗᐊᖅ ᐃᓐᓇᕐᒥᒃ 

ᑕᒪᐅᓐᖓ ᐃᒡᓗᕐᔪᐊᖅᑕ ᑲᑎᒪᒍᑎᑦ ᐃᓗᐊᓄᑦ 

ᐅᖃᒪᔭᖅᑐᖅᑐᖃᓚᐅᖃᑦᑕᖅᐸᑦ ᐅᕙᒍᑦ 

ᑐᑭᕼᐃᑉᑲᓗᐊᔪᓐᓇᖅᑯᒍᑦ ᕼᐃᓚᑐᓂᕐᒥᒃ 

ᐃᑲᔪᖅᑎᒋᓗᑎᒍᑦ. ᕼᐃᕗᓕᐅᖅᑎᒋᔭᑉᑕ 

ᐊᑐᒐᒃᕼᐊᐃᓂᒃ ᑐᑭᕼᐃᒃᑎᐊᕚᓪᓕᕐᓗᑎᑦ ᐅᕙᒍᓪᓗ 

ᒪᓕᒐᓕᐅᖅᑏᓐᓇᖅᑎᒍᑦ ᑐᒃᕼᐃᖅᑐᕈᐊᑉᕼᐊᒃᑎᒻᓂᒃ 

ᐊᑐᒐᒃᕼᐊᑉᑎᒻᓂ ᐃᕼᐅᒪᒃᕼᐊᕚᓪᓕᑉᑎᒻᓂᒃ 

ᑐᓂᕼᐃᔪᓐᓇ’ᒪᑕ ᐊᑐᖅᕼᐃᒪᓕᖅᑕᐃ’ᓂᒃ ᐅᕙᒍᑦ 

ᐊᑐᖅᕼᐃᒪᓕ’ᓐᖏᓐᓇᑉᑕ. ᑖᓐᓇ ᐃᕼᐅᒪᒋᓪᓗᒍ. 

ᖃᓄᕐᓕ ᒥᓂᒡᑕᑉ ᑐᑭᕼᐃᐅᕝᕕᒋᔪᒪᕙᕋ ᖃᓄᖅ 

ᐊᑐᔪᒥᐅᓐᖏᑦᑑᒐᓗᐊᖅ ᐃᕼᐅᒪᖃᕈᓐᓇᕆᐊᒃᕼᐊᐃᑖ 

ᐱᓕᕆᕝᕕᒋᔭᖏᑦ ᐊᐱᕆᒃᖤᖅᑯᖓ 

ᑐᑭᕼᐃᔪᒪᓪᓗᖓ. ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ, ᖁᔭᓐᓇᒦᓪᓗ ᒥᔅᑕ ᕿᓐᖑᖅ. ᑖᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᓲᕐᓗ 

ᑎᓕᔭᐅᒪᔪᑎᑐᓂᓛᒃ ᐃᓕᖅᑯᓯᓕᕆᕕᒃᑯᓐᓄᑦ 

ᑎᒃᑯᐊᖅᑕᐅᓲᖑᒻᒪᑕ ᑕᐃᒃᑯᐊ ᑲᑎᒪᔩᑦ. ᒐᕙᒪᐅᓪᓗ 

ᐊᐅᓚᓂᕆᕙᑦᑕᖏᓐᓂᑦ ᖃᓄᖅ ᒪᑯᐊ ᐃᓄᐃᑦ 

ᐃᓕᖅᑯᓯᖓ ᐅᕝᕙᓘᓐᓃᑦ ᐅᑉᐱᕆᔭᖏᑦ 

ᓯᕗᓪᓕᐅᖁᔭᖏᑦ ᐱᒻᒪᕆᐅᒋᔭᖏᓐᓂᑦ 

ᐃᓚᐅᓕᖅᑎᑦᓯᒍᓐᓇᓲᒻᒪᖔᑦᑕ ᒐᕙᒪᐅᑉ ᐃᓗᐊᓂ 

ᐃᑲᔪᖅᑐᐃᓲᖑᒻᒪᑕ ᓲᕐᓗ ᐅᖃᐅᔾᔨᔨᐅᓪᓗᑎᑦ.  

 

ᑖᒃᑯᐊ ᑕᒪᐅᖓ ᑲᑎᒪᑐᐊᕌᖓᑦᑕ ᖃᑯᑎᒃᑯᑦ 

ᑕᕝᕗᓐᖓᓚᐅᓱᖓᖃᑦᑕᕐᒥᔫᒐᓗᐊᑦ  

ᓈᒻᒪᓈᕈᓐᓇᑐᐊᕋᐃᒐᒥᒃ. ᐃᓄᐃᑦ ᐅᖃᐅᓯᖏᑦ ᐃᓛᒃ 

ᐊᓪᓚᕕᑦᑎᓐᓂ ᐱᓕᕆᔨᑦᑕᖃᕋᑦᑕ ᑕᐃᒃᑯᓇᓐᖓᑦ 

ᐃᑲᔪᖅᑎᒋᔭᐅᔪᒥᒃ ᑲᑎᒪᔨᓂᑦ 

ᐋᖅᑭᒃᓱᐃᔨᐅᖃᑦᑕᖅᓱᓂᓪᓗ ᖃᖓᒃᑯᑦ 

ᑲᑎᒪᓂᐊᕐᒪᖔᑦ ᓇᒥᓗ ᑲᑎᒪᓂᐊᕐᒪᖔᑕ. ᑕᒪᒃᑯᐊ 

ᐋᖅᑭᑦᓱᖃᑦᑕᖅᑕᖏᓐᓂᑦ ᐊᔪᕐᓇᓐᖏᑐᐊᖅᐸᑦ 

ᑎᓕᒐᓱᐊᕈᓐᓇᖅᑕᕋ ᑲᑎᒪᑎᓪᓗᑕ 

ᑕᕝᕙᓃᒍᓐᓇᕐᒪᖔᑦᑕ ᐅᓂᒃᑳᕈᓐᓇᕆᐊᖅᑐᕐᓗᑎᑦ 

ᐅᕝᕙᓘᓐᓃᑦ ᑖᒃᑯᐊ ᐃᒃᓯᕙᐅᑕᑦᑕ ᑕᕝᕙᓂ 

ᒪᓕᒐᓕᐅᕐᕕᒻᒥ ᑐᓄᑦᓯᐊᖓᓂᑦ 

ᐃᒃᓯᕚᒍᓐᓇᖅᑎᑕᐅᓲᖑᒻᒪᑕ ᐃᓐᓇᕆᔭᕗᑦ. ᑖᒃᑯᐊ 

ᐊᑐᐃᓐᓇᕈᖅᑎᑕᐅᓯᒪᓲᖑᒻᒥᔪᑦ. 

ᑕᐃᒃᑯᓄᖓᑑᓐᖏᑦᑐᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᑲᑎᒪᔨᓂᑦ ᓇᑭᑐᐃᓐᓇᖅ 

ᐃᓐᓇᖅᑕᖃᖅᐸᑦ ᑕᕝᕙᓂ ᐳᓛᕆᐊᖅᓯᒪᔪᓂᑦ 

ᑐᓐᖓᓱᑦᑎᑕᐅᑦᑎᐊᖅᑑᒐᓗᐊᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᒻᒪᓗ 

ᐃᖅᑲᐃᑎᑦ’ᑎᒻᒫᕈᐊᖅᖢᖓ ᐊᑭᑐᔫᑎᓂᒃ 

ᐱᓕᕆᐊᖃᕋᑉᑕ. ᑖᒃᑯᐊ ᐊᑏᑦ ᑎᑎᕋᖅᕼᐃᒪᔪᑦ, 

ᑎᑎᖅᕼᐃᒪᔪᑦ, ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍᑦ ᒥᓂᔅᑕ ᐊᒻᒪᓗ 

ᐃᖅᑲᓇᐃᔭᖅᑏᑦ ᓵᑦᑎᓐᓃᑦᑐᓐᓇᕐᒪᑕ.  

 

ᒪᑐᐃᖅᓯᔾᔪᑎᓂᒃ ᒪᒃᐱᖅᑐᒐᖅ 2, $130,000-ᓂᒃ 

ᑐᒃᓯᕋᖅᑐᓯ ᐊᑭᑐᔪᖅᑐᕈᑎᒃᓴᓂᑦ 

ᓄᓇᓯᐅᑎᑖᕈᓐᓇᕐᓂᐊᕋᔅᓯ ᐃᖃᓗᐃᑦ 

ᑎᑎᕋᕐᕕᖓᓐᓄᑦ ᐊᑐᖅᑕᐅᔪᒃᓴᐅᑕᐅᔪᓂᑦ ᐊᒻᒪᓗ 

ᓇᑎᕋᓕᖅᑕᐅᓗᑎᒃ ᑎᑎᕋᕐᕕᓗ 

ᓱᓇᒃᑯᑖᖅᑖᖅᑎᑕᐅᓗᓂ ᐃᒡᓗᓕᖕᒥ. 

ᖃᓄᕐᖑᓇ ᒪᓐᓇ ᓇᑎᕋᖅ ᑕᐃᑲᓂᑦᑕᐅᖅ 

ᖁᕐᓗᖅᑐᕐᒥ ᐊᓯᔾᔨᕆᐊᖃᕐᒥᖕᒪᑦ. ᖁᔭᓐᓇᒦᒃ. 

ᖃᓄᕐᖑᓇ ᓇᑎᕋᖅᑖᕈᓐᓇᖅᑐᕕᓂᖅ? 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ, ᖁᔭᓐᓇᒦᓪᓗ ᒥᔅ ᖃᒥᓐᖑᐊᖅ. 

ᐊᓪᓚᕝᕕᖁᑎᖃᕋᑦᑕ ᐱᖓᓱᓂᑦ ᑕᒫᓂ ᐃᖃᓗᓐᓂ, 

ᖁᕐᓗᖅᑑᒥ, ᐃᒡᓗᓕᖕᒥᓗ. ᑕᒪᒃᑯᐊ ᐊᓪᓚᕝᕖᑦ 

ᓇᓕᐊᑐᐃᓐᓇᖅ ᓴᓇᔭᐅᔪᖃᕆᐊᖃᕋᐃᑉᐸᑦ 

ᓇᓪᓕᑭᑕᖅᑎᒐᓱᐊᖃᑦᑕᖅᑕᕗᑦ ᖁᕐᓗᖅᑑᖅ, 

ᐃᒡᓗᓕᒃ, ᐃᖃᓗᐃᑦ. ᓲᕐᓗ ᐊᕐᕌᒍᑕᒫᑦ 

ᑕᕝᕙᓂᑦᓴᐃᓈᖅᑎᑦᑎᓇᓱᐊᖃᑦᑕᓐᖏᑦᑕᕗᑦ 

ᓴᓇᔭᐅᔭᕆᐊᓖᑦ ᓲᕐᓗ ᑮᓇᐅᔭᑦ ᑐᕌᖓᓂᐊᕐᒪᑕ 

ᑕᒪᐃᓐᓄᑦ ᐊᓪᓚᕝᕕᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᖅᐲᑦ ᖁᕐᓗᖅᑑᒥ ᐃᒡᓗᓕᖕᒧᑦ ᑕᐅᕗᖓ? 

 

ᐃᒃᓯᕙᐅᑕᖅ: ᐄ, ᓇᓗᓇᐃᑦᓯᐊᕆᐊᒃᑲᓐᓂᕈᕕᐅᒃ, 

ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓲᕐᓗ ᑖᓐᓇ ᐊᕐᕌᒍᒧᑦ ᐸᕐᓇᒃᑲᑦᑕ 

2018-19 ᐃᒡᓗᓕᒻᒧᑦ ᑕᐃᒪ ᐊᕐᕌᒎᓛᖅᑐᖅ 

ᐃᒡᓕᒻᒥᐅᓛᓐᖏᑦᑐᖅ. ᑕᐃᒪᖃᐃ ᐅᖃᕈᒪ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓ ᐃᓱᒪᒃᓴᖅᓯᐅᕈᑕᐅᓛᕐᒪᖔᑦ ᑕᐃᓐᓇ 

ᑎᑎᕋᕐᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒥᓂᔅᑐ ᔪᐊᓇᓯ.  

 

ᐊᖓᔪᖅᑲᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ. ᑐᓴᐅᒪᑎᒋᐊᕐᓂᐊᖅᑲᕗᑦ ᐊᒻᒪᓗ 

ᐅᖃᒃᑲᓐᓂᕐᓗᖓᖃᐃ ᓲᕐᓗ ᐃᒡᓗᓕᒃ ᑕᐃᓐᓇ 

ᐊᓂᒍᕈᓂ ᖁᒡᓗᖅᑑᖑᒐᔭᓐᖑᐊᖅᑑᔮᖅᑐᖅ 

ᐅᕝᕙᓘᓐᓃᑦ ᐃᖃᓗᐃᑦ. ᓇᓪᓕᐊᑕᑭᐊᖅ 

ᐱᔭᕆᐊᖃᕐᓂᖅᓴᖅ ᑭᓯᐊᓂ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᖅᑎᑦ ᐃᑲᔪᖅᑎᒋᓪᓗᑎᒍ ᓇᓪᓕᐊᓐᓂ 

ᓴᓇᔭᐅᒋᐊᓖᑦ ᑐᐊᕕᕐᓇᕐᓂᖏᑦᑕᐅᖅ ᒪᓕᓪᓗᒋᑦ 

ᐱᓕᕆᒐᓱᐊᖃᑦᑕᖅᑐᒍᑦ.  

 

ᐅᓇ ᒥᔅ ᐊᓪᓚ ᐃᓚᒋᐊᖅᑎᖁᒐᓗᐊᖅᑕᕋ 

ᐅᖃᐅᓯᒃᓴᖃᒃᑲᓐᓂᕐᒪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐅᖃᖅᑎ: ᒪ’ᓇᓪᓗᐊᕕᒃ. ᒥᔅ ᐊᓪᓚ. 

 

ᐊᓪᓚ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᖃᑎᖃᓚᖅᑐᖓ ᐱᓕᕆᔨᖏᓐᓂᒃ CGS-ᑯᓐᓂᒃ 

ᐅᖃᐅᓯᖃᓛᖅᑐᒍᖅᐱ ᖁᕐᓗᖅᑑᑉ ᐊᓪᓚᕝᕕᖓᑕ  

ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᕐᓗᒍ ᒪᑐᐃᕈᑎᒋᔭᓐᓄᑦ ᒪᒃᐱᒐᖅ 3-ᖓᓂ 

ᐅᖃᕋᕕᑦ ᑕᕝᕙᓂ ᐊᑯᓂ ᐃᒡᓗᓕᖕᒥ 8-ᓂᒃ 

ᐃᓄᔪᓂᒃ ᐃᓐᓇᓕᕆᔪᓂᒃ ᒪᒃᑯᑦᑐᓂᒃ 6-ᓂᒡᓗ 

ᐃᑦᑕᕐᓂᓴᐃᑦ ᐊᒻᒪᓗ 6 ᑖᒃᑯᓇᓐᖓᑦ ᐅᖃᐅᓯᖅ 

ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ. 

ᐅᖃᕆᐊᒃᑲᓐᓂᕈᓐᓇᖅᐸ ᑕᕝᕙᓂ ᐃᓕᓴᕆᔭᐅᓯᒪᔪᓂ 

ᐅᖃᐅᓯᕐᓂ ᑎᑎᕋᕐᕕᖓᓂ ᖁᒡᓗᖅᑑᒥ ᖃᑦᓯᓂᒃ 

ᐃᓄᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. 

ᐅᑕᖅᑭᓚᐅᑲᒍᑦᑎᖃᐃ ᑖᓐᓇ ᓈᓴᐅᑎᒻᒪᕆᖓᓂ 

ᕿᓂᓐᓂᐊᕋᑦᑕ. 

 

ᐄ, ᑕᕝᕙ ᒥᔅ ᕙᓛᕼᐅᑎᐅᑉ ᑭᐅᒋᐊᕈᓐᓇᑦᓯᐊᕐᒪᒍ. 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᕙᓛᕼᐅᑎ.  

 

ᕙᓛᕼᐅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑐᓵᔨᐅᔪᑦ ᐊᒥᓲᒻᒪᑕ 25-ᖑᒻᒪᑕ ᑕᒪᐃᓐᓂᒃ. ᑕᒪᓂ 

ᐃᖃᓗᓐᓂ ᐃᒡᓗᓕᒻᒥ ᐊᒻᒪᓗ ᖁᕐᓗᖅᑐᒥ. ᑖᒃᑯᐊ 

6-ᖑᔪᑦ ᐃᓄᐃᓐᓇᖅᑐᑦ ᑐᓵᔩᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐅᓚᔾᔪᑎᓄᓕᕋᒪ ᓄᖅᑲᖅᑎᓐᓂᐊᖅᐸᑕ ᑖᒃᑯᐊ 

ᐃᓄᒃᓯᒪᔪᐃᓐᓇᐅᕚᑦ ᐃᖅᑲᓇᐃᔮᑦ ᑖᒃᑯᐊ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᐊᐅᓚᑦᑎᓂᕐᒧᑦ 

ᐋᖅᑭᐅᒪᐃᓐᓇᕈᑎᓄᓪᓘᒐᓗᐊᖅᑎᓪᓗᒍ ᑲᔪᓯᑎᕕᐅᒃ 

ᐃᒃᓯᕙᐅᑖᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐄ, ᐅᒃᑯᐃᕈᑎᖕᓂᑦ 

ᓇᓗᓇᐃᔭᐃᓚᐅᕋᕕᑦ ᐃᖅᑲᓇᐃᔭᖅᑏᑦ ᒥᒃᓵᓄᑦ. 

ᑕᐃᒪ ᐃᖏᓪᕋᔾᔪᑎᓂᒃ ᐊᒃᑐᐊᕕᓪᓚᑦᑑᒐᓗᐊᖅ. 

ᑭᕼᐃᐊᓂ ᐅᑦᑯᐃᕈᑎᖕᓂᒃᓴᓂᑦ ᐃᓚᖕᒪᑦ ᑕᐃᒫᒃ 

ᑲᔪᕼᐃᒋᐊᖅᑎᒻᓇᑉᑯ. ᒥᔅ ᖃᒥᓐᖑᐊᖅ. 

ᐊᐱᖅᑯᕼᐃᒃᕼᐊᖅᑲᒃᑲᓐᓂᖅᐲᑦ? ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᑎᓕᔭᐅᑲᐃᓐᓇᕐᓚᖓ. 

ᑖᒃᑯᐊ ᐃᖅᑲᓇᐃᔮᓕᒫᑦ ᖁᕐᓗᖅᑐᕐᒥ 

ᐅᖃᐅᓯᓕᕆᓂᕐᒧᑦ ᐃᓄᖃᖅᑐᐃᓐᓇᐅᕚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓇ ᑐᖓᓕᕋ 

ᑭᐅᑎᒋᐊᕐᓂᐊᕋᒃᑯ ᒥᔅ ᕕᓕᐅᕆᑎ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᕕᓕᐅᕆᑎ. 

 

ᕕᓕᐅᕆᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᑐᓵᔩᑦ ᐃᓛᒃ ᑭᖑᕝᕕᖅᑕᐅᓯᒪᔫᒃ ᒪᕐᕉᒃ 

ᐃᖅᑲᓇᐃᔭᑲᐃᓐᓇᖅᑑᓐᓄᒃ ᐊᓯᐊᓃᒻᒪᑎᒃ ᐊᐃᑉᐸᖓ 

ᓄᓇᓕᖕᒦᒻᒪᑦ ᐊᓯᐊᓂᒃ ᑭᖑᕝᕕᖅᑕᐅᓯᒪᑦᑕᖅᐳᖅ 

ᑭᓯᐊᓂ ᑐᓵᔩᑦ ᐃᓄᐃᓐᓇᖅᑐᓐ ᑕᕝᕙᓃᑦᑐᑦ 

ᑕᐃᑲᓃᑦᑐᐃᓐᓇᐅᓪᓗᑎᑦ ᖁᕐᓗᖅᑐᒥ ᐊᒻᒪᓗ 

ᐊᓯᖏᓐᓂᑦ ᑖᒃᑯᐊ ᐱᔪᓐᓇᓐᖏᑦᑕᕌᖓᑕ 

ᐊᓯᖏᓐᓂᒃ ᑭᖑᕝᕕᖅᑕᑦᑎᓂᒃ 

ᐊᑐᑲᐃᓐᓇᖃᑦᑕᕐᒥᔪᒍᑦ. ᖁᔭᓐᓇᒦᒃ. 

  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᒪᒥᐊᓇᖅ, ᒥᓂᔅᑕ ᐅᖃᕆᐊᕈᓐᓇᖅᐸ ᖃᖓ 

ᐃᓐᓄᑦᑕᐅᔪᐃᓐᓇᐅ ᒫᓐᓇ ᐊᒥᒐᖅᓯᔪᒻᒪᕆᐅᖕᒪᑕ 

ᐃᖅᑲᓇᐃᔭᖅᑐᑦ. ᖃᐅᔨᒪᒐᑦᑕ ᐃᓄᐃᓐᓇᖅᑐᓐ 

ᑐᓵᔩᑦ ᑭᓯᐊᓂ ᐱᔭᒃᓴᖃᓗᐊᖃᑦᑕᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐄ, ᑖᒻᓇ ᑭᖑᓪᓕᖅᐹᖑᑎᓐᓂᐊᕋᑉᑯ 

ᐃᖏᓪᕋᓂᕐᒧᑦ ᐊᐱᖅᑯᑎ. ᐊᖓᔪᖅᑑᑎᓂᒃ 

ᐱᓕᕆᐊᖃᕋᓗᐊᕋᑉᑕ. ᑭᐅᕼᐅᐊᕐᓂᖅᐸᑦ, ᒥᓂᔅᑐ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᔅ ᖃᒥᓐᖑᐊᖅ 

ᑐᑭᓯᒋᐊᕈᒪᖕᒪᑦ. ᑖᒃᑯᐊ ᑐᑭᓯᐅᒪᔭᒃᑯᑦ 

ᐃᖅᑲᓇᐃᔭᖅᑎᑖᕋᓱᐊᕋᓗᐊᖅᑐᒍᑦ ᑕᒪᒃᑯᐊ 

ᐃᓐᓄᒋᐊᓕᓐᓂᒃ ᑭᓯᐊᓂᑦᑕᐅᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᑲᔪᖅᑎᒋᔭᐅᖃᑦᑕᓲᖑᖏᒻᒥᒻᒪᑕ ᑕᒪᒃᑯᐊ 

ᐃᓐᓄᑉᐸᓪᓕᐊᔪᑦ ᓲᕐᓗ ᐊᒥᓱᐃᑦ ᖃᓄᖅ, 

ᖃᓄᑭᐊᕐᖓᐃ ᐅᖃᕈᒃᑯ, ᐊᒥᓱᓂᑦ 

ᓄᐊᑦᓯᕙᓪᓕᐊᓯᒪᑐᐃᓐᓇᕆᐊᖃᕐᒪᑕ 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐃᓐᓄᒋᐊᓕᓐᓂᑦ ᐱᒍᒪᔪᖃᖅᑎᓪᓗᒍ 

ᐊᔾᔨᒌᓐᖏᑦᑐᓂᑦ ᐱᓕᕆᕝᕕᐅᔪᓂᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᑉᑲ 

ᒪᓕᒃᖢᒋᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓄᕖᕝᕙ 

19, 2015 ᓄᓇᕗᑦ ᒐᕙᒪᓗ ᒫᓂᑑᕙᓗ 

ᐊᖏᖃᑎᒌᓚᐅᕐᒪᑕ ᑕᐃᒃᑯᐊᒎᖅ $500,000 

ᑕᐃᑲᓂ ᕕᓂᐱᒡ ᐃᒡᓗᕐᔪᐊᕐᔪᐊᖓᓂᑦ ᐃᑦᑕᕐᓂᑕᓄᑦ 

ᐃᓄᐃᑦ ᐃᑦᑕᕐᓂᑕᓄᑦ ᑕᐃᑲᓃᓐᓂᐊᕐᒪᑕ. 

ᐅᐱᒋᑦᓯᐊᖅᑐᒍ ᐅᐱᑦᓯᐊᖅᓱᖓ.  

 

ᑭᓯᐊᓂᓕ ᖃᐅᔨᖃᑦᑕᖅᓯᒪᒐᒪ ᓯᓚᕐᔪᐊᖅ 

ᐃᖏᕐᕋᔭᒃᓱᖓ ᐆᑦᑑᑎᒋᓗᒍ ᓯᕗᓕᕆᔭᖅᐳᑦ 

ᐃᓚᖏᑦ ᐸᖕᓂᖅᑑᕐᒥᐅᑕᐃᑦ 

ᐊᕐᕕᕐᓂᐊᖅᑎᕕᓂᒻᒪᕆᐊᓘᖕᒪᑕ. 

ᐊᒻᒪ ᑕᐃᒃᑯᐊ ᒥᐊᓕᒐᑦ ᓄᓇᖓᓃᑦᓱᖓ ᑕᐃᑲᓂ 

ᕚᔅᑕᓐᒥ ᑕᑯᖃᑦᑕᓚᐅᕋᒪ ᑭᖑᕚᓄᑦ ᐃᓄᐃᑦ ᐅᑉᓗᒥ 

ᑭᖑᕚᕆᔭᐅᓕᖅᑐᓄᑦ ᑕᑯᖁᔭᐅᓇᖅᑐᕐᔪᐊᕌᓗᐃᑦ. 

ᐊᒻᒪᑦᑕᐅᖅ ᑕᐅᕙᓂ ᐊᑭᐊᓂ ᓱᐃᑦᓱᓚᓐᒥ ᐃᓄᐃᑦ 

ᐱᖁᑎᖏᑦ ᐊᑎᖃᐅᖅᓱᑎᒃ ᐊᔾᔨᖃᐅᖅᓱᑎᑦ.  

 

ᐅᓇᓕ ᐊᐱᖅᑯᑎᒋᔪᒪᔭᕋ ᖃᓪᓗᓇᐅᔭᕐᓂᐊᕋᒪ 

(ᑐᓵᔨᑎᒍᑦ) ᑖᒃᑯᐊ ᐱᓕᕆᕝᕕᓯᓐᓂ ᓄᓇᕗᑦᒥ 

ᓄᐊᑕᐅᓯᒪᔪᑦ ᐊᔾᔨᒌᓐᖏᑦᑐᓂᑦ ᓯᐊᕐᒪᖅᓯᒪᔪᑦ, 

ᓄᓇᕗᑦ ᓯᓚᑖᓂᑑᓐᖏᑦᑐᖅ ᓄᓇᕐᔪᐊᓕᒫᒥ. ᑕᐃᒪ 

ᐱᓕᕆᕝᕕᐅᓪᓗᓯ ᖃᐅᔨᒪᕕᓰ ᑖᒃᑯᐊ ᐃᑦᑕᕐᓂᓴᐃᑦ 

ᑐᖅᑯᖅᑕᐅᓯᒪᒻᒪᖔᑕ ᑖᒃᑯᓇᓂ ᐃᓂᒋᔭᖏᓐᓂᑦ 

ᑲᓇᑕᐅᑉ ᓯᓚᑖᓂ ᑎᑎᕋᖅᓯᒪᕕᓰ?  

ᑖᒃᑯᐊ ᑭᖑᕚᕆᔭᐅᔪᒍᑦ ᑕᑯᔪᓐᓇᕐᓂᐊᕋᑦᑎᒍ 

ᐃᑦᑕᕐᓂᓴᐃᑦ ᑖᓐᓇ ᑭᖑᓪᓕᖅᐹᕆᓂᐊᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᒥᓯᔅ ᑕᐅᑐᓐᖏ. ᑕᐃᓐᓇ 

ᐅᐊᓂᐸᒡᑕᑯᔭᒐᖃᕐᕕᖓ ᐊᖏᖃᑎᒌᒍᑎᖃᖃᑦᑕᕋᑦᑕ 

ᑕᐃᒃᑯᓇᓂ ᐊᒻᒪᑦᑕᐅᖅ ᑲᓇᑕᒥ Museum of 

Nature-ᓂᕋᖅᑕᐅᔪᖅ ᐋᑐᕚᒥ ᑖᒃᑯᐊ ᒪᕐᕉᒃ 

ᐊᖏᖃᑎᒌᒍᕗᑦ ᒫᓐᓇᐅᔪᖅ ᓄᓇᕗᑦ ᓯᓚᑖᓃᑦᑐᓄᑦ 

ᑲᓇᑕᐅᑉ ᐃᓗᐊᓃᑦᑐᓂᑦ ᑭᓯᐊᓂ ᑖᒃᑯᐊ ᒪᕐᕉᒃ 

ᐊᖏᖃᑎᒌᒍᑎᐅᑦᑕᕋᒥ.

ᑭᓯᐊᓂ ᐅᓇ ᑐᖏᓕᕋ ᐅᓂᒃᑳᖅᒋᐊᓪᓚᓚᖓᔭᕋ 

ᑐᑭᓯᐅᒪᑎᑦᑎᒋᐊᑲᐃᓐᓇᖁᓪᓗᒍ 

ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ 

ᐊᖏᕈᕕᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᕕᓕᐅᕆᑎ.  

 

ᕕᓕᐅᕆᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᑖᒃᑯᐊ ᒥᓂᔅᑕᑦᑕ ᐅᖃᐅᓯᕆᕋᑖᑦᑎᐊᖅᑕᖓ ᑲᓇᑕᒥ 

ᑕᑯᔭᒐᖃᕐᕕᒃ ᓄᓇᒥᐅᑕᑐᐃᓐᓇᒦᑦᑐᑦ ᓄᓇᕗᑦ 

ᐱᖏᑦ, ᓄᓇᕗᑦ ᒐᕙᒪᒃᑯᑦ ᐱᖏᑦ 170,000-ᒦᑦᑐᑦ, 

ᐊᒻᒪ ᑖᒃᑯᐊᑦᑕᐅᖅ ᓄᓇᕗᑦ ᐱᒋᒻᒥᔭᖏᑦ ᐅᐊᓂᐸᒡ 

ᓴᓇᓐᖑᐊᒐᕐᓂᑦ ᑕᑯᔭᒐᖃᕐᕕᒦᑦᑐᑦ 8,000-ᒦᑦᑐᑦ. 

ᑖᒃᑯᐊ ᒐᕙᒪᒃᑯᑦ ᐱᖁᑎᖏᑦ. ᑖᒃᑯᐊᓕ ᓯᓚᑖᓃᑦᑐᑦ 

ᑕᑯᔭᒐᖃᕐᕖᑦ, ᐃᑦᑕᕐᓂᓴᖃᕐᕖᑦ ᓄᓇᕐᔪᐊᒥ 

ᐊᒥᓱᒻᒪᕆᐊᓘᒻᒪᑕ, ᐊᒥᓱᕕᔾᔪᐊᕌᓘᒻᒪᑕ ᑭᓯᐊᓂ 

ᐱᒋᓐᖏᓐᓇᑦᑎᒍ ᒐᕙᒪᒃᑯᑦ ᐱᒋᓐᖏᒻᒪᒋᑦ. 

ᖁᔭᓐᓇᒦᒃ.  

  

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. (ᑐᓵᔨᑎᒍᑦ) 

ᐱᖅᑯᓯᓕᕆᔨᒃᑯᑦ ᐊᖏᔪᖅᑲᐅᑎᑦ ᐊᑭᑐᔪᖅᑐᓄᑦ 

ᑲᑎᓐᓇ $630,000, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F-2-ᒧᑦ 

ᐅᑎᕈᔅᓯ, ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ 

ᑲᑎᓂᖏᑦ ᐊᑭᑐᔪᖅᑐᖅᑐᑦ $630,000, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐸ ᐱᔭᕇᖅᑕᕗᑦ ᑖᒃᑯᐊ ᐱᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔩᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐅᒃᑯᐃᕈᑎᖕᓄᑦ 

ᐅᖃᐅᓯᒃᓴᖃᕐᓂᕈᕕᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᑲᑎᒪᔩᑦ 

ᐊᐱᖅᑯᑎᔅᓴᑦᑎᐊᕙᐅᖃᑦᑕᑲᐃᓐᓇᕐᒪᑕᓗ 

ᑐᑭᓯᐅᒪᒍᒪᓂᖏᑦ ᒪᓕᓪᓗᒋᑦ.  

 

ᓇᑯᕐᒦᕈᒪᔮᒃᑲ ᑖᒃᑯᐊ ᐃᖅᑲᓇᐃᔭᖅᑏᒃᑲ ᓯᕗᓪᓕᕐᒥ 

ᑐᖏᓕᕋ ᑕᕝᕙᓃᖃᑕᐅᒋᐅᕐᒥᒻᒪᑦ, ᒥᓯᔅ ᕕᓕᐅᕆᑎ, 

ᐊᒻᒪᓗ ᕋᐃᒋᓕ ᐊᓪᓚ ᓇᑯᕐᒦᒃ, ᐊᒻᒪᑦᑕᐅᖅ 

ᐅᕙᓃᖃᑕᐅᒻᒥᔫᒐᓗᐊᖅ ᒪᓕᒐᓕᐅᕐᕕᒻᒥ ᒋᑎᐅᓂ 

ᔫᒥ ᑐᖏᓕᒃᑲᓐᓂᐅᒐᓗᐊᖅ ᒥᓂᔅᑕᐅ ᑐᖏᓕᖓᑕ 

ᑐᖏᓕᒃᑲᓐᓂᕆᑲᐃᓐᓇᖅᑕᖓ, ᓇᑯᕐᒦᕈᒪᑦᓱᒋᑦ 

ᐊᒻᒪᓗ ᐃᖅᑲᓇᐃᔭᖅᑎᒃᑲ ᐃᓕᖅᑯᓯᓕᕆᔨᒃᑯᓐᓂ 

ᑕᕝᕙᓂ ᐃᑲᔪᖅᓯᓯᒪᒻᒪᑕ ᐅᓪᓗᒥᒧᑦ ᖁᔭᓐᓇᒦᖅᐸᔅᓯ 

ᐃᓘᓐᓇᓯ.  

 

ᐊᒻᒪᓗ ᐅᖃᕈᒪᕋᑖᕆᕗᖓ ᐃᓄᒃᑐᑐᐊᑦᑎᐊᖅ 

ᑭᐅᒍᓐᓇᑲᐃᓐᓇᕋᑦᑕ, ᑖᓐᓇ ᐅᐱᒋᑦᑎᐊᖅᑕᕋ ᑖᒃᑯᐊ 

ᐅᕙᓃᖃᑕᐅᒻᒪᑎ 

ᐅᔾᔨᕆᔭᐅᑲᐃᓐᓇᖅᑐᑦᓴᐅᔫᒐᓗᐊᖅ.   

 

>>ᐸᑦᑕᑐᖅᑐᑦ 

 

ᑕᐃᒪᐃᒐᓱᐊᕈᒪᔪᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑎ, ᑖᒃᑯᐊ 

ᐃᖅᑲᓇᐅᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ.  

 

ᑲᔪᓯᒋᐊᓚᐅᖅᑳᖅᑎᓐᓇᑕ ᑖᑉᑯᓄᖓ EIA-ᑯᓐᓄᑦ 10 

ᒥᓂᔅᓯᒥᒃ ᓄᖅᑲᓚᐅᕐᓂᐊᕋᑦᑕ. ᒪ`ᓇ.  

 

>>ᓄᖅᑲᖓᑲᐃᓐᓇᖅᑐᑦ 17:59ᒥ 

ᑲᔪᑎᒃᑲᓂᖅᑐᑎᓪᓗ 18:07ᒥ 

 

ᐃᒃᓯᕙᐅᑕᖅ: ᑲᑎᒪᓂᖅᐳᑦ 

ᑲᔪᓯᒋᐊᓚᐅᕐᓂᐊᓕᕐᒥᒻᒪᑦ, ᑲᔪᓯᒋᐊᕐᓂᐊᓕᕋᑉᑕ  

ᑖᒃᑯᓂᖓ ᖃᐅᔨᓴᕐᓂᐊᖅᑐᑕ, ᐱᓕᕆᐊᖃᕐᓂᐊᕼᐅᑕ 

EIA. ᑖᑉᑯᓂᖓ ᐱᓕᕆᐊᖃᕐᓂᐊᕋᑦᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂ. ᒥᓂᔅᑕ ᖁᐊᓴ, 

ᑲᔪᓯᒋᐊᖅᑑᓪᓗᐊᓕᖅᐳᑎᑦ ᐅᒃᑯᐃᕈᑎᓐᓄᑦ.  

ᒪᓕᒐᒃᓴᖅ 01 -ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᖁᑦᑎᓐᓂᖅᐹᑦ 

ᑲᑎᒪᔨᖏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ - 

ᐃᓱᒪᒃᓴᖅᓯᐅᖅᑕᐅᓂᖓ  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. 

ᖁᕕᐊᓱᑉᐳᖓᐃᓛᒃ ᑖᓐᓇ ᑖᒃᑯᐊ 2018-19-ᒥ 

ᑖᒃᑯᐊ ᐊᖏᔫᑏᑦ ᐱᔾᔪᑎᒋᓪᓗᒋᑦ ᑖᒃᑯᓄᖓ 

ᓯᕗᓕᐅᖅᑎᐅᑉ ᑎᑎᕋᕐᕕᖏᓐᓄᑦ  

 

ᐊᒻᒪ ᑖᒃᑯᐊ ᓯᕗᓕᐅᖅᑏᑦ ᑎᑎᕋᕐᕕᖓᐃ, 

ᑎᑎᕋᕐᕕᖓᐃᓛᒃ ᑕᐃᒪ ᖃᐅᔨᒪᒐᑦᑕ ᑖᓐᓇ 

ᐅᐸᒃᑕᕐᕕᐅᕙᖕᒪᑦ ᒪᑯᓄᖓ ᐊᔾᔨᒌᓐᖏᑦᑐᓄᑦ 

ᐱᔨᑦᑎᕋᖅᑎᐅᓪᓗᓂ ᓯᕗᓕᐅᖅᑎᐅᓂᕐᒧᑦ, ᐊᒻᒪᓗ 

ᑕᒪᒃᑯᐊ ᑲᒪᔨᐅᖃᑦᑕᕐᓂᕐᒥᑦ ᑕᒪᒃᑯᐊᓕᒫᑦ 

ᐊᕕᒃᑐᖅᓯᒪᔪᐃᑦ ᐱᕙᓪᓕᐊᖁᓪᓗᒋᑦ ᐱᔭᒃᓴᖏᓐᓂᑦ.  

 

ᖃᓪᓗᓇᐅᔭᕐᓂᐊᓕᕐᒥᒐᒪ. (ᑐᓵᔨᑎᒍᑦ) ᑖᓐᓇᑦᑕᐅᖅ 

ᐱᓕᕆᕕᒃ ᐃᓂᖃᖅᑎᑦᑎᕙᒻᒥᔪᖅ 

ᑐᓴᐅᒪᑎᑦᑎᓕᕆᔨᓂᑦ ᐊᑐᐊᖅᑕᒐᓕᕆᔭᕐᓂᑦ 

ᒐᕙᒪᐅᖃᑎᒌᑦ ᐱᓕᕆᖃᑎᒌᓐᓂᖏᓐᓂᑦ ᐊᒻᒪ 

ᒐᕙᒪᒃᑯᓐᓄᑦ ᑐᑦᑕᕐᕕᓐᓂ. ᑕᒪᒃᑯᐊ ᐱᔨᑦᑎᕋᖃᑦᑕᓲᑦ 

ᐃᓱᒪᑕᕈᓘᔭᕐᓂᑦ ᑎᑭᖃᑦᑕᖅᑐᓂᑦ 

ᐊᖓᔪᖅᑲᐅᑎᕈᓘᔭᕐᓂᑦ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᓐᓂᑦ, ᒐᕙᒪᑐᖃᒃᑯᑦ 

ᐱᓕᕆᔨᖏᓐᓂᑦ ᐊᓯᖏᓐᓂᓪᓗ ᐃᓄᐃᑦ 

ᐱᓕᕆᔨᒋᔭᖏᓐᓂᑦ ᖃᐅᑕᒫᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᑎᑎᕋᕐᕕᑉᐳᑦ 

ᐊᖏᓗᐊᓐᖏᑦᑐᒥᑦ ᒫᓐᓇ ᑐᒃᓯᕋᖅᑐᐃᑦ ᑕᒪᒃᑯᓄᖓ 

ᐊᖏᔫᑎᓄᑦ ᑮᓇᔭᓄᑦ ᑐᕋᖓᓂᐊᖅᑐᓄᑦ 

ᑎᑎᕋᕐᕕᑎᓐᓄᑦ ᑖᓐᓇ ᐋᖅᑭᒃᓱᕆᐊᖃᕐᓂᖓᓄᑦ 

ᑐᕌᖓᓗᐊᖅᑐᓂ. ᓈᒻᒪᓈᖅᑐᒃᑯᑦ ᐱᔭᒃᓴᕗᑦ 

ᓈᒻᒪᓈᑦᑎᐊᕐᓂᐊᕐᒪᑦ ᑕᕝᕙᓂ ᑎᑎᕋᕐᕕᒃᑎᓐᓂ.  

ᑖᓐᓇ ᑐᒃᓯᕋᖅᑕᕗᑦ ᐊᖏᓂᖓ 2018-19-ᒧᑦ 

$250,000.  

 

ᐊᖏᓗᐊᓐᖏᑦᑐᒥᑦ ᑕᐃᒪ ᐋᖅᑭᓱᒋᐊᕈᑏᑦ ᑖᒃᑯᐊ 

ᐱᔪᒪᓯᒪᒐᑦᑎᒍ ᐅᓇ ᐱᔾᔪᑎᒋᓗᐊᖅᑐᒍ ᑎᑎᕋᕐᕖᑦ 

ᒪᑐᓯᒪᔾᔫᒥᒋᐊᖃᕐᓂᖏᓐᓂᒃ ᒪᑯᓄᖓ 

ᐊᖓᔪᖅᑳᖑᓂᖅᓴᐅᔪᓄᑦ ᐃᓂᖏᓐᓄᑦ, ᐊᒻᒪᓗ 

ᑖᒃᑯᐊ ᓴᓇᔨᓕᒫᕗᓂᓛᒃ ᑕᐃᒪ 

ᑲᑎᓐᖓᑦᑎᐊᖁᓪᓗᒋᑦ ᐱᓕᕆᔭᒥᓂᒃ 

ᐱᓕᕆᑦᑎᐊᑲᓐᓂᖁᓪᓗᒋᑦ, ᐊᒻᒪᓗ 

ᑐᓴᐅᒪᖃᑎᒌᑦᑎᐊᖁᓪᓗᒋᑦ ᑲᑎᒪᓕᖅᐸᑕ, 

ᑲᑎᒪᑦᑎᐊᓕᖅᐸᑕ.  

 

ᑕᒪᓐᓇ ᐋᖅᑭᒃᓱᒃᑲᓐᓂᕈᑎᔅᓴᐅᓂᐊᖅᑐᖅ 

ᐅᕙᑦᑎᓐᓄᓂᓛᒃ ᐊᑑᑎᖃᑦᑎᐊᓂᐊᕐᒪᑦ ᑕᒪᓐᓇ 

ᐃᓂᒋᔭᕗᑦ ᖃᓄᖅ ᐋᖅᑭᒃᑲᓐᓂᕈᓐᓇᕐᒪᖔᑦᑎᒍ 

ᑎᑎᕋᕐᕖᓪᓗ ᑖᒃᑯᐊ ᖃᓄᖅ 

ᐋᖅᑭᑦᑎᐊᒃᑲᓐᓂᕈᓐᓇᕐᒪᖔᑕ ᑕᒪᕐᒥᒃ ᑖᒃᑯᐊ ᓴᓇᔩᑦ 

ᑲᑎᓐᖓᑦᑎᐊᑲᓐᓂᖁᓪᓗᒋᑦ.  

 

ᐃᒃᓯᕙᐅᑖᖅ, ᑕᐃᒪ ᖁᔭᓐᓇᒦᑦᑎᐊᖅᑐᖓᐃᓛᒃ 

ᑕᒪᑐᒥᖓ ᓴᖅᑭᔮᖅᑎᑦᑎᒃᑲᓐᓂᕈᓐᓇᕐᓂᐊᕋᑦᑕ 

ᓯᕗᓕᐅᖅᑎᐅᔪᐃᑦ ᐊᕕᒃᑐᖅᓯᒪᓂᖓᓄᑦ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᐊᖏᔫᑏᑦ, ᐊᒻᒪᓗ 

ᑐᓐᖓᓱᒃᑎᑦᑎᐊᕋᓗᐊᖅᑐᖓᐃᓛᒃ 

ᑲᑎᒪᔨᐅᖃᑎᓐᓄᑦ ᐊᐱᖅᑯᑎᖃᕐᓂᖅᐸᑕ 

ᑭᐅᒋᐊᕈᓐᓇᑦᑎᐊᕐᓂᐊᕆᓪᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. 

ᒪᓕᒐᓕᐅᖅᑎᑐᐃᓐᓇᕐᓂᑦ ᐅᖃᐅᓯᒃᓴᖃᖅᑐᖃᖅᐹ 

ᐅᑯᐃᕈᑎᓂᑦ? ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᕕᐊᓱᑉᐳᖓ ᒪᑐᐃᖅᓯᒍᓂᑦ 

ᐅᖃᐅᓯᖃᑲᐃᓐᓇᕆᐊᔅᓴᖅ ᐅᖃᕈᑎᓗᒋᑦ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ, ᐱᔾᔪᑎᒋᓪᓗᒍ 

ᕿᒥᕐᕈᓂᖏᑦ ᑐᒃᓯᕌᖓᔪᑦ 2018-19 

ᐊᑭᑐᔪᖅᑐᕈᑎᔅᓴᖏᑦ ᓯᕗᓕᖅᑎᓂ 

ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑏᑦ.  

 

(ᑐᓵᔨᑎᒎᕈᓐᓃᖅᑐᖅ) ᑐᒃᓯᕋᐅᑎᖓ ᐊᑭᑐᔪᓄᑦ 

ᑮᓇᐅᔭᖅᑖᕈᑎᔅᓴᓄᑦ ᐊᕐᕌᒍᓄᑦ 2018-19 

ᐅᓄᕐᓂᖃᖅᑐᖅ $250,000. ᑖᓐᓇ 

ᑮᓇᐅᔭᖅᑑᑎᔅᓴᖅ ᐊᑐᖅᑕᐅᒍᓐᓇᕐᓗᓂ ᐊᓪᓚᕝᕕᒃ 

ᐋᖅᑭᒋᐊᖅᑕᐅᓂᖓᓄᑦ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᐅᖃᐅᔾᔭᐅᔪᒻᒪᑕ ᑖᓐᓇ ᐱᓕᕆᐊᖑᔪᖅ 

ᓴᖅᑭᕆᐊᖃᓕᖅᓯᒪᒻᒪᑕ ᐱᔾᔪᑎᖃᖅᑐᓂ ᐃᓚᖓᒍᑦ 

ᓄᓇᕗᒻᒧᑦ ᐊᐅᓪᓛᖅᓯᓯᒪᔪᖃᕐᖓᑕ ᐋᑐᕚᒥ 

ᒐᕙᒪᒃᑯᑦ ᑐᑦᑕᕐᕕᖓ ᑕᐃᒪᐃᑦᑐᓂᒃ ᓄᓇᕗᑦᒧ 

ᐅᑎᖅᑎᑕᕐᓂᑦ ᐃᑲᔪᖅᓱᕐᖓᑕ ᒪᓕᒐᓕᐅᖅᑏᑦ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐱᓕᕆᐊᔅᓴᖅ 

ᓴᖑᑎᑕᐅᓯᒪᓂᖓᓂᑦᑕᐅᖅ ᐃᓚᖓᒍᑦ 

ᐃᓂᖃᕆᐊᖃᕐᓂᖏᓐᓄᑦ ᐃᖅᑲᓇᐃᔭᖅᑏᑦ 

ᐊᔾᔨᐅᓐᖏᑦᑐᒃᑯᑦ ᐋᓐᓂᐊᕈᑎᓖᑦ ᑭᓐᖒᒪᒋᔭᖏᓐᓂᑦ. 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᒪᓕᒐᓕᐅᖅᑏᑦ ᑕᑯᒻᒪᑕᐃᓛᒃ ᓄᓇᕗᑦ  

ᒐᕙᒪᒃᑯᖏᑕ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᐊᑐᐊᒐᖓ 

ᐱᒍᓐᓇᑎᑦᑎᒻᒪᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐋᓐᓂᐊᖃᓚᐅᕋᓗᐊᕐᓗᑎ 

ᐋᓐᓂᖅᓯᒪᓚᐅᕋᓗᐊᕐᓗᑎᓪᓘᓐᓃᑦ 

ᐅᑎᕈᓐᓇᖅᑎᑕᐅᓲᖑᒻᒪᑕ. (ᑐᓵᔨᑎᒎᕈᓐᓃᖅᑐᖅ) 

ᑖᒃᑯᐊ ᐊᑐᐊᒐᐃᑦ ᐅᖃᖅᓯᒪᒻᒥᔪᑦ ᑖᒃᑯᐊ ᒐᕙᒪᒃᑯᑦ 

ᐱᓕᕆᐊᔅᓴᖃᕐᓂᖏᓐᓂᑦ ᓴᖅᑭᑦᑎᓯᔪᓐᓇᕐᓗᑎ 

ᐊᒃᓱᕈᖅᑐᖃᓗᐊᓕᕐᓂᖅᑲᑦ. (ᑐᓵᔨᑎᒍᑦ) ᑖᓐᓇᑦᑕᐅᖅ 

ᐊᑐᐊᒐᖅ ᐅᖃᖅᓯᒪᒻᒥᔪᖅ ᑕᒪᒃᑯᐊ 

ᐊᒃᓱᕈᓗᐊᖅᑎᑕᐅᔪᐃᑦ ᖃᐅᔨᔭᐅᓲᑦ ᑭᓱᑐᐃᓐᓇᕐᓄᑦ 

ᐊᑦᑐᐊᔭᐅᕈᓘᔭᖅᑎᓪᓗᒍ ᐋᓐᓂᐊᓇᖅᑐᓄᑦ 

ᐊᑦᑕᓇᖅᑐᓄᓪᓘᓐᓃᑦ ᐅᕝᕙᓘᓐᓃᑦ ᑳᓐᑐᕌᒃᑯᑦ 

ᐱᓕᕆᐊᖑᔭᕆᐊᓖᑦ ᐊᑦᑐᖅᑕᐅᓚᕿᓲᖑᓪᓗᑎᒃ ᐊᒻᒪ 

ᐊᐅᓚᑦᑎᐊᕈᓐᓃᓲᖑᓪᓗᑎ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑖᒃᑯᐊ 

ᐃᓱᓕᔾᔪᑎᒃᑲ ᒪᑐᐃᖅᓯᔪᑎᒃᑲᓐᓄᑦ ᐱᓪᓗᒋᑦ 

ᑐᒃᓯᕋᐅᑏᑦ 2018-19 ᐊᑭᑐᔫᑎᓄᑦ 

ᓇᓚᐅᖅᑖᖅᓯᒪᔪᑦ ᐱᓕᕆᕕᐊᓄᑦ ᐊᐅᓚᑦᓯᔩᑦ 

ᒐᕙᒪᐅᖃᑎᒌᓕᕆᔨᒃᑯᓪᓗ. ᑕᕝᕙᑐᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᔩᑦ 

ᖃᓄᐃᖁᔨᕙ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᓕᐅᕈᒪᔪᖓ ᓄᖅᑲᕈᒪᓕᕐᓗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᖓᑦ ᐅᓂᒃᑳᖁᔨᓕᖅᑐᑦ 

ᐱᕙᓪᓕᐊᓂᕆᓯᒪᔭᑦᑎᓐᓂ ᑖᓐᓇᓗ 

ᐊᐃᕙᐅᑎᔅᓴᐅᒐᓂ, ᓈᒻᒪᓴᖅᑐᐃᑦ ᐱᖁᔨᕗᖔᕈᒻᒥ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᒫᓐᓇ 

ᓂᑯᕕᓐᖑᓱᓕᖅᑯᖓ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᖃᕐᓗᖓ.  

 

ᐅᖃᖅᑎ: ᑲᑎᒪᔾᔪᑎᔅᓴᑎᓐᓄᑦ ᑲᔪᓯᓗᑕ ᓈᓴᐅᑎᖓ 

20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ 

ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ 

ᐱᖁᔭᒃᓴᖅ 1, ᐅᓂᒃᑳᕈᒪᓕᖅᑐᑎᒃ 

ᐱᕙᓪᓕᐊᓂᕆᓯᒪᔭᒥᓂᒃ, ᐊᒻᒪ ᐊᑕᐅᓯᖅ ᑲᑎᒪᔨᓄᑦ 

ᐱᖁᔨᕗᖔᕈᑎ ᓴᖅᑭᑲᓴᓪᓚᕆᖅᑲᐅᒐᓗᐊᕐᖓᑦ,  

 

>>ᐃᓪᓚᖅᑐᑦ 

 

ᐊᒻᒪᓗ ᐅᖃᖅᑏ ᐅᓂᒃᑳᖏᑦ ᑲᑎᒪᓂᑐᐃᓐᓇᐅᑉ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ 

ᐊᐃᑉᐱᖅᑕᐅᕙ? ᒥᔅᑕ ᓚᐃᑦᓯᑑᓐ. ᖁᔭᓐᓇᒦᒃ. 

 

>>ᐃᓪᓚᖅᑐᑦ 

  

ᐱᖁᔨᕗᖔᕈᑦ ᓈᒻᒪᖕᒪᑦ, ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ ᓈᒻᒪᒃᓴᓐᖏᑦᑐᑦ? 

ᑲᔪᓯᔪᖅ.  

 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

22. ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᒫᑦᓯ 16, 2018-ᒥ ᑲᑎᒪᔾᔪᑎᒃᓴᐃᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 



ᕿᑎᖅᑰ, ᒫᑦᓯ 15, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐃᓪᓚᖅᑐᑦ 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 

ᐊᖑᒻᒪᑎᕋᑖᖅᑐᑎᑦ ᑐᓵᔨᒧᑦ. 

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᑲᑎᒪᓂᖅ 

ᓄᖅᑲᖓᑲᐃᓐᓇᕐᓂᐊᖅᑐᖅ ᑲᑎᒪᒋᐊᕐᓂᐊᕐᒥᔪᒍᑦ 

ᐅᓪᓗᑐᐃᓐᓇᕐᒥᒃ ᒫᓯ 16, ᐅᓪᓛᒃᑯᑦ 9:00-ᒥ. 

 

ᐃᖅᓱᖅᑎ.  

 

>>ᑲᑎᒪᓂᑐᐃᓐᓇᕐᒥᑦ ᓄᖅᑲᖅᑐᑦ 18:20ᒥ  



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ − ᒫᑦᓯ 15, 2018



 

 



 

 



 

 
 


